
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᓯᕗᓪᓕᖅᐹᖓᑦ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᓯ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᒃᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑑᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 11, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᑯᐊᒃ, ᐹᑦ ᐊᕐᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᓯ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑑᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑑᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑑᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ)(ᑐᓵᔨᑎᒍᑦ): 

ᖁᔭᓐᓇᒦᒃ. ᒥᔅ ᐃᐊᓪ, ᑐᒃᓯᐊᕐᓂᒃᑯᑦ 

ᒪᑐᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐅᓐᓄᓴᒃᑯᑦ ᓄᓇᕗᒻᒥᐅᓪᓗ, ᒪᓕᒐᓕᐅᖅᑏᓪᓗ, 

ᒥᓂᔅᑕᐃᓪᓗ, ᐳᓛᖅᑏᓪᓗ. ᑐᓐᖓᓱᑦᑎᐊᕆᑦᑎ. 2. 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑮᓇᐅᔭᓕᕆᔩᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 015 - 4(1): ᐊᑯᓂ 

ᐃᖅᑲᓇᐃᔭᕐᓂᕐᒧᑦ ᐃᓕᓴᕆᔭᐅᔪᑦ - ᐅᑭᐅᑦ 

25-ᓄᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᒃ ᓯᕗᓕᖅᑎ ᐊᒻᒪᓗ ᒪᓕᒐᓕᐅᖅᑏᑦ 

ᐃᓕᓴᖅᓯᓚᐅᕐᒪᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᑯᑖᒃᑯᕕᓂᕐᓂᑦ. ᐅᓐᓄᒃ 

ᑐᓐᖓᓱᑦᑎᑕᐅᓚᐅᖅᑐᑦ ᐃᖅᑲᓇᐃᔭᖅᑏᑦ 20  

ᐊᕐᕌᒍᓄᑦ ᐱᔨᑦᑎᖅᑐᕕᓃᑦ. ᐅᖃᖅᑏ, ᑖᒃᑯᐊ 

ᐃᖅᑲᓇᐃᔭᑯᑖᑦᑐᑦ ᒐᕙᒪᒃᑯᓐᓄᑦ ᑕᑯᓯᒪᔪᑦ ᓄᓇᕗᑦ 

ᓴᖅᑭᑕᐅᓕᖅᑎᓪᓗᒍ ᐊᒻᒪᓗ 

ᐱᕈᖅᐸᓪᓕᐊᓕᖅᑎᓪᓗᒍ ᓄᓇᕗᑦ. 

 

ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᑯᐊ 

ᐅᐱᒋᔪᒪᔭᒃᑲ ᐃᓄᐃᑦ 25 ᐊᕐᕌᒍᓄᑦ ᐅᖓᑖᓄᓪᓗ 

ᐃᖅᑲᓇᐃᔭᖃᑦᑕᖅᓯᒪᓕᖅᑐᑦ ᒐᕙᒪᒃᑯᓐᓄᑦ. 

ᒐᕙᒪᒃᑯᑦ ᑭᒡᒐᖅᑐᖅᑐᒋᑦ ᐅᑯᐊ ᖁᔭᒋᔪᒪᔭᒃᑲ: 

 

ᑕᐃᕕᑦ ᐋᖁᐊᖅ (ᒐᕙᒪᐅᖃᑎᒌᑦᑐᓕᕆᔨᒃᑯᑦ) 

ᒦᑲ ᐊᓕᕙᖅᑕᖅ (ᐃᓕᓐᓂᐊᖅᑐᓕᕆᔨᒃᑯᑦ) 

ᑯᕆᔅᑕᕗ ᑲᓛᒃ (ᕼᐋᒻᓚᓕᕆᔨᒃᑯᑦ) 

ᑯᓘᑕᑦ ᔪᕌᑦ-ᖃᒪᓂᖅ (ᐋᓐᓂᐊᖅᑕᐃᓕᓕᕆᔨᒃᑯᑦ) 

ᒫᒃ ᒍᐊᑕᓐ (ᕼᐋᒻᓚᓕᕆᔨᒃᑯᑦ) 

ᐹᑎ ᒍᕇᓐᓕ (ᕼᐋᒻᓚᓕᕆᔨᒃᑯᑦ) 

ᐅᓖᐱᑲ ᑯᓗᒃ (ᐃᓕᓐᓂᐊᖅᑐᓕᕆᔨᒃᑯᑦ) 

ᐅᓘᓯ ᖁᓪᓗᐊᓕᒃ (ᐋᓐᓂᐊᖅᑕᐃᓕᓕᕆᔨᒃᑯᑦ) 

ᓯᑳᑦ ᒥᐅᕆᐊᑦ (ᑮᓇᐅᔭᓕᕆᔨᒃᑯᑦ) 

ᑕᐃᓐ ᐃᑭᓐᖓᒃ (ᐃᓕᓐᓂᐊᖅᑐᓕᕆᔨᒃᑯᑦ) 

ᐄᕙ ᐅᑲᒃ (ᑮᓇᐅᔭᓕᕆᔨᒃᑯᑦ) 

ᔫᑎ ᐱᕆᑏᔅ-ᐸᔅᑐᐊᕆ (ᓄᓇᕗᑦ ᓯᓚᑦᑐᓴᕐᕕᒃ) 

ᒪᐃ ᓲᑕᐃᔅ (ᓄᓇᕗᑦ ᓯᓚᑦᑐᓴᕐᕕᒃ) 

 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓯᕗᓕᖅᑎ ᓄᓇᕗᒻᒧᑦ, 

ᒥᔅᑕ ᑕᑉᑑᓇ. 

ᐊᖓᔪᖅᑳᑉ ᐅᖃᐅᓯᖓ 016 - 4(1): ᐊᑯᓂ 

ᐃᖅᑲᓇᐃᔭᕐᓂᕐᒧᑦ ᐃᓕᓴᕆᔭᐅᔪᑦ - ᐅᑭᐅᑦ 

30 ᐅᖓᑖᓄᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, 

ᖁᕐᓗᖅᑐᕐᒥᐅᓪᓗ. ᐃᑉᐸᔅᓴᖅ ᐃᓚᐅᖃᑕᐅᓚᐅᕋᒪ 

ᒐᕙᒪᒃᑯᓐᓄᑦ ᐃᖅᑲᓇᐃᔭᑯᑖᑦᑐᓂᒃ ᐊᒻᒪᓗ 

ᐃᖅᑲᓇᐃᔭᖅᓯᒪᔪᓂᒃ ᒐᕙᒪᒃᑯᓐᓄᑦ 30 ᐊᕐᕌᒍᓄᑦ 

ᐅᖓᑖᓄᓪᓗ ᐃᓕᓴᕆᔭᐅᑎᓪᓗᒋᑦ. ᐅᓄᖅᑐᑦ ᑖᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᕕᓃᑦ ᐅᕙᓂ 

ᑲᑎᒪᕐᔪᐊᕐᕕᒻᒥ ᐱᔨᑦᑎᖅᓯᒪᓪᓗᑎᓪᓗ ᑕᖅᑲᒃᑯᓄᖓ 

ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕐᒥᓂᒃ. 

 

ᐅᖃᖅᑎ, ᐃᖅᑲᓇᐃᔭᖅᑏᑦ ᐃᖃᓗᓐᓃᑦᑐᑦ 

ᐊᓯᖏᓐᓂ, ᑐᓐᓂᖅᑯᑕᐅᓚᐅᕐᒥᔪᑦ ᑕᐃᒃᑯᐊ 

ᑭᒻᒥᕈᕐᒥᐅᑦ, ᕿᑭᖅᑕᕐᔪᐊᕐᒥᐅᑦ, ᑲᖏᖅᖠᓂᕐᒥᐅᑦ, 

ᐊᕐᕕᐊᕐᒥᐅᓪᓗ. ᑕᐃᒃᑯᐊ ᑐᓐᓂᖅᑯᓯᐊᖅᑐᑦ 

ᐃᖅᑲᓇᐃᔭᖅᑐᕕᓃᑦ ᐊᔾᔨᒌᓐᖏᑦᑐᐊᓗᓐᓂᑦ ᐊᒻᒪᓗ 

ᐱᔨᑦᑎᑯᑖᔅᓯᒪᓪᓗᑎᒃ. ᑕᐃᒪ ᓇᓗᓇᕈᓐᓃᖅᐳᖅ 

ᓯᕗᒃᑲᖅᑕᖅᑎᑦᑎᐊᕚᓗᓐᓂᑦ 

ᐃᖅᑲᓇᐃᔭᖅᑎᖃᑎᖃᕋᑦᑕ ᒐᕙᒪᒃᑯᑦ ᐃᓗᐊᓂ. 

 

ᐅᖃᖅᑏ, ᒐᕙᒪᒃᑯᑦ ᐃᓐᓇᕈᖅᐸᓪᓕᐊᓕᖅᑎᓪᓗᒋᑦ 

ᐃᓕᓐᓂᐊᖅᓯᓐᓈᓪᓗ, ᐱᓕᒻᒪᔅᓴᐃᓂᕐᓗ 

ᐅᓄᖅᓯᕙᓪᓕᐊᑎᓪᓗᒋᑦ ᓇᓗᖅᑯᑎᓐᖏᑦᑐᖓ 

ᐱᐅᔪᓂᑦ ᓴᖅᑭᖅᑐᖃᖅᐸᓪᓕᐊᓂᐊᕐᓂᖏᓐᓂᑦ 

ᐊᒻᒪᓗ ᐃᖅᑲᓇᐃᔭᖅᑎᕗᑦ 

ᐅᓄᖅᓯᕙᓪᓕᐊᓂᐊᕐᓂᖏᓐᓂᑦ.  

 

ᐅᖃᖅᑏ, ᐅᑯᐊ ᐃᓕᓴᕆᔪᒪᔭᒃᑲ 30 ᐊᕐᕌᒍᓄᑦ 

ᐃᖅᑲᓇᐃᔭᖅᓯᒪᔪᑦ: 

ᑖᒥ ᐋᑲᕚᒃ (ᐊᕙᑎᓕᕆᔨᒃᑯᑦ); ᐋᓂ ᐸᑭᓐ 

(ᐋᓐᓂᐊᖅᑕᐃᓕᓕᕆᔨᒃᑯᑦ); 

ᓵ ᐱᑦᓯᐅᓛᖅ (ᓄᓇᕗᑦ ᓯᓚᑦᑐᓴᕐᕕᒃ); 

ᒧᕇ ᑎᑦᑖᖅ (ᐋᓐᓂᐊᖅᑕᐃᓕᓕᕆᔨᒃᑯᑦ); 

ᓈᓐᓯ ᑐᐱᖅ (ᒪᓕᒐᓕᐅᕐᕕᐅᑉ ᐊᓪᓚᕝᕕᐊᓂ); 

ᐊᒻᒪᓗ 

ᔫ ᓴᕕᑲᑖᖅ (ᐊᕙᑎᓕᕆᔨᒃᑯᓐᓃᓚᐅᖅᑐᖅ). 

 

ᑕᐃᒃᑯᐊ 35 ᐅᖓᑖᓄᑦ ᐱᔨᑦᓯᖅᓯᒪᔪᑦ: 

ᐋᓕᔅ ᕕᐅᕆᐅ (ᑮᓇᐅᔭᓕᕆᔨᒃᑯᑦ); 

ᓵᒧᐃᓕ ᕿᓕᖅᑎ (ᕼᐋᒻᓚᓕᕆᔨᒃᑯᑦ. 

ᑭᖑᓪᓕᖅᐸᐅᒐᓗᐊᖅᑎᓪᓗᒍ ᐅᓐᓄᒃ ᑖᒃᑯᐊ 

ᖁᔭᓐᓇᒦᕈᒪᔭᕐᔪᐊᕌᓗᑉᐳᑦ ᑎᑎᕋᖅᑎᕗᑦ 

ᒪᓕᒐᓕᐅᕐᕕᒻᒥ ᔮᓐ ᑯᐊᒃ 40-ᓄᑦ ᐊᕐᕌᒍᓄᑦ 

ᐃᖅᑲᓇᐃᔭᖅᓯᒪᓕᕐᒪᑦ ᒐᕙᒪᒃᑯᓐᓄᑦ ᐊᒻᒪᓗ 

ᓄᓇᕗᑦ ᒪᓕᒐᓕᐅᕐᕕᐊᓂ.  

 

>>ᐸᑦᑕᑐᖅᑐᑦ 

 

ᐅᖃᖅᑎ, ᓱᓕᒃᑲᓐᓂᖅ ᖁᔭᓐᓇᒦᖅᐸᒃᑲ ᑖᒃᑯᐊ 

ᐊᖏᖅᓯᒪᑦᑎᐊᖅᓱᑎᒃ ᐃᖅᑲᓇᐃᔭᖅᓯᒪᔪᑦ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 017 - 4(1): 

ᑐᑭᓯᓇᕈᑎᒃ ᐊᖏᕐᕋᖃᓐᖏᓐᓂᕐᒥᒃ ᓄᓇᕗᒻᒥ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ. ᐄ, ᐅᖃᖅᑎᑦᓯᔨ, ᐊᖏᕐᕋᖃᖏᓐᓂᖅ 

ᐊᖏᕐᕋᖃᖏᑦᑐᑦ ᐃᕼᐅᒪᓐᓇᖃᑦᑕᕐᒪᑕ. ᑖᒃᑯᐊ 

ᐃᓄᓕᕆᔨᒃᑯᑦ ᕿᒥᕐᕈᐊᖅᐸᓪᓕᐊᓕᕐᒪᑕ ᑕᖃᑉᑯᐊ 

ᐊᖏᕐᕋᖃᖏᑦᑐᑦ ᒥᑦᓵᓄᑦ ᕼᐅᒻᒪᓗ 

ᐊᖏᕐᕋᖃᖃᑦᑕᓐᖏᒃᑳᖏᑕ. 

 

ᐅᓪᓗᒥ ᑐᕼᐊᖅᑎᑦᓱᒪᕗᖓ ᑕᒪᐃᓐᓂᒃ ᐱᔾᔪᑕᐅᔪᓂᒃ 

ᐊᖏᕐᕋᖃᓐᖏᓐᓂᐅᑉ ᒥᒃᓵᓄᑦ. ᓈᕼᐊᖅᑕᐅᔪᑦ 

ᑖᑉᑯᐊ ᓄᓇᕗᑦ ᐃᓗᐊᓂ, ᑖᓐᓇ 

ᕼᐃᕗᓪᓖᖅᑐᕆᔭᐅᓪᓗᓂ ᑖᓐᓇᓗ ᓈᕼᐊᐃᓂᖅ 

ᐱᔭᕇᖅᐸᓪᓕᐊᓪᓗᓂ. ᑖᑉᑯᐊ ᓄᓇᓕᐅᔪᑦ ᐃᖃᓗᐃᑦ 

ᑲᖏᖅᖠᓂᕐᓗ, ᐃᖃᓗᒃᑑᑦᑎᐊᕐᓗ ᓈᕼᐊᐃᕕᐅᔪᑦ 

ᐅᖃᖃᑎᖃᒻᒪᕆᒃᖢᑎᒃ ᐅᖃᖃᑎᒋᔭᐅᕝᓗᑎᓪᓗ 

ᕼᐊᓇᔪᑦ ᑎᒥᐅᔪᑦ ᓄᓇᓕᖕᓂ, ᓄᓇᕗᒻᒥᐅᑕᓪᓗ 

ᐊᑦᑐᖅᑕᐅᕼᐃᒪᔪᓄᑦ ᐊᖏᕐᕋᓐᖏᓐᓂᐅᑉ ᒥᒃᓵᓄᑦ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ, ᑖᒻᓇ ᓈᕼᐊᐃᓂᖅ ᓈᕼᐊᐅᑎᓂᒃ 

ᑭᕼᐃᐊᓂ ᑐᑭᕼᐃᓇᓱᐊᖏᑦᑐᑦ. 

ᑐᑭᕼᐃᔾᔪᑕᐅᕚᓪᓕᕐᒥᐅᖅ ᓂᐱᒋᔭᐅᔪᓂᒃ ᑖᑉᑯᓄᖓ 

ᐊᖏᕐᕋᖃᖏᑦᑐᓄᑦ. ᕼᐅᒻᒪᑦ ᐊᖏᕐᕋᖃᓐᖏᑦᓵᓐᖏᑕ 

ᕼᐅᓇᑦ ᐱᔾᔪᑕᐅᕙᑦ? 

 

(ᑐᓵᔨᑎᒍᑦ) ᐅᖃᖅᑎ, ᑕᒪᓐᓇ ᕿᒥᕐᕈᓂᖅ 

ᑐᑭᓯᕚᓪᓕᕈᑕᐅᒻᒪᕆᓚᖓᓂᖓᓂᒃ 

ᐱᐅᓯᐅᒡᒍᔪᒃᑐᓂᒃ ᐊᖏᕐᕋᖃᖏᓐᓂᕐᒧᑦ ᓄᓇᕗᒻᒥ. 

ᐅᖃᖅᑎ, ᑕᒪᓐᓇ ᐱᓕᕆᓂᐅᓇᔭᖅᑐᖅ 

ᐃᑲᔪᕈᑎᒋᓂᐊᖅᑕᕗᑦ ᑭᓱᑦ ᑐᓴᖅᑕᐅᕙᓪᓕᐊᔪᑦ 

ᑲᒪᒋᓇᓱᒋᐊᖃᕐᒪᖔᑦᑎᒍ 

ᖃᐅᔨᓴᕐᓂᖃᓚᐅᖅᑎᓪᓗᒍ 

ᐊᖏᕐᕋᖃᓐᖏᓐᓂᐅᕙᑦᑐᒥᒃ ᑕᒪᑐᒥᖓ 

ᓯᕗᒧᐊᕈᑎᖃᖅᐸᓪᓕᐊᑎᓪᓗᑕ. ᓂᕆᐅᑉᐳᒍᑦ 

ᑕᐃᒪᓐᓇᓕᐅᕐᓂᒃᑯᑦ ᐃᖢᐊᕐᓂᖅᓴᓂᒃ 

ᐊᑐᐊᒐᓕᐅᕈᓐᓇᓕᕋᔭᕐᓂᑎᓐᓂᒃ 

ᐱᕈᖅᐸᓪᓕᐊᕈᑎᒋᓗᒋᓪᓗ ᐸᕐᓇᐅᑎᑦᓴᒥᒃ 

ᖃᓄᐃᑦᑑᑉᐸᑦ ᑕᒪᓐᓇ ᐱᓪᓗᒍ. 

 

ᐅᖃᖅᑎ, ᐃᓚᒌᓂᒃ ᐱᔨᑦᓯᖅᑐᓕᕆᔨᒃᑯᑦ 

ᐃᓗᖏᖅᑑᑎᖃᑦᓴᐃᓐᓇᖅᐳᑦ ᐃᓚᐅᓂᕆᔭᒥᓂᒃ 

ᓄᓇᕗᒻᒥ ᐅᖃᖃᑎᒌᓐᓂᐅᔪᒥᒃ ᐊᔪᖅᓴᖅᑐᑦ 

ᓄᖑᕝᕚᓪᓕᖁᓪᓗᒋᑦ ᐃᑲᔪᕋᓱᐃᓐᓇᓐᓂᐊᖅᖢᑕᓗ 

ᐅᖃᖃᑎᒌᓐᓂᕐᒥᒃ ᐊᖏᕐᕋᖃᓐᖏᓐᓂᐅᔪᒧᑦ 

ᖃᓄᖅᑑᕈᑎᒃᓴᓕᐅᓐᓂᕐᒥᒃ ᓄᓇᕗᒻᒧᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑐ 

ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 018 - 4(1): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓯᕗᒧᐊᖅᓯᒪᓂᖓᑦ 

$100 ᒥᓕᐊᓂᑦ ᐱᕙᓪᓕᐊᓂᕐᒧᑦ 

ᖃᓄᖅᑑᕐᓂᕐᒧᑦ ᐸᕐᓇᐅᑎᑎᒍᑦ 

ᑮᓇᐅᔭᖅᑖᕈᑕᐅᓯᒪᔪᓂᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐅᕝᓗᒃᑯᑦ ᐊᕐᕕᐊᕐᒥᐅᖃᑎᒃᑲᓗ 

ᑎᑭᐸᕐᔪᐊᕐᒥᐅᖃᑎᒃᑲᓗ ᐊᒻᒪᓗ ᓄᓇᕗᒻᒥᐅᑦ. 

(ᑐᓵᔨᑎᒍᑦ) ᐅᖃᖅᑎ, ᒫᑦᓯ 2013-ᒥ ᒐᕙᒪᑐᖃᒃᑯᑦ 

ᓇᓗᓇᐃᕆᓚᐅᖅᓯᒪᒻᒪᑕ ᐊᑐᕈᒫᓐᓂᐊᕐᓂᕋᖅᑐᑎᒃ 

$100 ᒥᓕᐊᓂᒃ ᐱᕙᓪᓕᐊᔪᓕᕆᓂᕐᒧᑦ  

ᐸᕐᓇᐅᑎᒃᓴᓄᒃ ᑮᓇᐅᔭᓂᒃ ᑭᓐᖑᓇᓪᓚᕆᑦᑐᓄᑦ 

ᓄᓇᕗᒻᒥ ᐃᒡᓗᖃᖅᑎᑦᓯᓂᕐᒧᑦ ᐊᑭᑐᓗᐊᖏᑦᑐᓂᒃ. 

 

ᑖᒃᑯᐊ $100 ᒥᓕᐊᓐ ᑮᓇᐅᔭᐃᑦ 

ᑐᓴᕈᒥᓇᑦᑎᐊᖅᑐᖅ ᐊᔪᐃᓐᓈᖏᓐᓇᓂᑦᑎᓐᓄᑦ 

ᑕᑯᑎᑦᓯᓇᓱᓐᓂᑎᓐᓂᒃ ᐊᔾᔨᐅᖏᑦᑐᒥᒃ ᑭᓐᖑᕐᒪᑕ 

ᐃᓕᑕᕆᔭᐅᓕᖅᑐᑎᒃ ᒐᕙᒪᑐᖃᒃᑯᓐᓄᑦ. 

ᖁᕕᐊᓱᑉᐳᖓᓗ ᑐᓴᖅᑎᒋᐊᒥᒃ ᑲᑎᒪᔨᐅᖃᑎᒃᑲ 

ᒪᓕᒐᓕᐅᕐᕕᖕᒥ ᐱᕙᓪᓕᐊᓂᖏᑕ 

ᓴᓇᔭᐅᓂᑦᓴᖏᓐᓂᒃ ᐃᒡᓗᐃᑦ ᑖᒃᑯᓇᓐᖓᑦ 

ᑮᓇᐅᔭᓂᒃ. 

 

ᐅᖃᖅᑎ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᒋᐊᒃᓵᓕᓯᒪᕗᑦ ᐊᖑᒪᓇᓱᑦᑐᑎᒃ ᖃᖓᒃᑯᑦ 

ᓴᓇᔭᐅᕙᒌᒋᐊᖃᕋᔭᕐᓂᖏᓐᓂᒃ ᐊᒻᒪᓗ 

ᑐᓂᓯᖃᑦᑕᖅᓯᒪᓕᕇᖅᑐᑎᒃ ᑳᓐᑐᕌᖑᔪᓂᒃ 123-ᓄᑦ 

ᐃᒡᓗᒃᓴᓄᑦ ᐃᖃᓗᓕᖕᓂ, ᐊᕐᕕᐊᑦ, ᓴᓪᓕᖅ, 

ᖃᒪᓂ’ᑐᐊᖅ, ᐊᒻᒪᓗ ᓇᐅᔮᓂ. 

ᒪᓂᒪᑎᑕᐅᒃᑲᓐᓂᑐᑦᓴᐃᑦ 80-ᓄᑦ ᐃᒡᓗᓄᑦ, 

ᐅᖃᖅᑎ, ᑐᓴᐅᑎᓕᕆᔾᔪᑎᒍᑦ 

ᓴᖅᑭᔮᖅᑎᑕᐅᒌᖅᓯᒪᓕᖅᑐᑎᒃ 

ᐃᒡᓗᓕᐅᖅᑕᐅᓇᔭᖅᑐᓄᑦ ᐃᖃᓗᒃᑑᑦᑎᐊᕐᒥ, 

ᖁᓪᓗᖅᑐᒥᓪᓗ, ᑕᓗᕐᔪᐊᖅ, ᑲᖏᖅᖠᓂᖅ ᐊᒻᒪ 

ᑲᖏᖅᑐᒎᐱᒃ. ᒪᑐᕝᕕᑦᓴᖃᖅᑐᑎ ᒫᑦᓯ 20, 2014-

ᒥ. ᖁᓕᒃᑲᓐᓂᑦ ᐃᒡᓗᐃᑦ ᓴᓇᔭᐅᔪᒫᕆᓪᓗᑎᒃ 

ᑎᑭᕋᕐᔪᐊᕐᒥ, ᐃᒡᓗᓕᒻᒥᓗ ᒪᓂᒪᑎᑕᐅᔪᒫᕐᓗᑎᒃ 

ᐄᐱᕆᒥ, 2014-ᒥ. ᓴᓇᔭᐅᓂᒃᓴᖏᑦ ᑕᒪᒻᒥᑲᓴᒃ 

ᑕᒪᒃᑯᐊ ᐃᒡᓗᒃᓴᐃᑦ, ᐅᖃᖅᑎ, 

ᐱᐊᓂᒃᑕᐅᔪᑦᓴᐅᑕᐅᓪᓗᑎᒃ 2015 ᐊᐅᔭᖓᓐᓂ. 

ᐊᒻᒪᓗ ᓄᑖᓂᒃ 213-ᓂᒃ ᐃᒡᓗᓕᐅᖅᑕᐅᓗᑎᒃ 

ᓄᓇᕘᒥᐅᑦ. 

 

ᐅᖃᖅᑎ, ᓂᕆᐅᒃᐳᒐ ᐅᓂᒃᑳᕈᑎᒋᖃᑦᑕᓐᓂᐊᕋᒃᑯ 

ᑕᒪᓐᓇ ᐃᒡᓗᓕᐅᓐᓂᖅ ᑲᔪᓯᓯᒪᓕᖅᐸᑦ ᐊᑐᓪᓗᑎᒃ 

$100 ᒥᓕᐊᓂᒃ ᑲᓇᑕᐅᑉ ᒐᕙᒪᒃᑯᓐᓃᓐᖔᖅᑐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᐊᕙᑎᓕᕆᓂᒻᒧᑦ ᒥᓂᔅᑕᐅᔪᖅ, ᒥᔅᑐ 

ᒪᐃᒃ,  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

168 

 

ᐊᖓᔪᖅᑳᑉ ᐅᖃᐅᓯᖓ 019 - 4(1): 

ᓇᓄᓕᕆᓂᕐᒧᑦ ᐸᕐᓇᐅᑎᓕᐅᖅᐸᓪᓕᐊᓂᖅ 

ᓄᓇᕗᒻᒧᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᓐᓄᓴᒃᑯᑦ. 

ᑕᐃᒃᑯᐊ ᐃᓱᒪᒋᕙᕗᑦ ᓄᓇᖅᑲᑎᒃᑲ ᐸᖕᓂᖅᑑᒻᒥ 

ᐊᒻᒪᓗ ᑕᒫᓂ ᐃᖃᓗᓐᓂ ᐃᓚᐃᕋᑖᓐᓂᑯᐃᑦ. 

ᓇᒡᓕᒋᕙᔅᓯ. 
 

ᐅᖃᖅᑎᑦᑎᔨ, ᑐᓴᖅᑎᑦᑎᔪᒪᔪᖓ ᑕᕝᕙᓂ 

ᐱᓕᕆᖃᑎᓕᒫᓐᓂᒃ ᑖᓐᓇ ᒥᓂᔅᑕᐅᕝᕕᒋᔭᕋ 

ᐃᓱᕋᖅᑐᔪᒋᔭᐅᓪᓗᓂ ᑖᔅᓱᒥᖓ ᓄᓇᕘᒥ 

ᓇᓄᓕᕆᓂᐅᓂᐊᓕᖅᑐᒧᑦ 

ᐊᐅᓚᑕᐅᓂᕆᓂᐊᖅᑕᖓᓄᑦ 

ᐋᖅᑭᔅᓱᐃᕙᓪᓕᐊᓂᐊᖅᑎᓪᓗᒋᑦ. ᑕᕝᕙᓐᖓᑦ 

ᑖᔅᓱᒪᓐᖓᑦ ᐋᖅᑭᔅᓯᒪᓂᐊᓚᐅᖅᑐᒥᒃ 

ᐋᖅᑭᑦᑎᐊᖅᓯᒪᓂᖅᑕᖃᓚᐅᖅᑐᒥᓪᓗ ᐱᑕᖃᓚᐅᖅᑐᒥᒃ 

ᑖᓐᓇ ᓇᓄᓕᕆᓂᐅᓂᐊᖅᑐᖅ ᑕᕝᕙᓂ 

ᓇᓄᓕᕆᔾᔪᑕᐅᓚᐅᖅᑑᑉ ᐃᓗᐊᓂ 

ᑲᔪᓯᓂᖃᑦᑎᐊᓚᐅᖅᑑᑉ. 
 

ᐊᒻᒪᑦᑕᐅᖅ ᑖᓐᓇ ᐱᓕᕆᕝᕕᒋᔭᕋ ᒥᓂᔅᑕᐅᕝᕕᒋᔭᕋ 

ᐱᓕᕆᖃᑎᖃᑦᑎᐊᕐᖓᑦ ᑖᒃᑯᓂᖓ ᐊᒡᒍᑐᖅᓯᒪᔪᓂᒃ 

ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ (ᑐᓵᔨᑎᒍᑦ) 

ᐊᕕᑦᑐᖅᓯᒪᔪᓂ ᐆᒪᔪᓕᕆᔨᕐᔪᐊᖑᔪᑦ ᑎᒥᐅᔪᓂᒃ 

(ᑐᓵᑎᒎᖏᑦᑐᖅ) ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ. 

ᑖᒃᑯᐊ ᑲᑐᔾᔨᓪᓗᑎᒃ ᐃᖅᑲᓇᐃᔭᖃᑎᒌᓐᓂᒻᒥᒃ 

ᐱᓕᕆᓪᓗᑎᒃ ᑖᔅᓱᒧᖓ ᐸᓐᓇᑦᑕᐅᓂᕆᓂᐊᖅᑕᖓᓂᒃ 

ᓴᖅᑭᑕᐅᓂᕆᓂᐊᖅᑕᖓᓂᓪᓗ 

ᓇᓄᓕᕆᔾᔪᑕᐅᓂᐊᓕᖅᑑᑉ ᓄᑖᑉ ᓄᓇᕘᒥ. ᑖᓐᓇ 

ᓄᑖᖑᓂᐊᖅᑐᖅ ᓇᓄᓕᕆᔾᔪᑕᐅᓂᐊᓕᖅᑐᖅ 

ᐋᖅᑭᔅᓱᖅᑕᐅᓂᐊᖅᑐᖅ ᐱᔭᔅᓴᖏᓐᓂᒃ ᐅᕙᖓ 

ᖁᓪᓕᖅᐹᖑᕗᖅ ᑕᒡᕙᓂ ᐅᕙᖓ ᒥᓂᔅᑕᐅᕝᕕᒋᔭᖓᓂ. 

ᐱᔾᔪᑎᒋᓪᓗᒍ ᑕᒪᒃᑯᐊ ᐊᑦᑐᐃᓂᐊᕐᖓᑦ ᑖᒃᑯᓇᓐᖓᑦ 

ᐃᓄᐃᑦ ᐊᑦᑕᓇᖅᑐᒦᖁᓇᒋᑦ 

ᐱᕙᓪᓕᐊᔾᔪᑕᐅᒍᓐᓇᑦᑎᐊᓪᓗᑎᓪᓗ ᐊᒻᒪᓗ ᑖᒃᑯᐊ 

ᓇᓄᐃᑦ ᐅᓄᕐᓂᖏᑦ ᑕᐃᒫᔅᓴᐃᓐᓇᓕᑦᓯᐊᖁᓪᓗᒋᑦ. 

ᓄᓇᓕᓐᓂ ᑐᓴᕆᐊᓐᓂᖅ ᐱᒋᐊᓚᐅᖅᑯᖅ 

ᕕᕗᐊᕆᐅᓚᐅᖅᑐᒥ ᑕᖅᑭᖓᓂ. ᐊᒻᒪᓗ 

ᑲᔪᓯᓂᐊᖅᑐᓂ ᑕᒪᐅᖓ ᐅᐱᕐᖔᓄᑦ. ᑖᓐᓇ 

ᓄᓇᕘᒻᒥᐅᑦ ᓄᓇᕘᒻᒥᐅᓄᑦ ᖃᐅᔨᒪᔭᐅᖁᓪᓗᒍ ᐊᒻᒪᓗ 

ᑖᓐᓇ ᓄᑖᖑᓂᐊᓕᖅᑐᖅ ᖃᐅᔨᒪᔭᐅᓂᐊᕐᖓᑦ. 

ᑖᓐᓇᑦᑕᐅᖅ, ᑖᒃᑯᐊᑦᑕᐅᖅ ᓄᓇᕘᒻᒥᐅᑦ 

ᐱᓕᕆᖃᑕᐅᑦᑎᐊᖁᓪᓗᒋᑦ ᑖᓐᓇ 

ᓇᓄᓕᕆᔨᐅᓂᐊᓕᖅᑐᖅ ᓴᓇᔭᐅᕙᓪᓕᐊᓂᖓᓂ 

ᒪᓕᒐᕆᓛᖅᑕᖓ ᐊᐅᓚᑕᐅᓂᔅᓴᖓᓄᑦ. 
 

ᐅᖃᖅᑎᑦᑎᔨ (ᑐᓵᔨᑎᒍᑦ) ᑖᒃᑯᐊ ᓇᓄᓕᕆᓂᕐᒧᑦ 

ᐸᓐᓇᐅᑎ ᓇᓗᓇᐃᔭᐃᓂᐊᖅᑐᖅ ᖃᓄᐃᑦᑐᓂᒃ 

ᑭᓐᖒᒪᔾᔪᑎᓂᒃ ᐊᒻᒪᓗ ᓇᓕᐊᖕᓂᒃ ᐊᑐᕈᒪᖕᒪᖔᑦ 

ᓇᓐᓂᐊᖃᑦᑕᖅᑐᑦ, ᒪᓕᒡᓗᒋᑦ ᓄᓇᕘᒥ ᓄᓇᑖᓐᓂᒻᒧᑦ  

ᐊᖏᕈᑦ ᐊᒻᒪᓗ ᓄᓇᕘᒥ ᐆᒪᔪᓕᕆᓂᒻᒧᑦ 

ᒪᓕᒐᔾᔪᐊᖅ. ᒪᓕᑦᓯᐊᖅᑐᑎᓪᓗ ᑲᓇᑕᒥ ᓇᓄᐃᑦ 

ᐱᓗᐊᖅᑕᐅᑦᑕᐃᓕᓂᖏᑕ ᑐᑭᒧᐊᕈᑎᖏᓐᓂᒃ. 

(ᑐᓵᔨᑎᒎᖏᑦᑐᖅ) ᑖᓐᓇ ᐃᓚᓕᐅᑎᓗᒍ ᑖᓐᓇ 

ᓄᑖᖑᓂᐊᓕᖅᑐᖅ ᐊᓯᔾᔩᓂᐊᕐᖓᑦ ᑭᖑᕝᕕᓂᐊᕐᖓᑦ 

ᑖᔅᓱᒥᖓ ᒫᓐᓇ ᐊᐅᓚᑦᑎᔾᔪᑕᐅᖃᑦᑕᖅᑐᒥᒃ 

ᓇᓄᓕᕆᓂᒻᒧᓪᓗ ᐊᖏᖃᑎᒌᒍᑕᐅᓯᒪᔪᒥᒃ 

ᑖᒃᑯᓂᖓ ᓄᓇᕘᑉ ᐃᓗᐊᓃᑦᑐᓂᒃ 

ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᓐᓂᒃ ᐅᕙᖓᓗ ᑖᔅᓱᒪ 

ᐊᒡᓚᒡᕕᒋᔭᖓᓐᓂᒃ ᒥᓂᔅᑕᐅᕝᕕᒋᔭᖓᓂᒃ. 

(ᑐᓵᔨᑎᒍᑦ) ᐊᑕᓂᖃᕐᓗᑎᒃ ᓄᓇᕘᒻᒥ ᐸᓐᓇᐅᑎᑦ 

ᑲᓇᑕᒥᓪᓗ ᐊᐅᓚᑎᔾᔪᑎᑦ ᓇᓄᓐᓄᑦ ᐊᑐᓪᓕᒋᑦ 

ᓂᕐᔪᑎᑦ ᐅᓗᕆᐊᓇᖅᑐᓃᑦᑐᑦ ᒪᓕᒐᔾᔪᐊᒥᒃ.  

 

ᐅᖃᖅᑎ, ᓇᓗᖅᑯᑎᓐᖏᑦᑐᖓ ᓴᓐᖏᔪᓂᒃ 

ᓄᓇᕘᒻᒥ ᓴᓇᓯᒪᔪᓂᒃ ᓇᓄᓐᓄᑦ ᐊᐅᓚᑦᑎᔾᔪᑎᓂᒃ 

ᐸᓐᓇᐅᑎᖃᓛᖅᑐᒍᑦ ᐊᒻᒪᓗ ᐱᔭᕇᖅᑕᐅᓂᐊᖅᖢᓂ 

ᐅᑭᐊᒃᓵᖅ ᑕᒪᑐᒪᓂ ᐊᕐᕌᒍᒥ ᐊᒻᒪᓗ 

ᑐᓐᓂᖅᑯᑕᐅᔪᓐᓇᓛᖅᑐᒥᒃ ᓄᓇᕘᒥ 

ᐆᒪᔪᓕᕆᔨᔾᔪᐊᑦ ᑲᑎᒪᔨᖏᓐᓄᑦ ᐊᖏᖅᑕᐅᓂᐊᒻᒪᑕ 

ᑖᒃᑯᓄᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ ᑕᕝᕙᓂ ᐊᑎᓕᐅᖅᓯᒪᔭᓐᓂᒃ 

ᐱᑕᖃᕈᓐᓃᒻᒪᑦ. (ᑐᓵᔨᑎᒍᑦ) 3. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᓂᐊᖁᓐᖒᑦ ᐃᖃᓗᓐᓂ, ᒥᔅ 

ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 4(1): 

ᐃᓕᓴᖅᓯᓂᖅ ᓂᕈᐊᖅᑎᓂᑦ ᐊᑯᓂ 

ᐃᖅᑲᓇᐃᔭᖅᓯᒪᔪᐃᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒥᒃ ᐅᖃᖅᑎ. 

ᐅᖃᖅᑎ, ᐅᕙᖓᑦᑕᐅᖅ ᐅᓪᓗᒥ ᓇᖏᖅᓯᔪᒪᔪᖓ 

ᐃᓕᑕᖅᓯᔪᒪᓪᓗᖓ ᐊᑕᐅᓯᐅᖏᑦᑐᓂᒃ 

ᓂᕈᐊᖅᑕᐅᕝᕕᒋᔭᓐᓃᑦᑐᓂᒃ ᐃᖃᓗᐃᑦ 

ᓂᐊᖁᓐᖒᒻᒥ ᑐᓂᔭᐅᓚᐅᖅᑐᓂᒃ ᐊᑯᓂ 

ᐃᖅᑲᓇᐃᔭᖅᓯᒪᓕᖅᑐᓂᒃ ᐅᓐᓅᓚᐅᖅᑐᖅ. 

 

ᐅᖃᖅᑎ, ᐅᓐᓄᒃ ᐱᓂᐊᓐᓂᐅᓚᐅᖅᑐᖅ ᐊᒃᓱᓪᓚᕆᒃ 

ᖁᔭᓐᓇᒦᖅᓯᓂᐅᓚᐅᕐᒪᑦ ᐃᓕᑕᖅᓯᓂᐅᓪᓗᓂᓪᓗ 

ᐃᑲᔪᖃᑦᑕᖅᓯᒪᓂᖏᑕ ᐅᑯᐊ: 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓚᐃᔅᒋᓕ ᐊᓪᓚ, ᐊᕐᕌᒍᓄᑦ ᐊᕙᑎᓄᑦ 

ᐱᔨᑦᓯᖅᓯᒪᓂᖓᓄᑦ; ᓯᑏᕙᓐ ᐱᖕᑕᓐ, ᐊᕐᕌᒍᓄᑦ 

ᐊᕙᑎᓄᑦ ᐱᔨᑦᓯᖅᓯᒪᓂᖓᓄᑦ; ᓯᓐᑎ ᑲᐅᐊᓐ, 

ᐊᕐᕌᒍᓄᑦ ᐊᕙᑎᓄᑦ ᐱᔨᑦᓯᖅᓯᒪᓂᖓᓄᑦ; ᑳᑎ 

ᐅᒃᐱᒃ, ᐊᕐᕌᒍ ᐊᕙᑎᓄᑦ ᐱᔨᑦᓯᖅᓯᒪᓂᖓᓄᑦ; 

ᑕᐃᕕᑦ ᐋᖁᐊᖅ, 25ᓄᑦ ᐊᕐᕌᒍᓄᑦ 

ᐱᔨᑦᓯᖅᓯᒪᓂᖓᓄᑦ; ᐊᒻᒪᓗ 

ᓇᒻᒥᓂᕆᔭᖅᐳᑦ ᔮᓐ ᑯᐊᒃ ᒪᓕᒐᓕᐅᕐᕕᒻᒥ 

ᑎᑎᕋᖅᑎᐅᔪᖅ 40ᓄᑦ ᐊᕐᕌᒍᓄᑦ 

ᐱᔨᑦᓯᖅᓯᒪᓂᖓᓄᑦ 

 

ᓄᖅᑲᕈᑎᒋᓗᒍ, ᐅᖃᖅᑎ, ᑭᒡᒐᑐᖅᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᓕᒫᒃᑲ ᖁᔭᓐᓇᒦᕐᓂᑎᓐᓂᒃ 

ᐅᐱᒍᓱᓐᓂᑎᓐᓂᓗ ᐱᓕᕆᑦᓯᐊᖅᓯᒪᓂᖏᓐᓄᑦ. 

ᖁᔭᓐᓇᒥᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᒧᑦ, ᒥᔅᑕ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 4(1): 

ᑕᑯᓇᒃᑕᐅᔭᕆᐊᖃᕐᓂᖏᑦ 

ᐋᓂᐊᖅᑐᓕᕆᓂᕐᒧᑦ ᐃᑲᔫᑏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓗᐊᕕᒃ ᐅᖃᖅᑎᒃᓯᔨ. ᐅᕝᓗᒥ 

ᓇᖏᖅᓯᕗᖓ ᖁᕕᐊᓱᒃᑐᖓᑦᑕᐅᖅ ᑕᐃᒃᑯᐊ 

ᐃᓕᑕᕆᔭᐅᓚᐅᖅᑐᑦ ᓄᓇᕗᒻᒥ ᐃᓕᑕᕆᔭᐅᑎᓪᓗᒋᑦ 

ᖁᕕᐊᓱᖃᑎᒋᓗᑦᑖᖅᐸᒃᑲ ᖃᒪᓂ’ᑐᐊᕐᒥᐅᑕᐃᓪᓗ 

ᐅᓪᓗᒃᑰᖅᖢᒋᑦ. 

 

(ᑐᓵᔨᑎᒍᑦ) ᐅᖃᖅᑎ, ᐅᕝᓗᒥ ᓇᖏᖅᓯᒋᕗᖓ 

ᐅᖃᐅᓯᖃᕈᒻᒪᓪᓗᖓ ᐃᓱᒫᓘᑎᒋᔭᐅᖅᑰᔨᕙᑦᑐᒥᒃ 

ᐃᓘᓐᓇᖏᓐᓄᑦ ᓂᕈᐊᖅᑎᒋᔭᑦᑎᓐᓄᑦ 

ᐋᓐᓂᐊᖃᓐᖏᓇᖅᑐᓕᕆᓂᕐᒧᑦ 

ᐃᑲᔫᑎᒋᕙᑦᑕᑎᓐᓂᒃ. 

 

ᐅᖃᖅᑎ, ᐅᓪᓗᒐᓚᓐᓄᑦ ᐃᒃᓯᕙᓕᓵᖅᑎᓪᓗᖓ 

ᒪᓕᒐᓕᐅᑎᐅᓂᕐᓂᒃ ᑕᒡᕙᓂ ᑎᓴᒪᒋᓕᖅᑕᖓᓐᓂ 

ᒪᓕᒐᓕᐅᕐᕕᐅᑉ ᐅᔾᔨᕆᓯᒪᓕᕋᑉᑯ 

ᐋᓐᓂᐊᖃᖏᓇᖅᑐᓕᕆᓂᕐᒥ 

ᐋᓐᓂᐊᕕᓕᐊᖅᐸᑦᑐᓄᑦ ᐊᐅᓪᓚᕈᔾᔭᐅᕙᓐᓂᖏᓐᓂᒃ 

ᐱᔾᔪᑕᐅᔪᓂᒃ ᐃᓱᒫᓘᑕᐅᕙᓐᓂᖏᓐᓂᒃ 

ᐃᓘᓐᓇᖏᓐᓄᑦ ᓂᕈᐊᖅᑕᐅᕕᒻᒥ. 

ᐅᖃᖅᑎ, ᐃᓱᒪᖃᖅᑐᖓ ᑕᒪᒃᑯᐊ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᑲᔫᑎᐅᕙᑦᑐᑦ 

ᓄᓇᕗᒻᒥ ᑐᕌᖓᔪᖅ ᕿᒥᕐᕈᔭᐅᒋᐊᖃᕐᓂᖏᓐᓂᒃ. 

 

ᐅᖃᖅᑎ, ᖃᖓᑦᑕᐅᖃᖅᑎᑦᓯᕙᓐᓂᖅ 

ᐋᓐᓂᐊᕕᓕᐊᖅᑐᓄᑦ ᑕᒪᓐᓇ ᐃᓱᒫᓘᑕᐅᖏᓐᓇᕐᒪᑦ 

ᐊᕕᒃᑐᖅᓯᒪᔪᓂ ᐊᓯᖏᓐᓂᓪᓗ ᑲᓇᑕᐅᑉ 

ᐃᓗᐊᓃᑦᑐᓄᑦ ᐊᒻᒪᓗ ᓄᓇᓕᖕᓂ. ᐆᑦᑐᑎᒋᓪᓗᒍ 

ᑕᐃᒃᑯᐊ ᐋᓐᓂᐊᕕᓕᐊᕆᐊᓕᑦ ᒥᕕᒦᓐᖔᖅᑐᑦ 

ᐅᕝᕙᓘᓐᓃᑦ ᒥᕝᕕᓕᐊᕋᓱᒃᑐᑦ 

ᐊᑲᐅᓐᖏᓕᐅᕈᑕᐅᓂᖏᑦ ᖃᒪᓂ’ᑐᐊᕐᒥ. ᐃᓐᓇᐃᑦ 

ᐅᓄᖅᑐᑦ ᐱᓗᐊᓐᖑᐊᖅᓱᒋᑦ ᐅᑎᖅᑕᕋᐅᔭᖃᑦᑕᕐᒪᑕ 

ᐋᓐᓂᐊᕕᒃᒥᑦ ᐅᕙᒃᑎᒥᓄᑦ. ᐊᒻᒪᓗ ᓄᓇᓕᖕᓂ 

ᐃᖏᕐᕋᔾᔪᑎᑕᖃᕋᓂ. 

 

ᐅᖃᖅᑎ, ᐅᓪᓗᒥ ᓯᕗᓕᕐᒥ ᑲᑎᒻᒪᕐᔪᐊᓕᖅᑎᓪᓗᑕ 

ᑕᒪᒃᑯᐊ ᐋᓐᓂᐊᕕᓕᐊᖅᑐᓄᑦ ᒪᓕᒃᑎᑦ 

ᐃᓱᒫᓘᑎᒋᔭᐅᖏᓐᓇᖅᑐᖅ ᐊᒻᒪᓗ ᑕᐃᒪᓐᖓᓕᒫᖅ 

ᓂᓪᓕᐅᑎᒋᔭᐅᓯᒪᓪᓗᓂ ᓂᕈᐊᖅᑎᓄᑦ. 

 

(ᑐᓵᔨᑎᒎᖏᑦᑐᖅ) ᐅᖃᖅᑎᑦᑎᔨ, 

ᐱᓕᕆᖃᑎᒋᓐᓂᐊᓕᖅᑎᓪᓗᑕ ᑎᓴᒪᒋᔮᓂ 

ᒪᓕᒐᓕᐅᕐᕕᖕᒥ. (ᑐᓵᔨᑎᒍᑦ) ᑲᔪᖏᖅᓴᐃᕗᖓ 

ᒐᕙᒪᒃᑯᓐᓂᒃ ᐱᓗᐊᕐᓗᒍ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᕿᒥᕐᕈᓇᖅᑕᐅᖁᓪᓗᒋᑦ ᐋᖅᑭᒋᐊᖅᑕᐅᓗᑎᓪᓗ 

ᑕᒪᒃᑯᐊ ᐃᑲᔫᑎᐅᕙᑦᑐᑦ ᓄᓇᕘᒥᐅᓄᑦ. 

 

ᐅᖃᖅᑎ, ᐱᒋᐊᓕᑕᐃᓐᓇᖅᑐᖓᐅᒐᓗᐊᖅ 

ᓂᕆᐅᑉᐳᖓᓗ ᒪᓕᒐᓕᐅᖅᑎᐅᖃᑎᒃᑲ 

ᐃᖅᑲᓇᐃᔭᖃᑎᒋᓂᐊᕐᓂᓐᓂᒃ 

ᐋᓐᓂᐊᖃᖏᓇᖅᑐᓕᕆᔨᒃᑯᓪᓗ ᒥᓂᔅᑕᖓ ᑕᒪᒃᑯᐊ 

ᓄᓇᕗᒻᒥᐅᑕᐃᑦ ᐃᑲᔫᑎᒋᒋᐊᖃᖅᑕᒥᓐᓂᒃ 

ᐊᑐᖅᑎᑕᐅᖃᑦᑕᕐᓂᐊᕐᒪᑕ ᐊᑐᕆᐊᖃᓕᕋᐃᒐᒥᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᓴᕕᑲᑖᖅ  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 4(1): 

ᑭᕙᓪᓕᕐᒥ-ᒫᓂᑑᐸᒥ 

ᐃᑯᒻᒪᖅᑯᓯᓕᐅᖅᐸᓪᓕᐊᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐅᓪᓗᒥ ᓂᑯᕕᒃᑐᖓᑦᑕᐅᖅ 

ᐅᖃᐅᓯᖃᕈᒻᒪᓪᓗᖓ ᑕᒪᓐᓇ 

ᐱᕙᓪᓕᐊᔪᓂᒋᔭᐅᒋᐊᖃᖅᑐᖅ ᐱᔾᔪᑎᒋᓪᓗᒍ 

ᐆᒻᒪᖅᑯᑎᓕᕆᓂᕐᒥᒃ ᓄᓇᕘᒻᒥᐅᑕᓪᓗ ᐊᒻᒪᓗ 

ᒫᓐᓂᑑᕙᒥᐅᑕᐃᑦ. 

 

ᐅᖃᖅᑎ, ᐃᖅᑲᐅᒪᔪᒃᓴᐅᕗᑎᑦ ᑕᐃᒪᓐᓇ 

ᐅᖃᐅᓯᕆᓚᐅᖅᓯᒪᒐᒃᑯ ᑕᒪᓐᓇ ᓯᕗᓕᖅᑎᐅᓂᕐᒧᑦ 

ᑲᑎᒪᖃᑎᒌᑦᑎᓪᓗᑕ. 

 

ᐅᖃᖅᑎ, ᖃᐅᔨᒪᒐᑦᑕ ᑖᓐᓇ ᓱᕐᓗ ᐅᖅᓱᐊᓗᒻᒥᒃ 

ᐅᑐᐃᓐᓇᖃᑦᑕᕋᑦᑕ ᐊᓐᓂᐊᓇᖅᑑᓪᓗᓂᓗ ᐊᒻᒪᓗ 

ᐱᕙᓪᓕᐊᖏᓐᖏᒃᖢᓂ. 

 

ᐅᖃᖅᑎ, ᑕᒪᓐᓇ ᐊᑯᓂ ᑭᕙᓪᓕᕐᒥ ᐃᒻᒪᓐᓇ 

ᑲᑎᒃᓯᒍᒪᒐᑦᑕ ᒫᓂᑑᕙᒥᐅᑕᐅᔪᓄᑦ 

ᖃᐅᒻᒪᖅᑯᑎᖃᕐᕕᒻᒧᑦ. 

 

ᐅᖃᖅᑎ, ᐊᕐᕌᒍᑦ 12-ᖑᓕᖅᑎᓪᓗᒋᑦ 2002-ᒥ 

ᒐᕙᒪᒃᑯᑦ ᓄᓇᕘᒥ ᒫᓂᑑᕙᒥᓗ ᒐᕙᒪᒃᑯᖏᑦ 

ᐊᖏᖃᑎᒌᒍᑎᓕᐅᓚᐅᖅᓯᒪᖕᒪᑕ ᐆᒻᒪᖁᑎᖃᕐᓂᐅᑉ 

ᒥᑦᓵᓄᑦ. ᑖᒃᑯᐊ ᐊᖏᖃᑎᒌᒍᑎᒥᒃ ᐃᒪᓐᓇ 

ᒐᕙᒪᒃᑯᒃ ᒪᕐᕉᒃ ᑕᐃᒪᓐᓇ ᐃᒪᒃᑯᑦ 

ᖃᐅᒻᒪᖅᑯᑎᓕᐅᕐᕕᒻᒥ ᑭᕙᓪᓕᕐᒥ ᒫᓂᑑᕙᒥᓗ 

ᐱᕙᓪᓕᐊᖁᓪᓗᒍ ᑕᐃᒪᓐᓇ ᓴᕕᒐᐅᔭᖃᕐᓗᓂ 

ᑕᒪᐅᓇ. 

 

ᐅᖃᖅᑎ, ᑕᐃᒪ ᖃᐅᔨᒪᔪᔅᓴᐅᕗᑎᑦ ᒫᓂᑑᕙ ᑖᒃᑯᐊ 

ᐃᒪᒃᑯᑦ ᖃᐅᒻᒪᖅᑯᑎᓕᐅᕈᑎᖃᕐᒪᑕ ᐊᒻᒪᓗ 

ᐅᕙᑦᑎᓐᓄᑦ ᓂᐅᕐᕈᑎᖃᕈᓐᓇᖅᑐᑎᒃ ᐊᓯᖏᓐᓄᓪᓗ 

ᖃᐅᒻᒪᖅᑯᑎᓄᑦ ᐅᒃᑳᓕᐅᕈᑎᔅᓴᓂᒃ. ᒫᓂᑑᕙ 

ᕼᐃᑐᕉᒃᑯᑦ ᑖᒃᑯᐊ ᒫᓐᓇ ᑰᔾᔪᐊᕐᒥ ᐱᓕᕆᕝᕕᖓ 

ᑕᒪᓐᓇ ᐱᒋᐊᕐᕕᐅᒍᓐᓇᕋᔭᕐᒪᑦ ᑭᕙᓪᓕᕐᒧᑦ 

ᐊᑕᓕᕐᓗᒍ.  

 

ᐅᖃᖅᑎ, 2010-ᒥ ᑖᒃᑯᐊ ᒐᕙᒪᒃᑯᑦ 

ᐊᖏᖃᑎᒌᒍᑎᖃᓚᐅᕐᒪᑕ ᑖᒃᑯᐊ 

ᐱᓕᕆᖃᑎᒌᒍᒪᓪᓗᑎᒃ ᑖᒃᑯᓂᖓ  

ᐊᑐᖅᑕᐅᒍᓐᓇᕋᔭᖅᑐᓂᒃ ᖃᐅᒻᒪᖅᑯᑎᖃᕐᓂᕐᒧᑦ. 

 

ᐊᕐᕌᓂ ᑲᑎᒪᖃᑎᒌᑦᑎᓪᓗᒋᑦ ᑕᓯᐅᔭᕐᔪᐊᕐᒥ ᑖᒃᑯᐊ 

ᑲᑎᒪᕐᔪᐊᖃᑦᑕᖅᑐᑦ ᑭᒡᒐᖅᑐᖅᑎᐅᔪᖃᓚᐅᕐᒪᑦ 

ᒫᓂᑑᕙ ᕼᐊᐃᑐᕈᒃᑯᓐᓂᒃ ᑖᒃᑯᐊ ᐱᒻᒪᕆᐅᓂᖓᓄᑦ 

ᑕᒪᓐᓇ ᓄᓇᓕᓐᓄᑦ ᑭᕙᓪᓕᕐᒥ 

ᖃᐅᒻᒪᖅᑯᑎᖃᖅᑎᑦᑎᓂᖅ.  

 

ᐅᖃᖅᑎ, ᑕᐃᒪ ᖃᐅᔨᒪᒐᓗᐊᖅᑎᓪᓗᑕ ᑕᒪᑦᑕ 

ᐊᑭᑐᒐᔭᕐᓂᖓᓄᑦ ᑕᒪᓐᓇ ᓴᓇᔭᐅᕙᓪᓕᐊᓗᓂ, 

ᐊᑯᓂᐅᔪᒃᑯᑦ, ᑭᓯᐊᓂ ᐃᑲᔪᕐᓂᖃᕋᔭᕐᒪᑕ ᑖᒃᑯᓂᖓ 

ᐅᖅᓱᐊᓗᒻᒥᒃ ᐊᑐᓐᖏᓐᓂᖅᓴᐅᓕᖅᐸᓪᓕᐊᓂᖅ.  

 

ᐅᖃᖅᑎ, ᑕᐃᒪ ᐊᐱᖅᑯᑎᔅᓴᖃᕐᓂᐊᖅᐳᖓ 

ᒥᓂᔅᑕᒧᑦ ᖃᐅᒻᒪᖅᑯᑎᓕᕆᓂᕐᒧᑦ ᑕᒪᓐᓇ 

ᐱᔾᔪᑎᒋᓪᓗᒍ ᓈᒻᒪᔅᓯᑉᐸᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᒪᓂᕋᔭᒻᒧᑦ 

ᐃᖃᓗᓐᓂ, ᒥᔅ ᐃᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 4(1): 

ᐃᓕᓴᖅᓯᓂᖅ ᓄᑖᒥᒃ ᓇᒻᒥᓂᓕᐊᒥᒃ - I 

Like Cake (ᐃᐊᓪ) 

 

ᐊᖓᔪᖅᑲᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐅᓐᓄᓴᒃᑯᑦ ᐃᖃᓗᐃᑦ 

ᒪᓂᕋᔭᖓᓃᑦᑐᑦ. ᑕᐃᒃᑯᐊᑦᑕᐅᖅ 

ᓇᖏᖅᓯᒍᑎᒋᓪᓗᒋᑦ ᐅᓐᓄᒃ ᖁᕕᐊᓲᑕᐅᓚᐅᖅᑐᐃᑦ 

ᐊᑯᓂ ᐃᖅᑲᓇᐃᔭᖅᓯᒪᔪᐃᑦ ᒐᕙᒪᒃᑯᓐᓂ. 

 

ᐃᓘᓐᓇᑎᒃ ᓇᑯᕐᒦᖅᐸᒃᑲ ᑕᐃᒫᒃ ᐊᑯᓂᐅᑎᒋᔪᖅ, 

ᑕᑯᓐᓈᖅᑕᐅᓲᖑᓪᓗᑎᓪᓗ ᐃᓅᓱᑦᑑᓂᖅᓴᓄᑦ ᑕᒫᓂ 

ᓄᓇᖃᖅᓯᒪᒍᒪᒻᒪᑕ ᓄᓇᕗᒻᒥ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ, ᐅᓇ ᓇᖏᖅᓯᔾᔪᑎᒋᔭᕋ 

ᖁᕕᐊᒋᔪᒪᓪᓗᒍ ᓵᓚᖃᖃᑕᐅᓚᐅᖅᑐᖅ ᓄᓇᕗᒻᒥ 

ᓇᒻᒥᓂᖃᖅᑐᖅ ᐅᕙᖓ ᑭᒡᒐᑐᖅᑕᖓᓂ, 

ᐊᑎᖃᖅᑐᖅ ᑖᓐᓇ ᓇᒻᒥᓂᖓ ᐊᐃ ᓚᐃᒃ ᑲᐃᒃ.  

  

ᑕᐃᑲᓂ, ᐅᖃᖅᑎᑦᓯᔨ, ᔮᓐᓄᐋᕆ 23-ᖑᑎᓪᓗᒍ 

ᑕᕝᕙᓂ ᐊᕐᕌᒍᒋᔭᑦᑎᓐᓂ ᑖᓐᓇ ᓴᐃᑎ ᕕᓐᓴᓐᑦ-ᕗᕝ, 

ᑖᔅᓱᒪ ᑭᒡᒐᑐᖅᑕᕋᓗᐊᖓ ᐹᓪ ᐅᑲᓕᐅᑉ ᑭᓯᐊᓂ 

ᓇᒻᒥᓂᖓ ᑕᕝᕙᓂ ᐃᓕᑕᕆᔭᐅᓚᐅᕐᒪᑦ ᐅᕙᖓ 

ᑭᒡᒐᖅᑐᖅᑕᖓᓃᑦᑐᖅ ᐊᑎᓕᒃ ᐊᐃ ᓚᐃᒃ ᑲᐃᒃ 

ᓵᓚᔅᓴᖃᑕᐅᓚᐅᕐᒪᑦ ᓄᑖᒥᒃ ᓄᑖᖑᓪᓗᓂ 

ᓇᒻᒥᓂᖃᖅᑐᖅ ᐱᐅᒋᔭᐅᓛᖑᓚᐅᕐᒪᑦ. Best new 

business ᐃᒫᒃ ᑕᐃᔭᐅᓪᓗᓂ ᑖᓐᓇ ᐅᑭᐅᖅᑕᖅᑐᒥ 

ᓵᓚᖃᐅᓯᐊᖓ. ᑖᓐᓇ ᓵᓚᖃᐅᓯᐊᖓ ᓄᑖᖑᓪᓗᓂ 

ᑕᐃᒪ ᓇᒻᒥᓂᖃᓕᖅᑐᖅ ᐊᔾᔨᐅᓐᖏᑦᑐᒥᒃ 

ᓴᖅᑮᓚᐅᕐᒪᑦ ᐊᒻᒪᓗᑦᑕᐅᖅ ᑕᒪᒃᑯᓄᖓ 

ᓴᖅᑭᑎᕆᓯᒪᓕᖅᓱᓂ ᐅᐸᑦᑕᐅᑦᑎᐊᖃᑦᑕᖅᓱᓂᓗ 

ᑭᒃᑯᑐᐃᓐᓇᕐᓄᑦ. 

 

(ᑐᓵᔨᑎᒍᑦ) ᐅᖃᖅᑎ, ᓴᐃᑎ ᕕᓐᓴᓐᑦ-ᕗᕝ ᑖᓐᓇ 

ᐊᒃᓱᕈᑦᑎᐊᖃᑦᑕᕐᒪᑦ ᑕᐃᒪᓐᓇ ᑲᔪᓯᑦᑎᐊᕈᓐᓇᕋᑦᑕ 

ᐱᐅᒋᔭᑦᑎᓐᓂᒃ, ᖁᕕᐊᒋᔭᑦᑎᓐᓂᑦ ᐱᓕᕆᓪᓗᑕ. 

ᑕᐃᒪᓐᓇ ᓂᕿᓕᐅᖃᑦᑕᕐᒪᑦ ᐅᐱᒋᓪᓗᓂᐅᓪᓗ 

ᐃᓚᖏᓪᓗ ᐃᑲᔪᖅᑐᐃᑦᓯᐊᖅᑐᑎᒃ 

ᑎᓕᐅᕆᑦᑎᐊᖃᑦᑕᕐᒪᑕ ᑕᐃᒪᓐᓇ 

ᑲᔪᓯᑦᑎᐊᕈᓐᓇᖁᓪᓗᒍ. 

 

ᐅᖃᖅᑎ, ᓴᐃᑎ ᑖᓐᓇ ᐅᖃᐅᓯᕆᔭᐅᓚᐅᕐᒪᑦ 

ᐸᐅᖅᑑᑎᑦ ᐊᕐᓇᐃᑦ ᑲᑎᒪᔨᒃᑯᖏᓐᓄᑦ 

ᓇᒻᒥᓂᖃᕐᓂᖓᓄᑦ ᐅᓂᒃᑳᕈᑕᐅᓯᒪᓪᓗᓂ ᑕᐃᒪᓐᓇ 

ᐱᕙᓪᓕᐊᓂᖓᓄᑦ ᐱᓕᕆᐊᒥᓂᒃ. 

ᐆᑦᑑᑎᒋᔭᐅᒍᓐᓇᕐᒪᑦ ᐊᕐᓇᓄᑦ ᒪᒃᑯᑦᑐᓄᓪᓗ 

ᓄᓇᕗᒻᒥ ᑕᐃᒪᓐᓇ ᐱᓕᕆᐊᖃᖅᑐᓂᒃ.  

 

ᐅᐱᒋᑦᑎᐊᖅᐸᕗᑦ ᓴᐃᑎ ᕕᓐᓴᓐᑦ-ᕗᕝ ᐊᐃ ᓚᐃᒃ 

ᑲᐃᒃ ᑕᐃᒪᐃᑦᑐᒥᒃ ᓇᒻᒥᓂᖃᖅᑐᖅ, ᑐᒦᒃᑯᓃᑦᑐᖅ 

ᑕᐃᑲᓂ ᓂᕿᓕᐅᖃᑦᑕᖅᓱᓂ ᑖᒃᑯᓂᖓ ᒪᒪᖅᑐᓂᒃ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔨᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᒻᒧᑦ, ᒥᔅᑕ 

ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 4(1): 

ᐃᓱᒪᒋᔭᖏᑦ ᓂᕈᐊᖅᑕᐅᓂᕐᒧᑦ (ᓴᒻᒧᖅᑐᖅ) 

 

ᐊᖓᔪᖅᑲᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓪᓗᒥ ᓇᖏᖅᓯᔪᖓ ᑕᐃᒃᑯᐊ 

ᖁᔭᓐᓇᒦᕈᒪᓪᓗᒋᑦ ᓄᓇᖅᑲᑎᒃᑲ ᑲᖏᖅᖠᓂᕐᒥᐅᑦ 

ᐅᐊᓐᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᖕᒥᐅᑦ. ᑕᐃᑦᓱᒪᓂ 

ᓂᕈᐊᖅᑕᐅᓇᓱᒃᑎᓪᓗᖓ ᐅᕙᒻᓂᒃ 

ᐃᑲᔪᑦᓯᐊᒻᒪᕆᒃᖢᑎᒃ ᐃᑲᔪᓚᐅᖅᓯᒪᒻᒪᑕ 

ᖁᔭᓐᓇᒦᖅᑕᒃᑲ. 

 

(ᑐᓵᔨᑎᒍᑦ) ᐅᖃᖅᑎ, ᐅᓄᖅᑐᒻᒪᕆᐅᓚᐅᖅᑐᑦ 

ᐃᑲᔪᓚᐅᖅᑐᐃᑦ ᓇᐅᒃᑯᒥᐊᖅ, ᐅᕙᓐᓂᑦ 

ᐊᔭᐅᖅᑐᐃᓪᓗᑎᒃ ᐊᑎᓕᐅᖁᓪᓗᓂᖓ 

ᓂᕈᐊᕋᒃᓴᐅᓂᕐᒧᑦ, ᐃᑲᔪᖅᑐᑎᓪᓘᓐᓃᑦ 

ᓂᕈᐊᖅᑕᐅᒐᓱᓐᓂᕐᓄᑦ ᐱᔾᔪᑎᖏᓐᓂᒃ, 

ᐃᑲᔪᖅᑐᐃᓪᓗᑎᓪᓗ ᐅᕙᒻᓂᑦ 

ᐱᓕᕆᖃᑎᖃᖅᑐᑎᓪᓘᓐᓃᑦ ᐳᓚᕋᖅᐸᑎᓪᓗᖓ. 

ᓂᕈᐊᕐᓇᐅᓕᕐᒪᓪᓗ ᓂᕈᐊᕆᐊᖅᑐᖅᑐᑎᒃ 

ᑐᓴᖅᑕᐅᔪᒪᓂᕐᒥᓄᑦ. 

 

(ᑐᓵᔨᑎᒎᖏᑦᑐᖅ) ᑕᐃᒃᑯᐊ ᐊᑐᓂ 

ᖁᔭᓐᓇᒦᕈᒪᒐᓗᐊᖅᖢᒋᑦ ᑭᓯᐊᓂ ᑕᒪᒻᒥᓗᑦᑖᖅ 

ᖁᔭᓐᓇᐊᒦᕆᐊᖏᓐᓂᒃ ᐊᔪᕐᓂᐊᖅᑐᑦᓴᕆᒐᑉᑭᑦ 

ᑕᒪᓐᓇ ᐱᔾᔪᑎᒋᓪᓗᒍ ᑕᒪᒻᒥᓗᑦᑖᑦᓯᐊᖅ 

ᐊᑕᐅᑦᓯᒃᑰᖅᖢᒋᑦ ᖁᔭᓐᓇᒦᖅᐸᒃᑲ ᑲᖏᖅᖠᓂᐅᑉ 

ᐅᐊᓐᓇᖓᓃᑦᑐᑦ ᐊᒻᒪᓗ ᐃᒡᓗᓕᒑᕐᔪᖕᒥᐅᑦ. 

 

(ᑐᓵᔨᑎᒍᑦ) ᐅᖃᖅᑎ, ᓂᕆᐅᓐᓂᖃᑦᓯᐊᖅᑐᖓ 

ᑖᑉᑯᓄᖓ ᐃᑲᔪᖅᑐᖅᑕᐅᖏᓐᓇᓚᖓᓂᕐᓂᒃ 

ᑲᔪᖏᖅᓴᐃᓂᕐᒥᒍᑦ ᐱᓕᕆᖃᑎᖃᕐᓂᕐᒥᒍᓪᓗ 

ᐅᕙᒻᓂᒃ ᑐᑭᒧᐊᕈᑎᑦᓴᖃᑦᑎᐊᖁᓪᓗᖓᓗ 

ᑭᒡᒐᑐᓂᐊᖅᑐᒋᑦ ᐊᕐᕌᒍᓄᑦ ᑎᓴᒪᓄᑦ ᐊᒡᒋᖅᑐᓄᑦ. 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ 

ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 4(1): 

ᐸᓐᓂᖅᑑᒥ ᖃᓕᕋᓕᕐᓂᐊᕐᓂᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒃ ᐸᖕᓂᖅᑑᒻᒥᐅᖑᖃᑎᒃᑲ ᑕᐃᒃᑯᐊ 

ᓂᓪᓕᐅᑎᔪᒪᓪᓗᒋᑦ. ᐃᓚᐃᕋᑖᖅᑐᓂᒃ 

ᐸᖕᓂᖅᑑᒥᐅᑦᑕᐅᖅ ᐃᓄᐃᑦ ᑲᒪᑦᑎᐊᓲᖑᒻᒪᑕ 

ᑕᒪᒃᑯᓂᖓ ᐸᐃᕆᔅᓯᓇᓱᓐᓂᒃᑯᑦ ᐊᒻᒪ 

ᐃᓅᖃᑎᖃᕋᓱᓐᓂᒃᑯᑦ. ᖁᔭᓐᓇᒦᑦᑎᐊᖅᑲᒃᑲ 

ᐸᖕᓂᖅᑑᕐᒥᐅᑦ. 

 

ᐅᖃᖅᑎᑦᑎᔨ, ᑕᒡᕙᓂ ᓇᖏᖅᓯᒍᑎᖃᓗᐊᕐᒥᔪᖓᓕ 

ᒫᓐᓇ ᐸᖕᓂᖅᑑᕐᒥ ᐅᑭᐅᒃᑯᑦ ᖃᓕᕋᓕᕋᓱᓲᖑᒻᒪᑕ 

ᖃᓕᕋᓕᕋᓱᒃᑎᑦ. ᑕᐃᒪᓐᖓᓂᑦ ᐱᖏᐊᓚᐅᕐᖓᑕ 

ᑕᖅᑭᐅᓚᐅᖅᑐᒥᖅᑲᐃ ᑕᐃᒪᓐᖓᓂᑦ 

ᐱᒋᐊᓚᐅᖅᑎᓪᓗᒋᑦ 250,000 ᐸᐅᓂᒃ 

ᐅᖁᒪᐃᓐᓂᓕᒻᒥᒃ ᖃᓕᕋᓕᒥᓂᕐᒥᒃ ᐅᓪᓗᒥ 

ᐃᖃᓗᓕᕆᒃᑰᖅᓯᒪᔪᖃᓕᕐᒥᒻᒪᑦ. ᑖᓐᓇ 

ᐃᖃᓗᒐᓱᒃᑎᓄᑦ ᐃᖅᑲᓇᐃᔮᒻᒪᕆᐅᔪᖅ. ᑕᐃᒃᑯᐊ 

ᐃᓕᓴᕆᑦᑎᐊᕈᒪᓪᓗᒋᑦ ᐃᖃᓗᒐᓱᑉᐸᑦᑐᐃᑦ 

ᐸᖕᓂᖅᑑᒥ. 

 

ᐅᓇ ᐱᔾᔪᑎᒋᓪᓗᒍ ᐃᖅᑲᓇᐃᔮᒃᓴᓂᒃ 

ᓴᖅᑮᑎᖃᑦᑕᕐᖓᑕ ᐊᒻᒪ ᑮᓇᐅᔭᓕᐅᓐᓂᕐᒥᒃ 

ᓴᖅᑮᑎᑦᓯᖃᑦᑕᖅᑐᑎᒃ. ᑖᓐᓇ 250,000 ᐸᐅᓐ 

ᑕᒫᓂ ᐊᑭᖃᖅᑐᖅ ᓄᓇᓕᓐᓅᓕᖓᔪᒥᒃ $300,000-

ᓂᒃ. ᑖᓐᓇ ᐃᑲᔫᑎᖃᑦᓯᐊᓪᓚᕆᒻᒪᑦ. 

 

ᑕᐃᒪ ᑕᐃᒪᐃᒻᒪᑦ, ᐅᖃᖅᑎᑦᑎᔨ, ᑖᒃᑯᐊ 

ᖁᕕᐊᒋᔪᒪᓪᓗᒋᑦ ᑕᒪᒃᑯᓂᖓ ᖃᓕᕋᓕᕋᓱᓐᓂᒥᒃ 

ᓴᖅᑮᓚᐅᖅᓯᒪᔪᑦ. ᑕᐃᔅᓱᒪᓂ ᕿᓰᓪᓗ ᒥᖅᑯᓖᓪᓗ 

ᐊᑭᖃᕈᓐᓃᑎᓪᓗᒋᑦ. ᑕᒪᓐᓇ 

ᐃᖅᑲᐅᒪᓇᐃᓐᓇᖃᑦᑕᓲᖑᒻᒪᑦ ᑕᐃᒫᒃ  

ᓱᓇᑦᓴᐃᕈᑎᓚᐅᖅᓯᒪᑎᓪᓗᒋᑦ 

ᑮᓇᐅᔭᓕᐅᕈᑎᔅᓴᖃᕐᓂᒃᑯᑦ ᒪᑭᒪᓇᓱᐊᕐᓂᒃᑯᑦ 

ᐊᓯᕙᖅᑎᑦ. ᒫᓐᓇᓕ ᐊᓯᐊᓂᒃ ᓇᓂᓯᓯᒪᓕᖅᑎᓪᓗᒋᑦ 

ᑕᒪᓐᓇ ᐱᔪᒥᓇᒻᒪᕆᒻᒪᑦ. 

 

ᐊᒻᒪᓗ ᑕᒪᓐᓇ ᑮᓇᐅᔭᓕᐅᖅᑎᓪᓗᒋᑦ ᑕᒫᓐᖓᑦ 

ᐃᖃᓗᒥᓂᕐᒥᒃ, ᐃᓛᒃ, ᖃᓕᕋᓕᒥᓂᕐᒥᒃ. ᑕᐃᒪ 

ᑕᒡᕙᓂ ᒐᕙᒪᐃᑦ ᑕᒪᒃᑭᖅᑐᑎᒃ ᑮᓇᐅᔭᒥᒃ 

ᐊᑐᓐᖏᐹᓪᓕᖃᑦᑕᖅᑐᑦ ᐱᔾᔪᑎᒋᓪᓗᒍ ᓇᒻᒥᓂᖅ 

ᑖᒃᑯᐊ ᑮᓇᐅᔭᓕᐅᑦᓯᐊᕐᖓᑕ. ᑕᒪᓐᓇ 

ᖁᔭᓐᓇᒦᕈᑎᒋᔪᒪᓪᓗᒍ ᓴᖅᑭᑕᐅᓯᒪᒻᒪᑦ ᐊᒻᒪᓗ 

ᑖᒃᑯᐊ ᐃᖃᓗᒐᓱᑦᑎᑦ ᐱᓗᐊᖅᑐᒥᓯᒃ 

ᖁᔭᓐᓇᒦᓪᓚᕆᑉᐸᒃᑲ ᑕᒪᑦᓱᒥᖓ 

ᑲᔪᓯᑦᑎᐊᖃᑦᑕᕐᖓᑕ. ᖁᔭᓐᓇᒦᒃ. 

 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ, ᐃᖃᓗᐃᑦ-ᑕᓯᓗᒃ, 

ᒥᔅᓱ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 4(1): 

ᐃᖅᑲᓇᐃᔭᑯᑖᖅᓯᒪᓂᕐᒧᑦ ᐃᓕᓴᕆᔾᔪᑏᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓐᓄᒃ 

ᐅᐱᓐᓇᑦᓯᐊᒻᒪᕆᓚᐅᖅᑐᖅ ᐅᐸᖃᑕᐅᓯᒪᓚᐅᕋᒪ 

ᑐᓂᔭᐅᓂᖃᖅᑎᓪᓗᒍ ᐊᑯᓂᒃᑯᑦ ᐱᔨᑦᓯᖅᓯᒪᔪᓂᒃ 

ᑕᒫᓂ ᐃᖃᓗᖕᓂ. ᐃᐱᒍᓱᓗᐊᑲᓪᓚᓚᐅᕋᒪ 

ᖃᓄᑎᒋ ᓯᕗᓕᖅᑎᐅᑎᒋᔪᓂᒃ ᒐᕙᒪᒋᔭᑦᑎᓐᓂ 

ᑕᐃᑲᓃᑦᑐᐃᓐᓇᐅᑎᓪᓗᒋᑦ ᐃᒡᓗᕈᓯᕐᒥ, 

ᖃᔅᓯᒐᓚᐅᔪᓪᓗ ᐱᓕᕆᖃᑎᒋᖃᑦᑕᖅᓯᒪᓪᓗᒋᑦ 

ᐱᓕᕆᕝᕕᒋᖃᑦᑕᖅᓯᒪᓪᓗᒋᓪᓗ ᓯᕗᓂᑦᑎᓐᓂ, 

ᐃᖅᑲᓇᐃᔮᕆᖃᑦᑕᖅᓯᒪᔭᒃᑯᑦ ᑕᐃᔅᓱᒪᓂ. 

 

ᐃᓚᒋᔭᐅᓚᐅᓚᐅᖅᖢᖓ 

ᓂᕈᐊᖅᑕᐅᕝᕕᒋᔭᓐᓃᓐᖔᑐᓪᓗ ᑕᐃᑲᓃᖃᑕᐅᓪᓗᑎᒃ 

ᐃᓚᖏᑦ ᑐᓂᔭᐅᔭᖅᑐᖅᓯᒪᔪᑦ. ᐅᑲᓕᖅ ᑰᓕ, 

ᐅᐱᒋᓪᓚᕆᑦᑕᕋ ᓂᕈᐊᖅᑕᐅᕝᕕᒋᓯᒪᔭᓐᓃᓐᖔᖅᑐᖅ; 

 

ᑕᐃᕕᑦ ᒐᓐ; 

ᔫᑎᑦ ᕘᑎᑦ ᐸᔅᑐᐊᕆ; 

ᑖᕐᓖᓐ ᓄᕿᓐᖓᖅ; ᐊᒻᒪ 

ᓵ ᐱᑦᓯᐊᓛᖅ ᑕᕝᕙᓂ ᐳᓛᖅᑎᐅᖃᑕᐅᔪᖅ. 

 

ᓂᕆᑦᑎᐊᖅᑐᐊᓘᓚᐅᖅᑐᒍᑦ ᐅᐱᒍᓱᒻᒪᐱᑉᐳᖓᓗ 

ᐃᓚᐅᔪᓐᓇᓚᐅᕋᒪ. ᐃᓛᒃ ᒪᓕᒐᓕᐅᖅᑎᐅᓂᕐᓄᑦ 

ᐃᓚᐅᔪᓐᓇᓚᐅᖅᑐᖓ, ᑭᓯᐊᓂ 

ᐅᐱᒍᓱᑦᑎᐊᓚᐅᖅᑐᖓ 

ᐃᓚᐅᖃᑕᐅᑦᑎᐊᓚᐅᕐᓂᕐᓄᑦ ᐊᒥᓲᑎᓪᓗᒋᑦ 

ᐅᐱᒋᓇᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓂᒃ 

ᐊᑎᖏᓐᓂᒃ ᐱᑕᖃᕈᓐᓃᕐᒪᑦ ᐱᓯᒪᔪᓐᓃᕋᒪ. 

(ᑐᓵᔨᑎᒍᑦ) 4. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑐᓕᕆᓂᕐᒧᑦ, ᒥᓂᔅᑕ ᑖᒥ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 008 - 

4(1): ᑕᓯᐅᔭᕐᔪᐊᒥ ᖃᓂᒋᔭᖃᑎᒌᑦ 

ᑲᑎᒪᓂᖓᑦ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒎᖏᑦᑐᖅ) ᑖᓐᓇ 

ᑭᐅᔾᔪᑎᒋᔪᒪᔭᕋ (ᑐᓵᔨᑎᒍᑦ) ᐊᐱᖅᑯᑕᐅᓚᐅᖅᑐᖅ 

ᒥᔅᑕ ᓴᕕᑲᑖᕐᒧᑦ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ 

ᐊᐱᖅᑯᑖ 008-4(1) (ᑐᓵᔨᑎᒎᖏᑦᑐᖅ) 

ᐊᐱᕆᓚᐅᖅᓯᒪᔭᖓ ᒫᑦᓯ 6, 2014, (ᑐᓵᔨᑎᒍᑦ) 

ᐱᔾᔪᑎᖃᖅᑐᖅ ᑕᓯᐅᔭᕐᔪᐊᕐᒥ ᓄᓇᓕᐅᖃᑎᒋᑦ 

ᑲᑎᒪᓂᖓᓐᓂ. ᒥᔅᑕ ᓴᕕᑲᑖᖅ ᐊᐱᕆᓚᐅᕐᒪᑦ: 

 

“ᐅᖃᐅᓯᐅᓚᐅᖅᑐᑦ ᐃᓚᒋᓚᐅᖅᓯᒪᒻᒪᒍ ᐊᕐᕌᓂ 

ᑕᓯᐅᔭᕐᔪᐊᒥ ᓄᓇᓕᐅᖃᑎᒌᑦ ᑲᑎᒪᓂᖓᓂ 

ᐸᕐᓇᐅᑎᒃ ᐊᑐᕆᐊᓕᐅᕐᓂᕐᒧᑦ 

ᐅᑭᐅᖅᓯᐅᑕᐅᒐᔭᖅᑐᒥᒃ ᒫᓂᑑᕙᐅᑉ 

ᐅᐊᓐᓇᖅᐸᓯᖓᓂᑦ ᑭᕙᓪᓕᕐᒧᑦ. ᑕᐃᔅᓱᒪᓂ 

ᐊᖏᕈᓚᐅᖅᓯᒪᒻᒪᑕ ᒥᓂᔅᑕᐅᔪᑦ ᓄᓇᕗᒻᒧᑦ ᐊᒻᒪᓗ 

ᒫᓂᑑᕙᒧᑦ ᑕᒪᑐᒥᖓ ᐅᖃᐅᓯᖃᓛᕐᓂᐊᕆᐊᒃᓴᖅ  

ᒐᕙᒪᑐᖃᒃᑯᓐᓄᑦ. ᒥᓂᔅᑕ ᑐᓴᖅᑎᑦᑎᒍᓐᓇᖅᐸ 

ᒪᓕᒐᓕᐅᕐᕕᒻᒥ ᐅᓪᓗᒥ ᖃᓄᐃᓕᖓᓕᕐᒪᖔᖅ 

ᑕᒪᓐᓇ?” 

 

ᑭᐅᔾᔪᑎᐅᕗᖅ ᐅᓇ: 

 

ᑕᓯᐅᔭᕐᔪᐊᕐᒥ ᓄᓇᓕᐅᖃᑎᒌᑦ ᑲᑎᒪᓂᖓᑎᒍᑦ 

ᒫᓂᑑᕙᒥᐅᑦ ᓄᓇᕗᒻᒥᐅᓪᓗ 

ᐅᖃᓪᓚᖃᑎᒌᒍᓐᓇᖅᓯᕙᑉᐳᑦ ᑕᒪᒃᑮᓐᓄᑦ 

ᐱᒻᒪᕆᐅᒋᔭᐅᔪᓂᒃ. 

 

ᑭᖑᓪᓕᕐᒥ ᑲᑎᒪᓂᖃᕈᒫᓐᓂᐊᖅᓯᒪᕗᑦ ᐄᐱᕆ 16 

ᐊᒻᒪ 17, 2014-ᒥ ᑰᔾᔪᐊᕌᓗᒻᒥ ᒫᓂᑑᕙᒥ. ᓄᓇᕗᑦ 

ᒐᕙᒪᒃᑯᓐᓃᖔᖅᑐᖅᑕᖃᓛᖅᑐᖅ ᑕᐃᑲᓂ. 

ᑲᑎᒪᓂᕐᒥ ᐃᓚᐅᒐᔭᖅᐳᑦ ᐊᕕᑦᑐᖅᓯᒪᔪᓃᖔᖅᑐᑦ 

ᒥᓂᔅᑕᐃᑦ ᐊᒻᒪᓗ ᓄᓇᓕᖃᖅᑑᔪᑦ ᒪᐃᔭᖏᑦ ᐊᒻᒪᓗ 

ᓄᓇᕗᒻᒥ ᐊᑎᓕᐅᖃᑕᐅᓯᒪᔪᖁᑎᓄᑦ 

ᑎᒥᖁᑎᒋᔭᐅᔪᐃᑦ ᒫᓂᑑᕙᒥᓗ ᐱᓕᕆᖃᑎᒌᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

(ᑐᓵᔨᑎᒎᖏᑦᑐᖅ) ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᒻᒧᑦ, ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᑖᒃᑯᐊ ᑭᒡᒐᖅᑐᖅᑕᒃᑲ ᐃᓕᓴᕆᑲᐃᓐᓇᕐᓂᐊᕋᒃᑭᑦ. 

ᓯᕗᓪᓕᖅᐹᒥᒃ ᑖᓐᓇ ᓯᓇᑑᔪᖅ, ᑕᓂᔅ ᐹᑐᓴᓐ 

ᑕᕝᕙᓃᒻᒪᑦ ᑐᓐᖓᓱᓪᓕ. 

 

ᐊᒻᒪᓗᑦᑕᐅᖅ ᑕᕝᕙᓃᖏᓐᓇᓲᖑᒐᓗᐊᖅ 

ᐃᓕᑕᕆᓲᕆᓐᖏᑕᕋ ᑭᒡᒐᖅᑐᖅᑎᒋᒐᓗᐊᖅᑐᒍ 

ᐃᓕᓴᕆᓂᐊᕋᒃᑯ ᐊᕐᕌᒍᓂᒃ ᐊᕙᑎᓂᒃ ᖁᓕᓂᒡᓗ 

ᐃᖅᑲᓇᐃᔭᑯᑖᖅᓯᒪᓕᕐᓂᖓᓄᑦ 

ᐃᓕᑕᕆᔭᐅᖃᑕᐅᓚᐅᕐᒪᑦ, ᓈᓐᓯ ᑐᐱᖅ,  

ᑭᒡᒐᖅᑐᖅᑎᒐ ᐃᓕᑕᕆᕙᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ 

ᓯᓈᓄᑦ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᖁᕕᐊᓱᑉᐳᖓᑦᑕᐅᖅ ᐅᓪᓗᒥ 

ᐃᓕᓴᖅᓯᖃᑕᐅᔪᓐᓇᕋᒪ ᐅᕙᓂ ᑲᑎᒪᕕᑦᑎᓐᓂ, 

ᑖᓐᓇ ᐃᓚᑯᓗᒐ ᐅᔪᕈᒻᒪ ᐸᓂᑯᓗᐊ ᑕᒫᓃᒻᒪᑦ 

ᓂᖏᐅᕐᒥᒃ ᐊᑎᖃᓯᓐᓈᖅᑐᓂ ᓇᑖᓴ ᓇᑲᓱᒃ, 

ᑐᓐᖓᓱᖁᑦᑎᐊᖅᑕᕋ. 

 

ᐊᒻᒪᓗ ᑖᓐᓇ ᐅᔪᕈᒻᒪ ᓱᓕ ᐊᐃᑉᐸᑯᓗᐊ 

ᐃᓕᓴᕆᔭᐅᖃᑕᐅᓚᐅᖅᑐᖅ ᓂᖓᐅᒐ ᑖᒥ ᐋᑲᕙᒃ 

ᑕᒫᓃᒻᒪᑦᑕᐅᖅ ᑐᓐᖓᓱᒋᑦ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓕᑕᕆᔭᐅᖅᑲᐅᔫᒐᓗᐊᖏᓛᖅ 

ᐃᓕᑕᕆᒃᑲᓐᓂᕈᒪᑐᐃᓐᓇᖅᖢᒍ ᓯᓂᑐ ᑕᓂᔅ ᐹᑐᓴᓐ. 

ᑕᐃᒪ ᖃᐅᔨᒪᑦᑎᐊᖅᑰᕋᑦᑕᐃᓛᒃ ᑖᓐᓇ 

ᐃᓚᒋᔭᐅᓪᓚᕆᓚᐅᖅᓯᒪᒻᒪᑦ 

ᓄᓇᕗᑖᕐᓂᐊᓕᖅᑎᓪᓗᑕ ᑕᒫᓂ ᓄᓇᕗᑦ 

ᓴᖅᑭᑉᐸᓪᓕᐊᓕᖅᑎᓪᓗᒍ. ᐊᓪᓛᑦ 

ᐊᑎᓕᐅᖃᑕᐅᓚᐅᖅᓯᒪᒻᒪᑦ 1990-ᖑᑎᓪᓗᒍ 

ᐃᒡᓗᓕᒻᒥᑦ, ᑕᒪᓐᓇ ᐃᖅᑲᐅᒪᑦᑎᐊᕋᒃᑯ 

ᐃᓕᑕᕆᔭᐅᒃᑲᓐᓂᖁᔭᕋ ᓴᓇᑐ ᑎᓂᔅ ᐹᑐᓴᓐ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. ᒪᓕᒐᓕᐅᖅᑎ 

ᐊᐃᕕᓕᒃ, ᒥᔅᑐ ᒪᑉᓴᓛᖅ.  

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᖅᑎᔨ, 

ᖁᕕᐊᓱᓪᓚᕆᑉᐳᖓᑦᑕᐅᖅ ᐃᓕᓴᖅᓯᔪᓐᓇᕋᒪ 

ᓇᐅᔮᕐᒥᐅᑕᐅᖃᑎᓐᓂᒃ ᕉᓚᓐ ᑐᖏᓕᒃ, ᐊᒻᒪᓗ 

ᖁᔭᓐᓇᒦᖅᐸᕋ ᑕᕝᕗᓐᖓ ᑕᒪᐅᓐᖓᖁᒐᒃᑯ 

ᑕᒪᐅᓐᖓᖅᑲᐅᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᑕᓯᓕᒻᒧᑦ ᐃᖃᓗᐃᑦ, ᒥᔅᑕ ᕼᐃᒃᓯ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑲᐅᒐᒪᐃᓛᒃ ᐅᖃᐅᓯᖃᖅᑎᓪᓗᖓ 

ᐃᓕᓴᖅᓯᒍᒪᔪᖓ ᓵ ᐱᑦᓯᐅᓛᒥᒃ ᑖᓐᓇ 

ᑐᓐᓂᖅᑯᓯᐊᓚᐅᕐᒥᔪᖅ ᐃᑉᐸᔅᓴᖅ ᐊᑯᓂᐅᔪᖅ 

ᐃᖅᑲᓇᐃᔭᖅᓯᒪᓂᖓᓄᑦ ᐃᓚᒋᓪᓗᒍ  ᐃᕐᓂᖓ 

ᒨᓯᓯ, ᐊᒻᒪᓗ ᔫ. ᐊᓂᖅᑰᑲᐃᓐᓇᕋᑖᕐᒪᑦ.  

 

ᐊᒻᒪᓗᑦᑕᐅᖅ ᒫᓐᓇᐅᓂᖓᓂ ᐃᓕᓴᖅᓯᔪᒪᔪᖓ 

ᓴᓇᑐ ᐹᑐᓴᓐᒥᒃ. ᐊᓕᐊᓇᐃᒍᓱᑦᑐᖓ ᒥᔅᑕ ᐹᑐᓴᓐ 

ᑕᑯᔭᕆᐅᑦᑎᐊᓚᐅᖅᓯᒪᒐᒃᑯ, ᒫᓐᓇ 

ᐱᖃᓐᓇᕆᓕᖅᑐᒍ. 

 

ᐊᒻᒪᓗᑦᑕᐅᖅ ᓴᓂᑦᑎᐊᖓᓃᑦᑐᖅ ᐋᓚᓐ ᕚᓐ 

ᔭᓗᓇᐃᒥᐅᑕᑐᖃᖅ ᒫᓐᓇ ᐋᓪᕘᑕᒥᐅᑕᐅᓕᖅᑐᖅ, 

ᐃᖃᓗᓐᓂ ᐱᓕᕆᔭᐅᔪᒥᒃ ᐃᑲᔪᖅᑎᐅᔪᖅ. 

ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᑖᒃᑯᐊ  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

175 

ᑐᓐᖓᓱᑦᑎᑕᐅᔪᑦ ᑐᓐᖓᓱᑦᑎᐊᕐᓕᑦ, ᐃᓘᓐᓇᓯ. 

 

(ᑐᓵᔨᑎᒍᑦ) 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᑉᓴᓛᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 035 - 4(1): ᑭᐱᓐᖑᐃᔭᕐᕖᑦ 

ᐊᐃᕕᓕᒻᒥ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᕐᓂᑦᑎᓐᓂᐊᖅᑕᕋ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᒥᓂᔅᑕᒧᑦ.  

 

ᐅᖃᖅᑎᑦᑎᔨ, ᖃᐅᔨᒪᓗᑦᑖᖅᑰᕋᑦᑕ ᑕᒪᒃᑯᐊ 

ᐱᓐᖑᐊᕐᕕᒐᓚᐅᖃᑦᑕᖅᑐᑦ ᓇᓗᕝᕕᐅᒍᑎᒃ, 

ᓯᐊᕐᕆᔮᕐᕕᐅᒍᑎᒃ ᑕᒪᒃᑯᐊ ᐃᑲᔪᕐᓂᖃᑦᑎᐊᓲᖑᒻᒪᑕ 

ᓄᓇᓕᖁᑎᑦᑎᓐᓂᒃ, ᐱᓗᐊᖅᑐᒥᒃ 

ᒪᒃᑯᑦᑐᖁᑎᑦᑎᓐᓄᑦ.  

 

ᐅᖃᖅᑎᑦᑎᔨ, ᒫᔅᓯ 10-ᖑᑎᓪᓗᒍ, 2008-ᒥ 

ᒪᓕᒐᓕᐅᖅᑎᐅᑎᓪᓗᖓ ᐊᐱᕆᓚᐅᖅᓯᒪᒐᒪ 

ᒥᓂᔅᑐᒧᑦ ᓄᓇᓕᓐᓂ ᒐᕙᒪᓕᕆᔨᖏᓐᓄᑦ ᑕᒪᒃᑯᐊ 

ᓴᖅᑭᖅᐸᓪᓕᐊᔾᔫᒥᒋᐊᖃᕐᓂᖏᑦ ᓇᓗᕝᕕᒐᓚᐃᑦ 

ᑕᒪᒃᑯᐊᓗ ᕿᑎᕝᕕᓐᓄᑦ ᐊᑐᖅᑕᐅᓗᐊᖃᑦᑕᖅᑐᑦ. 

ᑕᐃᔅᓱᒪᓂᐅᑎᓪᓗᒍ ᒥᓂᔅᑐ 

ᖃᐅᔨᒋᐊᕐᓂᐊᕐᓂᕋᖅᓯᒪᓚᐅᕐᒪᑦ ᑕᒪᒃᑯᐊ ᖃᓄᖅ 

ᕿᒥᕐᕈᑦᑎᐊᕐᓗᓂᒋᑦ ᓴᖅᑭᑎᑦᑎᔪᓐᓇᕋᔭᕐᒪᖔᑕ. 

 

ᐅᖃᖅᑎᑦᑎᔨ, ᑖᓐᓇ ᒫᓐᓇ ᐊᐱᖅᑯᑎᒋᓚᐅᖅᓯᒪᔭᕋ 

ᐅᑭᐅᑦ 6 ᐱᐊᓂᒃᓯᒪᓕᕐᒪᑦ ᓱᓕ ᒫᓐᓇᒧᑦ ᑖᒃᑯᐊ 

ᓴᖅᑭᑕᐅᓯᒪᓐᖏᑦᑐᑎᒃ ᓇᓗᕝᕖᑦ ᓇᓂᒥᐊᖅ 

ᓄᓇᓕᓐᓂ ᐊᑐᖅᑕᐅᔭᕆᐊᖃᓪᓚᑦᑖᖅᑐᑦ. ᒥᓂᔅᑕ 

ᐊᐱᕆᔪᒪᔭᕋ ᑕᒪᑐᒥᖓ ᕿᒥᕐᕈᒋᐊᕈᓐᓇᕋᔭᖅᐸ 

ᖃᓄᖅ ᓴᖅᑭᑎᑦᑎᔪᓐᓇᕋᔭᕐᓂᕐᒥᓂᒃ ᓇᓗᕝᕕᓐᓂᒃ 

ᑖᒃᑯᓄᖓ ᑭᒡᒐᖅᑐᖅᑕᓐᓄᑦ ᑕᒪᐃᓐᓄᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ, ᒥᔅᑐ 

ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑖᓐᓇ ᕿᒥᕐᕈᕆᐊᕈᓐᓇᖅᑕᕗᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ, ᖁᔭᓐᓇᒦᖅᐸᕋ ᒥᓂᔅᑕ 

ᓯᕗᓪᓕᖅᐹᑦᑎᐊᒻᒪᕆᖕᒥᒃ ᐊᖏᖅᑕᐅᔭᕆᐅᖅᑐᖓ, 

ᐊᖏᖅᑕᐅᒐᒪ. 

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔩ, ᒥᓂᔅᑕᖃᐃ ᑖᒃᑯᓇᓐᖓᑦ 

ᓄᓇᓕᖁᑎᒻᓂᒃ ᑭᒡᒐᖅᑐᖅᑕᓐᓄᑦ 

ᖃᐅᔨᒋᐊᕋᓱᒍᓐᓇᖅᐳᑦ ᑕᒪᑐᒪ ᒥᒃᓵᓄᑦ, 

ᓇᓗᒃᕕᒃᑖᕈᒪᓂᐅᑉ ᒥᒃᓵᓄᑦ ᒪᒃᑯᒃᑐᓂᒃ 

ᒪᒃᑯᒃᑐᑐᐃᓐᓇᐅᓐᖏᑦᑐᓂᒃ ᐱᔭᐅᓯᒪᓯᒪᓪᓚᕆᖕᒪᑦ 

ᐊᑯᓂ. ᒥᓂᔅᑕ ᖃᐅᔨᒋᐊᕐᕕᒋᔪᓐᓇᕋᔭᖅᐸᖏᑦ 

ᑖᒃᑯᐊ ᕼᐋᒻᓚᖑᔪᑦ ᑕᐃᒃᑲᓂ ᑭᒡᒐᖅᑐᖅᑕᓐᓂᒃ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᓄᓇᓕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒃᑯᐊ ᓄᓇᓕᖁᑎᒋᔭᖏᑦ 

ᕼᐋᒻᒪᓚᓐᖑᔪᑦ ᐅᖃᖃᑎᒋᔪᓐᓇᖅᑕᕗᑦ ᑕᒪᑐᒪ 

ᒥᒃᓵᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐊᖁᐊᖅ. 

 

ᐊᐱᖅᑯᑦ 036 - 4(1): ᖃᓄᐃᓕᖓᓂᖓ ᑕᓯᕐᒥ 

ᐃᑳᕐᕕᒃ (ᐊᖁᐊᖅ) 

 

ᐊᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᕆᔭᖓᓄᑦ 

ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, 2010-ᖑᑎᓪᓗᒍ, ᑲᓇᑕᒥ ᑕᐃᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᓄᓇᕘᑉ ᒐᕙᒪᒃᑯᖏᓐᓄᑦ 

ᑐᓂᓯᓚᐅᖅᓯᒪᖕᒪᑕ $1.3 ᒥᓕᐊᓂᒃ 

ᓴᓇᔾᔪᑕᐅᓂᐊᖅᑐᓂᒃ ᓄᓇᓕᖕᓂ 

ᐊᖅᑯᓯᐅᕈᑕᐅᓗᑎᒃ ᐊᒻᒪ ᓄᑖᕈᕆᐊᕈᑕᐅᓗᑎᒃ 

ᑕᐃᒃᑯᓂᖓ ᓄᓇᓕᖕᓂ ᐃᑳᕈᑎᐅᔪᓂᒃ. 

 

ᐅᖃᖅᑏ, ᐃᓚᖏᑦ ᑕᐃᒃᑯᐊ ᐱᓕᕆᐊᒃᓴᓄᑦ 

ᑮᓇᐅᔭᖅᑖᖅᑎᑕᐅᓂᐊᓚᐅᖅᑐᑦ ᓴᓇᔾᔪᑕᐅᓂᐊᕐᓗᓂ 

ᐃᑳᕈᑎᒥᒃ ᖃᓂᒋᔭᖓᓂ ᐅᖅᓱᖅᑑᑉ. ᐃᓱᒫᓘᑏᑦ 

ᓴᖅᑭᑕᐅᖃᑦᑕᖅᓯᒪᓕᕐᒪᑕ ᐅᕙᓂ ᑕᐃᒃᑯᐊ ᓄᑖᓂᒃ 

ᐱᖁᑎᕐᔪᐊᒃᓴᓂᒃ ᑐᓂᓯᓯᒪᓕᖅᑑᒐᓗᐊᑦ 

ᐅᖅᓱᖅᑑᕐᒥᐅᓄᑦ. ᑭᓯᐊᓂᓕ ᓴᓇᔭᐅᓚᐅᖏᒻᒪᑦ 

ᐊᑐᓕᖅᑕᐅᓚᐅᕋᓂᓗ. ᐅᖃᖅᑏ, ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᐅᕙᓐᓄᑦ ᐅᓪᓗᒥ 

ᖃᓄᐃᓕᖓᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐅᖃᖅᑏ, 

ᐊᒻᒪᓗ ᐊᐱᖅᑯᑎᑦᓯᐊᕙᐅᖕᒪᑦ ᑖᓐᓇ 

ᐅᖃᐅᕼᐃᕆᔭᖓᓗ ᐅᕙᒻᓄᑦ ᑐᓂᔭᐅᕼᐋᓚᐅᖅᖢᓂ 

ᐊᒻᒪᓗ ᕿᒥᕐᕈᐊᓂᖏᖦᖢᒍ ᕼᐅᓕ. 

 

ᐅᖃᖃᑎᒋᓚᐅᖅᖢᒍᓗ ᑭᖑᓂᖓᒍᑦ 

ᐅᖃᖃᑎᒌᓚᐅᒑᓂᒃᑎᑉᓗᓄᒃ ᑕᒪᓐᓇ 

ᐱᓕᕆᐊᕆᖏᓐᓇᑉᑯ ᒫᓐᓇ, ᖃᓄᐃᓐᓂᐊᓐᓂᖓ 

ᐃᓕᔭᐅᕼᐃᒪᓐᖏᑦᑐᖅ ᑐᑭᕼᐃᐅᒪᑦᓯᐊᕋᓗᐊᖅᖢᒍ. 

ᑭᕼᐃᐊᓂ ᐸᕐᓇᒍᑕᐅᕙᓪᓕᐊᖕᒪᑦ 

ᖃᓄᐃᓐᓂᐊᕐᒪᖔᑦ ᑖᒻᓇ ᒪᓕᒐᓕᐅᖅᑎᐅᖃᑎᒐ 

ᑖᑉᕼᐅᒥᖓ ᐊᐱᖅᑯᑎᖓᓂᒃ 

ᓇᓗᓇᐃᕐᕕᒋᑦᓯᐊᖅᑑᓪᓗᐊᕐᓂᐊᖅᐸᕋ ᐅᕙᒻᓄᒃ 

ᐅᑎᖅᕼᐃᒪᓕᖅᐸᑦ ᑕᐃᒻᓇ ᐅᖃᐅᕼᐃᕆᔭᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑕᐃᒫᖅᑑᖅ. ᐅᑲᐃ. 

ᒪᓕᒐᓕᐅᖅᑎ ᖃᒪᓂᑦᑐᐊᒻᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 037 - 4(1): ᑕᑯᓇᒃᑕᐅᖁᔭᐅᓂᖏᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑦ 

(ᒥᒃᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᑦᓗᐊᕕᒃ ᐅᖃᖅᑎᑦᓯᔩ. 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᑐᕌᖅᑎᓐᓂᐊᖅᑕᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

ᐅᖃᖅᑏ, ᐅᖃᓪᓚᒃᑎᓪᓗᖓ ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑎᒍᑦ, ᑕᐃᒃᑯᐊ ᐅᖃᐅᓯᕆᖅᑲᐅᒐᒃᑭᑦ 

ᐋᓐᓂᐊᕆᐊᖅᑐᖅᓯᒪᔪᑦ ᐊᐅᓪᓚᕈᑕᐅᓂᖏᓐᓄᑦ 

ᐊᑐᐊᒐᖁᑎᒋᔭᖓᑦ ᑕᐃᒃᑯᐊ ᐱᖃᑎᒋᓂᐊᖅᑕᖏᑦ 

ᐊᖏᖅᑕᐅᖃᑦᑕᖅᑐᑦ ᐋᓐᓂᐊᕆᐊᖅᑐᖅᑐᑦ. 

ᐊᖏᖅᑕᐅᖃᑦᑕᓐᖏᑦᑐᓪᓗ ᐊᖏᖅᑕᐅᖃᑦᑕᖅᑐᓪᓗ 

ᐱᓪᓗᒋᑦ, ᒥᓂᔅᑕ ᐅᖃᖅᓯᒪᓕᕐᒪᑦ ᑕᐃᒃᑯᐊᒎᖅ 

ᐊᐅᓪᓚᕆᐊᖅᑐᖅᑐᑦ ᐃᓅᓕᓴᖅᑕᐅᔭᖅᑐᕐᓗᑎᒃ 

ᐊᑐᐊᒐᖓ ᐋᖅᑭᒋᐊᖅᑕᐅᓚᐅᖅᓯᒪᖕᒪᑦ ᔫᓂ 2013-

ᖑᑎᓪᓗᒍ ᐊᓯᔾᔨᕈᑕᐅᔪᑦ ᐊᑐᐊᒐᐃᑦ 

ᑐᓐᖓᕕᖃᓚᐅᖅᓯᒪᔪᑦ ᑐᓴᕋᓱᐊᓚᐅᖅᑎᓪᓗᒋᑦ 

ᑕᖅᑲᒃᑯᓇᓐᖓᑦ ᖃᐅᔨᒪᔨᑕᕐᓂᒃ. 

 

ᒥᓂᔅᑕ ᑐᓂᓯᔪᓐᓇᖅᐹ ᐅᓂᒃᑳᑦᑎᐊᖅᓯᒪᔪᓂᒃ 

ᑐᓴᕋᓱᐊᕐᓂᕆᓚᐅᖅᑕᖏᓐᓂᒃ ᑕᐃᒃᑯᓇᓐᖓᑦ 

ᖃᐅᔨᒪᔨᑕᐅᔪᓂᒃ, ᐊᒻᒪᓗ ᐱᓗᐊᖅᑐᒥᒃ 

ᓇᓗᓇᐃᖅᓯᓗᑎᒃ ᐊᐅᓪᓚᕐᓂᕐᒪᖔᑕ ᓄᓇᕘᒻᒥ 

ᓄᓇᓕᖕᓄᑦ ᒥᑭᑦᑑᑕᐅᓂᖅᓴᓄᑦ. ᐃᓱᒪᒋᔭᖏᓐᓂᑦ 

ᑕᐃᒃᑯᐊ ᐋᓐᓂᐊᕆᐊᖅᑐᖃᑦᑕᖅᑐᑦ ᐊᐅᓪᓚᖅᐸᒃᑐᑦ 

ᐃᓱᒪᒋᔭᖏᓐᓂᑦ ᑐᓴᕆᐊᖅᑐᕐᓗᑎᒃ. 

(ᑐᓵᔨᒃᑰᕈᓐᓃᖅᑐᖅ) ᒪ’ᓇ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔩ. 

ᑖᓐᓇ ᐃᓗᓕᑯᓗᖏᓐᓂᑦ ᖃᓄᖅ ᐱᓕᕆᓐᓂᕐᒪᖔᑕ 

ᑐᓴᕈᒪᒻᒪᑦ. ᒫᓐᓇ ᐱᓯᒪᓗᐊᓐᖏᓇᒃᑭᑦ 

ᖃᐅᔨᒪᔪᖓᐅᒐᓗᐊᖅ ᐊᒥᓱᓂᑦ ᐊᐱᖅᓱᑲᑕᓚᐅᖅᑐᑦ 

ᑕᒪᒃᑯᓂᖓ ᓄᓇᓕᓐᓂ ᓘᑦᑖᓕᐊᕐᕕᓕᕆᔨᐅᕙᑦᑐᐃᑦ 

ᓘᑦᑖᓕᐊᖃᑦᑕᖅᑐᓂᒃ ᐊᒻᒪᓗ ᐊᓯᖏᓐᓂᑦ ᑕᒪᓐᓇ 

ᓇᓪᓕᐊᓐᓅᓪᓚᕆᓛᕐᒪᖔᑕᓗ ᒪᑯᐊ ᐃᓗᓕᖏᑦ 

ᑖᔅᓱᒧᖓ ᒪᓕᒐᓕᐅᖅᑎᐅᑉ ᑐᓴᕈᒪᔭᖏᓐᓄᑦ,  

ᑖᔅᓱᒧᖓ ᒪᓕᒐᓕᐅᖅᑎᒧᑦ ᑐᓂᒍᓐᓇᖅᑕᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᓄᓇᕗᒻᒥᐅᑕᐃᑦ ᐊᒥᕼᐆᖕᒪᑕ, ᐊᒥᕼᐅᓪᓗ 

ᓄᓇᓕᕋᓛᕐᒦᑦᑐᑎᒃ ᐊᒻᒪᓗ ᕼᐃᓚᑖᓃᑦᑐᑦ 

ᐊᐅᓪᓛᕆᐊᖃᖅᑕᕐᒪᑕ ᑖᒃᑯᓄᖓ. (ᑐᓵᔨᑎᒍᑦ) 

ᐊᒻᒪᓗ ᐃᓛᓐᓂᒃᑯᑦ ᐊᐅᓪᓚᖃᑦᑕᕆᐊᖃᓲᑦ 

ᐅᖓᓯᖕᓂᖅᓴᒻᒪᕆᖕᓄᑦ ᐋᓐᓂᐊᕕᓕᐊᖅᑐᑎᒃ. 

ᐱᒻᒪᕆᐊᓘᔪᖅ ᑖᒃᑯᐊ ᓄᓇᕗᒻᒥ ᐊᑐᐊᒐᖏᑦ 

ᐃᓕᓐᖓᑦᑎᐊᖅᑲᑕ ᑕᐃᒃᑯᓄᖓ ᐱᔨᑦᑎᕋᓲᖏᓐᓄᑦ 

ᐊᑐᖅᑕᐅᒍᓐᓇᕐᓗᑎᒃ. ᒥᓂᔅᑕ 

ᓇᓗᓇᐃᖅᑎᕆᒍᓐᓇᖅᑳ ᖃᓄᐃᓕᐅᖅᐸᓪᓕᐊᒻᒪᖔᑕ 

ᑖᒃᑯᐊ ᐋᓐᓂᐊᖅᑕᐃᓕᔪᓕᕆᔨᒃᑯᑦ ᐊᑐᐊᒐᖏᑦ 

ᑕᒃᑯᐊᓗ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ 

ᐊᑐᐊᒐᖏᑦ ᓈᒻᒪᓈᖅᓯᒪᑦᑎᐊᕋᓗᐊᕐᒪᖔᑕ 

ᓄᓇᕗᒻᒥᐅᑕᕐᓄᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐋᓐᓂᐊᖅᑕᐃᓕᔪᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑲᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔩ. 

ᑖᓐᓇ ᔫᓂᒥ ᐊᕐᕌᓂ ᐊᕐᕌᒍᓕᒫᖑᓚᐅᓐᖏᒻᒪᑦ ᓱᓕ 

ᑲᔪᓯᓂᕆᓚᐅᖅᑕᖓ. ᑖᒃᑯᐊᓗ ᓯᑕᒪᐅᔪᐃᑦ 

ᐃᓗᓕᖏᑦ ᒪᓕᑦᑕᐅᔭᕆᐊᓖᑦ ᐃᓘᓐᓇᖏᓐᓄᑦ 

ᓘᑦᑖᓕᐊᖃᑦᑕᖅᑐᓄᑦ ᐊᒻᒪᓗ ᐱᓕᕆᔨᓄᑦ 

ᐊᑐᖅᑕᐅᒋᐊᖃᕐᓂᖏᓐᓂᑦ ᑐᓂᓯᑦᑎᐊᖃᑦᑕᖅᑐᒍᑦ. 

ᒫᓐᓇᐅᔪᖅ ᑖᓐᓇ ᐱᖁᔭᖅ ᐊᒻᒪᓗᑦᑕᐅᖅ 

ᐊᑐᐊᒐᕆᔭᕆᐊᖃᖅᑕᖏᑦ ᑕᕝᕘᓇ ᖃᕆᑕᐅᔭᒃᑯᓪᓗ 

ᑕᑯᔅᓴᐅᑦᑎᐊᖅᑐᑎᒃ ᐃᓘᓐᓇᖏᓐᓂᑦ ᐅᖃᐅᓯᕐᓂᒃ 

ᓯᑕᒪᓂᒃ ᒪᓕᑦᑐᑎᒃ, ᑖᒃᑯᓄᖓᓗ ᓄᓇᓕᓕᒫᓄᑦ 

ᐋᓐᓂᐊᕕᐅᔪᓄᑦ ᑐᓂᔭᐅᓯᒪᑦᑎᐊᖅᑐᑎᒃ. 

 

ᐊᒻᒪᓗ ᑕᕝᕙᓂ ᐱᓇᓱᐊᕈᓯᒋᓚᐅᖅᑕᑎᓐᓂ 

ᐅᖃᓚᐅᕆᓪᓗᖓ ᑕᐃᒃᑯᐊ ᓄᓇᑦᓯᐊᕐᒥ ᒫᓐᓇ 

ᐊᓯᔾᔩᕋᑖᓚᐅᕐᒥᒻᒪᑕᑦᑕᐅᖅ ᐊᑕᐅᓯᕐᒥᑦ  

ᑐᕌᒐᖃᕐᕕᖃᓕᖅᑐᑎᒃ ᐅᖃᓕᒪᕕᐅᖃᑦᑕᕐᓂᐊᖅᑐᒥᑦ 

ᐊᖏᖅᑎᐅᔪᒥᑦ ᐋᓐᓂᐊᕕᓕᐊᖅᑐᓄᑦ ᒪᓕᑉᐸᑦᑐᑦ 

ᒥᔅᓵᓄᑐᐃᓐᓇᑦᑎᐊᖅ. ᑕᐃᓐᓇ 

ᕿᒥᕐᕈᓇᑉᐸᓪᓕᐊᓂᐊᕐᒥᔭᕗᑦ ᖃᓄᕐᓕ ᑕᐅᕙᓂ 

ᐊᑐᖅᑕᐅᑎᒋᒻᒪᖔᑦ ᑕᐃᓐᓇ ᕿᒥᕐᕈᐊᓂᒻᒥᒍᑦᑎᒍᑦ 

ᖃᓄᕐᓕ ᒫᓂ ᐱᓕᕆᒋᐊᖃᕐᒪᖔᑦᑕ ᐱᖃᑦᑕᖅᑐᒍᑦ, 

ᑕᒪᓐᓇ ᐱᓕᕆᐊᕇᓐᓇᐅᔭᖅᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. ᑕᒪᓐᓇ 

ᑐᑭᕼᐃᐊᑦᑎᐊᔭᕋ ᑐᕼᐋᔨᑕᖃᕆᐊᖃᕐᓂᖅ, 

ᑐᕼᐋᔨᖃᑦᑎᐊᕆᐊᖃᕐᓂᖅ ᐃᓄᑐᐃᓐᓇᖅ 

ᐅᖃᐅᕼᐄᓐᓇᕐᒥᓂᓪᓘᓐᓃᑦ ᐊᐅᓪᓛᖅᐸᑦᑐᑦ 

ᐋᓐᓂᐊᕐᕕᖕᒧᑦ. ᑭᕼᐃᐊᓂᑦᑕᐅᖅ ᐃᓚᖓᒍᑦᑕᐅᖅ 

ᐋᓐᓂᐊᕐᕕᖕᒧᑦ ᐊᐅᓪᓚᖅᐸᓪᓕᐊᔪᐃᑦ 

ᐊᔾᔭᖅᑎᒃᓴᖃᕆᐊᖃᕐᓂᖏᑦ, ᑭᕼᐃᐊᓂᑦᑕᐅᖅ ᐅᓇ 

ᐃᕼᐅᒫᓘᑎᓪᓚᕆᐅᖕᒪᑦ 

ᐃᕼᐅᒪᖅᕼᐊᖅᕼᐃᐅᕈᑎᒋᔭᐅᒋᐊᖃᒻᒫᖅᑐᓂ 

ᐋᓐᓂᐊᕐᕕᖕᒧᑦ ᐊᔾᔭᖅᑎᑕᕐᓂᖅ ᐃᑲᔪᖅᑕᐅᔭᕆᐊᓖᑦ 

ᐋᓐᓂᐊᕐᕕᖕᒧᑦ. ᐊᐅᓪᓛᖅᑐᑦ 

ᐃᒃᐱᒋᔭᐅᑦᑎᐊᕆᐊᖃᕐᒪᑕ ᐋᓐᓂᐊᖅᑐᑦ, 

ᐱᓚᒃᑐᒐᐅᔭᖅᑐᕐᓂᐊᖅᑐᑦ ᐅᕝᕙᓘᓐᓃᑦ 

ᐅᓗᕆᐊᓇᖅᑐᓂᒃ ᐋᓐᓂᐊᕐᕕᖕᒧᐊᕈᑎᖃᖅᑐᑦ 

ᒪᒃᑯᒃᑲᓗᐊᖅᐸᑕ ᐊᒻᒪᓗ ᑕᒪᐃᓐᓂᑦ ᐅᖃᐅᕼᐃᕐᓂᑦ 

ᐅᖃᕈᓐᓇᕋᓗᐊᖅᑎᓪᓗᒋᑦ ᑭᕼᐃᐊᓂ ᑖᒻᓇ 

ᐃᓛᓐᓂᒃᑯᑦ ᐃᓱᒫᓘᑎᒋᔭᐅᓗᐊᖅᑑᔮᖅᑕᓐᖏᖦᖢᓂ 

ᐃᒃᐱᒋᔭᐅᔫᔭᖅᑕᓐᖏᒻᒪᑦ. 

 

ᑖᓐᓇ ᒥᓂᔅᑑᔪᖅ (ᑐᓵᔨᑎᒍᑦ) ᒥᓂᔅᑕ ᐊᖏᕈᓐᓇᖅᑳ 

ᕿᒥᕐᕈᐊᕈᒪᓂᐊᕐᓂᕋᕐᓗᓂ 

ᐊᐅᓪᓚᐅᔾᔨᓂᐅᖃᑦᑕᖅᑐᐃᑦ ᐃᓗᓕᖏᓐᓂᑦ 

ᐃᓱᒪᒋᔭᐅᑦᑎᐊᕐᓗᑎᑦ ᐱᔭᐅᔭᕆᐊᓖᑦ 

ᑭᓐᖒᒪᔭᐅᕙᒃᑐᐃᓪᓗ ᓄᓇᕗᒥᑕᓄᑦ, ᐱᓗᐊᖅᑐᒥ 

ᑕᐃᒃᑯᐊ ᓄᓇᓕᕋᓛᖑᓂᖅᓴᓂ 

ᑐᑦᑕᕐᕕᐅᓗᐊᓐᖏᓐᓂᖅᓴᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔨ 

ᐊᒻᒪ ᓇᑯᕐᒦᒃ ᒪᓕᒐᓕᐅᖅᑎ ᐊᐱᖅᓱᕐᒫᖓ. ᑖᒃᑯᐊ 

ᐅᖃᐅᓯᕆᓗᒋᖅᑲᐃ ᐋᓐᓂᐊᕐᕕᓕᐊᖅᐸᑦᑐᐃᑦ  

ᐃᑉᐱᒋᔭᐅᓕᖃᑦᑕᖅᑐᐃᑦ ᖃᖓᑕᓂᐊᓕᕌᖓᑕ 

ᑕᐃᑲᓐᖓᓂᒃ ᖃᖓᑕᓕᖅᐸᑕ ᐅᐸᑦᑕᖓᓄᑦ 

ᐅᑎᓚᐅᖅᑳᖅᑎᓐᓇᒋᑦ ᓄᓇᓕᖏᓐᓄᑦ 

ᐃᑉᐱᒋᔭᐅᕙᑦᑐᑦ. 

 

ᒥᐊᓂᕆᔭᐅᕙᑦᑐᑦ ᐊᐅᓚᕙᑦᑐᑎᓪᓗ ᐊᒻᒪᓗ 

ᐅᐸᑦᑕᖏᓐᓄᑦ ᑐᓵᔨᖃᕆᐊᖃᖅᐸᑕ ᑖᕙᓂ ᑐᓵᔨᒥᒃ 

ᐅᑕᖅᑭᔪᖃᕆᐊᖃᖅᐸᑦᑐᖅ. ᑭᓯᐊᓂᖃᐃ ᑕᐅᓇᓂ 

ᐋᑐᐋᒥ ᐊᖁᑏᑦ ᑕᐃᒃᑯᐊ 

ᐃᓄᑦᑎᑑᖅᑐᐃᓐᓇᐅᖏᒻᒪᑕ, ᑭᓯᐊᓂ ᑎᑎᖅᑲᓂᒃ 

ᐃᓄᑦᑎᑑᖅᑐᓂᒡᓗ ᑎᒍᒥᐊᓲᖑᓪᓗᑎᒃ 

ᑐᑭᓯᒍᓐᓇᐃᓕᑉᐸᑕᓗ ᐅᖄᓚᐅᑎᒃᑯᑦ ᑖᒃᑯᓄᖓ 

ᐃᓄᑦᑎᑑᕈᓐᓇᖅᑐᒧᑦ ᑐᓴᖃᑎᒌᑦᑎᐊᓲᖑᓪᓗᑎᒃ. 

 

ᒪᓕᒐᓕᐅᖅᑎ ᐅᖃᖅᑰᕐᒪᑦ 

ᐋᓐᓂᐊᕐᕕᓕᐊᕆᐊᖃᕐᓂᖏᓐᓂᒃ ᑕᐃᑲᓐᖓᖅᑲᐃ 

ᐊᖏᕐᕋᒥᓐᓄᑦ ᑕᕝᕗᖓ ᖃᖓᑕᓲᒧᑦ, ᑖᑦᓱᒥᖓ 

ᐅᖃᖅᑰᕐᒪᑦ. ᑭᓯᐊᓂᓕ ᒫᓐᓇᐅᔪᒃᑯᑦ ᑕᒪᓐᓇ 

ᐊᑭᓖᔭᐅᓗᐊᓲᖑᕙᓪᓚᐃᖏᒻᒪᑦ ᐃᖃᓗᓐᓂ 

ᐆᑦᑑᑎᒋᓗᒍ ᐊᖏᕐᕋᓐᓂᒃ 

ᓘᑦᑖᓕᐊᕆᐊᖃᕐᓂᐊᕐᓂᕈᒪ ᖃᖓᑕᓲᒃᑯᑦ 

ᐊᐃᔭᐅᒐᔭᓐᖏᓐᓇᒪ ᑖᒃᓯᕐᓗᖓᓘᓐᓃᑦ 

ᖃᐅᔨᒪᔭᓐᓂᓪᓘᓐᓃᑦ ᑕᑉᐸᐅᓐᖓᐅᔾᔭᐅᒍᒪᒐᔭᕋᒪ. 

 

ᑭᓯᐊᓂᓕ ᐅᐸᑦᑕᓐᓄᑦ ᓘᑦᑖᓕᐊᖅᓯᒪᓕᕈᒪ ᑕᐅᓇᓂ 

ᐅᐸᑦᑕᖓᓄᑦ ᐊᐃᔭᐅᓯᒪᒐᔭᖅᑐᖓ, ᑖᓐᓇ ᑕᕝᕘᓇ 

ᑕᐃᒪᐃᓕᖓᒻᒪᑦ. ᑖᒃᑯᐊ ᐃᓱᒪᒋᒍᑦᑎᒍᑦ 

ᐋᓐᓂᐊᕐᕕᓕᐊᖃᑦᑕᖅᑐᑦ ᑕᐃᒪ ᐅᓄᖅᑑᒻᒪᑕ, 

ᒫᓐᓇᒧᓄᑦ $53.3 ᒥᓕᐊᓐ 2011-2012-ᒧᑦ 

ᐊᑐᓚᐅᖅᑐᑦ ᐊᒻᒪ 

ᐊᒥᓱᓐᖑᖅᐸᓪᓕᐊᓂᐊᑐᐃᓐᓇᕐᓗᑎᒃ. 

 

ᐅᖃᖅᑎᑦᓯᔨ, ᑖᓐᓇ ᐋᓐᓂᐊᕕᓕᐊᕈᔾᔨᓂᕐᒧᑦ 

ᐊᑐᐊᒐᖅ ᐃᓱᓕᕝᕕᑦᓴᖃᕐᒪᑦ ᒫᑦᓯ 31, 2018, 

ᖃᖓᑐᐃᓐᓇᖅ ᕿᒥᕐᕈᒍᒪᓕᕈᑦᑎᒍᑦ ᑖᒃᑯᓄᖓ  

ᐊᖏᔪᖅᑳᖑᖃᑎᓐᓄᑦ ᐊᖏᖃᑎᒌᒋᐊᖃᕋᔭᖅᑐᒍᑦ 

ᐊᓯᔾᔨᕆᐊᖃᕐᓂᐊᕐᓂᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᓕᐅᖅᑎ ᒥᔅᑐ 

ᓴᒻᒧᖅᑐᖅ. 

 

ᐊᐱᖅᑯᑦ 038 - 4(1): ᐊᓐᖑᑎᓯᒪᓂᖅ 

ᐋᓐᓂᐊᕕᓕᐊᕈᔾᔨᓂᐅᑉ ᐊᑭᖏᓐᓂᑦ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑖᓐᓇ ᐊᐱᖅᑯᑎᒋᔪᒪᔭᕋ ᒥᓂᔅᑐᒧᑦ 

ᐋᓐᓂᐊᖅᑐᓕᕆᔨᖏᑦ. 

 

(ᑐᓵᔨᑎᒍᑦ) ᐅᖃᖅᑎ, ᒫᓐᓇᓵᒃᑯᑦ 

ᖃᐅᔨᒃᑲᖅᑕᐅᕋᑖᑦᑎᐊᓚᐅᕐᒥᒐᒪ 

ᓂᕈᐊᖅᑎᒋᓯᒪᔭᕐᓄᑦ ᐊᐅᓪᓚᕆᐊᓕᒥᓂᕐᒧᑦ 

ᐅᐃᓂᐸᐃᒧᑦ ᑕᒪᐅᓇ ᓇᓪᓕᐅᒃᑯᒫᖃᓐᖏᑐᒃᑯᑦ 

ᐋᓐᓂᐊᖅᑕᐃᓕᓕᕆᓂᕐᒥᒃ ᐱᓕᕆᓂᐅᖃᑦᑕᖅᑐᒃᑯᑦ 

ᐃᓄᖕᓄᑦ ᑐᕌᖓᑎᑕᐅᕙᑦᑐᓄᑦ. ᑕᐃᓐᓇ ᐅᖃᔪᔪᖅ 

$35-ᓂᑦ ᐅᓪᓗᖅᑕᐅ ᐊᑕᐅᓯᑐᐊᖅ 

ᓂᕆᔾᔪᑎᒃᓴᖃᖅᑎᑕᐅᓐᓂᕐᖓᑦ ᐅᓪᓛᕈᒥᑕᕐᒥᒃ 

ᖁᓛᓂ ᐊᒻᒪ ᐅᓐᓄᒃᑯᑦ ᓂᕆᔾᔪᑎᒋᓂᐊᖅᑕᖏᓐᓂᒃ. 

 

ᐅᖃᖅᑎ, ᖃᐅᔨᒪᔪᐃᓐᓇᐅᔪᒍᑦ ᑖᓐᓇ ᐊᒥᒐᖅᑐᖅ 

ᐊᑕᐅᓯᐊᕐᓗᓂᓘᓐᓃᑦ ᓂᕆᔾᔪᑎᒋᑐᐃᓐᓇᕐᓂᐊᕐᓗᒍ. 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᒃᑯᐊ 

ᓂᕆᔾᔪᑎᒃᓴᖅᑖᖑᑎᑕᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᓕᖕᓄᑦ ᖃᓄᖅ 

ᐋᖅᑭᒃᑕᐅᓲᖑᒻᒪᖔᑕ? (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔨ. 

ᑖᓐᓇᖃᐃ ᑖᒃᑯᓂᖓᐃᓛᒃ ᐊᓐᓂᐊᕐᕕᓕᐊᖅᐸᑦᑐᓂᒃ 

ᑐᔪᕐᒥᕕᒻᒦᖏᑦᑐᒥᓂᐅᒻᒪᖔᑕᓘᓐᓂᑦ 

ᑐᔪᕐᒥᕕᒻᒦᓐᓂᒪᖔᑕᓘᓐᓂᑦ ᒪᓕᒐᓕᐅᖅᑎᖃᐃ 

ᐅᖃᕆᐊᒃᑲᓂᖅᑲᑦ ᖃᓄᖅ ᐊᐱᖅᑯᑎᒥᓂᒃ 

ᓇᓗᓇᐃᕆᐊᑦᑎᐊᕐᓗᓂ. ᖁᔭᓐᓇᒦᒃ ᐅᖃᖅᑎᑦᓯᔩ.  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒪᓕᒐᓕᐅᖅᑎ ᖃᖏᖅᓯᓂᐅᑉ ᓂᖏᐊᓄᑦ, 

ᒥᔅᑕ ᓴᒻᒧᖅᑐᖅ, ᐊᐱᖅᑯᑏᑦ 

ᓇᓗᓇᐃᕆᐊᒃᑲᓐᓂᓚᐅᕈᒃ.  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑐᔪᕐᒥᕕᒻᒦᓚᐅᖅᑐᖅ ᕼᐅᑎᐊᒦᑦᑐᓂ. 

ᐋᓐᓂᐊᕕᓕᐊᖅᓯᒪᔪᓄᑦ ᑐᔪᒥᕕᒻᒦᖏᑦᓱᓂ. 

ᖁᔭᓐᓇᒥᒃ.   

 

ᐅᖃᖅᑎ (ᑐᓵᔨᒃᑯᑦ): ᐋᓐᓂᐊᖅᑕᐃᓕᕆᓂᕐᒧᑦ 

ᒥᓂᔅᑕ ᒥᔅ ᐃᐅᓪ. 

 

ᐊᖓᔪᖅᑳᖅ ᒫᓂᑲ ᐃᐅᓪ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑖᒃᑯᐊ ᐋᓐᓂᐊᕐᕕᓕᐊᖅᑐᐃᑦ 

ᑕᐅᓄᖓ ᐅᐃᓂᐱᒃᒧᑦ ᐅᖃᐅᓯᕆᕙᓪᓚᐃᒻᒪᒋᑦ. 

ᑕᐃᒃᑯᐊ ᐊᓐᓂᐊᕐᕕᓕᐊᖅᑐᐃᑦ ᐃᓱᒪᖅᓱᓲᖑᒻᒪᑕ 

ᐃᒻᒥᓂᖅᓱᖔᕈᒪᒃᐸᑕ ᑕᐃᑲᓂ 

ᑐᔪᕐᒥᕕᒻᒦᖑᒪᓂᐊᕐᓂᖏᑉᐸᑕ. ᑖᒃᑯᐊ 

ᐃᒻᒥᓂᖅᓱᕋᐃᒐᑕ ᒪᑯᓂᖓ 

ᖃᓄᐃᔾᔪᓯᕆᓂᐊᖅᑕᖏᓐᓂᒃ ᓂᕆᔾᔪᑎᓂᒃ ᑕᐃᒪ 

ᐊᔾᔨᒌᖏᑦᑐᒥᒃ  

ᐊᖅᑭᓱᐃᑦᓯᒪᔾᔪᔾᔭᐅᓲᖑᒻᒪᑕ. ᓂᕆᔾᔪᑎᑦᓴᖏᓐᓂᓪᓕ 

ᑕᐃᑲᓐᖓᑦ ᑐᔪᕐᕕᒥᒻᒥᑦ ᑐᓂᔭᐅᒋᐊᖅᑐᓲᖑᒐᓗᐊᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ 

ᓴᒻᒧᖅᑐᖅ.   

  

ᓴᒻᒧᖅᑐᖅ (ᑐᓵᔨᒃᑯᖅ): ᐅᖃᖅᑏ ᑐᑭᓯᔪᖓ 

ᒐᕙᒪᑐᖃᒃᑯᑦ ᐊᖅᑭᑎᕆᓲᖑᒻᒪᑕ ᒐᕙᒪᑐᖃᒃᑯᑦ 

ᐃᓄᖕᓄᑦ ᐊᓪᓚᓄᓪᓗ ᐊᓪᓚᖓᔪᓄᓪᓗ 

ᐊᑐᖅᑕᐅᒋᐊᖃᕐᓂᐊᖅᑐᓂᒃ ᑭᓇᐅᔭᓂᒃ. ᑕᒪᒃᑯᐊ 

ᐊᐅᓚᕈᑏᑦ ᓂᕆᔾᔪᑎᒃᓴᐃᓪᓗ 

ᐃᓱᒪᒃᓴᖅᓯᐅᕈᑎᒋᔭᐅᔪᒃᓴᐅᕙᒻᒪᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᖃᓄᖅ 

ᐊᖅᑭᑎᒋᖃᑕᐅᕙᒻᒪᖔᑦ 

ᕿᒥᕐᕈᖃᑕᐅᕙᒻᒪᖔᓪᓘᓐᓂᑦ ᑕᒪᒃᑯᓂᖓ ᐃᓄᖕᓄᑦ 

ᐊᓐᓂᐊᕕᓕᐊᕈᑕᐅᖃᑦᑕᖅᑐᓄᑦ? ᐃᓱᒪᖃᕆᐊᕐᓗᓂ 

ᐅᕙᒍᑦ ᐱᒋᐊᖃᓪᓚᕆᓲᖏᓐᓂᒃ.  

ᐅᖃᖅᑎ: ᖁᔭᓐᓇᒦᒃ (ᑐᓵᔨᒃᑯᑦ) ᒥᓂᔅᑐᔪᖅ 

ᐊᓐᓂᐊᖅᑕᐃᓕᕆᓂᕐᒧᑦ  ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒐᕕᑦ. ᐋᓐᓂᐊᖅᑕᐃᓕᕆᔨᒃᑯᑦ 

ᑐᔪᕐᒥᕕᐅᖃᑦᑕᖅᑐᓂᒃ ᐱᓕᕆᖃᑎᖃᐃᓐᓇᕋᓱᒃᐸᑦᑐᑦ 

ᖃᓄᖅ ᐃᕿᐊᖑᐃᔾᔭᐃᔾᔪᑎᒃᓴᓂᑦᓗ ᑕᐅᓇᓂ 

ᐊᓕᐊᓇᐃᒍᓱᒍᑎᒃᓴᓂᒃ 

ᐊᖅᑭᑎᕆᖃᑎᖃᖃᑦᑕᖅᑐᑎᒃ. ᑲᔪᓰᓐᓇᓂᐊᖅᑐᒍᑦ 

ᒐᕙᒪᑐᖃᒃᑯᓐᓂᑦ ᐱᓕᕆᖃᑎᖃᐃᓐᓇᕐᓗᑕ 

ᓄᓇᖃᖃᖅᑐᒥᓃᑦ ᐊᓐᓂᐊᖅᑕᐃᓕᕆᔨᖏᓐᓂᒃ.  

ᑕᐃᒃᑯᐊ ᑭᓇᐅᔭᖃᖅᑎᒃᓯᓲᖑᒻᒪᑕ 

ᑳᓐᓇᑐᕋᒃᑯᖓᑎᑕᐅᓪᓗᑎᒃ ᐊᑭᖏᑦ ᑖᒃᑯᐊ 

ᐊᑐᕈᓐᓇᓲᖏᑦ $75.07 ᐅᓪᓗᖅ ᐊᑕᐅᓯᖅ 

ᑭᒃᑯᓕᒫᓄᑦ. ᓱᓕ 

ᑲᑐᔾᔨᖃᑎᒋᑦᓯᐊᖏᓐᓇᖃᑦᑕᖅᑐᒍᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ.   

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᒃᓯᔩ. (ᑐᓵᔨᑎᒍᑦ) 

ᐋᓐᓂᐊᖅᑕᐃᓕᕆᔨᒃᑯᑦ ᒥᓂᔅᑕᖔᑦ ᐅᖃᕈᓐᓇᖅᑳ 

ᑕᒪᑐᒥᖓ ᓴᖅᑭᓂᐊᕐᓂᕋᕐᓗᓂ ᒐᕙᒪᑐᖃᒃᑯᓐᓂᑦ 

ᐱᓕᕆᖃᑎᒋᕙᒃᑕᖏᓐᓂᒃ ᐱᒍᓐᓇᖅᓯᑐᐊᕈᓂ 

ᐊᒻᒪᑦᑕᐅᖅ ᖃᓄᓕᒫᑦᓯᐊᖅ ᐱᒍᓐᓇᖅᑕᓕᒫᖓᒍᑦ 

ᑖᓐᓇ ᖃᐅᑕᒫᑦ ᓂᕆᔾᔪᑎᑖᖑᔪᓐᓇᖃᑦᑕᖅᑐᖅ 

ᐊᖏᓪᓕᒋᐊᖅᑕᐅᖁᓪᓗᒍ ᑕᐃᒃᑯᓄᖓᐃᓛᒃ 

ᐊᓐᓂᐊᕕᓕᐊᖅᐸᑦᑐᓄᑦ ᐊᖏᓪᓕᐊᖅᑕᐅᖁᓗᒍ. 

ᐊᖏᕐᕋᖏᓐᓂᒃ ᐊᐅᓪᓚᖅᓯᒪᑎᓪᓗᒋᑦ 

ᐊᓐᓂᐊᕕᓕᐊᖅᓯᒪᑎᓪᓗᒋᑦ ᐊᑐᖅᑕᐅᖃᑦᑕᖅᑐᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨ) ᐊᓐᓂᐊᖅᑕᐃᓕᕆᔨᒃᑯ 

ᒥᓂᔅᑕᖓ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨ): ᖁᔭᓐᓇᒦᒃ 

ᐅᖃᖅᑏ. ᐃᖅᑲᓇᐃᔭᖅᑎᒃᑲ ᐊᐱᕆᓂᐊᓕᖅᑲᑲ 

ᕿᒥᕐᕈᐊᖁᓗᒋᑦ ᑖᑦᓱᒥᖓ ᐃᑦᕕᑦ 

ᐊᐱᖅᑯᑎᒋᕋᑖᖅᑕᖓᓂᒃ ᕿᒥᕐᕈᐊᑦᓯᐊᖁᓗᒋᑦ 

ᐅᖃᐅᑎᓂᐊᖅᑲᑲ ᖃᐅᔨᒋᐊᕐᓂᐊᖅᑲᕗᑦ. ᖁᔭᓐᓇᒦᒃ 

ᐅᖃᖅᑎ.  

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 039 - 4(1): ᑭᕙᓪᓕᕐᒥ-ᒫᓂᑑᐸᒥ 

ᐃᑯᒻᒪᖅᑯᑎᓕᐅᖅᐸᓪᓕᐊᓂᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐃᑦᓯᕙᐅᑕᖅ. ᐅᓪᓗᒥ ᒥᓂᔅᑐ 

ᐆᒻᒪᖅᑯᑎᓕᕆᓂᕐᒧᑦ ᔪᐊᔾ ᖁᒃᓱᒃ ᐊᐱᕆᕼᐊᖅᑕᕋ. 

 

(ᑐᓵᔨᑎᒍᑦ) 2002-ᖑᑎᓪᓗᒍ ᓄᓇᕗᑦ ᐊᒻᒪᓗ 

ᒫᓂᑑᐸ ᒐᕙᒪᒃᑯᖏᑦ ᐊᖏᖃᑎᒌᒍᑎᓂᑦ 

ᐊᑎᓕᐅᓚᐅᖅᓯᒪᒻᒪᑕ ᑲᑐᔾᔨᒍᒪᓪᓗᑎᑦ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒥᒃ. 

ᐊᖏᖃᑎᒌᒍᑕᐅᓚᐅᖅᓯᒪᔪᒥ ᒪᕐᕉᒃ ᒐᕙᒫᒃ ᐊᖏᔪᔫᒃ 

ᕿᒥᕐᕈᐊᓂᐊᕐᓂᕋᖅᑐᑎᒃ ᑰᓐᓂᒃ 

ᓯᒥᑦᑐᐃᓂᐊᕐᓇᕋᖅᑐᑎᒃ ᐊᑯᓐᓂᖓᓂ ᒫᓂᑑᐸᐅᑉ 

ᐅᐊᓐᓇᖓᑕ ᐊᒻᒪ ᑭᕙᓪᓕᐅᑉ ᐊᒻᒪᑦᑕᐅᖅ ᐅᐊᔭᒥᒃ 

ᐋᖅᑭᑦᑎᕆᓗᑎᒃ ᑭᕙᓪᓕᕐᒨᖓᔪᒥᒃ. 

 

2010-ᑎᓪᓗᒍ ᑖᒃᑯᐊ ᒪᕐᕉᒃ ᒐᕙᒫᒃ 

ᐊᑎᓕᐅᖃᑎᒌᓕᔪᒻᒥᔫᒃ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒥᒃ ᑕᐃᒫᒃ ᐅᖃᖅᑐᑎᒃ 

ᐊᐅᓚᑦᑎᐊᖅᑐᓂᒃ ᐊᒻᒪᑦᑕᐅᖅ 

ᐱᓕᕆᔾᔪᑎᑦᑎᐊᕙᐅᓂᖅᐹᓂᒃ ᑲᑐᔾᔨᒍᒪᓪᓗᑎᒃ. 

 

ᐅᖃᖅᑎ, ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐅᓪᓗᒥᒧᑦ ᖃᓄᖅ ᐱᔭᕇᖅᓯᓯᒍᓐᓇᕐᒪᖔᑕ 

ᐆᒻᒪᖅᑯᑎᓂᑦ ᑲᓱᖅᑎᑦᑎᒐᓱᐊᕐᓂᖅᑕᖃᖅᑎᓪᓗᒍ 

ᒫᓂᑑᐸᒥ ᐊᒻᒪ ᑭᕙᓪᓕᕐᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᑦ) ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐅᖃᖅᑎ 

ᐊᒻᒪᓗ ᒪ’ᓈᖅᖢᒍ ᒪᓕᒐᓕᐅᖅᑎᐅᖃᑎᒐ ᐊᕐᕕᐊᒧᑦ. 

ᑖᒻᓇ ᐃᑯᒻᒪᖅᑯᑎᓕᕆᓂᕐᒧᑦ ᐱᓕᕆᐊᖃᖅᑐᖅ 

ᐱᓕᕆᕕᐅᔪᖅ ᐅᕙᓐᓄᑦ ᑐᓂᔭᐅᕋᑖᓚᐅᖅᑎᓪᓗᒍ  

ᐊᒻᒪᓗ ᓱᓕ ᐃᓗᓕᖏᑦ 

ᕿᒥᕐᕈᕙᓪᓕᐊᑐᐃᓐᓇᖅᑐᒋᑦ. 

 

ᑭᓯᐊᓂ ᑕᐃᓐᓇ ᐊᐱᖅᑯᑎᒋᔭᖓ ᐃᓚᖓᓄᑦ 

ᐅᖃᖅᑑᓪᓗᐊᖅᑐᖓ ᒫᓐᓇ ᑕᒪᓐᓇ 

ᐃᑭᑦᑕᖅᑐᓕᕆᓂᖅ ᑕᒫᓂ ᓄᓇᕗᑦ ᐃᓗᐊᓂ 

ᐅᕙᒍᓂᓛᒃ ᒐᕙᒪᒃᑯᑦ ᖃᓄᖅ ᑕᒪᒃᑯᓂᖓ 

ᐳᔪᕐᓗᒃᑐᓂᑦ 

ᐅᖅᓱᐊᓗᒃᑐᓗᐊᓐᖏᑉᐹᓪᓕᕈᑎᒃᓴᓂᒡᓘᓐᓃᑦ 

ᐃᑭᑦᑕᖅᑐᖃᕐᓂᖅ ᐱᔾᔪᑎᒋᓗᒍ 

ᕿᓃᓐᓇᕐᓂᐊᖅᑐᒍᑦ. ᓄᓇᕗᑦ ᓯᓚᑖᓂ ᒐᕙᒪᓂᑦ 

ᐊᓯᖏᓐᓂᒃ ᐊᒻᒪᓘᓐᓃᑦ ᐊᓯᖏᑦ ᑕᒪᒃᑯᐊ 

ᐃᑯᒻᒪᖅᑯᑎᓕᕆᓂᕐᒥᒃ ᐱᓕᕆᐊᓖᑦ ᑖᒃᑯᓄᖓ 

ᖃᓄᖅ ᐱᓕᕆᖃᑎᒌᖕᓂᕐᒥᒃ 

ᐋᖅᑭᒃᓱᐃᖃᑎᒌᖕᓂᕐᒥᒃ ᐃᓱᒪᒃᓴᖅᓯᐅᖃᑎᒌᓐᓂᕐᒥᒃ 

ᑕᒪᓐᓇ ᐃᑭᑦᑕᖅᑐᓕᕆᓂᖅ ᐱᔾᔪᑎᒋᓗᒍ 

ᖃᓄᖅᑑᖃᑎᒌᒍᑎᒃᓴᒥᒃ 

ᐱᓕᕆᐊᖃᐃᓐᓇᕐᓂᐊᖅᑐᒍᑦ. 

 

ᑭᓯᐊᓂ ᑖᓐᓇ ᐊᐱᖅᑯᑎᓪᓚᕆᖓ ᐅᕙᒻᓃᖏᑉᐸᑦ 

ᒫᓐᓇ ᑕᐃᓐᓇ ᐅᖃᐅᓯᕆᓚᐅᖅᑕᖓ 

ᐅᑎᕐᕕᒋᒋᐊᖅᑑᓪᓗᐊᕋᒃᑯ (ᑐᓵᔨᑎᒍᑦ) 

ᖃᐅᔨᒃᑲᖅᑕᐅᔾᔪᑎᒋᓕᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᓴᖅᑎᑕᐅᔾᔪᑎᒋᖕᒪᒍ ᑖᓐᓇ. 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᓯᒃᓴᐃᑦ ᐊᐱᖅᑯᑎᒃᑯᑦ. 

ᐃᖃᓗᐃᑦ-ᓂᐊᖁᓐᖒ, ᒥᔅ ᐊᖕᓇᑲᖅ. 

 

ᐊᐱᖅᑯᑦ 040 - 4(1): ᓯᐊᒻᒪᖅᑎᕆᓂᕐᒧᑦ 

ᐸᕐᓇᐅᑎᐅᑉ ᖃᓄᐃᓕᖓᓂᕆᔭᖓ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑖᓐᓇ ᓯᕗᓕᖅᑎᒧᑦ ᑐᕌᖅᑎᑕᕋ. 

 

ᓯᕗᓕᖅᑎ ᐃᖅᑲᐅᒪᓂᐊᕐᒪᑦ ᒐᕙᒪᐅᓚᐅᖅᑐᑦ 

ᕿᒥᕐᕈᓂᖃᒻᒪᕆᓚᐅᕐᒪᑕ ᓯᐊᒻᒪᖅᑎᓯᒪᓂᕐᒥᒃ. ᑖᓐᓇ 

ᑭᖑᓪᓕᖅᐹᒥᒃ ᐅᓂᒃᑳᓕᐊᖑᔪᑦ ᑕᒫᓐᖓᑦ 

ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ ᒪᕐᕉᒃ 

ᐊᕐᕌᒎᓕᖅᑑᒃ. ᑖᒃᑯᐊ ᒐᕙᒪᒃᑯᑦ 

ᓴᖅᑭᑎᑦᑎᓚᐅᕆᓪᓗᑎᒃ ᓯᐊᒻᒪᖅᑎᕐᕕᐅᓯᒪᔪᓂᑦ 

ᐱᓕᕆᔾᔪᑎᔅᓴᓂᒃ ᓴᖅᑭᖅᑎᑕᐅᓪᓗᓂ 2012-ᒥ. 

 

ᑖᓐᓇ ᓯᕗᓕᖅᑎ ᑐᑭᓯᒋᐊᖅᑎᑦᑎᒍᓐᓇᖅᑳ 

ᒪᓕᒐᓕᐅᕐᕕᒻᒥ ᑕᒪᓐᓇ ᖃᓄᐃᓕᖓᓕᕐᒪᖔᖅ 

ᓯᐊᒻᒪᑦᑎᕆᓂᕐᒧᑦ ᖃᓄᐃᓕᐅᕈᑕᐅᔪᒃᓴᓂᑦ 

ᐸᕐᓇᐅᑕᐅᓚᐅᖅᑐᖅ? ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᑦ) ᓯᕗᓕᖅᑎ 

ᓄᓇᕗᒻᒧᑦ, ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. ᑕᒪᓐᓇ 

ᑲᔪᓯᓯᒪᒻᒪᑦ ᐋᔩᖃᑎᒌᒍᑕᐅᓯᒪᓪᓗᓂ, ᑭᓯᐊᓂ ᒫᓐᓇ 

ᐅᖃᖅᓯᒪᔪᖃᓐᖏᒻᒪᑦ ᖃᖓ ᑕᒪᓐᓇ 

ᓴᖅᑭᖅᑎᑕᐅᓂᐊᕐᒪᖔᖅ ᑎᑎᖅᑲᑦ, ᑭᓯᐊᓂ 

ᖃᐅᔨᑎᑦᑎᒐᔭᖅᑐᒍᑦ ᑖᒃᑯᐊ 

ᓴᖅᑭᑎᑕᐅᓂᐊᓕᖅᐸᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᓯᕗᓕᖅᐹᖅ ᐃᓚᒋᐊᕈᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᒃᑯᐊ ᒐᕙᒪᐅᓚᐅᖅᑐᑦ ᓯᐊᒻᒪᖅᑎᓕᕆᓂᕐᒧᑦ 

ᐅᖃᖅᓯᒪᒻᒪᑕ ᒐᕙᒪᒃᑯᑦ ᑲᔪᓯᓯᒪᓂᖏᓐᓂᒃ ᑕᒫᓂ 

60 ᐳᓴᓂᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ 

ᓯᓚᑖᓃᓐᓂᕋᖅᑐᒋᑦ. ᑭᓯᐊᓂ ᐅᖃᖅᓯᒪᒋᓪᓗᓂ 

ᒐᕙᒪᒃᑯᑦ ᑐᕌᖅᓯᒪᖕᒪᑕ ᐱᐅᓂᖅᓴᓂᑦ, ᐃᒪᓐᓇ 

ᐊᑲᐅᓂᖅᓴᓂᒃ ᓄᓇᓕᖕᓂᑦ ᐃᓚᐅᓪᓗᒋᑦ 

ᓴᓐᖏᒃᑎᖅᐸᓪᓕᐊᓂᖏᑦ ᐊᒻᒪᓗ 

ᐃᖅᑲᓇᐃᔭᕐᓂᖏᑦ. ᓯᕗᓕᖅᑎ ᐅᖃᕈᓐᓇᖅᐸ 

ᖃᓄᐃᓕᐅᖅᓯᒪᕙᑦ ᑖᓐᓇ ᒐᕙᒪ ᑕᒪᓐᓇ 

ᑎᑭᒐᓱᐊᕐᓗᒍ ᖃᓄᐃᓕᐅᕈᑎᖃᕐᓂᐊᖅᑲᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᖕᓇᑲᖅ. 

ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᑕᕝᕙᓂ ᐸᕐᓇᐅᑎᐅᔪᓂᑦ 29-ᖑᒻᒪᑕ ᐊᑐᓕᖁᔭᐅᔪᑦ, 

ᑖᒃᑯᐊ ᐊᑐᓕᖁᔭᐅᔪᑦ ᐱᓕᕆᐊᕆᔭᕗᑦ. ᑖᓐᓇ 

ᖃᐅᔨᑎᑦᑎᐊᕐᓂᐊᖅᑲᕗᑦ ᑕᒪᓐᓇ 

ᕿᒥᕐᕈᔭᐅᔪᐅᓂᖓ ᐱᐊᓂᒃᑕᐅᑉᐸᑦ ᐊᒻᒪᓗ 

ᖃᓄᐃᓕᐅᕈᑕᐅᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᒐᕙᒪᒃᑯᑦ ᓯᐊᒻᒪᒃᑎᖅᓯᒪᓂᕐᒧᑦ 

ᐸᕐᓇᐅᑎᒋᓚᐅᖅᑕᖏᑦ ᐅᖃᖅᓯᒪᖕᒪᑕ ᑖᒃᑯᐊ 

ᒐᕙᒪᐅᖃᑎᒌᓕᕆᔩᑦ ᐱᓕᕆᖃᑎᖃᕐᓂᐊᕐᓂᕋᖅᑐᑎᒃ 

ᐃᓄᓐᓂᒃ, ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ 

ᕿᒥᕐᕈᔨᓂᑦ ᑖᒃᑯᓇᓂ ᐱᓕᕆᕕᓕᒫᓂᑦ. ᑖᒃᑯᐊ 

ᑐᑭᓯᐅᒪᒍᒪᓪᓗᒋᑦ ᐃᖅᑲᓇᐃᔭᕐᓂᐅᔪᑦ, ᑖᒃᑯᐊ 

ᐱᓕᕆᔾᔪᑎᒃᓴᐃᑦ ᐅᖃᖅᓯᒪᒻᒪᑕ 

ᐱᐊᓂᒃᑕᐅᓯᒪᒋᐊᖃᓚᐅᕐᒪᑕ ᒫᔅᓯ 2013. ᑖᓐᓇ 

ᓯᕗᓕᖅᑎ ᐅᖃᕈᓐᓇᖅᐹ ᑖᒃᑯᐊ ᓴᖅᑭᓚᐅᖅᐸᑦ 

ᐃᓄᐃᑦ ᐃᖅᑲᓇᐃᔭᖅᑏᑦ ᕿᒥᕐᕈᔭᐅᓂᖏᓐᓄᑦ 

ᓴᖅᑭᑎᑕᐅᓗᑎᒃ ᒪᓕᒐᓕᐅᕐᕕᖕᒧᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᖕᓇᑲᖅ. 

ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᑖᒃᑯᐊ ᓴᖅᑭᑎᒐᒃᓴᐅᓕᖅᐸᑕ ᑎᑎᕋᖅᓯᒪᔪᑦ 

ᓴᖅᑭᓛᖅᐳᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ.  

 

ᐊᐱᖅᑯᑦ 041 - 4(1): ᖃᖓᑕᓲᒃᑯᕕᒻᒥ 

ᐃᖏᕐᕋᔫᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᑦᑎᑕᒪᓕᖕᒥᐅᑦ 

ᐅᓐᓄᓴᒃᑯᑦ, ᓄᓇᕗᒻᒥᐅᖑᖃᑎᕗᓪᓗ. ᐅᖃᖅᑏ, 

ᐃᖕᓇ ᒪᓕᒐᓕᐅᖅᑎᐅᖃᑎᒐ ᒥᔅᑕ ᒪᑉᓴᓛᖅ 

ᐊᖏᖅᑕᐅᔭᕆᐅᕐᓂᕋᖅᑲᐅᖕᒪᑦ 

ᐊᖏᖅᑕᐅᓂᐊᕋᓱᒋᑲᐅᑎᒋᓪᓗᖓ ᐊᐱᖅᑯᑎᓐᓂᒃ 

ᐱᔪᒪᓇᓱᐊᕐᓂᐊᖅᑕᓐᓂᒃ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᐱᖅᑯᑎᒃᓴᖃᖅᑐᖓ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᒥᓂᔅᑕ ᖃᐅᔨᒪᖕᒪᑦ ᐊᒻᒪᓗ ᐊᖏᖅᓯᒪᑲᐅᑎᒋᔪᖅ 

ᓇᓗᓇᒍ ᑕᒪᒃᑯᐊ ᒥᑦᑕᕐᕕᖁᑎᕗᑦ ᖃᖓᑕᓲᒃᑯᕕᖕᒥ 

ᐱᓕᕆᔾᔪᑏᑦ ᓈᒻᒪᑦᑎᐊᕆᐊᖃᕐᒪᑕ 

ᓄᓇᓕᖁᑎᑦᑎᓐᓂᑦ ᐊᐅᓪᓚᖃᑦᑕᖅᑐᑦ 

ᐊᑦᑕᕐᓇᖅᑐᒦᑦᑕᕆᐊᖃᓐᖏᑦᑎᐊᕐᒪᑕ ᓇᐅᒃᑯᓕᒫᖅ. 

 

ᐅᖃᖅᑏ, ᓄᓇᑦᑎᓐᓂ ᐃᓱᒫᓘᑎᖃᖃᑦᑕᖅᓯᒪᒐᑦᑕ 

ᑖᓐᓇ ᒥᑦᑕᕐᕕᖕᒥᑦ ᓴᓕᒎᑎᑕᖃᓐᖏᓐᓂᖓᓂᑦ, 

ᐊᓯᖏᓐᓂᑦ ᐅᖃᐅᓯᐅᖃᑦᑕᖅᑐᑦ 

ᒪᓂᖅᑲᖅᓴᐃᔾᔪᑕᐅᓂᕋᖅᑕᐅᓲᖑᖅᑰᖅᑐᖅ. 

ᖃᐅᔨᒪᒐᓗᐊᖅᑐᖓ ᒥᑦᑎᒪᑕᓕᖕᒥ ᐱᑕᖃᖅᑐᖅ 

ᑭᓯᐊᓂ ᑖᓐᓇ ᐊᑯᓂᑲᓪᓚᒻᒪᕆᐊᓗᒃ 

ᓱᕋᒃᓯᒪᓕᕐᒪᒡᒎᖅ, ᐊᑐᕈᓐᓇᖅᓯᓚᐅᖅᓯᒪᓇᓂᓗ 

ᑖᓐᓇᓗ ᓄᓇᓕᖕᓂ ᒐᕙᒪᒋᔭᐅᔪᓂᑦ ᐱᒋᔭᐅᓪᓗᓂ. 

 

ᐆᒥᖓ ᓯᕗᓪᓕᖅᐹᒥ ᐊᐱᕆᔪᒪᔪᖓ ᑕᒪᒃᑯᓄᖓ 

ᐱᖁᑎᓄᑦ ᒥᑦᑕᕐᕕᖕᒥᓗ, ᓄᓇᓖᓪᓗ ᒐᕙᒪᖏᓐᓄᑦ 

ᐊᑐᕆᐊᖃᖃᑦᑕᕌᖓᑕ, ᐊᑐᕆᐊᖃᖃᑦᑕᖅᐸᑦ 

ᐊᖏᖃᑎᒌᒍᑎᖏᓪᓗ ᑕᒪᓐᓇ 

ᑐᑭᑖᕈᑕᐅᓯᒪᖃᑦᑕᖅᐹ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᑕᐃᓐᓇ ᐊᖏᖃᑎᒌᒍᑎᖃᕐᓂᖅ, 

ᓇᓗᓇᐃᑦᑎᐊᕆᐊᖁᒐᓗᐊᖅᑐᒍ ᕼᐅᓇᓪᓚᕆᖕᒥᒃ 

ᐊᖏᖃᑎᒌᒍᑎᒥᑦ ᐅᖃᐅᕼᐃᖃᕐᒪᖔᖅᐱᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᒃᓱᒃ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐃᒃᑯᐊ ᐃᓛᓐᓂᑦ 

ᑕᒪᒃᑯᓂᖓ ᐅᖁᒪᐃᑦᑐᓕᕆᔾᔪᑎᓂᒃ, ᓲᕐᓗ 

ᓴᓕᒎᑎᓂᑦ ᐊᓯᖏᓐᓂᒡᓘᓐᓃᑦ ᓄᓇᓕᖕᓂᑦ 

ᒐᕙᒪᒋᔭᐅᔪᑦ ᐊᒻᒪᓗ ᖃᖓᑕᓲᒃᑯᕕᓕᕆᔩᑦ ᐃᓛᑦ 

ᒥᑦᑕᕐᕕᓕᕆᔩᑦ ᐃᓛᓐᓂᒃ ᑖᔅᓱᒥᖓᑦᑕᐃᓐᓇᖅ 

ᐊᑐᖃᑦᑕᖅᑰᕐᒪᑕ. ᐊᐱᖅᑯᑎᒐ,  

ᑕᐃᒪᐃᑦᑐᖃᖅᑎᓪᓗᒍ ᐊᖏᖃᑎᒌᒍᑎᑕᖃᓲᖑᕚᑦ 

ᓄᓇᕘᑉ ᒐᕙᒪᒃᑯᓪᓗ ᐅᕝᕙᓗ ᐱᓕᕆᕝᕕᓯ ᐊᒻᒪᓗ 

(ᑐᓵᔨᒃᑯᑦ) ᐅᑭᐅᖅᑕᖅᑐᒥ ᒥᕝᕕᓕᕆᔨᒃᑯᑦ 

ᓄᓇᓕᖕᓄᑦ ᐸᐃᑉᐹᑎᒍᑦ ᐊᖏᖃᑎᒌᒍᑎᒥᒃ. 

(ᑐᓵᔨᒃᑰᕈᓐᓃᖅᑐᖅ) ᐊᖏᖃᑎᒌᒥᒃ 

ᓇᓗᓇᐃᖅᓯᒪᔪᒥᒃ, ᖃᓄᖅ ᖃᖓᒃᑯᓪᓗ ᑕᒪᒃᑯᐊ 

ᐊᑐᖅᑕᐅᖃᑦᑕᕐᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᐄ, ᑐᑭᕼᐃᓕᖅᐸᕋ ᐊᒻᒪᓗ ᒪ’ᓈᖅᖢᒍ 

ᑕᐃᒻᓇ ᒪᓕᒐᓕᐅᖅᑎᐅᖃᑎᒐ. ᓄᓇᓖᑦ 

ᐊᔾᔨᒌᒃᑕᓐᖏᒻᒪᑕ ᐃᓚᖏᑦ ᐊᑕᐅᕼᐃᕐᒥᒃ ᓄᓇᓕᐅᑉ 

ᐃᓗᐊᓂ ᓄᓇᒃᑰᕈᑦ ᐅᖁᒪᐃᑦᑐᖅ ᑖᓐᓇ 

ᐊᖅᑯᕼᐃᐅᕈᑕᐅᔪᓪᓘᕝᕙ ᒥᑦᑕᕐᕕᒻᒧᓪᓘᕝᕙ 

ᐊᑐᒐᐅᑦᑕᔪᔪᖅ, ᐃᓚᖏᑦ ᓄᓇᒃᑰᕈᑎᑦ ᑕᒪᒃᑯᐊ 

ᐱᓕᕆᔾᔪᑎᑦ ᐊᔪᖅᑎᓪᓗᒋᓪᓘᕝᕙ 

ᕼᐃᖁᒥᔪᖃᖅᕼᐃᒪᔪᖄᓪᓚᒃᑳᖓᓪᓘᕝᕙ 

ᐊᑕᐅᕼᐃᕐᒥᒃ ᑖᒃᕼᐅᒥᖓ ᒥᑦᑕᕐᕕᒻᒧᓪᓘᕝᕙ 

ᑐᕌᖓᓚᐅᕌᓪᓚᒃᐸᒃᖢᓂ ᐅᕝᕙᓘᕝᕙ ᓄᓇᓕᐅᑉ 

ᐃᓗᐊᓂ ᑐᕌᖓᓚᐅᕌᓪᓚᒃᐸᒃᖢᓂ. 

 

ᑎᐊᑦᓇᐃᑦᑐᒥᒃ ᐊᒥᖅᑲᓚᐅᖅᐸᒃᖢᑎᒃ ᑖᒃᑯᐊ 

ᒥᑦᑕᕐᕕᓪᓗ ᓄᓇᓕᒡᓗ ᐱᓕᕆᐊᖃᖅᑕᔪᖕᒪᑕ, 

ᑭᕼᐃᐊᓂ ᐊᐱᖅᑯᑎᓪᓚᕆᒋᔭᐃᑦ ᐊᖏᖃᑎᒌᖕᓂᖅ 

ᐊᑎᓕᐅᖅᕼᐃᒪᔪᖃᕐᒪᖔᑉᑖ ᐃᓗᓕᓪᓚᕆᖓ ᑖᒻᓇ 

ᐊᖏᖃᑎᒌᖕᓂᕐᒪᖔᑦ ᐱᕼᐃᒪᓐᖏᑕᕋ. ᑭᕼᐃᐊᓂ 

ᑖᒻᓇᓕ ᐊᒥᖅᑲᖃᑎᒌᖕᓂᖅ ᓄᓇᒃᑯᕈᑎᓂᒃ, 

ᒪᓂᖅᑭᒃᓴᐃᔾᔪᑎᒥᒃ ᐊᒻᒪᓗ ᐳᐃᕆᑎᓕᐅᖅᐸᓪᓘᕝᕙ 

ᒥᑦᑕᕐᕕᒃ ᐱᔭᕆᐊᖄᓪᓚᒃᑳᖓᑦ ᓄᓇᓕᖕᒦᑦᑐᖅ 

ᓄᓇᒃᑰᕈᑦ ᑖᓐᓇ ᐊᑐᒐᐅᔪᖅ ᒥᑦᑕᕐᕕᖕᒧᑦ 

ᐊᑐᖅᑕᐅᔭᕆᐊᓛᓪᓚᒃᑳᖓᑦ ᑕᐃᑯᖓ 

ᐊᑐᕐᓂᖅᕼᐅᓕᖅᑕᐅᕙᒃᖢᓂ. ᐃᓚᖏᑦ ᓄᓇᓖᑦ 

ᑎᐊᑦᓇᐃᑦᑐᒥᒃ ᐱᓕᕆᓂᖃᖅᑕᔪᔪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᑦᑎᒪᑕᓕᖕᒥ ᐃᓛᒃ, 

ᒫᓐᓇ ᑮᓇᐅᔭᖅᑑᑎᒃᓴᓂᒃ ᐱᓕᕆᐊᖃᖅᑎᓪᓗᑕ 

2014-15 ᑮᓇᐅᔭᖅᑑᑎᖓᓂ, ᐊᐳᓯᕆᔾᔪᑎᒧᑦ 

ᐃᓚᒃᓴᒥᒃ ᐃᓚᒋᓕᐅᔾᔨᔪᖃᖅᓯᒪᖕᒪᑦ ᒥᑦᑎᒪᑕᓕᖕᒧᑦ. 

ᑕᒪᓐᓇᓗ ᖁᕕᐊᓇᖅᖢᓂ, ᑭᓯᐊᓂ, ᓴᓕᒎᑎᒥᒃ 

ᐱᔭᕆᐊᖃᓪᓚᑦᑖᕋᓗᐊᕋᑦᑕ ᒥᑦᑎᒪᑕᓕᖕᒥᑦ, 

ᐅᖃᖅᑏ. ᒫᓐᓇ ᐱᑕᖃᓐᖏᒻᒪᑦ ᐊᒻᒪᓗ ᑕᕝᕙᓂ  

ᒪᓕᒐᓕᐅᕐᕕᖕᒥ, 2015-16 ᐱᖁᑎᓕᕆᔾᔪᑎ 

ᑮᓇᐅᔭᖅᑑᑎᖏᑦ ᐱᓕᕆᐊᕆᓂᐊᕐᒥᒐᑦᑎᒍᑦ ᑕᒫᓂ 

ᐊᕐᕌᒎᔪᒥᒃ. ᒥᓂᔅᑐ, ᓄᑖᒥᒃ ᒥᑦᑎᒪᑕᓕᖕᒧᑦ 

ᓴᓕᒎᑎᒃᓴᒥᒃ ᑎᑎᕋᖅᓯᒪᔪᑎᒍᑦ 

ᐃᓚᐅᑎᑦᑎᔪᓐᓇᕐᓂᐊᖅᐲᑦ 2015-16 ᐱᖁᑎᕐᔪᐊᑦ 

ᑮᓇᐅᔭᖅᑑᑎᖏᑦ ᐱᓕᕆᐊᕆᓕᕈᑦᑎᒍᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᔅᑕ ᑯᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ ᐊᒻᒪᓗ ᒪ’ᓈᖅᖢᒍ ᑖᒃᕼᐅᒥᖓ 

ᐊᐱᕆᑎᓪᓗᒍ. ᐅᖃᖅᑏ, ᑕᒪᒃᑯᐊ ᐊᑭᑐᔪᓄᑦ 

ᐱᖁᑎᓄᑦ ᐊᑭᑐᔫᓂᕋᖅᑕᑉᑎᓐᓄᑦ 

ᐸᕐᓇᒃᐸᓪᓕᐊᔾᔪᑎᒋᔭᕗᑦ ᑖᒃᑯᕼᐅᒪ ᐱᓕᕆᕝᕕᖕᒪ 

ᐃᓗᐊᓂ, ᕿᒥᕐᕈᔭᐅᑦᓯᐊᕐᓂᐊᕐᒥᔪᑦ 

ᓄᓇᓕᖕᓄᓕᐊᕐᓂᐊᖅᑐᑦ ᐸᕐᓇᒍᑕᐅᓂᐊᕐᒪᖔᑕ 

ᕼᐅᓇᑦ ᐅᖁᒪᐃᑦᑐᓄᑦ ᑕᒪᒃᑯᓄᖓ 

ᐊᖅᑯᕼᐃᕆᔾᔪᑎᓄᑉᓘᓐᓃᑦ 

ᒥᑦᑕᕐᕕᓕᕆᔾᔪᑎᓄᓪᓘᓐᓃᑦ, ᐊᔾᔨᒌᖏᑦᑑᓂᐊᕐᒥᖕᒪᑕ. 

 

ᑭᕼᐃᐊᓂ, ᒥᑦᓯᒪᑕᓕᖕᒧᑦ ᖃᓄᐃᑦᑐᓂᒃ 

ᐸᕐᓇᒃᕼᐃᒪᓂᐊᕐᒪᖔᑦᑖ ᐅᕝᕙᓘᓐᓃᑦ ᓄᓇᓖᑦ 

ᐊᕼᐃᖏᑦ ᓄᓇᕘᑉ ᐃᓗᐊᓂ, ᐱᔭᕆᐊᖃᕐᓂᖏᓪᓗ 

ᕿᒥᕐᕈᔭᐅᑦᓯᐊᕐᓗᑎᒃ ᐱᓂᐊᕐᒥᖕᒪᑕ 

ᐸᕐᓇᖕᓂᐅᓂᐊᖅᑐᖅ ᑕᒪᓐᓇ ᑮᓇᐅᔭᒥᒃ 

ᑐᕌᖓᑎᑦᓯᓂᖅ ᑎᐊᑦᓇᐃᑦᑐᒥᒃ ᓄᓇᒃᑰᕈᒻᒥᒃ 

ᐅᕗᖓ ᓄᓇᓕᖕᒧᐊᕐᓂᐊᖅᐳᖅ ᐃᓚᖏᑦ 

ᐃᑯᓐᖓᕐᓂᐊᖅᐳᑦ, ᑎᐊᑦᓇᐃᑦᑐᖅ. 

 

ᑭᕼᐃᐊᓂ ᐸᕐᓇᑦᓯᒪᑦᓯᐊᕐᓂᐊᕐᒥᒐᑦᑕ ᒥᑦᓯᒪᑕᓕᒡᓗ 

ᐃᓚᐅᓂᐊᕆᑉᓗᓂ ᑕᒡᕙᓂ ᐸᕐᓇᖕᓂᑦᑎᓐᓂ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᑦ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᐊᖓᔪᖅᑳᖅ 

ᒥᓂᔅᑖ, ᖁᔭᓐᓇᒦᒃ ᐸᕐᓇᖕᓂᐊᕐᓂᕋᕋᔅᓯ  

ᐸᕐᓇᑦᑎᐊᕐᓂᐊᕐᓂᕋᕋᔅᓯᓗ, ᑕᐃᒪ ᐅᖃᖅᑲᐅᒐᒪ 

ᒥᑦᑎᒪᑕᓕᖕᒥ ᐱᑕᖃᓐᖏᑦᑎᐊᒻᒪᕆᖕᒪᑦ ᒫᓐᓇ 

ᑕᐃᒪᐃᑦᑐᒥᑦ ᐊᒻᒪᓗ ᐱᑕᖃᕆᐊᖃᖅᖢᓂ. 

ᐸᕐᓇᑦᑎᐊᕐᓂᐊᕋᔅᓯᒎᖅ, ᐸᕐᓇᑦᑎᐊᕐᓂᐊᕋᔅᓯ ᑕᕝᕙ 

ᑐᑭᓯᑲᐅᑎᒋᕗᖔ ᒥᑦᑎᒪᑕᓕᖕᒥ 

ᐱᑕᖃᓐᖏᑦᑎᐊᕐᒪᑦ, ᒥᑦᑎᑕᒪᓕᖕᒧᑦ ᑕᐃᒪᐃᑦᑐᒃᓴᒥᑦ 

ᓂᕆᐅᒃᐸᓪᓕᐊᔪᓐᓇᖅᓯᕗᒍᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑏ. 

ᖁᔭᓐᓇᒦᖅᐸᒋᑦ, ᒪ’ᓇ ᒥᑦᑎᒪᑕᓕᖕᒥᐅᖅ. 

ᐅᖃᐅᑎᕙᕋ ᑕᐃᒪ ᓄᓇᕗᓕᒫᒥ ᑕᒪᒃᑯᐊ 

ᑕᑯᒋᐊᕐᓂᐊᕋᑦᑎᒍ, ᒥᑦᑎᒪᑕᓕᒃ 

ᑕᑯᖃᑕᐅᓂᐊᕆᕙᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᐅᖃᐅᓯᒃᑲᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᓗᒃ 

ᐃᖃᓗᖕᓂ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 042 - 4(1): ᐃᓄᑐᐃᓐᓇᕐᓄᑦ 

ᐱᔪᓐᓇᐅᑎᓂᑦ ᐋᖅᑮᔨᒃᑯᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᑕᕋ. 

 

ᐃᑉᐸᒃᓴᖅ ᐅᖃᓚᐅᕋᒪ ᑖᒃᑯᐊ 

ᐃᑉᐱᒍᓱᑦᑎᐊᕆᐊᖃᕋᑦᑕ ᐃᓅᖃᑎᑦᑎᓐᓂᑦ. 

 

ᐅᖃᖅᑏ, ᐱᒻᒪᕆᐅᓛᖑᔪᒥᒃ ᑲᔪᓯᑎᑕᐅᓯᒪᔪᖅ 

ᓯᕗᓪᓕᕐᒥ ᒪᓕᒐᓕᐅᖅᑎᓄᑦ 

ᑲᔪᓯᑎᑦᑎᓚᐅᖅᓯᒪᓂᖓᑦ ᐃᓄᓕᒫᓄᑦ 

ᐱᔪᓐᓇᐅᑎᖏᓐᓄᑦ ᒪᓕᒐᖅ, ᑖᔅᓱᒪᐅᑉ ᒥᓂᔅᑕᐅᑉ 

ᓴᖅᑭᑎᓚᐅᖅᓯᒪᓪᓗᓂᐅᒃ. ᑕᒪᑐᒨᓇ ᐃᓄᓕᒫᓄᑦ 

ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᑕᖃᓕᓚᐅᖅᓯᒪᕗᖅ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, 2011-12 ᐊᕐᕌᒍᑕᒫᖅᓯᐅᒻᒥᑦ 

ᓴᖅᑭᑎᑕᐅᓚᐅᕐᒪᑕ ᐃᓄᓕᒫᓄᑦ ᐱᔪᓐᓇᐅᑎᓄᑦ 

ᑲᑎᒪᔩᑦ ᐅᓂᒃᑳᖓᑦ 

ᓴᖅᑭᑕᐅᑦᑕᓰᓐᓇᓕᓚᐅᖅᓯᒪᕗᖅ ᐊᕐᕌᓂ 

ᒫᑦᓯᐅᑎᓪᓗᒍ. ᒥᓂᔅᑕ ᐅᖃᕈᓐᓇᖅᐹ ᖃᖓ 

ᓴᖅᑭᑎᑦᑎᓂᐊᖅᑲ ᑭᖑᓪᓕᖅᐹᒥᑦ ᑖᒃᑯᓂᖓ 

ᐅᓂᒃᑳᓕᐊᕆᓯᒪᔪᒥᑦ ᐊᕐᕌᒍᖅᓯᐅᑎᓂᒃ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐃᖅᑲᖅᑐᐃᓂᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᑖᓐᓇ ᐃᓱᒪᖃᑎᒋᕙᕋ. 

ᓂᕆᐅᑦᑎᐊᖅᐳᖓ ᑖᓐᓇ ᐅᓂᒃᑳᖅ 

ᓴᖅᑭᑦᑎᓛᕆᐊᒃᓴᖅ ᑕᕝᕙᓂ ᑲᑎᒪᓂᑦᑎᓐᓂ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 2012-

ᖑᑎᓪᓗᒍ ᑖᓐᓇ ᓴᓐᖏᑦᑎᖅᐹᓪᓕᖅᑎᑦᑎᓂᖅ 

ᓄᓇᕗᒻᒥ ᐱᔪᓐᓇᐅᑎᖏᓐᓂᑦ, ᑖᓐᓇ 

ᓴᖅᑭᑎᑕᐅᓚᐅᕐᒥᔪᖅ ᖃᔅᑎᑲᓪᓚᓂᒃ 

ᐊᑐᓕᖁᔭᔅᓴᓂᒃ ᐃᓗᓕᖃᖅᑐᓂ., 18-

ᖑᖅᑰᓚᐅᖅᑐᑦ, ᐃᓚᖓᑦ ᐅᖃᖅᓯᒪᓪᓗᓂ ᑖᒃᑯᐊ 

ᒐᕙᒪᒃᑯᑦ ᐋᖅᑭᔅᓯᖁᓪᓗᒋᑦ ᐃᓄᐃᑦ 

ᐱᔪᓐᓇᐅᑎᖏᓐᓂᑦ ᕿᒥᕐᕈᔨᔅᓴᓂᒃ 

ᐊᔭᐅᖅᑐᐃᓗᑎᓪᓗ ᐊᒻᒪᓗ ᐊᖏᖃᑎᒌᓐᖏᑦᑐᓂᒃ 

ᐋᖅᑭᔅᓱᐃᔨᐅᓗᑎᒃ. ᖃᓄᐃᓕᖓᓕᖅᐸ ᑕᒪᓐᓇ 

ᐃᓱᒪᒋᔭᐅᓚᐅᖅᑐᖅ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᐃᓱᒫᓗᒐᔭᖅᐳᖓᓂ 

ᐱᕕᖃᖅᑎᑦᑎᒃᑲᓐᓂᕈᒪᓐᖏᓇᑦᑕ  

ᐅᓐᓂᕐᓘᑕᐅᒐᔭᖅᑐᓂᑦ. 

ᕿᓚᒥᐅᒍᓐᓇᖅᑑᓇᓱᒍᒪᒐᔭᖅᑕᕗᑦ. 

ᑲᔪᓰᓐᓇᓂᐊᖅᑐᒍᑦ ᒫᓐᓇ ᑲᑎᒪᔨᐅᔪᓂᑦ 

ᐃᖏᕐᕋᓯᐊᖅᓯᒪᒻᒪᑕᓗ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 2012-ᒥ 

ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑕ 

ᓴᓐᖏᑎᑕᐅᓂᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᒻᒪᑕ ᐊᑐᓕᖁᔭᐅᓚᐅᖅᑐᑎᓪᓗ. 

ᐃᒪᐃᓕᖓᓚᐅᖅᑐᑦ ᐊᑐᐃᓐᓇᕈᖅᑎᑦᑎᓯᒪᓂᐊᕐᓗᑎᒃ 

ᓄᓇᕗᒻᒥᐅᓄᑦ ᑖᓐᓇ ᐊᑐᐃᓐᓇᐅᓂᐊᕐᒪᑦ. 

ᖃᓄᐃᓕᖓᕙᓪᓕᑭᐊᖅ ᑖᒃᑯᐊ ᒐᕙᒪᒃᑯᑦ ᑕᒪᑐᒥᖓ 

ᐱᔾᔪᑎᖃᖅᑎᓪᓗᒋᑦ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ ᐅᓂᒃᑳᑦ 

ᒫᓐᓇᕈᓗᒃ ᓴᖅᑭᓂᐊᖅᑕᒃᑲ ᑕᒪᑐᒥᖓ ᐱᔾᔪᑎᓖᑦ. 

ᑕᐃᑲᓃᖏᓐᓇᕋᓗᐊᖅᐸᑦ ᖃᓄᖅ ᓇᐅᒃᑯᑦ 

ᑲᑦᑑᓐᖏᐅᑎᒋᔭᐅᓐᖏᒻᒪᑦ, ᑕᐃᒪᐃᓕᖓᔪᒍᑦ.  

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 043 - 4(1): ᖃᓄᐃᓕᖓᓂᖓ 

ᑭᓐᖓᕐᓂ ᑭᓈᓗᖃᕐᕕᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᕆᔪᒪᔪᖓ (ᑐᓵᔨᑎᒍᑦ) ᒥᓂᔅᑕᒧᑦ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᔪᒃᓴᐅᕗᖅ 

ᑭᓈᓗᖃᕐᕕᓐᓂᑦ, ᑭᕕᑦᑕᕐᕕᒻᒥ 

ᓴᓇᔭᐅᔪᖃᓚᐅᖅᓯᒪᒻᒪᑦ ᑭᓐᖓᕐᓂ 7-ᐅᓕᖅᑐᑦ 

ᐊᕐᕌᒍᑦ, ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᓄᑖᒥᑦ 

ᐱᑖᕆᐊᖃᓕᖅᑐᒍᑦ ᐊᒻᒪᓗ ᐊᐅᓚᑕᐅᓪᓗᓂ. 

 

ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᕐᓂᐊᖅᐹ ᑭᓐᖓᕐᓂ 

ᑯᕕᖅᑕᕐᕕᒃ ᖃᓄᐃᓕᖓᓂᐊᓕᕐᒪᖔᑦ ᓄᑖᖅ 

ᓴᓇᔭᐅᓂᐊᖅᑐᖅ ᐊᒻᒪᓗ ᑭᓱᒥᒃ ᐱᔾᔪᑎᖃᖅᖢᑎᒃ 

ᐱᔭᕇᖅᑕᐅᔪᓐᓇᐃᓪᓕᕙ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᒪᒥᐊᑉᐳᖓ ᑖᔅᓱᒪ ᐊᐱᖅᑯᑎᖓ 

ᑐᑭᓯᑦᑎᐊᓵᓐᖏᓐᓇᒃᑯ. 

ᐊᐱᖅᑯᑎᒋᒃᑲᓐᓂᕈᓐᓇᖅᐸᐅᒃ? ᖁᔭᓐᓇᒦᒃ. 

 

ᐅᖃᖅᑎ: ᒥᔅᑕ ᔪᐊᓇᓰ, 

ᓇᓗᓇᐃᑦᑎᐊᒃᑲᓐᓂᓚᐅᕆᑦ.  

 

ᔪᐊᓇᓯ: ᓇᖁᒻᒦᒃ ᐅᖃᖅᑎᑦᓯᔩ. (ᑐᓵᔨᒃᑰᓕᖅᑐᖅ) 

ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ, 

ᐅᓂᒃᑲᐅᔾᔭᐅᒍᒪᑐᐃᓐᓇᖅᑐᖓ ᑭᓐᖓᕐᓂ 

ᑯᕕᖅᑕᕐᕕᒃᑖᓵᖅ ᑕᐃᓐᓇ ᖃᓄᐃᓕᖓᓕᕐᒪᖔᑦ. 

ᐊᒻᒪᓗ ᑭᓱᒥᒃ ᐱᔾᔪᑎᒃᓴᖃᖅᖢᑎᒃ 

ᐱᔭᕇᖅᑕᐅᔪᓐᓇᓐᖏᓚᖅ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᖕᓇ ᐊᐱᖅᑯᓯᕆᔭᖓ, ᐄ, 

ᒫᓐᓇᓱᓕ ᑕᐃᓐᓇ ᐊᖏᖅᑕᐅᒻᒪᕆᒡᓗᓂ 

ᐊᖏᖅᑕᐅᓪᓚᑦᑖᕐᓗᓂ ᐋᖅᑭᐊᓂᒃᓯᒪᓐᖏᒻᒪᑦ.  

ᓈᒻᒪᓐᖏᓐᓂᖄᕐᔪᒃᖢᓂ ᐱᖕᒪᑦ ᓱᓕ. ᒫᓐᓇ 

ᐱᓕᕆᐊᕆᔭᐅᖕᒪᑦ ᓱᓕ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᔪᐊᓇᓯ, ᑖᓐᓇ 

ᓯᕗᓪᓕᖅᐹᖅ ᐃᓚᒋᐊᕈᑎᖃᖅᐲᑦ? ᐊᑏᒎᖅ. 

 

ᔪᐊᓇᓯ (ᑐᓴᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᔾᔨ 14-

ᖑᑎᓪᓗᒍ ᐊᕐᕌᓂ, ᕿᑭᖅᑖᓗᖕᒧᑦ ᓂᒋᐊᓄᑦ 

ᒪᓕᒐᓕᐅᖅᑎᐅᓚᐅᖅᓯᒪᔪᖅ ᑕᒪᑐᒥᖓ 

ᓂᓪᓕᐅᑎᖃᓚᐅᖅᓯᒪᖕᒪᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐊᒻᒪᓗ ᑕᐃᒪᓐᓇ ᒥᓂᔅᑕᐅᓚᐅᖅᑐᖅ ᐅᖃᓚᐅᖅᑐᖅ 

ᑖᒃᑯᐊᒎᖅ ᐱᓕᕆᕝᕕᖓᑦ ᖃᐅᔨᓴᐃᔪᖅ ᑭᓪᓚᖃᕐᒪᑦ 

ᐃᑭᐊᖅᖠᖓ ᑕᐃᓐᓇ ᓄᑖᖅ ᑯᕕᖅᑕᕐᕕᒃ ᐊᒻᒪᓗ 

ᑕᐃᓐᓇ ᑳᓐᑐᕌᒃᑎ ᐊᖅᑭᒃᓱᐃᖃᑎᒋᓚᐅᖅᖢᓂᐅᒃ 

ᐱᔭᕇᖅᑕᐅᔪᓐᓇᕐᓂᐊᕐᒪᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᖃᖓ 

ᑕᒪᓐᓇ ᐱᔭᕇᖅᑕᐅᓂᐊᕐᒪᖔᑦ ᐊᒻᒪᓗ ᖃᖓ 

ᑭᓐᖓᕐᒥᐅᑦ ᑕᐃᔅᓱᒥᖓ ᑯᕕᖅᑕᕝᕕᒻᒥ 

ᐊᑐᕈᓐᓇᖅᓯᓂᐊᕐᒪᖔᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ 

ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒡᕙᓂ ᐊᐅᔭᐅᓂᐊᖅᑐᒥ 2014 

ᑕᐃᖕᓇ ᖃᐅᔨᓴᕆᐊᕈᑕᐅᓂᐊᖅᑐᖅ 

ᐱᓕᕆᐊᖑᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓴᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᑭᖑᓪᓕᖅᐹᖅ ᐃᓚᒋᐊᕈᑎᒐ ᐃᒪᐃᓕᔪᖅ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᑮᓇᐅᔭᒃᑲᓐᓂᕐᓂᒃ ᐱᓇᓱᒃᑲᓐᓂᕐᓂᐊᕐᒪᖔᑦ ᑕᐃᓐᓇ 

ᑭᓐᖓᕐᓂ ᑯᕕᖅᑕᕐᕕᒃ ᐱᔭᕇᖅᑕᐅᔪᓐᓇᕐᓂᐊᒻᒪᑦ? 

ᖁᔭᓐᓇᒦᒃ ᐅᖃᖅᑏ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᕆᔭᐅᔪᖅ 

ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᓂᕆᐅᑦᓯᐊᖅᑐᒍᑦ ᑕᐃᒻᓇ 

ᑯᕕᖅᑕᕐᕕᒃ ᑕᒡᕙᓂ ᐊᒻᒪᓗ ᑕᐃᒃᑯᐊ ᐊᖅᑯᑎᑦ 

ᑕᒃᐱᑯᖓ ᐊᖅᑯᓯᐅᖅᑕᐅᓯᒪᔪᑦ 

ᐱᐊᓂᒃᑕᐅᓂᐊᕐᓂᖏᓐᓂᒃ 2015-ᖑᓕᖅᐸᑦ 

ᐊᐅᔭᐅᓕᖅᐸᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒃ, 

ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 044 - 4(1): ᑮᓇᐅᔭᐃᑦ ᓄᓇᓕᓐᓂ 

ᐊᖅᑯᓯᐅᕐᕕᓐᓄᑦ ᐊᖅᑯᑎᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓯᕗᓪᓕᕐᒥᑦ 

ᐊᐱᖅᓱᕋᒪ ᐊᖏᖅᑕᐅᕕᔾᔪᐊᕆᐅᖃᐅᒐᒪ 

ᐅᐃᕆᓐᓇᒪ. 

 

>>ᐃᒡᓚᖅᑐᑦ 

 

(ᑐᓵᔨᒃᑯᑦ) ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᒧᑦ. 

 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐱᒋᐊᓚᐅᖅᓯᒪᔭᖓᑦ 

ᐊᑐᐊᒐᖅ ᐊᐅᓚᑦᑎᔾᔪᑕᐅᔪᖅ ᑮᓇᐅᔭᓂᒃ ᓄᓇᓕᖕᓂ 

ᐊᖅᑯᓯᐅᕐᓂᕐᒧᑦ ᓴᖅᑭᑕᐅᓚᐅᖅᓯᒪᖕᒪᑦ. ᑖᒃᑯᐊ 

ᐱᓕᕆᕝᕖᑦ 2013-14 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ $500,000-ᓂᒃ 

ᓄᓇᓕᖕᓂᑦ ᐊᖅᑯᓯᐅᕐᓂᕐᒧᑦ 

ᐊᑐᖅᑕᐅᖃᑦᑕᕋᔭᖅᑐᓂᒃ. 

 

ᐅᖃᖅᑏ, ᓇᐅᔮᕐᒥᐅᑦ ᓴᓪᓕᕐᒥᐅᓪᓗ ᑕᒪᒃᑮᒃ 

ᐸᕐᓇᐅᓯᐅᖅᓯᒪᔪᑦ ᐊᖅᑯᓯᐅᕈᒪᓪᓗᑎᒃ ᐊᒻᒪᓗ 

ᐊᖅᑯᑎᖃᓕᖅᐸᑦ  

ᐅᐸᒃᑕᐅᒐᔪᖕᓂᖅᓴᐅᓕᕋᔭᕐᓂᐊᕋᓱᒋᓐᓈᕐᓗᑎᒃ  

ᐳᓚᕋᑦᑎᓄᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᖓᑕ ᐊᑐᐊᒐᖓᑦ ᐊᑐᕐᓗᒍ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᔪᓐᓇᕐᓂᐊᕐᒪᖔᑦ ᐊᖅᑯᑎ 

ᐊᖅᑯᓯᐅᕐᓂᕐᒧᑦ ᐊᒻᒪᓗ ᑲᑦᓯᑦᑖᓚᑦ ᒥᑭᓛᑦ 

ᐊᖏᓛᖑᔪᑦᓗ ᑎᒍᔭᐅᒍᓐᓇᕐᒪᖓᖏᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᑎᔨᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑎ ᐊᒻᒪᓗ 

ᒪ’ᓈᕆᓗᒍᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᑕᐃᑯᖓ 

ᓇᐅᔮᓄᑦ. ᑖᓐᓇ ᑕᒪᒃᑯᓂᖓ 

ᐊᖅᑯᑎᕋᓛᖑᓂᕋᖅᑕᐅᑦᑕᖅᑰᕐᒪᑕᐃᓛᒃ ᒪᑯᐊᖏᓛᖅ 

ᑕᐃᒎᓯᖓ ᐊᔾᔨᒌᖏᑦᑑᒐᓗᐊᖅ. ᐊᑐᕐᓂᖃᓪᓚᕆᖕᒪᑦ 

ᑕᒪᒃᑯᓄᖓ ᓄᓇᓕᖕᓄᑦ ᐊᒻᒪᓗ ᕼᐋᒻᓚᒃᑯᑎᒍᑦ 

ᑲᒪᒋᔭᐅᕙᒃᖢᓂ ᐊᐅᓚᓂᖓ ᐃᓚᖏᓪᓗ 

ᑕᒪᒃᑯᓄᖓ ᑳᓐᑐᕌᒃᑎᓄᑦ ᑐᓂᔭᐅᕙᒃᖢᓂ. 

ᐊᖅᑯᑎᕋᓛᖑᓂᕋᖅᑕᐅᔪᑦ ᑕᒪᒃᑯᐊ 

ᐊᑑᑎᖃᕐᓂᖃᓪᓚᕆᖕᒪᑦ ᐊᖑᓇᓱᒃᑎᐅᔪᓐᓄᓪᓘᕝᕙ 

ᐅᕝᕙᓘᓐᓃᑦ ᒥᕐᖑᐃᖅᓯᒋᐊᖅᑐᖅᑐᓄᑦ 

ᓱᓕᕿᐅᔭᖅᑐᓄᑦ ᐊᔾᔨᒌᖏᑦᑐᓄᑦ. 

ᐱᐅᒋᔭᐅᓪᓚᕆᒃᖢᓂᓗ ᑕᒪᒃᑯᓄᖓ 

ᐊᖅᑯᑎᕋᓛᖃᕐᓂᕐᒥᑦ ᐅᖃᐅᓯᕆᔭᖓᑕ. 

 

ᑕᒪᓐᓇ ᐅᕙᒍᓪᓗ ᐃᖅᑲᓇᐃᔭᕐᕕᒋᔭᑦᑎᒍᑦ 

ᑮᓇᐅᔭᖃᖅᑎᓐᓂᖓ ᑲᔪᓯᑎᓐᓂᐊᕋᑦᑎᒍᑦ ᓄᓇᓖᑦ 

ᑭᓯᐊᓂ ᓇᖕᒥᓂᖅ ᑐᒃᓯᕋᖅᖢᑎᒃ ᑕᒪᑦᓱᒥᖓ. 

ᑕᐃᑯᖓ ᑮᓇᐅᔭᒥᒃ ᑎᒍᓯᔫᓪᓗᐊᖅᑕᕐᒪᑕ ᕼᐋᒻᓚᖓ 

ᑖᓐᓇ ᓄᓇᓖᑦ ᓇᓪᓕᐊᑦ ᐆᒃᑐᖅᑐᖅ ᑕᐃᑯᖓ 

ᑎᐊ’ᓇᐃᑦᑐᓂᒃ. ᑭᓯᐊᓂ ᑖᓐᓇ ᑮᓇᐅᔭᖃᖅᑕᕐᓂᖓ 

ᑕᐃᑲᓂ ᐃᓗᓕᖏᑦ ᐊᖅᑯᑎᕋᓛᑦ ᓱᓕᕆᓂᐅᑉ 

ᒥᑦᓵᓄᑦ $500,000-ᖏᓐᓇᕐᒥᖕᒪᑦ ᒫᓐᓇ 

ᐊᒡᒍᖅᑕᐅᓯᒪᑦᑕᖅᑐᖅ ᒫᓐᓇ ᑕᒪᒃᑯᓄᖓ 

ᓄᓇᓕᖕᓄᑦ. ᖁᔭᓐᓇᒦᒃ.   

 

ᐅᖃᖅᑎ: ᖁᔭᓐᓇᒦᒃ ᓯᕗᓪᓕᐹᖅ ᐃᓚᒋᐊᕈᑦ ᒥᔅᑕ 

ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᒃᓯᔩ. ᖃᐅᔨᒪᔪᒍᑦ 

$500,000 ᐊᑐᐃᓐᓇᖃᓲᖅ ᑖᑦᓱᒧᖓ ᑐᕌᖓᔪᒥᒃ 

ᐅᑭᐅᓗᒃᑖᕐᒧᑦ. ᑭᓯᐊᓂ ᒥᓂᔅᑕ ᐊᐱᕆᖅᑲᐅᔭᕋ 

ᖃᐅᔨᒪᓇᔭᖅᐹ ᖃᓄᖅ ᒥᑭᓛᕐᒥᒃ  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

187 

ᑐᒃᓯᕋᕈᓐᓇᖅᑎᒋᒐᔭᕐᒪᖔᑦ ᑐᒃᓯᕋᖅᑐᑦ ᐅᕝᕙᓘᓐᓂᑦ 

ᐊᖏᓛᖑᒐᔭᕐᓂᖓᓂᒃ ᖃᓄᖅ 

ᑐᒃᓯᕋᖅᑎᒋᔪᓐᓇᕐᓂᖓᓂᒃ ᖃᐅᔨᒪᕚ? ᖁᔭᓐᓇᒦᒃ 

ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ (ᑐᓵᔨ) ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᓇᓗᓇᐃᖅᓯᒪᔪᒥᒃ 

ᐊᖏᑎᒋᔪᒥᒃ ᐱᔭᕆᐊᖃᖅᐳᑎᑦ ᓄᓇᓕᒃ ᐆᒪ 

ᑮᓇᐅᔭᖅ ᐅᕝᕙ ᐊᖏᑎᒋᔪᖕᒪᑦ ᓄᓇᕗᑦᒥ ᑕᒪᒃᑯᐊ 

ᓄᓇᓕᓗᒃᑖᓄᑦ ᑖᓐᓇ ᑐᕌᖓᔪᖅ ᐊᖏᑎᒋᔪᒥᒃ 

ᐱᔭᕆᐊᖃᖅᐳᑏᑦᓯᒪᔪᖃᖏᑦᑐᖅ. ᒥᑭᓐᓂᖅ ᐅᕙᖓᑦ 

ᐱᒋᐊᕐᓗᓂ ᐅᓇ ᐅᖓᑕᐅᑦᑕᐃᓕᓗᒍᓰᖅᓯᒪᔪᒥᒃ 

ᓇᓗᓇᐃᖅᓯᒪᖏᑦᑐᖅ. ᖁᔭᓐᓇᒦᒃ.  

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᒃᓯᔩ 

ᑖᓐᓇ ᒥᑭᓗᐊᕐᒪᑦ ᐊᑐᕐᓂᖃᓪᓚᑦᑖᒻᒪᕆᑦᓱᓂᓗ 

ᑕᒪᑯᓄᖓ ᓯᐊᒻᒪᖅᑐᕐᕕᐅᓯᒪᖏᑦᑐᓄᑦ 

ᐱᓕᕆᐊᑦᓴᓂᒃ ᒐᕙᒪᒃᑯᓐᓄᑦ. ᐱᔾᔪᑎᒋᓪᓗᒍ ᑖᒃᑯᐊ 

ᒫᓐᓇ ᑭᒡᒐᖅᑐᖅᑕᒃᑲ ᐊᑑᑎᑦᓴᓪᓚᕆᖏᓐᓂᒃ ᒫᓐᓇ 

ᐱᑕᖃᕐᒪᑕ ᐊᒻᒪᓗ ᖃᐅᔨᒪᓪᓗᖓ ᕼᐋᒻᓚᒃᑯᖏᓐᓂᒃ 

ᑖᒃᑯᐊ ᑐᓂᔭᐅᖃᑦᑕᖅᑐᑦ $35,000-ᓂᑦ 

ᐅᖓᑖᓃᓗᐊᕈᓐᓇᖏᒻᒪᑕ. 

 

ᐅᖃᖅᑎᑦᓯᔩ ᒫᓐᓇᓵᖅ ᐅᖅᓱᕐᓗ 

ᐊᑭᑦᑐᕆᐊᖅᑎᓪᓗᒍ ᑕᒪᒃᑯᐊ 

ᐊᑭᑦᑐᕆᐊᖅᑐᓗᒃᑖᖑᑎᓪᓗᒋᑦ ᑕᐃᑯᖓ 

ᐱᓕᕆᓇᓱᒃᑕᖓᓄᑦ ᓇᒻᒪᑐᐃᓐᓇᑦᓯᐊᒻᒪᕆᐅᖕᒪᑦ 

ᑲᔪᓯᒃᑲᓐᓂᕐᓂᖅ ᐊᔪᓕᕋᔭᕐᒪᑕ ᑕᐃᒪᓐᓇ 

ᒥᑭᑦᑐᑯᓗᖕᒥᑦ ᐱᖃᑦᑕᖅᑎᓪᓗᒋᑦ. ᐅᖃᖅᑎᑦᓯᔩ 

ᒥᓂᔅᑕ ᐊᐱᕆᓂᐊᓕᕆᕙᕋ ᑖᓐᓇ $500,000 

ᐊᑐᐃᓐᓇᐅᖃᑦᑕᖅᑐᖅ 

ᐊᖏᒡᓕᒋᐊᖅᑎᑕᐅᒃᑲᓐᓂᕈᓐᓇᕋᔭᖅᐸᖔᑦ ᐊᐅᔭᖅ 

ᑎᑭᓐᓂᐊᓵᖅᑎᓪᓗᒍ? ᖁᔭᓐᓇᒥᒃ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ (ᑐᓵᔨ) ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑎᑦᓯᔩ ᐊᒻᒪ 

ᒪᓕᒐᓕᐅᖅᑎᐅᖃᑎᒐ ᒪ’ᓈᖅᐸᒋᑦ.  

ᕿᒥᕐᕈᔭᐅᑎᑦᑑᓪᓗᐊᖅᐸᕋ ᑮᓇᐅᔭᖃᕐᓂᖓ, ᓇᐅᒃᑯᑦ 

ᐃᓚᒋᐊᕋᔭᖅᐸᑦ ᑕᒪᒃᑯᐊ ᑕᑯᒋᐊᓚᐅᕐᓗᒋᑦ 

ᐱᔭᕆᐊᖃᕋᔭᕋᑦᑕ, ᑭᓯᐊᓂ ᑕᑯᔭᐅᑎᒋᐊᕐᓂᐊᖅᐸᕋ 

ᑖᓐᓇ ᑮᓇᐅᔭᖃᕐᓂᖓ ᒫᓐᓇ ᑭᐅᔪᓐᓇᖅᐸᕋ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᐃᓄᒃ. 

 

ᐊᐱᖅᑯᑦ 045 - 4(1): 

ᐋᓐᓂᐊᕕᓕᐊᕈᔾᔭᐅᕙᓐᓂᖏᒃ 

ᖃᓪᓗᓇᐅᔭᕈᓐᓇᖏᑦᑐᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᕙᓐᓂᑦ 

ᐱᕕᖃᓐᖏᓐᓂᖅᓴᐃᑦ ᐅᕙᓐᓂᒡᓗ 

ᐱᔾᔪᑎᖃᓐᖏᓐᓂᖅᓴᐃᑦ ᓇᐅᒃᑯᑐᐃᓐᓇᖅ ᐊᒻᒪᓗ 

ᑭᓱᑐᐃᓐᓇᕐᒧᑦ ᐱᔾᔪᑎᖃᖅᖢᑎᒃ ᐊᔪᕈᑎᓖᑦ 

ᑭᒡᒐᖅᑐᕐᓂᐊᕐᓂᕋᓚᐅᕋᒃᑭᑦ ᒪᓕᒐᓕᐅᖅᑎᐅᓗᖓ. 

ᑖᒃᑯᐊ ᑕᐃᒪᓐᖓᑦ ᑭᒡᒐᖅᑐᐃᓐᓇᐅᔭᕐᓂᐊᖅᑕᒃᑲ. 

 

ᒫᓐᓇᓗ ᑕᐃᓐᓇ ᐅᑎᕐᕕᒋᔪᒪᒐᒃᑯ ᑕᐃᒃᑯᐊ 

ᖃᓗᓪᓈᑎᑐᑦ ᐅᖃᕈᓐᓇᖏᑦᑐᑦ 

ᐋᓐᓂᐊᕕᓕᐊᖃᑦᑕᖅᑐᑦ 

ᑐᑭᓯᐅᒪᖃᑎᒌᑦᑎᐊᕈᒪᒐᒃᑭᑦ. 

 

ᐅᖃᖅᑎ, ᐅᕗᖓ ᐅᑎᑲᐃᓐᓇᕈᒪᓪᓗᖓ 

ᑲᑎᒪᔾᔪᑎᕕᓃᑦ ᑎᑎᕋᖅᑕᐅᓂᕆᖃᑦᑕᖅᑕᖏᓐᓄᑦ 

ᖃᐅᔨᒪᓪᓗᖓ ᐅᖃᖅᖢᖓᓗ 

ᐋᖅᑭᒋᐊᖅᓯᒪᓐᖏᑦᑐᑦ. ᐊᐱᖅᓱᓚᐅᕋᒪ, ᐅᖃᖅᑎ, 

ᑕᐃᒃᑯᐊ ᐊᐅᓪᓚᖃᑦᑕᖅᑐᑦ ᐋᓐᓂᐊᕕᖕᒧᑦ ᖃᓄᖅ 

ᐃᑲᔪᖅᑕᐅᕙᖕᒪᖔᑕ. ᑕᕝᕙᓂ, ᐅᖃᖅᑎ, 

ᐊᐱᖅᓱᓚᐅᕋᒪ ᐊᒻᒪᓗ ᑕᕝᕙᓂ, ᐅᖃᖅᑎ, 

ᐊᐱᖅᑯᑎᒐ ᑭᐅᔭᐅᓂᑰᓐᖏᑦᑎᐊᒻᒪᕆᖕᓂᕋᕈᓐᓇᕋᒃᑯ. 

ᑕᐃᒪᐃᒻᒪᑦ ᐊᐱᕆᒃᑲᓐᓂᕈᒪᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑐᖓᓐᓄᑦ 

ᓇᓗᓇᓐᖏᑦᑎᐊᖅᑐᒥᒃ ᑕᐃᒃᑯᐊ ᖃᓪᓗᓈᑎᑐᑦ 

ᐅᖃᕈᓐᓇᖏᑦᑐᑦ ᐃᓐᓇᐃᑦ ᐱᓗᐊᖅᑐᒥᒃ 

ᐋᓐᓂᐊᕕᓕᐊᕆᐊᓖᑦ ᑐᓴᐅᒪᖃᑎᒋᓂᐊᕋᒃᑭᑦ. 

 

(ᑐᓵᔨᑎᒍᑦ) ᒥᓂᔅᑖ (ᑐᓵᔨᒃᑰᕈᓐᓃᖅᑐᖅ) 

ᐅᖃᖅᑲᐅᖕᒪᑦ, ᐋᓐᓂᐊᕕᓕᐊᖅᑐᒡᒎᖅ  

ᐃᒃᐱᒋᔭᐅᓕᖃᑦᑕᖅᑐᑦ ᖃᖓᑕᓂᓕᒫᖓᓂᒃ 

ᑎᑭᓐᓇᓱᐊᖅᑕᒥᓄᑦ ᑎᑭᓐᓂᖓᓄᑦ. ᖁᔭᓐᓇᒦᒃ. 

 

ᐅᓇ ᐊᐱᖅᑯᑎᒋᓇᓱᓚᐅᖅᑕᕋ, ᐊᒻᒪᓗ ᐅᓪᓗᒥ 

ᒫᓐᓇ ᐊᐱᖅᑯᑎᒋᔪᒪᔭᕋ, ᐅᖃᖅᑎ, ᐃᓛᓐᓂᒃ 

ᖃᖓᑕᓲᖅ ᑎᑭᕝᕕᒋᓂᐊᖅᑕᒥᓄᑦ ᑎᑭᖃᑦᑕᖏᒻᒪᑦ 

ᓯᓚ ᐱᓪᓗᒍ. ᐅᓇ ᐊᐱᖅᑯᑎᒋᔪᒪᔭᕋ, ᐃᓐᓇᖅ 

ᐋᓐᓂᐊᕕᓕᐊᖅᑐᖅ ᐃᓄᑑᓗᓂ ᖃᓪᓗᓈᑎᑐᑦ 

ᐅᖃᕈᓐᓇᖏᑦᑐᖅ, ᑎᑭᕝᕕᒋᓂᐊᖅᑕᒥᓄᑦ 

ᑎᑭᓐᖏᑉᐸᑕ ᐊᓯᐊᓄᑦ ᓯᓂᒃᑕᕆᐊᖃᖅᐸᓪᓗᓂ, ᑭᐊ 

ᐸᖅᑭᓂᐊᖅᐸᐅᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ 

ᖃᐅᔨᒋᐊᖅᑕᐅᖁᔭᐅᔾᔪᑎᒋᑐᐃᓐᓇᖅᐸᕋ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᖅᑎᑕᐅᓂᕋᕐᒪᑦ 

ᒥᓂᔅᑕ ᐊᐱᖅᑯᑎᒧᑦ ᐊᓯᐊᓄᐊᕐᓂᐊᓕᖅᑐᖓᓗ 

ᒪᓕᒐᓕᐅᖅᑎᑦ ᐃᓚᖓᓐᓄᑦ ᑎᑎᕋᖅᓯᒪᔪᖁᑎᓐᓂ. 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᓯᒃᓴᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 046 - 4(1): 

ᐊᑦᑕᓇᖅᑐᒦᓐᓇᕋᖅᑕᐅᔪᓄᑦ ᐆᒪᔪᓄᑦ 

ᒪᓕᒐᖅ ᐊᒻᒪᓗ ᓇᓄᓕᕆᓂᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐃᑦᓯᕙᐅᑕᖅ. ᒫᓐᓇ ᒥᓂᔅᑕᒧᑦ 

ᐊᕙᑎᓕᕆᓂᕐᒧᑦ ᐊᐱᕆᕼᐅᐊᖅᑕᕋ ᒥᓂᔅᑕᐃᑦ 

ᐅᖃᐅᓯᖏᓐᓂ ᐅᓂᒃᑳᓚᐅᖅᑖᓂᒃ. 

 

(ᑐᓵᔨᑎᒍᑦ) ᐅᖃᖅᑎ, ᐊᕙᑎᓕᕆᔨᒃᑯᑦ ᒥᓂᔅᑕᖓ 

ᐊᐱᕆᔪᒪᔭᕋ ᐅᖃᐅᓯᕆᖅᑲᐅᔭᖓᓄᑦ ᑖᒃᑯᐊ 

ᓇᓄᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᓄᓇᕗᒻᒥ 

ᓯᕗᓂᒃᓴᐅᓂᐊᖅᑐᒥ ᐊᐅᓚᑕᐅᓂᕆᔭᖏᑦ ᓇᓄᐃᑦ 

ᐅᓗᕆᐊᓇᖅᑐᒦᑦᑐᑦ. ᐊᐱᕆᒍᒪᔭᕋ ᒥᓂᔅᑕ  

ᖃᓄᐃᒍᑕᐅᓂᐊᖅᐸ ᑕᒪᓐᓇ ᑖᓐᓇ 

ᐅᓗᕆᐊᓇᖅᑑᓂᕋᖅᑕᐅᖃᑦᑕᕐᒪᑦ ᑖᒃᑯᓄᖓ 

ᒐᕙᒪᑐᖃᒃᑯᓐᓄᑦ ᐅᕙᒍᑦ ᐊᐅᓚᓐᖏᖦᖢᑎᒍᑦ 

ᓄᓇᕗᒥᐅᑕᐅᓪᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᐱᕆᒐᕕᑦ 

ᑖᔅᓱᒥᖓ. ᐄ, ᑖᓐᓇ ᓇᓄᓕᕆᓂᖅ ᓯᓚᕐᔪᐊᕐᒥᐅᓄᑦ 

ᐅᐊᑦᑎᔭᐅᓂᖓ ᑕᐃᒪᐃᓕᖓᑎᓪᓗᒍ ᑖᓐᓇ 

ᐅᖃᐅᓯᕆᓗᒍ ᑭᓯᐊᓂ ᑕᕝᕙᓂ 

ᐸᕐᓇᑕᐅᓯᒪᓂᖓᓂᒃ. 

 

ᑖᓐᓇ ᓇᓄᓕᕆᓂᖅ ᓄᓇᕘᒥ ᐅᑭᐅᖅᑕᖅᑐᒥ 

ᓄᓇᕗᑦ ᒐᕙᒪᒃᑯᑦ ᐊᐅᓚᑦᑎᓂᕆᖃᑦᑕᖅᑕᖓᑦ 

ᑕᐃᒪ ᑖᔅᓱᒧᖓ ᓇᓗᓇᐃᖅᓯᒪᑎᓪᓗᒍ 

ᑕᐃᒪᐃᓕᖓᑎᓪᓗᒍᑦ ᑖᒃᑯᐊ 

ᐊᐅᓚᑦᑎᓂᕆᖃᑦᑕᖅᑕᕗᑦ ᓇᓄᕐᓂᑦ ᑕᒫᓂ ᓄᓇᕘᑉ 

ᐃᓗᐊᓂ. ᓇᓗᓇᐃᕆᐊᖃᕐᒥᒐᑦᑎᒍᑦ ᑖᒃᑯᐊ 

ᓯᓚᕐᔪᐊᕐᒥᐅᑦ ᐅᐊᑦᑎᖃᑦᑕᖅᑐᐃᑦ ᐆᒪᔪᐃᑦ ᒥᔅᓵᓄᑦ 

ᓇᓗᓇᐃᖅᓯᒪᕕᒋᓗᒋᑦ ᐱᐅᓂᖅᓴᐅᒻᒪᑦ ᑖᓐᓇ 

ᐊᑐᕐᓗᒍ ᐊᖅᑯᓯᐅᑎᓗᒍ. 

 

ᐅᖃᓐᖏᑦᑐᒍᑦ ᐊᑦᑕᓇᖅᑐᒨᕐᓂᐊᖅᑕᕗᑦ, ᑭᓯᐊᓂ 

ᑖᓐᓇ ᖃᐅᔨᓴᖅᑕᐅᒌᖅᑲᑦ ᖃᓄᖅ 

ᓇᓄᓕᕆᔾᔪᑎᒋᓂᐊᖅᑕᕗᑦ ᑖᔅᓱᒧᖓ ᑲᓱᕐᓂᖃᕐᓗᓂ 

ᐱᐅᓂᐅᒻᒪᑦ. ᐱᔾᔪᑎᒋᓪᓗᒍ ᑕᐃᒪ ᓇᓄᐃᑦ 

ᐅᐊᑦᑎᔭᐅᓪᓚᕆᒻᒪᑕ ᒫᓐᓇ ᓯᓚᕐᔪᐊᕐᒥᐅᓄᑦ 

ᐃᓕᔭᐅᔪᒪᓂᖓᓗ ᐊᑦᑕᓇᖅᑐᒧᑦ ᐱᔾᔪᑎᒋᓪᓗᒍ 

ᑖᓐᓇ ᑕᐃᒪᐃᓕᖓᔾᔪᑕᐅᒻᒪᑦ ᓯᓚᑎᑦᑎᓐᓃᖔᖅ 

ᐅᕙᑦᑎᓂᐅᓐᖏᑦᑐᖅ. ᑭᓯᐊᓂᓕ ᑖᓐᓇ 

ᑕᐃᒪᐃᓕᖓᔾᔪᑎᒋᔪᖅ ᐱᔾᔪᑎᒋᓪᓗᒍ ᑖᓐᓇ 

ᑲᒪᑦᑎᐊᓂᑦᑎᓐᓂᑦ ᓇᓗᓇᐃᖅᓯᔾᔪᑎᒋᔪᒪᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑐ 

ᓴᕕᑲᑖᖅ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ: ᒪ’ᓇ ᐅᖃᖅᑎ. (ᑐᓵᔨᑎᒍᑦ) ᒥᓂᔅᑕ 

ᐱᓕᕆᔨᖃᕐᒪᑦ ᑖᒃᑯᐊ ᐊᐅᓚᐅᑕᐅᓂᖏᓐᓄᑦ 

ᐸᕐᓇᐅᑎᖃᖅᑐᓂ ᖁᔭᓐᓇᒦᖅᑐᒍ ᐅᐱᒋᓪᓗᒍᓗ 

ᓄᓇᕗᒥ ᒪᓕᒐᓕᐅᕐᒪᑕ ᐊᐅᓚᑦᑎᓂᕐᒧᑦ ᑕᒪᒃᑯᓂᖓ 

ᓇᓄᕐᓂᑦ. ᐊᖏᕈᑕᐅᓯᒪᒋᐊᖃᑦᑎᐊᕐᒪᑦ ᐊᓯᖏᓐᓄᑦ 

ᓄᓇᕗᑦ ᒐᕙᒪᒃᑯᖏᓐᓃᖏᑦᑐᖅ ᑖᓐᓇ ᑐᑭᓯᐅᒪᔭᕋ, 

ᑭᓯᐊᓂ ᐅᕙᒍᑦ ᐸᕐᓇᐅᑎᒋᒋᐊᖃᕋᑦᑎᒍᑦ 

ᓄᓇᕗᒥᐅᑕᓄᑦ ᓴᓇᔭᐅᓯᒪᓗᓂ 

ᐊᑐᖅᑕᐅᑦᑎᐊᕐᓗᓂᓗ. 

 

ᑕᑯᓯᒪᓪᓗᑕᓗ ᓇᓄᐃᑦ ᐱᓕᕆᐊᕆᔭᐅᑦᑎᐊᕐᒪᑕ 

ᓄᓇᕗᒥᐅᑕᐅᓐᖏᑦᑐᓄᑦ ᐊᐅᓚᑦᑎᒍᒪᓪᓗᑎᒃ 

ᐅᕙᑦᑎᓐᓂᒃ ᓄᓇᕗᒥᐅᑕᐅᔪᓂᑦ 

ᐱᑕᖅᑕᐃᓕᖁᔨᕙᒃᖢᑎᒡᓗ 

ᐋᖅᑭᒃᓱᐃᓯᒪᖃᑦᑕᖅᖢᑎᑦ ᐱᑕᖅᑕᐅᔪᓐᓇᖅᑐᓂᒃ 

ᐊᒻᒪᓗ ᑎᓕᐅᕆᔪᓇᖅᖢᑎᒃ ᑭᒃᑯᑐᐃᓐᓇᕐᓂᑦ. 

 

ᑖᓐᓇ ᒥᓂᔅᑕ ᐱᓕᕆᑦᑎᐊᖅᐳᖅ ᓄᓇᕗᒥ 

ᓴᓇᔭᐅᓯᒪᔪᒥᒃ ᐋᖅᑭᒃᓱᐃᒍᔾᔨᓂᐊᕐᒪᑦ. 

ᑎᓕᐅᑐᐃᓐᓇᖅᑕᕋ ᒥᓂᔅᑕ 

ᐸᕐᓇᐅᑎᒋᔭᐅᑦᑎᐊᕆᐊᖃᕐᒪᑦ ᓄᓇᕗᒥᐅᑕᐅᔪᓄᑦ 

ᑖᒃᑯᐊ ᓇᓄᐃᑦ ᓄᓇᒦᔅᓯᒪᔪᑐᖃᐅᖕᒪᑕ ᐅᕙᒍᑦᑕᐅᖅ 

ᑕᒫᓂᒥᐅᑕᑐᖃᐅᓯᓪᓗᑕᑦᑕᐅᖅ 

ᒥᐊᓂᕆᒋᐊᖃᕋᑦᑎᒍᑦ ᐊᒻᒪᓗ ᐸᕐᓇᐅᑕᐅᓯᒪᔪᖅ 

ᐅᐱᒋᒋᐊᖃᖅᑕᕗᑦ ᓄᓇᕗᒥᐅᑦ ᐸᕐᓇᒃᐸᓪᓕᐊᔪᑦ 

ᓇᓄᖃᕐᓂᖅᓴᐅᔪᑦ ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒃ. ᑖᓐᓇ ᑕᐃᒪᐃᓕᖓᒻᒪᑦ ᓄᓇᕗᒥᐅᓄᑦ 

ᓴᓇᔭᐅᓂᐊᕐᖓᑦ ᑕᕝᕘᓇ ᐃᓱᒪᖅᓱᕐᕕᑦᑕᖃᕋᑦᑕ 

ᑕᒪᓐᓇ ᐱᓪᓗᒍ. ᑖᓐᓇ ᓇᓄᓕᕆᓂᖅ ᓄᓇᕗᑦ 

ᐃᓗᐊᓂ. 

 

ᐊᒻᒪᓗ ᑕᒪᓐᓇ ᐊᑦᑐᐊᖃᑦᑕᕐᓂᕆᔭᖓ 

ᓯᓚᑎᑦᑎᓐᓄᑦ ᐃᑉᐱᒋᑦᑎᐊᖅᓯᒪᒐᑦᑎᒍᑦ. ᑕᕝᕙ 

ᑕᐃᒫᒃ ᓇᓄᓕᕆᓂᖅ ᓄᓇᕘᒥ ᓯᓚᑎᑦᑎᓐᓄᑦ  

ᑕᑯᓐᓇᖅᑐᑦ ᑕᐃᒃᑯᐊ ᑕᕝᕙ ᑖᓐᓇ ᑕᑯᓐᓇᕐᓂᖓ 

ᖃᓄᐃᔅᓴᖅᓯᒪᓐᖏᒻᒪᑦ ᐃᒫᒃ ᐱᒍᑦᑕ ᒫᓐᓇ 

ᓇᓄᓕᕆᓂᐅᖃᑦᑕᖅᑐᖅ ᐊᑐᖅᑕᐅᖃᑦᑕᖅᑐᖅ 

ᖃᓄᐃᒋᔭᐅᓯᒪᓐᖏᑦᑐᖅ. ᑕᐃᒫᒃ ᑕᕝᕙ 

ᓇᓄᓕᕆᓂᖅ ᓄᓇᕘᑉ ᐃᓗᐊᓂ ᐅᕙᖓᑦᑕᐅᖅ 

ᓇᒻᒥᓂᖅ ᐃᒫᑦᑎᐊᖅ ᐱᖁᔭᑑᓗᑕ ᐱᔪᒪᓐᖏᓐᓇᒪ, 

ᐃᒃᑯᐊᑦᑕᐅᖅ ᐊᓯᕗᑦ ᑕᐃᒪᐃᒋᐊᓖᑦ 

ᑖᔅᓱᒥᖓᔅᓴᐃᓐᓇᖅ ᓇᓄᕐᒥᒃ ᐅᖃᐅᓯᖃᖅᑎᓪᓗᑕ 

ᐊᑕᐅᓯᕐᒥᒃ ᑖᓐᓇ ᑕᐃᒪᐃᓕᖓᔾᔪᑎᒋᓪᓗᒍ. 

 

ᑭᓯᐊᓂ ᐆᒪᔪᓕᕆᔨᕐᔪᐊᒃᑯᑦ ᑖᔅᓱᒥᖓ 

ᓇᓄᓕᕆᓂᐅᓂᐊᖅᑐᒥᒃ ᐅᖃᐅᓯᒋᖅᑲᐅᔭᕐᓂᒃ 

ᓇᓗᓇᐃᖅᑲᐅᔭᕐᓂᒃ ᑕᐃᒪ ᑖᓐᓇ 

ᖃᓄᐃᓕᖓᔭᐅᓛᕐᓂᖓ ᖃᐅᔨᑦᑎᐊᓚᐅᕐᓗᑎᒍᑦ 

ᑕᐃᑲᓐᖓᑦ ᖃᓄᖅᑑᒋᐊᒃᑲᓐᓂᓛᕐᒪᖔᑦᑕ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑲᒪᒋᔭᐅᓚᐅᕐᓗᓂ ᓇᓗᓇᓐᖏᑦᑐᖅ 

ᐱᒋᐊᒃᑲᓐᓂᓛᖅᑐᒍᑦ ᖃᓄᑐᐃᓐᓇᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᔅᓴᐃᑦ ᐊᐱᖅᑯᑦ 

ᐃᓱᓕᒻᒪᑦ. ᑖᓐᓇ 7-ᒥ ᑲᔪᓯᓂᐊᖅᑐᒍᑦ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᖏᖅᑕᐅᔪᒪᒐᓗᐊᕋᒪ ᐅᑎᕈᒪᓪᓗᖓ 

ᑲᑎᒪᔾᔪᑎᒃᓴᖅ 5-ᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐅᑎᕈᓐᓇᖁᓪᓗᒍ 

ᑲᑎᒪᔾᔪᑎᒃᓴᑦᑎᓐᓄᑦ 5-ᒧᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕆᑦ, ᒥᔅᑕ ᕼᐃᒃᔅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓕᓴᖅᓯᓯᒪᖅᑰᕋᓗᐊᖅᑐᖓ ᒪᓕᒐᓕᐅᕐᕕᖕᒥ ᓱᓕ 

ᐃᓕᓴᖅᓯᓪᓚᑦᑖᕈᓐᓇᖅᓯᓯᒪᓐᖏᓐᓇᒪ ᐃᑲᔪᖅᑎᓐᓂᑦ 

ᓂᕈᐊᖅᑕᐅᕕᓐᓄᑦ ᔭᓯᑲ ᐹᑐᓴᓐ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. (ᑐᓵᔨᑎᒍᑦ) 7. 

ᑎᑎᖅᑲᒃᑯᑦ ᐊᐱᖅᑯᑏᑦ. 8. ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ ᒪᑐᐃᕈᑎᒧᑦ. 

10. ᐊᑎᓕᐅᕈᑕᐅᔪᒥᓃᑦ. 11. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᒪᓕᒐᒃᓴᐃᑦ ᐊᓯᖏᓐᓄᓪᓗ ᐱᔾᔪᑎᖃᖅᑐᑎᒃ. 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 015 - 4(1): ᓄᓇᕗᑦ 

ᒐᕙᒪᒃᑯᑦ ᓄᓇᕗᒻᒥ ᓇᓚᐅᒃᓵᕈᑎᓄᑦ 

ᑮᓇᐅᔭᖅᑐᕈᑎᒥᓂᖏᑕ ᐅᓂᒃᑳᖏᑦ 

(ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᕕᐊᓱᒃᐳᖓ 

ᓴᖅᑭᖅᑎᔭᕆᐊᒃᓴᖅ ᓄᓇᕗᑦ ᒐᕙᒪᒃᑯᖓᑦ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑮᓇᐅᔭᖅᑐᕈᑎᒥᓂᕐᓄᑦ 

ᐅᓂᒃᑳᖏᓐᓂᑦ ᒫᑦᓯ 31, 2013. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ: 14. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ. 15. ᖃᐅᔨᒃᑲᐃᓂᖅ 

ᓯᕗᓪᓕᖅᐹᒥᒃ ᐅᖃᒫᕆᓂᕐᒧᑦ ᒪᓕᒐᒃᓴᓂᑦ 

ᐱᒋᐊᖅᑎᑕᒃᓴᓂᑦ. 16. ᐱᒋᐊᖅᑎᑕᐃᑦ. 17. 

ᓯᕗᓪᓕᖅᐹᒥᒃ ᐅᖃᓕᒫᕆᓂᖅ ᒪᓕᒐᒃᓴᓂᑦ. 18. 

ᑐᓪᓕᐊᓂ ᐅᖃᓕᒫᕆᓂᖅ ᒪᓕᒐᒃᓴᓂᑦ. 19. 

ᐃᓱᒪᒃᓴᖅᓯᐅᕈᑎᒋᔭᐅᓂᖏᑦ ᑲᑎᒪᓂᑐᐃᓐᓇᒃᑯᑦ 

ᒪᓕᒐᒃᓴᐃᑦ ᐊᓯᖏᓪᓗ ᐱᓕᕆᐊᒃᓴᐃᑦ. ᒪᓕᒐᒃᓴᖅ 

2, ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ. 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

ᓄᖅᑲᖔᓚᐅᐱᓪᓚᖕᓂᐊᖅᑐᒍᑦ 20 ᒥᓇᓂᑦ. 

 

ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 15:14ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:41 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

ᐃᒃᓯᕙᐅᑕᖅ: ᐅᓐᓄᓴᒃᑯᑦ, ᑲᑎᒪᔩᑦ. ᐅᓐᓄᓴᒃᑯᑦ, 

ᓄᓇᕗᒻᒥᐅᑦ, ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ ᑏᕖᒃᑯᑦ 

ᑕᐅᑐᑦᑐᑦ ᑲᑎᒪᓂᖁᑎᑦᑎᓐᓄᑦ ᑐᓐᖓᓱᒋᔅᓯ. 

 

ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ 

ᐊᐱᕆᖅᑳᓚᐅᕐᓚᖓ ᑖᒃᑯᐊ ᑲᑎᒪᔩᑦ 

ᖃᓄᐃᓕᐅᕈᒪᒻᒪᖔᑕ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥ ᐱᓕᕆᔪᒪᔪᒍᑦ ᕿᒥᕐᕈᔪᒪᓪᓗᑎᒍ 

ᐊᑭᑐᔪᖅᑐᕈᑎᔅᓴᕗᑦ ᐅᓪᓗᒥ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ ᕿᒥᕐᕈᓇᕈᒪᓪᓗᑎᒍ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᒃᑯᐊ ᓯᕗᓪᓕᖅᐹᒥᑦ 

ᐱᓕᕆᐊᕆᔪᒪᓪᓗᑎᒍ ᐊᑭᑐᔫᑎᓄᑦ 

ᐊᑐᖅᑕᐅᔪᒪᒐᔭᖅᑐᑦ ᒐᕙᒪᓕᕆᔨᒃᑯᑦ 

ᐱᓕᕆᕝᕕᖓᓐᓂᑦ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇᐃ ᐊᐱᕆᓚᐅᕐᓚᒍ 

ᒥᓂᔅᑕ ᓴᒻᒧᖅᑐᖅ, ᒐᕙᒪᓕᕆᔨᒃᑯᑦ ᒥᓂᔅᑕᖓᑦ 

ᑖᔅᓱᒧᖓ ᐱᒋᐊᕈᑎᓂᒃ ᐅᓂᒃᑳᔅᓴᖃᕈᕕᑦ. ᒫᓐᓇ 

ᐱᕕᖃᖅᑎᑉᐸᒋᑦ. ᒥᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᐅᖃᑎᒃᑲ. ᑖᒃᑯᐊ 

ᐅᖃᐅᓯᕆᓂᐊᖅᑕᒃᑲ ᖃᓪᓗᓈᑎᑐᑦ 

ᐅᖃᓕᒫᕐᓂᐊᕋᒃᑭᑦ. 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᖁᕕᐊᓱᑦᑐᖓ ᐅᓪᓗᒥ 

ᐱᕕᔅᓴᖃᖅᑎᑕᐅᒐᒪ ᓴᖅᑭᑦᑎᔭᕆᐊᔅᓴᖅ 

ᒪᓕᒐᓕᐅᖅᑎᓕᒫᓄᑦ 2015-19-ᒥ ᐊᑐᕈᒫᖅᑐᓂᒃ 

ᐊᑭᑐᔪᖅᑐᕈᑎᔅᓴᓄᑦ. ᐱᓗᐊᖅᑐᒥᑦ 2014-15-ᒥᑦ 

ᐊᑐᖅᑕᐅᔪᒫᖅᑐᑦ ᐊᑭᑐᔪᖁᑎᔅᓴᔭᑦ ᐱᓕᕆᕕᖓᑕ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᖅᑎᒃᑯᑦ.  

 

ᐱᓕᕆᕕᖓ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᑦ ᑖᒃᑯᐊ ᐱᓕᕆᐊᔅᓴᖃᓪᓚᕆᒻᒪᑕ 

ᐊᑭᑐᔪᓄᑦ ᐱᓕᕆᐊᔅᓴᖃᕐᓗᑎᒃ ᒐᕙᒪᒃᑯᓐᓄᑦ. 

ᐃᖅᑲᓇᐃᔭᖅᑎᒃᑯᑦ ᐊᔾᔨᒌᓐᖏᕈᓘᔭᖅᑐᓂᒃ 

ᐱᔨᑦᑎᕋᖃᑦᑕᕐᒪᑕ ᒐᕙᒪᒃᑯᑦ ᐱᓕᕆᕕᖓᓐᓄᑦ 

ᓴᓇᑎᓪᓗᒋᑦ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓂᒃ.  

 

ᑖᒃᑯᐊ ᐱᔨᑦᑎᕋᐅᑏᑦ ᓲᕐᓗ ᐱᓕᕆᐊᔅᓴᐃᑦ 

ᓴᓇᔭᐅᕙᑦᑐᑎᒃ ᐊᒻᒪᓗ ᕿᒥᕐᕈᓇᑉᐸᑦᑐᑎᒃ 

ᐱᔭᕐᓂᖏᑦᑐᓂᒃ ᐊᒻᒪᓗ ᐱᓕᕆᐊᓂᒃ 

ᒥᐊᓂᖅᓯᓪᓗᑎᒃ ᐃᓚᖃᖅᑐᑎᓪᓗ ᐃᑲᔪᖅᑐᐃᓂᕐᒥᑦ 

ᒐᕙᒪᒃᑯᑦ ᐱᓕᕆᕕᖓᓐᓂᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ ᐱᓕᕆᕕᖓᑦ ᑲᒪᔪᖅ 

ᕿᒥᕐᕈᓇᖃᑦᑕᕐᓂᕐᒥᑦ ᑮᓇᐅᔭᖃᖅᑎᑦᑎᓂᕐᒥᓪᓗ 

ᓯᕕᑐᔪᒧᑦ ᓄᓇᖁᑎᑦᑎᓐᓂ. ᐊᒃᓱᕈᖅᑐᑕ 

ᐱᓕᕆᓇᓱᖃᑎᒋᖃᑦᑕᖅᑕᕗᑦ ᓄᓇᕗᑦ ᒐᕙᒪᒃᑯᖏᑦ 

ᐊᒻᒪᓗᑦᑕᐅᖅ ᓄᓇᓕᖁᑎᕗᑦ.  

 

ᐃᒃᓯᕙᐅᑖᖅ, ᐱᓕᕆᕕᒃ ᑖᓐᓇ ᐊᑐᐃᓐᓇᖃᑦᑕᖅᑐᖅ 

ᓄᓇᕗᒻᒥ ᓄᓇᓖᑦ ᐱᖁᑎᕐᔪᐊᓄᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓐᓂᑦ NCIA-ᑯᓐᓂᑦ ᓄᓇᓖᑦ 

ᐃᓚᐅᑎᑦᑎᐊᖁᓪᓗᒋᑦ ᐱᓕᕆᐊᔅᓴᓂᒃ ᓴᓇᑎᓪᓗᒋᑦ 

ᐊᑭᑐᔪᖅᑐᕈᑎᔅᓴᓄᑦ. ᑲᑎᒪᔨᕋᓛᑦ ᑖᒃᑯᐊ ᐱᖓᓱᓂᑦ 

ᒪᐃᔭᓂᑦ ᓂᕈᐊᖅᑕᐅᓯᒪᔪᓂᑦ ᓄᓇᕗᒻᒥ ᓄᓇᓖᑦ 

ᒐᕙᒪᖏᑕ ᑲᑐᔾᔨᖃᑎᒌᖏᓐᓄᑦ ᐊᒻᒪᓗᑦᑕᐅᖅ 

ᐱᖓᓱᑦ ᓄᓇᕗᑦ ᒐᕙᒪᒃᑯᖏᑕ ᐊᖏᔪᖅᑲᐅᑎᖏᑦ 

ᑲᑎᒪᔨᒋᔭᐅᓪᓗᑎᒃ. ᑕᐃᒪᓐᓇ ᓄᓇᓕᖕᓂ 

ᐃᓱᒫᓘᑎᒋᔭᐅᔪᐃᑦ ᓴᖅᑭᑕᐅᔪᓐᓇᖃᑦᑕᕐᒪᑕ ᑭᓱᓂᒃ 

ᐱᖁᑎᕐᔪᐊᖅᑖᕆᐊᖃᕐᒪᖔᑕ 

ᐊᒃᓱᕉᓴᕈᑎᒋᔭᖏᓐᓂᓪᓗ ᐊᑭᑐᔪᖅᑐᕈᑎᒃᓴᓂᒃ 

ᐱᓕᕆᐊᖃᖅᑎᓪᓗᒋᑦ. 

ᑖᒪᓐᓇ ᐱᓕᕆᖃᑎᒌᓐᓂᐅᔪᖅ ᓄᓇᑦᑎᓐᓄᑦ 

ᓄᓇᓕᖁᑎᑦᑎᓐᓄᑦ ᐋᖅᑭᒃᓱᐃᖃᑦᑕᖅᑐᑦ 

ᐊᑭᑐᔪᖅᑐᕈᑎᒃᓴᓄᑦ ᓯᕗᓪᓕᐅᔾᔭᐅᓯᒪᔪᓂᒃ ᑕᒡᕙᓂ. 

ᐃᓚᒋᓪᓗᓂᐅᒃ ᑖᒃᑯᐊ ᑲᑎᒪᔨᑦ ᐱᓕᕆᔭᖏᑕ 

ᐅᓂᒃᑳᖏᑦ ᓴᖅᑭᑦᑕᐅᓯᒪᔪᑦ 

www.buildingnunavut.com-ᒥ. ᑕᐃᑯᖓ 

ᖃᕋᓴᐅᔭᒃᑯᑦ ᓄᑖᕈᕆᐊᖅᑎᑦᑎᔪᓐᓇᖃᑦᑕᖅᑐᑦ 

ᓄᓇᓕᓐᓂ ᒪᑭᒪᔾᔪᑎᖏᓐᓄᑦ ᐸᕐᓇᐅᑎᖏᓐᓄᑦ. 

ᑕᐃᑲᓐᖔᖅᓯᒪᓪᓗᑎᒃ ᓄᓇᓕᓐᓂ ᐸᕐᓇᐅᑎᖏᓐᓂᒃ 

ᓄᓇᓕᖕᓄᑦ ᒐᕙᒪᒃᑯᓐᓄᓗ ᐱᔨᑦᓯᖅᑎᒃᑯᑦ 

ᕿᒥᕐᕈᓇᖃᑦᑕᕋᔭᖅᑐᑦ ᐱᖁᑎᕐᔪᐊᖅᓴᓂᒃ 

ᑭᓐᖒᒪᔭᖓᓂᒃ ᓯᕗᓪᓕᐅᔾᔭᐅᓯᒪᔪᓂᒃ ᓄᓇᕗᒥ. 

ᑖᒃᑯᐊ ᓄᓇᓕᓐᓂ ᐸᕐᓇᐅᑎᑦ ᓴᓇᔭᐅᖃᑦᑕᖅᑐᑦ 

ᐱᖃᐅᔾᔨᓯᒪᔪᑦ ᐊᕙᑎᒧᑦ ᐃᓕᖅᑯᓯᕐᒧᑦ ᐃᓅᓯᕐᒧᓪᓗ 

ᑮᓇᐅᔭᓕᐅᕋᓱᓐᓂᒧᓪᓗ ᑐᕌᒐᒃᓴᓂᒃ. ᑖᒃᑯᐊ 

ᐃᓚᒋᓪᓗᓂᒋᑦ ᑐᓂᓯᖃᑦᑕᕐᓂᐊᖅᑐᑦ ICSP-ᒃᑯᑦ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᒻᒪ ᑎᒥᖁᑎᖓᑕ 

ᐱᓕᕆᕕᖏᓐᓄᑦ ᓄᓇᓕᖕᓂ ᐊᑯᓂᒃᑯᑦ 

ᑕᐅᑐᓐᖑᐊᖅᑕᖏᓐᓄᑦ ᐱᖁᑎᕐᔪᐊᑦ 

ᓴᓇᔭᐅᔭᕆᐊᖃᖅᑕᓂᖏᓐᓂᒃ. ᓄᓇᓕᑦ 

ᑐᓂᓯᔭᕌᖓᒥᒃ ᓇᐃᑦᑐᓂᒃ ᕿᓚᒥᒃᑯᑦ ᐊᑯᓂᐅᔪᒃᑯᑦ 

ᐊᑯᓐᓇᓱᖅᑐᒧᓪᓗ ᐃᓕᔭᐅᖃᑦᑕᖅᑐᑦ 

ᓯᕗᓪᓕᐅᑎᓯᒪᔭᖏᑦ ᖃᕋᓴᐅᔭᒃᑯᑦ, ᑕᐃᒪᓕ ᑕᐃᒃᑯᐊ 

ᓈᓴᐅᓯᖅᓱᖅᑕᐅᑕᐃᓐᓇᖃᑦᑕᖅᑐᑦ ᐱᓕᕆᐊᒃᓴᐅᔪᑦ. 

 

ᑕᐃᒪᓕ ᐱᔭᒃᓴᐅᔪᑦ ᓇᓗᓇᐃᖅᑕᐅᑦᑎᐊᖁᓪᓗᒋᑦ 

ᓯᕗᓪᓕᐅᔾᔭᐅᑦᑎᐊᖁᓪᓗᒋᑦ ᑖᒃᑯᐊ ᑲᑎᒪᔨᕋᓛᖑᔪᑦ 

NCIAC ᐊᑐᖃᑦᑕᖅᑐᑦ ᐊᔾᔨᒌᓕᖅᑎᑕᐅᓯᒪᔪᓂᒃ 

ᓈᓴᐅᓯᖅᓱᐃᓪᓗᑎᒃ ᓯᕗᓪᓕᐅᔾᔭᐅᔪᓂᒃ 

ᐊᒻᒪᓗᒃᑕᐅᖅ ᓯᕗᓪᓕᐅᔾᔭᐅᔪᑦ ᓯᕗᓪᓕᖅᐹᑦ 

ᖁᕝᕙᓯᓐᓂᖅᐹᑦ ᐊᒻᒪᒃᑕᐅᖅ ᕿᓚᒻᒥᐅᔪᒃᑯᑦ 

ᐱᓕᕆᔭᐅᔭᕆᐊᓕᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᒻᒪ ᐊᑦᑕᓇᕐᔭᐃᖅᓯᒪᓂᕐᒧᑦ ᐱᓕᕆᔭᐅᓯᒪᔪᑦ.  

 

ᐃᓘᓐᓇᖏᑦ ᓄᑖᑦ ᐱᓕᕆᐊᒃᓴᐅᔪᑦ ᓵᒃᓯᓐᓃᑦᑐᑦ 

ᓯᕗᕐᖓᒍᑦ ᐸᕐᓇᐃᓐᓂᐅᑉ ᖃᐅᔨᓴᖃᑦᑕᓐᓂᕐᒦᒻᒪᑕ, 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᐸᕐᓇᐅᑎᓂᒃ ᒪᓕᒃᑎᐊᖁᓪᓗᒋᑦ. ᐊᒻᒪᓗᒃᑕᐅᖅ 

ᐊᓯᔾᔨᖅᑕᐅᓯᒪᔪᑦ ᑕᒪᒃᑯᐊ ᑮᓇᐅᔭᖅᑐᕈᑎᒃᓴᖏᓪᓗ 

ᓇᓗᓇᐃᖅᑕᐅᑦᑎᐊᖁᓪᓗᒋᑦ, ᐊᒻᒪᓗᒃᑕᐅᖅ 

ᑮᓇᐅᔭᖅᑐᕈᑎᒃᓴᖏᑦ ᐊᖑᒻᒪᑦᑎᐊᖁᓪᓗᒋᑦ ᐊᒻᒪ 

ᐃᖅᑲᓇᐃᖅᑕᐅᑦᑎᐊᖃᑦᑕᖁᓪᓗᒋᑦ. 

 

ᐃᒃᓯᕙᐅᑕᖅ, ᐱᓕᕆᕕᐅᑉ ᐊᕐᕌᒍᑦ ᑕᓪᓕᒪᓄᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᓐᓄᑦ 

ᖃᐅᔨᒪᒃᑎᐊᖅᑐᒍᑦ ᐊᒃᓱᕈᓐᓇᖅᑐᓂᒃ ᓵᓐᖓᒃᓯᕋᑦᑕ 

ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᑭᐅᓇᓱᒃᑎᒡᓗᑕ 

ᐱᑐᖃᕈᖅᐸᓪᓕᐊᔪᓂᒃ ᓄᓇᓕᖕᓂ ᐱᖁᑎᕐᔪᐊᓂᒃ. 

ᐱᓕᕆᒃᑎᐊᕋᓱᖃᑦᑕᕋᓗᐊᖅᑐᒍᑦ ᑮᓇᐅᔭᐃᑦ 

ᐊᑭᑐᔪᖅᑐᕈᑎᒃᓴᐃᑦ ᑭᒡᓕᖃᕐᒥᖕᒪᑕ ᓄᓇᓕᒃᑎᓐᓄᑦ 

ᑭᓐᖒᒪᔭᖓᓄᑦ ᐊᑐᕋᓱᒃᖢᑎᒍ ᓄᑖᓂᒃ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐱᓚᐅᖅᓯᒪᒐᑦᑕ 

Building Canada Fund-ᒃᑯᓐᓂᑦ $256,000 

ᒥᓕᐊᓐᓂᒃ ᐊᕐᕌᒍᑦ ᖁᓕᑦ ᐃᓗᐊᓂ 

ᑐᓂᓯᐅᖅᑲᐃᓂᐊᖅᑐᑦ. ᐅᖓᕙᕆᐊᖅᑕᐅᓪᓗᓂᓗ 

ᒑᓴᓖ ᑖᒃᓰᔭᖅᑕᐅᓂᖏᑦ ᐱᓕᕆᐊᒃᓴᖅ 

ᐱᓕᕆᔾᔪᑎᐅᔪᑦ ᑖᓐᓇ $78 ᒥᓕᐊᓐᓂᒃ 

ᓂᕆᐅᒋᔭᐅᔪᖅ ᐊᕐᕌᒍᑦ ᑕᓪᓕᒪᑦ ᐃᓗᐊᓂ. 

ᐅᒃᐱᕈᓱᖕᒥᔪᒍᑦ ᑕᒪᒃᑯᐊ ᓄᓇᓕᖕᓂ ᑭᓐᖒᒪᔭᐅᔪᑦ 

ᐊᖑᒻᒪᑎᓂᖅᓴᕆᒍᓐᓇᕋᑦᑎᒍ. 

 

ᐃᓕᓴᖅᓯᔪᒍᑦ ᑖᒃᑯᐊ ᓄᑖᕈᕆᐊᕈᑎᑦ 

ᑐᒃᓯᕋᑦᑕᐅᓯᒪᔪᑦ ᓄᓇᓕᖕᓂ ᐃᓛᓐᓂᒃᑯᑦ 

ᐅᖓᑖᓄᐊᖃᑦᑕᕐᒪᑕ ᑭᓯᐊᓂ 

ᐃᖅᑲᓇᐃᖅᑕᐅᔪᓐᓇᖃᑦᑕᖅᑐᑦ ᐊᕐᕌᒍᑕᒫᑦ 

ᑮᓇᐅᔭᖅᑐᕈᑎᒃᓴᑎᒍᑦ. ᑕᐃᒪᓐᓇ 

ᐃᒡᓗᒌᑦᑎᐊᖃᑦᑕᕆᐊᖃᑦᑕᕗᑦ ᓄᓇᓕᖕᓄᑦ 

ᑭᓐᖒᒪᔭᐅᔪᑦ ᐃᓘᓐᓇᖏᓐᓂ. ᐱᓕᕆᕕᒃ ᑖᒃᑯᐊ 

ᐊᒃᓱᕉᓴᖃᑦᑕᖅᑐᑦ ᑕᒪᒃᑯᐊ ᐱᐅᓂᖅᐹᓂᒃ 

ᐱᔨᑦᑎᕋᕈᑎᖃᖁᓪᓗᒋᑦ ᓄᓇᓕᖕᓂ ᑮᓇᐅᔭᖁᑎᕗᑦ 

ᑭᒡᓕᖃᐅᕋᓗᐊᖅᑎᒡᓗᒋᑦ.  

 

ᐃᒃᓯᕙᐅᑕᖅ, ᑕᒃᑯᐊ ᐅᓂᒃᑳᕌᕐᔪᒃᓯᒪᔪᑦ 

ᑐᑭᓯᕚᓪᓕᕈᑎᒃᓴᐅᔪᒃᓴᐅᒐᓗᐊᖅᐳᑦ ᐱᓕᕆᕝᕕᕗᑦ 

ᐊᒃᓱᐊᓗᒃ ᑮᓇᐅᔭᓂᒃ ᓇᕝᕚᕐᕕᐅᔪᒪᕙᖕᒪᑕ 

ᐊᑭᑐᔪᖅᑐᕈᑎᒃᓴᖏᑦ ᐊᒃᓱᕈᓐᓇᖅᑐᒡᓗ 

ᓵᓐᖓᖃᑦᑕᕋᑦᑎᒍ ᓯᕗᓪᓕᐅᔾᔭᐅᓯᒪᔪᓂᒃ 

ᐱᓕᕆᐊᒃᓴᓂᒃ ᐋᖅᑭᒃᓱᐃᓇᓱᒃᑎᒡᓗᑕ. 

ᖃᐅᔨᒪᑦᑎᐊᖅᑐᒍᑦ ᑭᓐᖒᒪᔭᐅᔪᓂᒃ 

ᐊᒃᓱᕉᑕᐅᔪᓂᒡᓗ ᓄᓇᓕᑦᑎᓐᓂ, ᑕᒪᒃᑯᐊ 

ᐊᖅᑯᓯᐅᕐᒪᑕ ᐊᑭᑐᔪᖅᑐᕈᑎᒃᓴᑎᓐᓂ 

ᐸᕐᓇᐅᑎᓕᐅᖅᑎᓪᓗᑕ. ᑕᐅᑐᓐᖑᐊᖅᐳᒍᑦ 

ᐱᓕᕆᕕᑦᑎᓐᓂ ᓯᕗᓂᒃᓴᒃᑎᓐᓂ ᐃᑲᔪᖅᑐᐃᔪᒪᓪᓗᑕ 

ᓄᓇᕗᒻᒥᐅᑦ ᑭᓐᖒᒪᔭᐅᓐᓂᒃ. 

 

ᐊᒻᒪᓗ, ᐃᒃᓯᕙᐅᑕᖅ, ᐅᑯᐊ ᐱᓯᒪᔭᒃᑲ ᒥᔅᑕ ᒍᕇᓐ, 

ᒥᔅᑕ ᕈᐊᐃᒍᕇᓐ; ᐃᓛᒃ, ᐱᖃᑎᒋᓂᐊᖅᑕᕋ 

ᑐᖏᓕᖓ ᒥᓂᔅᑕ. ᐊᒻᒪᓗᒃᑕᐅᖅ ᕘᓛᓐ 

ᑐᑭᒧᐊᖅᑎᒃᑎᔨ ᓄᓇᓕᖕᓂ ᐱᖁᑎᕐᔪᐊᓕᕆᓂᒃᒧᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐊᐱᖅᓱᖅᑕᐅᖃᑦᑕᕈᓐᓇᕐᓂᐊᓯᕗᖓ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓴᒻᒧᖅᑐᖅ. 

ᑲᔪᓯᕙᓪᓕᐊᑎᓪᓗᑕ ᐊᐱᖅᓱᕆᐊᓚᐅᖏᓂᑦᑎᓐᓂᓗ 

ᐊᐱᕆᖅᑳᕈᒪᒡᓗᑎᑦ ᑕᕝᕗᖓ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ. ᒥᔅᑕ 

ᓴᒻᒧᖅᑐᖅ. ᑕᕝᕙᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᐃᒃᓯᕙᐅᑕᖅ, ᐄ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓯ ᑖᒃᑯᐊ 

ᑕᕝᕙᓃᖃᑎᖃᕈᓐᓇᖁᓪᓗᒍ ᐊᐱᖅᓱᖅᑕᐅᕕᒻᒥ 

ᑲᑎᒪᔨᑦ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑎ. ᒥᓂᔅᑕ, 

ᓇᓗᓇᐃᖅᓯᒪᑦᑎᐊᖁᓪᓗᒍ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ ᑭᒃᑰᒻᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ, ᒥᔅᑕ 

ᕈᐃ ᒍᕇᓐ, ᑐᖏᓕᕋ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᖅᑎᑦᑎᒃᑯᓄᓪᓗ, ᐊᒻᒪ ᐳᓛᓐ, ᑐᑭᒧᐊᒃᑎᑦᑎᔨ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᕕᑦᑎᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒍᕇᓐ ᐊᒻᒪ ᒥᔅᑕ ᓛᒻ, (ᑐᓵᔨᑎᒍᑦ) ᑐᓐᖓᓱᒋᑦᑎ 

ᒪᓕᒐᓕᐅᕐᕕᒻᒧᑦ. ᒫᓐᓇ ᑲᔪᓯᓂᐊᖅᑎᓪᓗᑕ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓂ ᐅᖃᐅᓯᔅᓴᑦ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᕕᐊᓱᑦᑐᖓ ᑖᒃᑯᓂᖓ ᒪᑐᐃᕆᐊᕈᑎᓐᓂ 

ᐅᖃᐅᓯᖃᕆᐊᒃᓴᖅ ᑲᑎᒪᔨᑐᐃᓐᓇᕐᓃᓐᖔᖅᓯᒪᓪᓗᑕ 

ᑲᑎᒪᑐᐃᓐᓇᕆᐊᓕᓐᓂᒃ ᐱᒋᐊᓕᖅᑎᓪᓗᒍ  

ᑲᑎᒪᔾᔪᑎᒋᓪᓗᑎᒍ 2014-15 ᐊᑭᑐᔪᖅᑐᕈᑎᔅᓴᖏᑦ 

ᓄᓇᓕᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ 

ᐱᓕᕆᕕᖓᑕ. ᑲᑎᒪᔨᐅᖃᑕᐅᔪᑦ ᐅᔾᔨᕈᓱᑉᐳᑦ 

ᐱᓕᕆᕕᐅᔪᑦ ᑐᒃᓯᕋᐅᑎᖃᕐᒪᑕ ᐊᑭᓖᔪᒪᓪᓗᑎᒃ 

$32.688 ᒥᓕᐊᓐᓂᒃ ᐊᕐᕌᒍᐊᓄᑦ 2014-15 

ᑮᓇᐅᔭᓕᕆᓂᐅᑉ ᐊᕐᕌᒍᐊᑕ. ᐱᓕᕆᕕᒃ 

ᐊᑭᑐᔪᖅᑐᕈᑎᔅᓴᖓ $40.87 ᒥᓕᐊᓐᖑᔪᖅ 

ᐊᕐᕌᒍᐊᓄᑦ 2013-14 ᐊᒻᒪᓗᑦᑕᐅᖅ $31.27 

ᒥᓕᐊᓐ ᐊᕐᕌᒍᐊᓄᑦ 2012-13.  

 

ᐃᒃᓯᕙᐅᑕᖅ, ᐱᓕᕆᕕᒃ ᐊᐅᓚᑕᖏᑕ ᑖᒃᑯᐊ 

ᐊᒃᑐᐃᓂᖃᕐᒪᑕ ᓯᕗᒧᐊᒃᑎᐊᖅᓯᒪᓂᕆᔭᖓᓄᑦ 

ᒐᕙᒪᒃᑯᑦ ᓄᓇᕗᒻᒥ ᐊᑭᑐᔪᖅᑐᕈᑎᔅᓴᓄᑦ 

ᐸᕐᓇᐅᑎᓕᐅᕐᓂᕆᖃᑦᑕᖅᑕᖓᓂ. ᒪᐃ 8, 2013-

ᖑᑎᓪᓗᒍ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ 

ᑲᑎᒪᑐᐃᓐᓇᖅᑐᑦ ᓵᖓᓄᐊᓚᐅᕐᒪᑦ 

ᑲᑎᒪᔾᔪᑎᖃᖅᑎᓪᓗᒋᑦ ᐃᓚᒋᐊᕈᑎᔅᓴᓂᒃ 

ᑮᓇᐅᔭᖅᑐᕈᑎᔅᓴᓄᑦ ᐊᑭᑐᔪᖅᑐᕈᑎᔅᓴᓄᑦ 

ᒪᓪᓕᒐᕐᔪᐊᖅ ᓈᓴᐅᑎᖓ 2 ᐱᓕᕆᔭᐅᑎᓪᓗᒍ 

2013-14 ᐊᑐᖅᑐᒃᓴᑦ. ᒪᑐᐃᕆᐊᕈᑎᖓᓂ ᒥᓂᔅᑕ 

ᐅᖃᓚᐅᖅᑐᖅ ᑖᒃᑯᐊ ᐃᒻᒪᖃ 145 

ᐊᑭᑐᔪᖅᑐᕈᑎᒃᓴᐃᑦ ᐱᓕᕆᐊᒃᓴᐃᑦ $130.897 

ᒥᓕᐊᓐ ᑮᓇᐅᔭᖅᑐᕈᑎᒃᓴᖓᑦ ᐊᑐᓐᖏᓐᓂᑯᐃᑦ 

ᓄᒃᑎᖅᑕᐅᓯᒪᒻᒪᑕ 2013-14-ᒥᑦ ᑕᕝᕗᖓ 2014-

15 ᐊᕐᕌᒍᐊᓄᑦ. ᑲᑎᒪᔨᐅᖃᑕᐅᔪᑦ ᓱᓕ 

ᐃᓱᒫᓘᑎᖃᕐᒪᑕ ᐅᓄᖅᑐᐊᓗᐃᑦ 

ᐊᑐᖅᑕᐅᖏᓐᓂᑯᐃᑦ ᐱᓕᕆᐊᔅᓴᐅᒐᓗᐊᑦ ᐊᕐᕌᒎᑉ 

ᐊᓯᐊᓄᑦ ᓄᒃᑎᖅᑕᐅᖃᑦᑕᕐᒪᑕ.  

 

ᐃᒃᓯᕙᐅᑕᖅ, ᒥᓂᔅᑕ ᓵᖓᓃᑎᓪᓗᒋᑦ 

ᑲᑎᒪᔨᑐᐃᓐᓇᐃᑦ ᐅᖃᓚᐅᖅᓯᒪᒻᒪᑕ ᐱᓕᕆᕕᒎᖅ 

ᑖᒃᑯᐊ ᖃᕋᓴᐅᔭᕐᓂᒃ ᑎᒍᓯᖃᑦᑕᖅᓯᒪᓕᕐᒪᑕ 

ᐃᑲᔪᖅᑐᐃᔾᔪᑎᒃᓴᓂᒃ ᕼᐊᒻᓚᒃᑯᓐᓄᑦ ᓄᓇᓕᓐᓂ 

ᐸᕐᓇᐅᑎᔅᓴᖏᓐᓂ ᓴᓇᔾᔪᑕᐅᓂᐊᖅᑐᑦ. 

ᕼᐊᒻᓚᒃᑯᒡᒎᖅ ᒫᓐᓇ ᐅᓪᓗᒥᓯᐅᑎᓂᒃ 

ᑐᓂᓯᔪᓐᓇᖃᑦᑕᓂᐊᖅᑐᑦ ᓯᕗᓪᓕᐅᑎᓗᒋᓪᓗ 

ᒪᓕᒐᕐᔪᐊᓄᑦ ᐸᕐᓇᐅᑎᓕᐊᕆᔭᐅᔪᖅ ᐊᑯᓚᐃᑦᑐᒃᑯᑦ 

ᐱᓕᕆᔭᐅᖃᑦᑕᕈᓐᓇᖅᓯᖁᓪᓗᒍ. ᑲᑎᒪᔨᑦ 

ᑐᓴᖅᑎᑦᑎᓚᐅᕐᒥᔪᑦ ᑖᒃᑯᐊᒎᖅ 

ᐱᒋᐊᖅᑎᑦᑎᓯᒪᓕᕐᒥᒻᒪᑕ ᓯᕗᕐᖓᒍᑦ ᐸᕐᓇᐃᓂᐅᑉ 

ᖃᐅᔨᓴᖃᑦᑕᕐᓂᖅ ᐊᑭᑐᔪᖅᑐᕈᑎᒃᓴᓕᕆᑎᓪᓗᒋᑦ. 

ᑖᒃᑯᐊᒎᖅ ᐱᒻᒪᕆᐅᓂᐊᖅᑐᑦ ᓴᓇᓇᓱᑦᑎᓪᓗᒋᑦ 

ᐃᓗᓕᕆᓂᐊᖅᑕᖏᓐᓂᒃ ᐃᖅᑲᓇᐃᔭᖅᑕᐅᓂᐊᖅᑐᑦ. 

ᑕᐃᒪᓐᓇ ᐱᓕᕆᐊᒃᓴᖅ 

ᐊᑐᓕᖅᑎᑦᑎᔾᔪᑕᐅᖃᑦᑕᖅᑐᖅ  

ᐊᖑᒪᓂᖅᓴᐅᖃᑦᑕᓂᐊᕐᒪᑦ ᐱᔭᕇᕐᕕᒃᓴᖓᓄᑦ 

ᑮᓇᐅᔭᖅᑐᕈᑎᒃᓴᖏᓐᓂᓪᓗ. ᑲᑎᒪᔨᐅᖃᑕᐅᔪᑦ 

ᑐᓴᕈᒪᑦᑎᐊᖅᑐᑦ ᑕᒪᒃᑯᓄᖓ ᐱᒻᒪᕆᐅᔪᓂᒃ 

ᐊᑭᑐᔪᖅᑐᕈᑎᒃᓴᓄᑦ ᓄᓇᓕᓐᓂ ᓴᓇᑎᓪᓗᒋᑦ 

ᐸᕐᓇᐅᑎᓕᐅᖅᑎᓪᓗᒋᑦ.  

 

ᐃᒃᓯᕙᐅᑕᖅ, ᑲᑎᒪᔨᑦ ᐅᔾᔨᕈᓱᑉᐳᑦ ᐱᓕᕆᕕᒃ 

2014-15-ᒥ ᐊᑭᑐᔪᖅᑐᕈᑎᒃᓴᐃᑦ ᐱᖃᓯᐅᑎᓯᒪᒻᒪᑕ 

$2.5 ᒥᓕᐊᓐᓂᒃ ᕿᑎᕐᒥᐅᑦ 

ᑐᐊᐸᓕᕆᔾᔪᑎᔅᓴᖏᓐᓂᒃ. ᑕᓐᓇ ᐱᓕᕆᔾᔪᑎᐅᔪᖅ 

ᑲᔪᓰᓐᓇᖅᑐᖅ ᑭᖑᓂᑦᑎᓐᓂ 

ᑮᓇᐅᔭᖃᖅᑎᑕᐅᖃᑦᑕᓚᐅᖅᑐᑦ ᕿᑎᕐᒥᐅᑦ 

ᑐᐊᐸᓕᐅᕐᕕᖓᓄᑦ ᐱᓕᕆᑎᓪᓗᒋᑦ. ᑐᓴᒐᒃᓴᐃᑦ 

ᑐᓂᔭᐅᓯᒪᔪᑦ ᐱᓕᕆᕕᒻᒥ ᐅᖃᖅᓯᒪᒻᒪᑕ ᑖᓐᓇ 

ᖃᐅᔨᓴᐅᑕᐅᔪᖅ ᐊᓯᖏᓐᓄᑦ ᓄᓇᓕᓐᓄᑦ 

ᓄᑦᑎᖅᑕᐅᓂᐊᖅᑐᖅ ᐃᖅᑲᓇᐃᖅᑕᐅᑐᐊᖅᐸᑦ. 

ᑲᑎᒪᔨᑦ ᑐᓴᑦᑎᐊᕈᒪᔪᑦ ᖃᓄᖅ ᑕᒪᓐᓇ 

ᐱᓕᕆᐊᖑᔪᖅ ᓯᕗᒧᐊᑦᑎᐊᓚᐅᕐᒪᖔᑦ 

ᑐᓴᒐᒃᓴᓂᓪᓗ ᑐᓂᔭᐅᓗᑎᒃ ᐊᓯᖏᓐᓄᑦ 

ᓄᑦᑎᖅᑕᐅᓂᖅᐸᑦ ᐊᒡᒍᖅᑐᖅᓯᒪᓂᐅᑉ. 

 

ᑲᑎᒪᔨᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ 2014-2015-ᒥ 

ᐊᑭᑐᔪᖅᑑᑎᒃᓴᓄᑦ ᐱᖃᓯᐅᑎᓯᒪᒻᒪᑕ $286,000-

ᓂᒃ ᑮᓇᐅᔭᖅᑐᕈᑎᒃᓴᓂᒃ ᐃᖃᓗᑦᑑᑦᑎᐊᕐᒥ 

ᐃᒥᓕᕆᔾᔪᑎᓄᑦ. ᐱᓕᕆᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔫᑎᓄᑦ ᐸᕐᓇᐅᑎᓄᑦ ᐅᖃᖅᓯᒪᖕᒪᑕ 

$302,000 ᑐᓂᔭᐅᓂᐊᖅᑐᑦ 2015-2016-ᒥ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᖃᐅᓱᐃᑦᑐᒥᐅᑦ 

ᐃᒪᖃᐅᑎᒃᓴᖓᓄᑦ. 

 

ᒪᓕᒐᓕᐅᖅᑎᑐᐃᓐᓇᐃᑦ ᐅᔾᔨᕈᓱᑉᐳᑦ ᑲᓇᑕᓕᒫᒥ 

ᐅᐸᓗᖓᐃᔭᐅᑎᑦ ᒥᐊᓂᕆᔭᐅᓂᖏᓐᓄᑦ ᓄᓇᓕᓐᓂ 

ᐃᒪᖃᑦᓯᐊᕆᐊᖃᕐᓂᖏᓐᓂᒃ ᐊᖏᖅᑕᐅᓯᒪᒻᒪᑕ 

ᐅᓄᑲᓪᓚᑦᑐᓄᑦ ᓄᓇᖅᑲᑎᒋᓐᖏᑕᑦᑎᓐᓂᒃ 

ᒐᕙᒪᐅᔪᓄᑦ 2009-ᒥ. ᑭᓯᐊᓂ, ᓄᓇᕗᑦ 

ᐅᑭᐅᖅᑕᖅᑐᒥᐅᓪᓗ ᑐᓂᔭᐅᓚᐅᖅᓯᒪᒻᒪᑕ 

ᖃᐅᔨᓴᕈᓐᓇᖁᓪᓗᒋᑦ ᑭᓱᓂᒃ ᐱᔾᔪᑎᖃᕐᒪᖔᑕ 

ᑭᓈᓗᓐᓂᒃ ᐊᑦᑕᕐᕕᐅᖃᑦᑕᖅᑐᓄᑦ ᑯᕕᑦᑕᕐᕕᖕᓂ 

ᐅᑭᐅᖅᑕᖅᑐᒥ. ᑲᑎᒪᔨᑦ ᐅᔾᔨᕈᓱᒃᐳᑦ ᐱᓕᕆᕕᒃ 

ᐱᓕᕆᑎᒃᓯᓚᐅᕐᒪᑕ ᑕᐅᕼᐊᐅᓯᒃᑯᒃ 

ᓯᓚᑦᑐᓴᕐᕕᒡᔪᐊᖓᓂᒃ  ᐊᑯᖅᑐᔪᒥᒃ 

ᖃᐅᓕᓴᖁᓪᓗᒋᑦ ᓄᓇᕗᑦ ᑭᓈᓗᑦᑕᕐᕕᒋᔭᖏᓐᓂᒃ 

ᖃᓄᕐᓗ ᑕᒪᒃᑯᐊ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕆᐊᖏᓐᓂᒃ  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓗᒻᒪᓴᖅᑕᐅᑦᑎᐊᕈᓐᓇᕆᐊᖏᑕᓗ. 

ᓯᓚᑐᓴᕐᕕᖕᒥᐅᑦ ᐱᒋᐊᓚᐅᖅᑐᑦ ᖃᐅᔨᓴᓐᓂᕐᒥᓂᒃ 

2010-ᖑᑎᓪᓗᒍ ᐊᒻᒪᓗ ᐊᕐᕌᒍᓄᑦ ᑕᓪᓕᒪᓄᑦ 

ᖃᐅᔨᓴᓐᓂᐊᖅᖢᑎᒃ ᑕᓪᓕᒪᓂᒃ 7-ᓄᑦ ᓄᓇᕗᒻᒥ. 

ᑲᑎᒪᔨᑦ ᑎᓕᐅᕆᕗᑦ ᐱᓕᕆᕕᖕᒥᒃ 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐱᓇᓱᒃᑲᓐᓂᖁᓪᓗᒋᑦ 

ᐊᖑᒻᒪᑎᓕᕐᓂᐊᕐᒪᑕ ᒐᕙᒪᑐᖃᒃᑯᑦ 

ᑭᓈᓗᖃᕐᕕᐅᔪᓂᒃ ᐱᖁᔭᕐᔪᐊᕆᓕᖅᑕᖓᓐᓄᑦ 

ᐱᒻᒪᕆᐅᔪᓪᓗ ᑲᔪᓯᑎᑕᐅᓗᑎᒃ. 

 

ᐃᒃᓯᕙᐅᑕᖅ, ᐱᓕᕆᕕᒃ ᐅᖃᓚᐅᖅᓯᒪᒻᒪᑦ 

ᐃᖅᑲᓇᐃᔭᖃᕐᒪᑕᒎᖅ ᐃᓄᓕᕆᔨᑐᑎᖃᒃᑯᓐᓂᒃ 

ᑲᓇᑕᒥ ᓄᓇᕗᒥᓪᓗ ᓄᓇᓕᑦ ᑲᑐᔾᔨᖃᑎᒌᖏᓐᓂᒃ 

ᐊᒻᒪᓗ ᐊᑦᑕᕐᕕᖏᑕ ᑎᑎᕋᖅᑎᖏᓐᓂᒃ, ᐊᒻᒪ 

ᓄᓇᓕᐅᔪᑦ ᐋᖅᑭᑦᓱᐃᖃᑦᑕᖁᓪᓗᒋᑦ ᖃᐅᑕᒫᑦ 

ᐃᖏᕐᕋᓂᐅᕙᓐᓂᐊᖅᑐᓂᒃ ᒪᓕᑉᐸᓐᓂᐊᕐᒪᑕ 

ᐃᒪᖃᖅᑎᑕᐅᓂᕐᒧᑦ ᓚᐃᓴᓐᓯᓄᑦ ᒪᓕᒐᕐᓂᒃ. 

ᐃᒪᖃᖅᑎᑦᓯᓂᕐᒧᑦ ᓇᐅᑦᓯᖅᓱᐃᔨᑦ 

ᐱᔭᕆᐊᑭᓪᓕᑎᑦᓯᓂᕐᒧᑦ ᓴᖅᑭᑕᐅᓯᒪᓕᖅᑐᑦ 

ᑲᑎᒪᔨᖃᓛᑦ ᖃᐅᔨᓴᖅᐸᓂᐊᕐᒪᑕ ᐃᒪᕐᓂᒃ 

ᖃᐅᑕᒫᑦ. ᑲᑎᒪᔨ ᐊᔭᐅᖅᑐᐃᕗᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᓕᐅᔪᓂᒃ 

ᒪᓕᑦᓯᒪᑦᑎᐊᖁᓪᓗᒋᑦ ᐃᒪᖃᖅᑎᑕᐅᓂᕐᒧᑦ 

ᓚᐃᓯᓐᓯᖏᓐᓂᒃ ᑐᓴᖅᑎᑕᐅᖃᑦᑕᕈᒪᓪᓗᑎᓪᓗ 

ᑕᒪᒃᑐᒪ ᒥᒃᓵᓄᑦ. 

 

ᑲᑎᒪᔨᑦ ᐅᔾᔨᕈᓱᒃᓯᒪᕗᑦ ᑖᒃᑯᐊ ᑕᖏᓕᓐᓄᑦ 

ᐃᒋᑦᑎᕕᐅᖃᑦᑕᖅᑐᑦ ᖃᐅᔨᓴᖅᑕᐅᓚᐅᖅᓯᒪᒻᒪᑕ 

ᓴᖅᑭᖅᑎᑦᓯᓪᓗᑎᓪᓗ ᕿᒥᕐᕈᓇᒃᖢᑎᒃ ᐱᐅᓂᖅᐹᒥᒃ 

ᒥᐊᓂᖅᓯᔾᔪᑎᒃᓴᐅᔪᑦ ᑕᖏᓕᓐᓂᒃ 

ᐃᒋᑦᓯᕕᐅᕙᓐᓂᐊᖅᑐᓂᒃ, ᑕᒪᒃᑯᐊ ᐊᒃᓯᕖᓪᓗ 

ᓇᓗᓇᐃᖅᑕᐅᓯᒪᓗᑎᒃ ᐊᑲᐅᓂᖅᐹᖑᒻᒪᑦ ᓄᓇᕗᒻᒥ 

ᐊᒃᓯᕕᖃᕐᓗᑎᒃ ᐱᐅᓂᖅᓴᐅᒻᒪᑦ. ᑖᒃᑯᐊ ᐊᒃᓯᕕᑦ 

ᓴᐃᒎᖃᕐᓗᑎᒃ ᐊᒻᒪ ᐊᑦᑕᓇᖅᑐᑦ ᓴᕕᕋᔭᐃᑦ 

ᐃᓛᒃᑰᖓᓗᑎᒃ ᐃᒋᑕᐅᖃᖅᑕᖅᑐᓂᒃ ᓴᓂᕐᓂᒃ.  

ᐱᓕᕆᕝᕕᑦ ᐃᖅᑲᓇᐃᔮᖃᖅᑐᑦ ᒥᐊᓂᕆᔭᐅᖁᓪᓗᒋᑦ 

ᐃᓕᓐᓂᐊᖅᑎᑦᓯᖃᑦᑕᕈᒪᓪᓗᑎᓪᓗ ᓄᓇᓕᓐᓂᒃ 

ᐊᒡᒍᖅᑐᖅᑕᐅᖃᑦᑕᓐᓂᐊᕐᒪᑕ ᑕᒪᒃᑯᐊ ᑕᑯᕕᒃᑕᕐᕕᑦ 

ᑲᒪᒋᔭᐅᑦᓯᐊᓂᖅᓴᐅᓗᑎᓪᓗ ᑕᖏᓕᑦ 

ᐃᒋᑕᐅᖃᑦᑕᖅᑐᑦ. 

 

ᑲᑎᒪᔨᑦ ᐅᔾᔨᕈᓱᒃᑭᕗᑦ ᐱᓕᕆᕕᒃᑯᑦ 

ᒫᓐᓇᓵᖑᓚᐅᖅᑐᖅ ᓴᖅᑮᓚᐅᕐᒪᑕ ᑐᓴᒐᒃᓴᓂᒃ 

ᐱᖁᔨᓪᓗᑎᒃ ᐃᒪᓐᓇ: ᐸᕐᓇᐅᑕᐅᔪᓐᓇᖅᑐᑦ 

ᑕᖏᓕᓐᓄᑦ ᐊᑦᑕᕐᕕᐅᔪᓐᓇᖅᑐᑦ ᓄᓇᕗᒻᒥ. 

ᐅᖃᓚᐅᖅᑐᑦ ᐱᓕᕆᕕᒻᒥᐅᑦ ᕿᓂᕐᓂᖏᓐᓂᒃ 

ᑐᓴᒐᒃᓴᓂᒃ ᑕᖏᓕᓐᓄᑦ ᐊᑦᑕᕐᕕᐅᖃᖅᑐᓄᑦ 

ᐋᖅᑭᒋᐊᕈᑎᒃᓴᓂᒃ ᓄᓇᕗᒻᒥ. ᓄᓇᕗᑦ ᒐᕙᒪᒃᑯᖏᑦ 

ᓄᓇᓕᓪᓗ ᕿᓂᓕᖅᑐᑦ ᖃᓄᖅ 

ᒥᐊᓂᕆᑦᑎᐊᕈᓐᓇᕆᐊᖏᓐᓂᒃ ᐊᒃᓯᕕᓐᓂᒃ 

ᓄᓇᕗᒻᒥ ᓄᓇᓕᐅᔪᓂᒃ 24ᖑᔪᓂᒃ 

ᑖᒃᔅᑕᐅᓯᒪᖏᑦᑐᓄᑦ ᓄᓇᓕᐅᔪᓄᑦ. ᓄᓇᕗᑦ 

ᒫᓐᓇᐅᔪᖅ ᐊᒃᓱᕉᓴᓕᕐᒪᑦ ᐊᕙᑎᑦᑎᓐᓄᑦ ᐊᒃᓯᕖᓪᓗ 

ᑕᒪᐅᓐᖓᑐᐃᓐᓇᖅ ᐃᒋᑦᓯᕕᐅᖃᑦᑕᖁᓇᒋᑦ 

ᐱᖁᑎᕐᔪᐊᓄᑦ ᐊᐅᓚᔾᔪᑎᑎᓐᓄᓪᓗ ᐱᖁᑎᕗᑦ 

ᐅᓄᖅᑐᒻᒪᕆᑦ ᐊᔾᔨᒌᖏᑦᑐᑦ ᐊᒃᓱᕉᑕᐅᓕᕐᒪᑕ 

ᐅᑭᐅᖅᑕᖅᑐᒥ ᓄᓇᓕᐅᔪᓂ. ᑲᑎᒪᔨᑦ 

ᓂᕆᐅᑦᓯᐊᖅᑐᑦ ᑐᓴᐅᒪᑎᑕᐅᑦᓯᐊᓚᖓᓂᖏᓐᓂᒃ 

ᑕᒪᑐᒧᖓ. ᑕᒪᓐᓇᓗᑦᑕᐅᖅ ᑲᑎᒪᔨᓄᑦ 

ᐅᖃᐅᓯᖃᑦᑕᖅᓯᒪᓪᓗᓂ ᒪᑐᐃᕆᐊᕈᑎᖏᓐᓂ 

2014-2015 ᐊᑭᑐᔫᑎᓄᑦ ᐱᓕᕆᕕᖓᓄᑦ 

ᐊᕙᑎᓕᕆᔨᒃᑯᑦ. 

 

ᐃᒃᓯᕙᐅᑕᖅ, ᐱᓕᕆᕕᒃ ᑐᒃᓯᕋᖅᑐᖅ 2014-2015 

ᐊᑭᑐᔫᑎᓄᑦ ᐱᖃᓯᐅᔾᔨᓯᒪᔪᑦ $3.4 ᒥᐊᓐᓂᒃ 

ᐊᕐᕌᒍᑕᒫᑦ ᑮᓇᐅᔭᖅᑐᕈᑎᒃᓴᓂᒃ ᐃᖃᓗᐃᑦ 

ᓄᓇᓕᐸᐅᔭᖓᓐᓂ ᐊᖏᖃᑎᒌᕈᑎᒃᑯᑦ ᑐᓴᒐᒃᓴᐃᑦ 

ᑐᓂᔭᐅᔪᑦ ᑲᑎᒪᔨᓄᑦ ᓄᓇᕗᑦ ᒐᕙᒪᒃᑯᑦ 

ᐃᓗᐃᒃᑲᐅᓪᓗᒋᑦ ᑮᓇᐅᔭᖃᖅᑎᑦᓯᖃᑦᑕᓐᓂᕐᒧᑦ 

ᐊᖏᕈᑎᖓ. ᐃᖃᓗᐃᑦ ᓄᓇᓕᐸᐅᔭᖓ 

ᐊᖏᖅᑕᐅᓚᐅᖅᓯᒪᔪᖅ ᒫᑦᓯ 31, 2012ᒥ ᐊᒻᒪ 

$17 ᒥᓕᐊᓐᓂᒃ ᓄᓇᓕᐸᐅᔭᒃᑯᑦ 

ᑐᒃᓯᕋᓚᐅᖅᓯᒪᓪᓗᑎᒃ ᐃᖅᑲᓇᐃᖅᑕᐅᖁᓪᓗᒋᑦ 

ᐱᓕᕆᐊᒃᓴᑦ ᐃᒪᕐᓄᑦ, ᑭᓈᓗᖕᓄᑦ, ᐊᒻᒪᓗ 

ᖁᐊᑎᑕᕋᓕᐅᓐᓂᕐᒧᑦ ᐊᖅᑯᑎᑯᑖᒥᒃ. ᐱᓕᕆᐊᓄᑦ  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᒪᓄᑦ ᐱᓕᕆᐊᒃᓴᓂᒃ ᐃᒪᕐᒧᑦ, ᑭᓈᓗᒻᒧᑦ, 

ᓴᓂᕐᓄᓪᓗ ᐊᑦᑕᖅᓯᖃᑦᑕᕐᓂᕐᒧᑦ ᐊᕐᕌᒍᓄᑦ 

ᑕᓪᓕᒪᓄᑦ ᐊᑐᖅᑕᐅᒐᔭᖅᑐᓄᑦ $3.4 ᒥᓕᐊᓐ 

ᑐᓂᔭᐅᖃᑦᑕᖅᑐᑦ 2013-ᒥ ᐃᓱᓕᓐᓂᐊᖅᑐᑦ. 

ᐱᒋᐊᖅᑐᓂ 2018-ᒥ ᑐᓴᒐᒃᓴᐃᑦ ᑕᐃᒃᑯᐊ 

ᓇᓗᓇᐃᖅᓯᒪᔪᑦ ᐃᖃᓗᐃᒡᒎᖅ ᑐᒃᓯᕋᕐᓂᐊᖅᑐᑦ 

ᓄᓇᕗᑦ ᒐᕙᒪᒃᑯᖏᓐᓂᑦ ᓄᑖᓂᒃ 

ᐱᖁᑎᕐᔪᐊᖅᑖᕈᑎᔅᓴᓂᒃ.  

 

ᑲᑎᒪᔨᑦ ᐅᖃᖅᓯᒪᔪᑦ ᑐᔅᓯᕋᐅᑎᖓ 2014-15 

ᐊᑭᑐᔪᖅᑐᕈᑎᔅᓴᓄᑦ $5 ᒥᓕᐊᓐ ᒥᑭᑦᑑᑎᓄᑦ 

ᐊᑐᖅᑕᐅᓂᐊᖅᑐᑦ ᓄᓇᓯᐅᑎᓄᑦ ᓱᕋᒃᓯᒪᔪᓄᑦ 

ᓄᓇᓕᓐᓄᑦ ᖃᐅᔨᓴᐅᑕᐅᓗᑎᒃ ᐸᕐᓇᐃᔾᔪᑎᓂᒃ 

ᐃᓗᐃᒃᑳᓄᑦ ᑮᓇᐅᔭᓄᑦ ᐊᒻᒪᓗᑦᑕᐅᖅ ᓱᓇᒃᑯᑖᖏᑦ 

ᑭᖑᕝᕕᖅᑕᐅᓗᑎᒃ.  

 

ᐱᓕᕆᕕᐅᑉ 2014-15-ᒥ ᐊᑭᑐᔪᖅᑐᕈᑎᒃᓴᓄᑦ 

ᐊᑐᕈᒫᖅᑐᓄᑦ ᐱᖃᓯᐅᔾᔨᓯᒪᔪᑦ $12 ᒥᓕᐊᓂᒃ, 

ᐅᓄᑲᓪᓚᑦᑐᓄᑦ ᐅᖅᓱᐊᓗᓐᓄᑦ 

ᖃᑦᑕᐅᔭᓕᕆᔾᔪᑕᐅᓂᐊᖅᑐᑦ. ᑲᑎᒪᔨᑦ ᐃᓕᓴᖅᓯᔪᑦ 

ᐱᓕᕆᔨᕗᑦ ᑭᐅᔭᕆᐊᖃᕐᒪᑕ ᐅᖅᓱᐊᓗᓐᓂᒃ 

ᓂᐅᕕᖃᑦᑕᕐᓂᕐᒥᒃ ᓄᓇᑦᑎᓐᓂ ᐃᓗᐃᒃᑲᐅᓗᒍ. 

ᓄᓇᓖᓪᓗ ᐃᓄᒋᐊᔅᓯᕙᓪᓕᐊᓪᓗᑎᒃ 

ᒐᕙᒪᑐᖃᒃᑯᓪᓗ ᐱᖁᔭᖏᑦ 

ᓱᖁᑎᖅᑕᐅᕙᓪᓕᐊᓪᓗᑎᒃ. ᑕᐃᒪᐃᒻᒪᑦ, ᐱᓕᕆᕕᒃ 

ᓄᑖᕈᕆᐊᖅᓯᖃᑦᑕᕆᐊᖃᕐᓂᐊᖅᑐᖅ 

ᖃᑦᑕᐅᔭᖁᑎᖏᓐᓂᒃ. ᑕᐃᒪᓐᓇ 

ᐱᒋᐊᖅᑎᑦᑎᓪᓗᑎᒃ, ᑕᐃᒫᒃ ᓯᕕᑐᔪᒃᑯᑦ 

ᐱᐅᓯᒋᐊᖅᑎᑦᑎᓂᐊᖅᑐᔅᓴᐅᔪᖅ. ᐃᓛᓐᓂᒃᑯᑦ 

ᖃᖓᑕᓲᒃᑯᑦ ᐅᖅᓱᐊᓗᑦᑖᕆᐊᖃᖃᑦᑕᖅᓯᒪᒻᒪᑕ 

ᑭᖑᓂᑦᑎᓐᓂ. 

 

ᐃᒃᓯᕙᐅᑕᖅ, ᐃᓛᓐᓂᒃᑯᑦ ᑲᑎᒪᔨᑦ ᒪᓕᒐᓕᐅᕐᕕᒻᒧᑦ 

ᑎᑎᖅᑲᐅᓯᐊᖅᑖᖃᑦᑕᖅᓯᒪᖕᒥᒻᒪᑕ ᒐᕙᒪᒃᑯᓐᓂᑦ 

ᓇᓗᓇᐃᖅᓯᒪᔪᓂᒃ ᐱᓕᕆᐊᒃᓴᐃᑦ ᐊᑐᕈᒫᖅᑐᑦ 

ᐊᑭᑐᔪᖅᑐᕈᑎᒃᓴᓃᓐᖔᖅᓯᒪᓪᓗᑎᒃ ᐊᓯᐊᓄᑦ. 

ᑕᐃᒪᓕ ᑲᑎᒪᔨᑦ ᑐᓴᐅᒪᑎᑕᐅᑦᑎᐊᕈᒪᔪᑦ 

ᖃᓄᐃᓕᖓᓕᕐᒪᖔᑕ ᑕᒪᒃᑯᐊ ᐊᑭᑐᔪᖅᑐᕈᑎᒃᓴᐃᑦ 

ᐊᑦᑐᐃᓯᒪᓂᖃᖅᑐᑦ ᓄᑦᑎᖅᑕᐅᔪᑦ ᐊᓯᐊᓄᑦ.  

ᒐᕙᒪᒃᑯᓪᓗ ᓇᓗᓇᐃᖅᓯᑦᑎᐊᖃᑦᑕᖁᓪᓗᒋᑦ 

ᑐᓴᒐᒃᓴᓂᒃ, ᑐᓴᐅᒪᑎᑦᑎᑦᑎᐊᕐᓗᑎᓪᓗ ᖃᓄᐃᒻᒪᑦ 

ᑮᓇᐅᔭᐃᑦ ᓄᑦᑎᖅᑕᐅᓂᐊᕐᒪᖔᑕ. 

 

ᐃᒃᓯᕙᐅᑕᖅ, ᑕᕝᕙ ᐃᓱᓕᑉᐳᖅ 

ᒪᑐᐃᖅᓯᒋᐊᕈᑎᒃᓴᕆᔭᒃᑲ 2014-15ᒥ ᐊᑐᕈᒫᖅᑐᑦ 

ᑕᕝᕙᓂ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. 

ᐅᖃᓕᒫᑦᑎᐊᕐᓂᖅᓴᐅᒐᔭᕋᑖᓐᖏᑦᑐᖓ, ᖁᔭᓐᓇᒦᒃ. 

ᒫᓐᓇ ᑲᔪᓯᕙᓪᓕᐊᓂᐊᕋᑦᑕ ᓄᑖᖑᓂᑦᑎᓐᓄᑦ 

ᐃᖅᑲᐃᑎᑦᑎᒃᑲᓐᓂᓚᐅᕐᓚᖓ ᒪᓕᒐᑦᑎᓐᓂᒃ. 

ᒪᕐᕈᐃᓐᓇᑯᓘᒃ ᐱᔭᕆᐊᑭᑦᑑᒃ. 

 

ᑲᔪᓯᕙᓪᓕᐊᓂᐊᖅᑎᓪᓗᑕ ᑕᕝᕙᓂ ᒪᓕᒐᖃᕋᑦᑕ 

ᓈᓴᐅᑎᓕᒃ 77-(1), ᑭᓇᑐᐃᓐᓇᖅ ᐅᖃᓪᓚᒍᒪᒍᓂ, 

ᐊᐱᖅᓱᕈᒪᒍᓂ 10-ᒥᓂᒥᒃ ᐱᕕᖃᖅᑐᖅ. ᐊᒻᒪᓗ 

ᒪᓕᒐᖅ ᐊᐃᑉᐸᖓ 77-(2), ᑭᓇᑐᐃᓐᓇᖅ 

ᐅᖃᓪᓚᒌᖅᓯᒪᔫᒐᓗᐊᖅ ᐅᖃᓪᓚᒃᑲᓐᓂᕈᒪᒍᓂ 

ᐱᕕᖃᖅᑎᑕᐅᔪᓐᓇᖅᑐᖅ ᐃᒃᓯᕙᐅᑕᐅᑉ 

ᐃᓕᓴᕆᒃᑲᓐᓂᕈᒪᒍᓂᐅᒃ ᑭᓯᐊᓂ 

ᐅᖃᓪᓚᓚᐅᓐᖏᑦᑐᓕᒫᑦ ᐅᖃᓪᓚᒌᖅᓯᒪᓕᖅᐸᑕ. 

ᖁᔭᓐᓇᒦᒃ.  

 

ᒫᓐᓇ ᑲᔪᓯᕙᓪᓕᐊᑎᓪᓗᑕ ᐊᐱᕆᓚᐅᕐᓚᖓ 

ᑖᔅᓱᒥᖓ ᐱᒋᐊᕈᑎᑐᐃᓐᓇᕐᒧᑦ, ᑖᔅᓱᒧᖓ 

ᐱᓕᕆᕝᕕᐅᔪᒧᑦ ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐸ? 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᔅᓴᖃᖅᑐᖓ ᐊᑕᐅᓯᐅᓐᖏᑦᑐᒥᒃ 

ᒪᑐᐃᖅᓯᒍᑎᒋᖅᑲᐅᔭᓐᓂᒃ ᓂᓪᓕᐊᓂᕆᖅᑲᐅᔭᓐᓂᒃ.  

 

ᒪᑉᐱᒐᖅ 2-ᖓᓂ ᒪᑐᐃᕈᑎᓐᓂ ᐅᖃᖅᑲᐅᒐᕕᑦ 

ᓄᓇᕗᒻᒥ ᓄᓇᓕᓐᓂ ᐱᖁᑎᕐᔪᐊᓕᕆᓂᕐᒧᑦ 

ᑲᑎᒪᔨᕋᓛ ᑲᑎᒪᔨᖃᕐᒪᑕ “ᐱᖓᓱᓂᒡᒎᖅ 

ᒪᐃᔭᓂᒃᐊᑐᓂ ᐱᖓᓱᓂᑦ ᐊᕕᑦᑐᖅᓯᒪᔪᓂ 

ᓂᕈᐊᖅᑕᐅᓚᐅᖅᑐᓄᑦ ᓄᓇᕗᒻᒥ ᓄᓇᓕᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐱᖓᓲᓪᓗᑎᒃ ᓄᓇᕗᑦ 

ᒐᕙᒪᒃᑯᖏᑕ ᐊᖏᔪᖅᑲᐅᑎᖏᑦ.” ᑭᒃᑰᒻᒪᖔᑕ 

ᐅᖃᐅᔾᔨᒍᓐᓇᖅᑭᑦ ᑲᑎᒪᔨᕋᓛᓃᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑖᓐᓇ 

ᑭᐅᔭᐅᑎᓐᖑᓱᑉᐸᕋ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᑲᑎᒪᔨᐅᔪᑦ ᑖᒃᓱᒧᖓ 

ᐃᖃᓗᑦᑑᑦᑎᐊᕐᒥᐅᑕᖅ ᔩᓂ ᐃᖃᓪᓗᐊᖅ, 

ᖃᒪᓂ’ᑐᐊᕐᒥᐅᑕᖅ ᔫᓯᐱ ᐊᐅᐸᓗᒃᑐᖅ, 

ᕿᑭᖅᑕᕐᔪᐊᕐᒥᐅᑕᖅ ᒥᐊᓕ ᕿᓕᖅᑎ ᐊᒻᒪᓗ 

ᒐᕙᒪᒃᑯᓐᓃᓐᖔᖅᑐᖅ ᐴ ᓛᒻ, ᑎᐅᕆᓐ ᕕᓕᓐ 

ᐊᒻᒪᓗ ᔭᐃᒥ ᒫᑎᐅᔅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᖁᔭᓐᓇᒦᒃ, ᑭᐅᒐᕕᑦ.  

 

ᐊᒻᒪᓗ ᒥᔅᑕ ᕋᒻᐴᑦ ᐊᐱᖅᑯᑎᔅᓴᑐᐃᓐᓇᖃᒃᑲᓂᖅᑭᑦ? 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐄ, ᐊᐱᖅᑯᑎᔅᓴᖃᒃᑲᓂᖅᑐᖓ. 

ᑕᕝᕙᓂ ᒪᑐᐃᖅᓯᒍᑎᒋᖅᑲᐅᔭᖏᓐᓂ ᐊᐱᖅᓱᕋᒪ 

ᐅᑯᐊ ᐅᖃᐅᓯᕗᑦ ᓴᖅᑭᔾᔮᓛᖏᑎᐊᕐᖓᑦ 

ᑮᓇᐅᔭᖅᑐᕈᑎᔅᓴᕗᑦ ᓴᖅᑭᔮᓕᖅᑲᑕ.  

 

ᑖᓐᓇ ᑖᒃᑯᐊ ᐅᖃᐅᔾᔨᒋᐊᖅᑎᑦ ᓄᓇᓕᓐᓂ 

ᐱᓕᕆᐊᓂᒃ ᐋᖅᑭᑦᑎᕆᒐᔭᖅᑐᓄᑦ ᖃᓄᑎᒋ 

ᑲᑎᒪᔨᐅᓂᐊᖅᑲᑦ ᑖᒃᑯᐊ? ᐲᕈᒪᓕᖅᑲᑕ ᑭᓯᐊᓂ 

ᐲᕋᔭᖅᑲᑦ ᐊᒻᒪ ᖃᓄᑎᒋ ᐊᑯᓚᐃᑎᒋᔪᒥᒃ 

ᑲᑎᒪᕙᑉᐸᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᑲᑎᒪᖃᑦᑕᖅᑐᑦ ᐊᕐᕌᒍᑕᒫᑦ. 

ᑕᐃᒃᑯᐊ ᐊᕐᕌᒍᑕᒫᑦ ᖃᐅᔨᒋᐊᖅᑕᐅᖃᑦᑕᖅᑐᑦ 

ᑖᒃᑯᓇᓐᖓᑦ NAM-ᑯᓐᓂᒃ. NAM-ᑯᑦ 

ᓯᕗᓕᖅᑎᖏᓐᓂᒃ ᑭᑐᓗ ᑲᑎᒪᔨᐅᔪᒪᕐᒪᖔᑕ 

ᐃᓱᒪᓕᐅᖃᑦᑕᕐᒪᑕ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᐃᖅᑲᐃᑎᑦᑎᒋᐊᕐᓚᖓ ᑕᐃᒃᑯᓇᖓᑦ 

ᐅᖃᕆᐊᖅᑐᖅᓯᒪᕕᒻᒦᑦᑐᓂᒃ 

ᐅᖃᓗᖃᑦᑕᐅᑎᓂᐊᕈᑦᑎ 

ᓂᐱᖃᕈᓐᓃᖅᑎᑲᐃᓐᓇᖃᑦᑕᕐᓗᓯᐅᒃ 

ᓂᐱᖅᑯᖅᑐᓯᒋᐊᕈᑎᓯ ᑐᓴᖅᓴᐅᖃᑦᑕᕋᑖᕋᑦᓯ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ. ᓱᓕ 

ᐊᐱᖅᑯᑎᔅᓴᑐᐃᓐᓇᐃᑦ. ᐅᖃᐅᓯᔅᓴᑐᐃᓐᓇᐃᑦ. ᒥᔅ 

ᐊᖕᓇᑲᖅ? ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᕝᕙᓂᑦᑕᐅᖅ ᒪᒃᐱᒐᖓᓂ 2-ᖓᓂ 

ᐅᖃᐅᓯᕆᖅᑲᐅᔭᓐᓂᒃ ᐅᓂᒃᑳᕆᖅᑲᐅᔭᓐᓂᒃ. 

ᑕᕝᕙᓂ ᑭᖑᓪᓕᖅᐹᖓᑕ ᑐᖏᓕᑦᑎᐊᖓᓂ 

ᑲᑎᓐᖓᐅᖅᑐᓂᒃ ᑎᑎᕋᖅᓯᒪᔪᓂᒃ ᐊᓯᖏᓐᓂ 

ᒐᕙᒪᒃᑯᑦ ᐱᓕᕆᕕᖏᓐᓂ 

ᐃᑲᔪᖃᑦᑕᕐᓂᐊᕆᓪᓗᑎᑦᑕᐅᖅ 

ᑮᓇᐅᔭᖅᑖᑎᑦᑎᒐᓱᐊᓲᖑᖏᒻᒪᑕ ᓯᕗᓂᑐᖃᑦᑎᓐᓄᑦ 

ᐊᑐᖅᑕᐅᓂᐊᖅᑐᓂᒃ ᓄᓇᓕᓐᓄᑦ.  

 

ᒥᓂᔅᑕᐅᑉ ᐅᓂᒃᑳᖓᓂ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑎᓚᐅᖅᑕᖓᓂ ᐃᑉᐸᔅᓴᖅ ᑕᒪᒃᑯᐊ 

ᒥᓂᔅᑕᖓᓂᒃ ᓄᓇᓕᓐᓂ ᒐᕙᒪᒃᑯᖏᓐᓄᑦ ᐱᓕᕆᔨᑦ 

ᐅᖃᐅᓯᒥᓂᖏᓐᓂᒃ. ᒐᕙᒪᑐᖃᒃᑯᓐᓂ ᐅᖃᐅᓯᒥᓂᑦ 

ᐅᖃᖅᑐᖃᓚᐅᕐᖓᑦ ᑖᒃᑯᐊ ᒫᓐᓇᕋᑖᖑᓚᐅᖅᑐᖅ 

ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᓴᖅᑮᓂᕆᓂᐊᕐᓂᕋᖅᓯᒪᔭᖏᓐᓂ ᐅᖃᖅᓯᒪᒻᒪᑕ 

ᑖᒃᑯᐊ ᑕᕝᕙ ᑮᓇᐅᔭᐃᑦ ᓴᖅᑭᖅᑕᐅᓚᐅᖅᑎᓪᓗᒋᑦ 

ᑐᓂᔭᐅᓴᕋᐃᑉᐸᑕ ᐱᐅᓕᕋᔭᖅᑐᖅ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓄᑦ ᐊᕕᑦᑐᖅᓯᒪᓂᕋᓛᖏᓐᓄᓪᓗ. 

ᖃᓄᖅ ᐊᓯᔾᔩᒋᐊᔅᓴᖅ ᐃᓱᒪᓯᒪᕕᓯ ᐱᒍᓐᓇᖁᓗᓯ 

ᑖᒃᑯᓂᖓ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᓈᒻᒪᓴᕐᓂᕈᕕᑦ. ᐅᕙᖓ ᑐᖏᓕᖓᓄᑦ. ᐅᕙᖓ 

ᑐᖏᓕᖓᓄᓂᓛᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᓄᓇᓕᓐᓂᓗ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑦ 

ᑲᑎᔾᔨᖃᑎᖃᑦᑎᐊᓲᑦ ᐊᓯᖏᓐᓂᒃ 

ᓂᕈᐊᖅᑕᐅᓯᒪᕕᐅᔪᓂᒃ ᐊᔭᐅᕆᒐᓱᐊᖅᑐᑕ ᑲᓇᑕᒥ 

ᐱᖁᑎᕐᔪᐊᓕᕆᔨᒃᑯᖏᓐᓂᒃ ᑮᓇᐅᔭᓂᒃ 

ᐱᒐᓱᐊᖅᑐᑕ. ᒫᓐᓇᓕ ᐅᖃᖃᑎᖃᖃᑦᑕᖅᑐᒍᑦ 

ᐊᓯᑦᑎᓐᓂᒃ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ ᐊᒻᒪᓗ 

ᒐᕙᒪᑐᖃᒃᑯᓐᓂᒃ ᐱᓕᕆᔨᖏᓐᓂᒃ 

ᐅᖃᐅᓯᖃᕋᓱᑦᑐᑕ ᓄᑖᖑᓂᐊᖅᑐᒥᒃ ᑲᓇᑕᒥ 

ᐱᕈᖅᓴᐃᓂᕐᒧᑦ ᐱᓕᕆᓂᐅᓂᐊᓕᕐᒥᔪᒥᒃ. 

 

$256 ᒥᓕᐊᓐᓂᒡᒎᖅ ᓴᖅᑮᓂᐊᕐᖓᑕ ᐊᕐᕌᒍᑦ 

ᖁᓕᓄᑦ ᐊᒡᒋᖅᑐᓂ. ᒫᓐᓇᓕ ᑕᐃᒪ ᑖᒃᑯᐊ 

ᑲᓇᑕᐅᑉ ᐊᕕᑦᑐᖅᓯᒪᓂᖏᑦ ᐊᒻᒪ 

ᐊᕕᑦᑐᖅᓯᒪᓂᕋᓛᖏᓪᓗ ᐊᔭᐅᕆᒐᓱᑦᑑᒐᓗᐊᑦ 

ᑲᔪᖏᖅᓴᐃᒐᓱᑦᑑᒐᓗᐊᑦ ᒐᕙᒪᑐᖃᒃᑯᓐᓂᒃ ᖃᓄᖅ 

ᐅᖃᐅᔾᔨᒐᓱᑦᑐᑎᒃ ᑖᒃᑯᐊ ᑮᓇᐅᔭᑦ 

ᐊᒡᒍᖅᑕᐅᖃᑦᑕᓂᐊᕐᒪᖔᑕ ᐊᕐᕌᒍᑕᒫᑦ. 

ᒪᑯᓄᖓᓘᓐᓃᑦ ᖃᓗᕋᐅᑎᓕᓐᓄᑦ ᓄᓇᓯᐅᑎᓂᒃ 

ᓂᐅᕕᐅᑎᒋᔭᐅᖃᑦᑕᓂᐊᕐᒪᖔᑕᓘᓐᓃᑦ. 

ᒐᕙᒪᑐᖃᒃᑯᓐᓄᑦ ᐊᖏᖅᑕᐅᒋᐊᖃᕐᓂᕆᔪᔭᖓ 

ᐊᓯᔾᔨᖅᑕᐅᓂᐊᓕᖅᑐᖅ ᒫᓐᓇ ᓄᑖᖑᔪᒧᑦ. 

 

ᑕᐃᒪ ᓇᓗᓇᐃᖅᑕᐅᑦᑎᐊᕋᔭᖅᑐᖅ ᒫᓐᓇ 

ᐊᖏᖃᑎᒌᒐᓱᐊᕐᖓᑕ ᒐᕙᒪᑐᖃᒃᑯᓐᓂᒃ 

ᐊᖏᖃᑎᖃᕋᓱᐊᕐᖓᑕ. 75 ᐳᓴᖏᑦ 

ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᖃᑦᑕᕐᓗᑎᒃ ᐊᒻᒪ 25 

ᐳᓴᒥᒃ ᐊᑭᓕᖅᑕᐅᖃᑦᑕᕐᓗᓂ ᓄᓇᕗᑦ 

ᒐᕙᒪᒃᑯᖏᓐᓄᑦ. 

 

ᑕᐃᒫᒃ ᑕᕝᕙ ᑐᓴᖅᓯᒪᔭᕋᓗᐊᕗᑦ ᒫᓐᓇᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒫᒃ ᑭᐅᒐᕕᑦ. 

ᐅᖃᐅᑎᒍᓐᓇᕿᓐᖓ, ᒥᓂᔅᑕ ᓴᒻᒧᖅᑐᖅ, ᖃᓄᖅ 

ᐃᒫᖔᓚᓐᓂᕐᒪᖔᖅᐱᑦ ᑕᐃᑲᓂ ᑲᑎᒪᓪᓗᓯ ᓄᓇᕗᑦ  

ᐱᓴᕋᐃᓐᓂᖅᓴᐅᖁᓪᓗᒍ ᐊᒻᒪᓗ 

ᐊᓯᔾᔨᖃᑦᕈᓐᓇᕐᔫᒥᔪᓂᒃ ᖃᓄᖅ 

ᐊᑐᖅᑕᐅᕙᓐᓂᕐᐊᓂᖏᑕ ᑮᓇᐅᔭᖅᑖᕈᑎᒃᓴᒧᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᕼᐃᒃᔅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᓈᖕᒪᒃᓴᕈᕕᑦ ᒥᓂᔅᑕᐅᑉ 

ᑐᒡᓕᐊᓄᑦ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. CGS-

ᒃᑯᑦ ᐱᖃᑕᐅᓚᐅᖅᑐᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐃᓚᐅᓚᐅᖅᑐᑦ ᓰᑏᕝᕙ 2013-

ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓᑦ ᑕᐃᔅᓱᒪᓂ 

ᐅᖃᐅᓯᖃᓚᐅᕐᒪᒻᒪ ᒑᓯᒧᑦ ᑖᒃᓰᔭᐃᔭᕐᓂᕐᒥᑦ 

ᐊᖏᖃᑎᒌᒍᑎᒥ. 

ᐱᖃᑕᐅᓂᖃᓚᐅᓐᖏᑎᐊᖅᑐᒍᓪᓕ ᓄᑖᒥᒃ ᑳᓇᑕᒥ 

ᐱᕈᖅᓴᐃᓂᕐᒧᑦ ᑮᓇᐅᔭᓂᒃ ᓴᖅᑮᒐᓱᓕᖅᑎᓪᓗᒋᑦ. 

ᑕᐃᒪᓕ ᔪᓚᐃᖑᓕᖅᑲᑦ ᑭᓯᐊᓂ PEI-ᒥ 

ᑲᑎᒪᖃᑕᐅᓛᕋᓗᐊᖅᑐᒍᑦ. 

 

ᖃᐅᔨᒪᔪᒍᓪᓕ ᒑᓯᓄᑦ ᑖᒃᓰᔭᖅᑎᑦᑎᓂᐅᖃᑦᑕᖅᑐᖅ 

ᒫᓐᓇ ᑭᖏᓪᓕᐹᖅᓯᐅᒻᒥᑦ 

ᐊᖏᖃᑎᒌᒍᑎᓕᐅᕈᔾᔭᐅᒐᓱᓕᖓᑦ ᑕᐃᒪ 

ᑕᑯᓛᖅᑕᔅᓴᕆᕙᕗᑦ ᐊᕐᕌᒍᑦ 2014 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᑦ 

ᐱᒋᐊᓕᕋᑖᒥᓂᐅᑎᓪᓗᒍ. ᐊᔭᐅᕇᓐᓇᕋᓱᓐᓂᐊᖅᑐᒍᑦ 

ᒐᕙᒪᑐᖃᒃᑯᓐᓂᑦ ᓇᓗᓇᐃᖅᑐᐃᖁᓗᒋᑦ ᖃᓄᖅ 

ᑐᑭᖃᓪᓚᕆᒃᑲᓗᐊᕐᒪᖔᑕ ᑳᓇᑕᒥ 

ᐱᕈᖅᓴᐃᒍᑎᔅᓴᐃᑦ ᑮᓇᐅᔭᑦ. 

 

ᐊᒻᒪ ᑮᓇᐅᔭᑦ ᑖᒃᑯᐊ 2014-ᖑᓕᖅᑲᑦ 

ᐃᖏᕋᓯᖁᓪᓚᕆᒃᑲᓗᐊᕋᑦᑎᒍᑦ ᑭᓯᐊᓂ ᐅᓪᓗᖓ 

ᑕᐃᒍᓐᓇᖏᑦᑎᐊᕐᒥᔭᕋ ᒫᓐᓇ. ᐊᖏᖃᑎᒌᒍᑎ ᑖᓐᓇ  

ᐊᒥᓱᑲᓪᓚᕈᓗᓐᓂᒃ ᓱᓕ 

ᐊᖏᖃᑎᒌᒍᑎᑕᖃᕆᐊᖃᓐᖓᑦ 

ᐊᖏᖃᑎᒌᒍᑎᐅᒐᓱᑦᑐᑦ ᐃᓗᓕᖏ ᓱᓕ 

ᐱᔭᕇᖅᑕᐅᓯᒪᓐᖏᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᓱᑦ 

ᐱᒡᒐᓇᖅᑐᑦ ᓵᓐᖓᒋᐊᖃᓐᓂᖅᑭᓯᐅᒃ ᑮᓇᐅᔭᑦ 

ᐃᖏᕐᕋᑦᑎᐊᖏᔾᔪᑎᔅᓴᖃᖅᑲᑦ ᑭᓱᓂᑦ 

ᒐᕙᒪᑐᖃᒃᑯᓐᓃᓐᖔᖅᑐᑦ ᑕᐃᒃᑯᐊ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᕼᐃᒃᓯ. ᒥᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᑖᒃᓱᒥᖓ 

ᑭᐅᑎᑦᑐᓐᓇᕈᖕᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᕐᕉᒻᒪᑎᒃ ᐱᒡᒐᓇᖅᑐᖅᓯᐅᕈᑎᒋᓲᖏᑦ ᓄᓇᕗᑦ 

ᒐᕙᒪᒃᑯᖏᑕ ᐱᔾᔪᑎᓕᒃ ᓄᑖᒥᒃ ᑳᓇᑕᒥᑦ 

ᐱᕈᖅᓴᐃᓂᕐᒧᑦ ᑮᓇᐅᔭᖏᓐᓂᒃ. ᑕᐃᓐᓇ 

ᓯᕗᓪᓕᐅᔪᔪᖅ ᑮᓇᐅᔭᑦ 

ᖃᐃᑕᐅᑦᑕᐅᑎᒋᖃᑦᑕᓚᐅᖅᓯᒪᒻᒪᑕ ᐊᒻᒪᓗ 

ᐊᕝᕙᓪᓗᖓᖏᑦ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕆᓲᑦᑕ 

ᐱᑦᑕᐅᑎᒋᑦᑕᖅᑲᕗᑦ ᐊᒻᒪᓗᑦᑕᐅᖅ 

ᑮᓇᐅᔭᖅᑐᕈᑎᔅᓴᖅ ᓴᖅᑭᕋᑦᑎᒍ ᐊᕝᕙᖏᑦ 

ᐱᒃᑲᓐᓂᑦᑕᓕᕆᕙᕗᑦ.  

 

ᒫᓐᓇᓕ ᐊᓯᕈᖅᑕᐅᒻᒪ ᑐᔅᓯᕋᕐᓂᒃᑯᑦ ᑭᓯᐊᓂ 

ᐱᔭᔅᓴᖃᑦᑕᓂᐊᓕᕐᖓᑕ ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᓂᒃ ᐱᑦᑕᖅᑯᑦ ᐊᒻᒪ ᓇᓗᓇᐃᖅᑐᖅᑕᓕᖅᑲᑦ 

ᖃᓄᖅ ᐊᑭᓕᖅᑕᐅᕙᓪᓕᐊᓂᐊᕐᒪᖔᑕ.  

ᐸᐃᑉᐹᓕᕆᓂᒃᑯᑦ ᑕᒪᓐᓇ ᑲᒪᒋᐅᒻᒪᑕ 

ᕿᒥᕐᕈᐊᖅᑕᐅᑦᑎᐊᖃᑦᑕᖅᑐᓂ. ᒐᕙᒪᑐᖃᒃᑯᑦ 

ᓯᕗᓪᓕᕐᒥᑦ ᐊᐅᓚᔾᔪᓯᕆᓚᐅᖅᑕᖏᓐᓄᑦ 

ᐅᑎᖅᑎᒐᓱᑦᑕᕋᓗᐊᕗᑦ ᑮᓇᐅᔭᖅ 

ᖃᐃᑕᐅᑦᑕᐅᑎᒋᓂᖅᓴᐅᖃᑦᑕᕐᓗᑎᒃ ᐊᒻᒪ 

ᐅᓂᒃᑳᓕᐅᕆᐊᖃᓗᐊᕌᓗᖏᓐᓂᖅᓴᐅᔪᒐᓗᐊᕐᖓᑦ. 

 

ᐃᓱᒫᓘᑎᖃᒥᒐᑦᑕᑦᑕᐅᖅ ᐊᕐᕌᒍᑕᒫᖅᓯᐅᒻᒥᑦ 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᐅᑎᓂᒃ 

ᓴᖅᑮᖃᑦᑕᕈᓐᓇᕐᓂᐊᓚᐅᕋᑦᑕ ᒪᓕᒐᓕᐅᖅᑎᓄᑦ 

ᐊᖏᖅᑕᐅᖃᑦᑕᕐᓗᑎᒃ ᐊᒻᒪ ᐊᒥᒐᖅᓯᓂᐊᖅᑑᔮᖅᑲᑕ 

ᑕᐃᑲᓂ ᐋᖅᑭᒋᐊᖅᑕᐅᕕᖃᖃᕈᓐᓇᕐᓂᐊᔪᒐᓗᐊᖓᑦ. 

ᑭᓯᐊᓂ ᒫᓐᓇ ᒐᕙᒪᑐᖃᒃᑯᑦ ᐃᓛᒃᑯᑦ 

ᐱᓕᕆᐊᔅᓴᐃᑦ ᐱᓕᕆᐊᔅᓴᖅᑎᒎᖓᖔᕐᓗᒍ 

ᐊᕕᑦᑐᖅᓯᒪᓗ ᐱᓕᕆᐊᖑᖁᔭᐅᓕᕐᒥᒻᒪᑦ. ᑕᐃᒪ 

ᖃᐅᔨᓴᕖᖓᖅᑐᐊᓘᓚᐅᕐᓗᑕ ᑭᓯᐊᓂ ᑮᓇᐅᔭᓂᒃ 

ᑐᔅᓯᕋᖃᑦᑕᕈᓐᓇᖃᑦᑕᕐᓂᐊᕋᑦᑕᒎᖅ. ᐊᒻᒪ 

ᐅᑭᐅᖅᑕᖅᑐᒥ ᐱᓕᕆᐊᕆᒐᓱᑦᑕᒍ ᑳᓐᑐᕌᒃ-

ᒐᔅᓴᐃᓪᓗ ᑳᓐᑐᕌᒃ-ᓕᕆᔨᐅᓲᑦ 

ᐊᒥᒐᕕᐅᑎᓲᖑᑎᓪᓗᒋᑦ ᓴᓇᔨᐅᒍᓐᓇᓲᑦ.  

 

ᑕᒪᔾᔭ ᐱᒡᒐᓇᖅᑐᖅᓯᐅᕈᑎᖃᑦᑕᖅᑕᕗᑦ 

ᐱᓕᕆᖃᑎᖃᕋᓱᑦᑐᑕ ᑳᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᐊᒻᒪᓗ ᒐᕙᒪᑐᖃᒃᑯᓐᓂ. 

ᖃᐅᔨᒐᓱᒃᑲᓗᐊᖅᑐᒍᓂᓛᒃ 

ᐊᓯᔾᔩᒍᓐᓇᖏᒃᑲᓗᐊᕐᒪᖔᑕ 

ᒪᓕᑦᑕᐅᖁᓂᐊᖅᑕᖏᓐᓂᑦ ᓄᑖᒥᒃ ᑳᓇᑕᒥ 

ᐱᕈᖅᓴᐃᒍᑎᔅᓴᓂᒃ ᑮᓇᐅᔭᓂᒃ 

ᐊᑐᐃᓐᓇᖃᖅᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒍᕇᓐ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒐᕙᒪᑐᖃᒃᑯᑦ ᒥᓂᔅᑕᖏᑦ ᐅᑎᕆᐊᕋᓱᑦᑐᕐᔫᔮᓕᕐᒥᔫᑦ.  

ᐃᒫ ᓱᒃᑲᓕᓂᖅᓴᑯᓗᒻᒥᑦ ᑮᓇᐅᔭᖅᑖᑎᑦᑎᕈᓯᕐᒥᒃ 

ᐱᑕᖃᔪᒐᓗᐊᖅᑎᓪᓗᒍ. 

 

ᐅᐊᑦᑎᐊᕈᒃᑲᓐᓂᖅ  

ᐊᐱᕆᒃᑲᓂᕐᓂᐊᑐᐃᓐᓇᓕᖅᑯᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᑲᔪᓯᒋᐊᑐᐃᓐᓇᕐᓗᑕ. ᒥᔅᑕ ᒥᒃᑭᓐᖑᐊᖅ 

ᐅᖃᐅᓯᔅᓴᑐᐃᓐᓇᐃᑦ ᐊᐱᖅᑯᑎᔅᓴᑐᐃᓐᓇᐃᓘᓐᓃᑦ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᕼᐃᕗᓪᓕᖅᐹᒥ ᑖᓐᓇ ᐊᐱᖅᑯᑎᒋᒍᐊᕋ ᒥᓂᔅᑕᐅᔪᖅ 

ᐅᖃᐅᕼᐃᒃᕼᐊᖏᓐᓂᑦ, ᒪᑉᐱᐊᓂ 3. (ᑐᓵᔨᑎᒍᑦ) 

ᑕᐅᓇᓂ ᐊᓪᓕᖅᐹᖓᓂ ᑲᑎᓐᖓᐅᖅᑐᓂᑦ 

ᑎᑎᕋᖅᓯᒪᔪᓂᑦ ᒪᑉᐱᒐᖓᓂ 3-ᒥ, ᒥᓂᔅᑕ 

ᐅᖃᖅᓯᒪᒻᒪᑦ ᑕᒪᒃᑯᐊ ᐱᓕᕆᐊᖑᓂᐊᖅᑐᐃᑦ 

ᓈᒻᒪᓈᖅᓯᒪᑦᑎᐊᕋᓗᐊᕐᒪᖔᑕ, 

ᓯᕗᓪᓕᐅᔭᕆᐊᖃᑦᑎᐊᕋᓗᐊᕐᒪᖔᑕ 

ᐊᑭᑐᔪᖅᑐᕈᑎᔅᓴᓂᑦ. ᑖᒃᑯᐊ ᑲᑎᒪᔨᕋᓛᒡᒎᖅ 

ᐋᖅᑭᑦᑎᕆᓲᑦ ᖁᓕᕇᑦᑎᑦᑎᓂᕐᒥᑦ, 

ᖃᓕᕇᑦᑎᑦᑎᓂᕐᒥᑦ ᓇᓕᐊ ᓯᕗᓪᓕᐅᒋᐊᖃᕐᒪᖔᖅ. 

ᑖᓐᓇ ᒪᓕᑦᑕᒥᓂᖅ ᓇᓕᐊ 

ᓯᕗᓪᓕᐅᒋᐊᖃᕐᓂᐊᕐᒪᖔᑕ ᕿᓚᒻᒥᒃ 

ᐱᓕᕆᐊᖑᓂᐊᖅᑐᐃᑦ ᐱᖃᓯᐅᔾᔨᒻᒪᑕ 

ᐋᓐᓂᐊᖅᑕᐃᓕᔪᓕᕆᓂᕐᒥᑦ, ᐊᑦᑕᓇᖅᑐᓕᕆᓂᕐᒥᓪᓗ 

ᐊᒻᒪᓗ ᐊᓯᐊᒎᕆᐊᖃᓐᖏᑦᑐᐃᑦ ᓴᖅᑭᔮᕆᐊᓖᑦ, 

ᐱᔨᑦᑎᕋᐅᑏᓪᓗ ᐊᒻᒪᓗ ᑮᓇᐅᔭᓕᐅᕈᑎᔅᓴᐃᑦ, 

ᐃᓄᓕᕆᔾᔪᑎᔅᓴᐃᓪᓗ. ᑖᒃᑯᐊ ᒪᓕᑦᑕᐅᔭᕆᐊᓖᑦ 

ᐊᑐᖅᑕᐅᕙᑉᐹᑦ ᐊᑭᑐᔪᖅᑐᕈᑎᔅᓴᓕᒫᑦᑎᐊᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᓴ ᓴᒻᒧᖅᑑᖅ. ᐄᒎᖅ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑖᖅ. ᒪ’ᓇᓪᓗᐊᕕᒃ, 

ᑭᐅᔭᐅᑦᑎᐊᕋᒪ. ᑖᓐᓇ ᑭᐅᔾᔪᕼᐃᕆᔮᓗ 

ᑐᕼᐊᕐᓂᖅᐳᖅ. ᑕᐃᒪᓗ (ᑐᓵᔨᑎᒍᑦ) ᑖᓐᓇ 

ᒐᕙᒪᐅᕋᑖᓚᐅᖅᑐᓂᒃ ᒪᓕᒐᓕᐅᖅᑏᑦ ᐅᓂᒃᑳᓂᒃ 

ᐱᓯᒪᓐᓂᒥᒻᒪᑕ ᓄᓇᓖᑦ ᖃᓄᐃᑦᑑᓂᖏᓐᓂᑦ  

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᖃᕐᓂᐊᕐᓂᕐᒥᒻᒪᑦ. 

ᑖᒃᑯᐊ ᐅᖃᐅᓯᕆᓯᒪᕕᓯᐅᒃ ᐊᖏᔪᖅᑲᐅᑎᓯᓗ 

ᐃᒥᐅᑉ ᐱᐅᔭᕆᐊᖃᕐᓂᖏᓐᓄᑦ ᓄᓇᓕᓐᓂ, ᑖᓐᓇ 

ᐅᓂᒃᑳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᒃᑭᓐᖑᐊᖅ. ᑲᔪᓯᒃᑲᓐᓂᓚᐅᓐᖏᓂᑦᑎᓐᓂ 

ᓇᒦᒻᒪᖔᔅᓯ ᐅᖃᖃᑦᑕᕐᓗᓯ ᑖᓐᓇ 

ᐅᖃᐅᓯᕆᓂᐊᖅᑕᑦᑎᓐᓅᑲᓴᑦᑎᐊᕐᖓᑦ. ᐃᒪᓐᓇ 

ᐅᖃᐅᓯᔅᓴᑐᐃᓐᓇᕐᓂᒃ, ᐊᐱᖅᓲᑎᑐᐃᓐᓇᕐᓂᒃ 

ᑕᕝᕙᓃᑦᑐᕆᑦᑎᖏᒃᑯᔅᓯ ᐅᖃᐅᓯᐅᖅᑲᐅᔪᓂᑦ 

ᓂᓪᓕᕈᓐᓇᖅᑐᓯ. ᒥᔅᑕ ᓴᒻᒧᖅᑑᖅ ᑭᐅᑎᒍᓐᓇᖅᐸᕋ. 

ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑲᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑐᑭᓯᔾᔪᑎᒃᓴᒥᑦ ᒫᓐᓇ 

ᐱᓕᕆᐊᖃᕋᑦᑕ, ᐱᐊᓂᒃᓯᒪᓕᖅᐸᓪᓕ 

ᓴᖅᑭᑕᐅᔪᒫᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᒻᒫᖅᑐᖓ ᓇᓗᓇᐃᔭᐃᒐᕕᑦ. ᐅᓇᓕ 

ᐊᐱᖅᑯᑎᒋᕼᐅᐊᒻᒫᒐᕋ ᓈᒻᒪᖏᓐᓂᖅᐸᓪᓗ 

ᓇᓗᓇᐃᕐᕕᒋᔫᓪᓗᐊᕐᓂᐊᖅᐸᕐᒪ. 

 

ᕼᐋᒻᓚᖁᑎᒋᔭᖅᐳᑦ ᖃᒪᓂᑦᑐᐊᕐᒥ ᐊᑭᑐᔫᑎᓄᑦ 

ᐱᓕᕆᐊᓂᑦ ᓇᓗᓇᐃᔭᐃᓚᐅᕐᒪᑕ ᐅᓇ 

ᐱᑖᕈᐊᓛᕆᒻᒪᖔᑦᑐᒃ ᓄᓇᓕᒋᔭᑉᑎᓐᓂ. ᑖᓐᓇ 

ᖁᓪᓕᖅᐹᕆᔭᐅᒻᒫᓚᐅᖅᕼᐅᓂ ᖃᒪᓂᑦᑐᐊᕐᒥ 

ᕼᐊᖑᓐᓂᐊᒐᐅᔪᖅ utilidor, ᑭᕼᐃᐊᓂ ᑖᒃᑯᓇᓂ 

ᑕᑯᓇᓐᖏᒻᒪᑦ …(ᑐᓵᔨᑎᒍᑦ) ᑖᓐᓇ ᒥᓂᔅᑕᐅᑉ 

ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒍᓐᓇᖅᐸᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᒃᑭᓐᖑᐊᖅ. 

ᒥᓂᔅᑕ, ᓴᒻᒧᖅᑑᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᕝᕙᓂ ᑲᑎᒪᕕᑦᑎᓐᓂ 

ᑭᐅᓚᐅᖅᓯᒪᔭᕋ, ᑕᐃᒃᑯᐊ ᖃᒪᓂᑦᑐᐊᕐᒥᐅᑦ 

ᕼᐋᒻᒪᓚᒃᑯᖏᑦ ᐱᓕᕆᔨᖁᑎᒪ 

ᑲᑎᒪᖃᑎᒋᒃᑲᓐᓂᕈᒫᕐᒪᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑑᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑭᐅᒐᕕᑦ ᖁᔭᓐᓇᒦᒃ, ᒥᓂᔅᑕ. ᑖᓐᓇ 

ᒥᓂᔅᑕ ᓇᓗᓇᐃᕈᓐᓇᖅᐸ ᖃᓄᖅ 

ᑭᓇᐅᔭᖃᖅᑎᑕᐅᒻᒪᕆᓐᓂᐊᕐᒪᖔᑦ ᑕᒪᓐᓇ.. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᒻᒧᖅᑐᖅ.   

 

ᐊᖓᔪᖅᑳᖅ ᓴᒻᒧᖅᑐᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᔪᖏᑦᑎᒃᑯᕕᖓ ᐅᓇ ᑐᓪᓕᕋ ᑭᐅᖁᒐᓗᐊᕋᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᐊᑎ 

ᑲᔪᓯᓚᐅᕆᑦ ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᐃ, ᐅᖃᐅᓯᖃᖅᑐᖅᑲᐃ 

ᖃᒪᓂ’ᑐᐊᕐᒥ. ᐃ, ᐊᔪᓐᓇᕋᔭᖏᒻᒪᖔᑦ 

ᖃᐅᔨᓴᕐᓂᖃᕐᓂᐊᖅᑐᒍᑦ ᑭᓱᓪᓗ 

ᐃᓚᐅᒋᐊᖃᕋᔭᕐᒪᖔᑕ. ᑭᓯᐊᓂ ᖃᐅᔨᒪᔪᒍᑦ 

ᑭᖑᓂᑦᑎᓐᓂ ᖃᐅᔨᓴᕐᓂᐅᖃᑦᑕᖅᓯᒪᔪᓂᒃ ᑖᒃᑯᐊ 

ᓴᖑᑎᑕᐅᓂᖏᑦ ᐃᒻᒪᓐᓇ ᓱᓗᓕᒃᒨᖅᑕᐅᓂᖏᑦ 

ᑖᒃᑯᐊ ᐊᑭᑐᔪᒻᒪᕆᐊᓗᒐᔭᕐᒪᑕ ᒐᕙᒪᒃᑯᓐᓄᑦ 

ᓂᐅᕕᐊᕆᔭᐅᓪᓗᑎᒃ. ᑕᐃᒪ ᖃᐅᔨᓴᓚᐅᕐᓗᑕ 

ᖃᐅᔨᒪᓂᖅᓴᐅᓕᕋᔭᖅᑐᒍᑦ ᖃᓄᖅ 

ᐊᑭᖃᕐᓂᐊᕐᒪᖔᓐ ᐊᒻᒪᓗ 

ᐃᓱᒪᓕᐅᕈᑕᐅᒋᐊᖃᕐᓂᐊᖅᑐᖅ ᖃᓄᖅ ᑕᒪᓐᓇ 

ᑭᓇᐅᔭᖃᖅᑎᑕᐅᔪᓐᓇᕐᓂᐊᒪᖔᑦ ᑖᒃᑯᓇᖓᑦ 

ᐱᖁᑎᕐᔪᐊᓕᕆᔪᑎᓂᒃ. 

ᑭᓯᐊᓂ ᒫᓐᓇᐅᔪᖅ ᖃᓄᖅ ᐊᑭᖃᕋᔭᕐᒪᖔᑦ 

ᖃᐅᔨᒪᖏᑕᕋ…ᐃᒻᒪᖃ ᓄᓇᓕᑦ ᑖᒃᑯᐊᑕᐅᖅ $100 

ᒥᓕᐊᓂᖃᐃ. ᐃᒪᓕᕆᔾᔪᑕᐅᔪᑦ ᐊᓯᐊᓄᑦ 

ᓴᖑᓂᐊᖅᐸᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᑦᓯᕙᐅᑕᖅ. 

ᓇᓗᓇᐃᖅᓯᕕᐅᒍᒪᑐᐃᓐᓇᖅᑐᖓ ᒪᑉᐱᒐᖅ 3ᒥ. 

ᑖᒃᑯᓇᓂ, ᑖᒃᑯᐊ ᐱᒋᐊᖅᑎᑕᐅᕋᑖᖅᑎᓪᓗᒋᑦ 

ᓄᓇᕗᑦ ᐱᕈᖅᐸᓪᓕᐊᓂᖓ ᑖᒃᑯᐊ 

ᐊᖅᑭᐅᒪᒍᓐᓇᕐᒪᖔᑕ. ᑕᒪᓐᓇ ᑐᑭᖃᖅᐸ 

ᓄᓇᓕᐅᔪᖅ ᐱᔪᒪᔭᖏᑦ ᖃᕆᓴᐅᔭᕐᒨᖅᐸᑕ 

ᐱᒐᔭᖅᐸᖏᑦ ᓄᓇᓕᖏᑦ ᒪᑭᒪᔪᓐᓇᕐᓂᐊᖅᐸᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

(ᑐᓵᔨᑎᒍᑦ) ᒥᓂᔅᑕ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ (ᑐᓵᔨᑎᒍᑦ): ᑖᓐᓇ 

ᑭᐅᑎᓐᓂᐊᒐᒃᑯ ᑐᓪᓕᕋ.   

 

ᐃᒃᓯᕙᐅᑕᖅ: ᒥᓂᔅᑕᐅᑉ ᑐᓪᓕᐊ ᒥᔅᑕ ᒍᕇᓐ. 

 

ᒍᕇᓐ. ᑖᒃᑯᐊ ᓄᓇᓕᓕᒫᓐᓄᑦ ᖃᕆᓴᐅᔭᕐᒦᒻᒪᑕ 

ᐃᑭᐊᖅᑭᕕᐊᓂ. ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᓄᓇᕗᑦ 

ᒐᕙᒪᒃᑯᖏᑦ ᒐᕙᒪᑐᖃᒃᑯᓪᓗ 

ᐱᖁᑎᕐᔪᐊᓕᕆᕙᓪᓕᐊᔾᔪᑎᖏᓐᓂ. 

 

ᑖᒃᑯᐊ ᐅᖃᐅᔾᔨᒋᐊᖅᑎᐅᔪᐃᑦ 

ᐱᖁᑎᔾᔪᐊᓕᕆᓂᕐᒧᑦ ᓄᓇᕘᒧᑦ ᐊᒻᒪᓗ 

ᓇᓗᓇᐃᖅᓯᓯᒪᓪᓗᑎᒃ ᑖᒃᑯᐊᓗ ᓯᕗᓪᓕᐅᔾᔭᐅᓯᒪᔪᑦ  

ᓇᓗᓇᐃᒃᑯᓯᖅᓱᖅᑕᐅᖃᑦᑕᖅᑐᑦ ᑲᔪᓯᓂᐊᕐᓂᖏᑦ. 

ᑖᒃᑯᐊ ᒪᓕᒃᓯᒪᔪᑦ ᐃᒪᓐᓇ ᑐᓐᖓᕕᐅᔪᓂᒃ ᐃᒪᓐᓇ 

ᐊᑦᑕᓇᖅᑐᖃᕆᐊᖃᖏᓐᓂᖏᑦ ᐃᓱᒪᒋᔭᐅᓪᓗᑎᒃ 

ᑕᒪᓐᓇ ᐃᓱᒪᓕᐅᕈᑕᐅᔪᖅ ᓯ.ᐊᐃ.ᓯᒃ.ᑯᑦ. 

 

ᑖᒃᑯᑎᒎᓇ ᑲᑎᒻᒪᔨᕌᓛᑎᒍᑦ ᐃᓚᐅᖃᑦᑕᖅᑐᑦ 

ᓇᓪᓕᐊ ᐱᓕᕆᐊᒃᓴᐃᑦ ᐊᖏᖅᑕᐅᓂᐊᕐᒪᖔᑕ 

ᑕᕝᕙᓂ ᓴᓇᓐᓇᐅᔪᒥ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕆᓐ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐃ, 

ᓇᓗᓇᐃᖅᓯᒪᑦᓯᐊᖁᓪᓗᒍ ᑖᓐᓇ ᐱᒍᒪᔭᐅᔪᓂᒃ, 

ᐱᒍᒪᔭᐅᔪᓄᑦ ᑎᑎᕋᖅᓯᒪᕕᐅᑐᐃᓐᓇᕐᒪᑦ  

ᒪᑭᒪᒍᓐᓇᖅᑐᓄᑦ ᑎᑎᖅᓯᒪᕕᐅᖏᒻᒪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᖏᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑖᓐᓇ ᐸᕐᓇᐅᑕᐅᒻᒪᑦ 

ᐊᖅᑯᑎᒋᔭᐅᒍᓐᓇᕐᒪᑦ ᐸᕐᓇᓂᕐᒧᑦ. ᒫᓐᓇ 

ᑕᐃᒪᐃᓕᖓᔾᔪᑎᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᐊᐱᖅᑯᑎᒃᓴᑦ, 

ᐊᐱᖅᑯᑎᓴᑐᐃᓐᓇᐃᑦ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑰᒻᒥᒃ, ᐃᒃᓯᕙᐅᑕᖅ. ᐅᕙᓂ ᒪᒃᐱᒐᖓᓂ 

4. ᖁᓛᓂ ᐃᒪᐃᓕᖓᒻᒪᑦ. (ᑐᓵᔨᑎᒍᑦ) ᑕᒪᒃᑯᐊ 

ᓄᑖᓕᒪᑦ ᐅᓪᓗᒥ ᐸᕐᓇᒍᑕᐅᓯᒪᒻᒪᑕ, ᐃᓛᒃ, ᑐᖔᒍᑦ 

ᐸᕐᓇᒍᑕᐅᓚᐅᖅᑐᖅ ᓴᖅᑭᑎᑕᐅᓚᐅᖅᑎᓐᓇᒋᑦ 

ᓄᓇᕗᑉ ᒐᕙᒪᖏᑦᑕ ᐸᕐᓇᐅᑎᖏᓐᓄᑦ ᑖᒃᑯᐊ 

ᓇᓗᓇᐃᖅᓯᒪᑦᑎᐊᓂᖅᓴᐅᓂᐊᖅᐸᑦ ᑕᐃᒫᒃ 

ᑐᑭᓯᐅᒪᕗᖓ ᑖᓐᓇ ᓄᑖᖑᓂᖓᓂ  

ᐃᓕᖅᑯᓯᐅᓂᐊᓕᖅᑐᖅ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

2014-15? ᑖᓐᓇ ᓯᕗᓪᓕᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᑖᓐᓇ ᒪᓕᑦᑐᒍ ᑐᖔᒍᑦ 

ᐸᕐᓇᐅᑕᐅᓂᖏᑦ ᐅᖃᖅᓯᒪᒻᒪᑦ 

ᐊᔪᓐᖏᓂᖅᓴᐅᓂᐊᕋᔅᓯ ᑖᓐᓇ ᐱᓕᕆᐊᔅᓴᖅ 

ᐱᐊᓂᒃᑕᐅᕕᔅᓴᖓᓄᑦ 

ᐱᐊᓂᒃᑕᐅᓂᖅᓴᐅᖃᑦᑕᖁᓪᓗᒋᑦ. ᑐᑭᓯᐅᒪᕗᖓ 

ᑕᐃᒪ ᒫᓐᖓᑦ ᐱᒋᐊᕐᓗᒍ ᐱᓕᕆᐊᖑᔪᑦ ᑕᒪᒃᑯᐊ 

ᖃᐅᔨᓴᕈᑎᖃᓕᖅᑐᐃᑦ ᖃᓄᑎᒋ 

ᓯᕗᒧᐊᑦᓯᐊᐸᓪᓕᐊᕐᒪᖔᑕ ᐅᕝᕙᓘᓐᓃᑦ ᑕᐃᓐᓇ 

ᑐᖔᒍᑦ ᐸᕐᓇᐅᑕᐅᖅᑲᐅᔪᖅ ᐊᑑᑎᖃᕐᒪᖔᖅ 

ᑖᔅᓱᒥᖓ ᐱᓕᕆᐊᖑᓂᖓᓄᑦ ᑮᓇᐅᔭᖅᑑᑎᔅᓴᖅ 

ᖃᐅᔨᒪᔭᐅᒋᐊᕐᓂᖓᓄᑦ?  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ, ᐅᕙᓂ 

ᐱᓕᕆᐊᕆᓂᐊᖅᑕᑦᑎᓐᓂ ᑖᓐᓇ ᐃᒻᒥᒃᑯᑦ 

ᑎᑎᕋᖅᓯᒪᒻᒪᑦ Pre-Planning Studies ᐃᒻᒥᒃᑯᑦ 

ᑎᑎᕋᖅᐸᒌᖅᓯᒪᒻᒪᑦ ᑕᐃᑯᕐᖓᕈᑦᑕ 

ᐊᐱᖅᓱᕈᓐᓇᖅᑎᓚᐅᕐᓂᐊᖅᐸᒋᖓᐃ ᑖᔅᓱᒧᖓ? 

 

ᐅᖃᐅᓯᔅᓴᑦ. ᐊᐱᖅᑯᑎᔅᓴᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᑕᖅᑭᒍᓐᓇᑦᑎᐊᕋᕕᑦ, ᐃᒃᓯᕙᐅᑕᖅ. ᐳᐃᒍᕐᓂᕋᒪ 

ᐊᐱᕆᔭᕆᐊᒃᓴᖅ ᒥᔅᑕ ᕋᒻᐴᑦ 

ᐃᖅᑲᐃᑎᑲᓪᓚᖃᑖᕐᒫᖓ. 

 

ᑕᐃᒪ ᐊᐱᖅᑯᑎᒋᒍᒪᖅᑲᐅᔭᕋᓂᒃ 

ᐃᖅᑲᐃᑎᑕᐅᕋᑖᕋᒪ. ᑕᐃᒃᑯᐊ ᐅᕕᒃᑲᐃᑦ 

ᐅᖃᐅᔾᔨᒋᐊᖅᑎᖏᑦ ᑕᑯᔅᓴᐅᕙᑦ. 

ᕕᕗᐊᕆ 2009-ᖑᑎᓪᓗᒍ ᑲᓇᑕᒥ ᑲᑎᒪᔨᑦ 

ᐊᕙᑎᓕᕆᓂᕐᒧᑦ ᑐᓴᖅᑎᑦᑎᓚᐅᕐᒪᑕ ᑲᓇᑕᓕᒫᒥ 

ᐊᐅᓚᑕᐅᔾᔪᑎᔅᓴᓂᒃ ᑖᒃᑯᐊ ᓄᓇᓕᑦ 

ᑭᓈᓗᓕᕆᕝᕕᖏᓐᓂᒃ ᐊᑕᒃᑯᖃᕐᕕᖏᓂᓪᓗ ᑕᕝᕙᓂ 

ᐸᕐᓇᐅᑎᓂ ᐃᓚᖃᓚᐅᕐᒪᑦ ᐅᑭᐅᖅᑕᖅᑐᖅ ᐃᒪᓐᓇ 

ᐱᐅᓯᕚᓪᓕᕆᐊᖃᕐᓂᖏᓐᓂᒃ ᑖᒃᑯᐊ ᐃᓄᐃᑦ 

ᐊᒻᒪᓗ ᐊᑕᕐᓇᕆᐊᖃᓐᖏᑦᑐᑎᒃ. ᑕᐃᒪᐃᒻᒪᑦ, 

ᑖᒃᑯᓄᖓ ᑕᓪᓕᒪᓄᑦ ᐊᕐᕌᒍᓄᑦ 

ᖃᐅᔨᓴᕈᑕᐅᓂᐊᖅᑐᑦ ᑕᒪᒃᑯᐊ ᐃᓱᒪᒋᒋᐊᕐᓗᒋᑦ 

ᑭᓈᓗᖃᕐᕕᐅᔪᑦ ᐊᒻᒪᓗ ᓄᓇᖓ ᑕᒪᑐᒪ 

ᖃᓄᐃᓐᓂᖓ. 

 

ᑕᐃᒪ ᑕᓪᓕᒪᓄᑦ ᐃᓱᓕᔾᔪᑕᐅᒐᑦᑕ 

ᑐᑭᓯᒋᐊᖅᑎᒍᓐᓇᖅᑭᓐᖓ ᖃᐅᔨᓴᕈᑕᐅᓚᐅᖅᑐᓂᒃ 

ᐸᕐᓇᐅᑎᓂᒃ ᓴᖅᑭᑦᑐᖃᓚᐅᕐᒪᖔᖅ? ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. (ᑐᓵᔨᑎᒍᑦ) 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᓈᒻᒪᒃᓴᕈᕕᑦ ᑖᓐᓇ 

ᑐᓂᔾᔪᑎᒋᒍᒪᒐᓗᐊᖅᖢᒍ, ᒥᔅᑕ ᐳᓛᓐ.  

 

ᐃᒃᓯᕙᐅᑕᖅ: ᒥᔅᑕ ᓛᒻ.  

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ 

ᑖᓐᓇ ᖁᔭᓐᓇᒦᖅᐸᕋ ᐊᐱᕆᔪᖅ. ᐄ, ᓱᓕᔪᖅ. 

ᑖᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ ᐱᕕᔅᓴᕆᓚᐅᖅᑕᕗᑦ. 

ᑕᐃᒃᑯᐊ ᐅᖃᓕᒪᖃᑎᒋᓪᓗᒋᑦ ᐊᕙᑎᓕᕆᔨᒃᑯᑦ 

ᑲᓇᑕᒥ ᐊᓯᖏᓪᓗ ᑲᓇᑕᒥ. ᑕᐃᒃᑯᐊ ᑲᓇᑕᒥ 

ᑲᑎᒪᔨᐅᔪᑦ ᐊᕙᑎᓕᕆᓂᕐᒧᑦ ᐊᖏᖃᑎᒌᓚᐅᕐᒪᑕ 

ᑕᒪᓐᓇ ᖃᓄᐃᓐᖏᑦᓯᐊᕐᖓᑦ ᑲᑎᖅᓱᐃᕙᓪᓕᐊᓂᖅ 

ᑐᑭᓯᒋᐊᕈᑎᔅᓴᓂ ᐃᒪᓐᓇ ᐋᖅᑭᓱᖅᑕᐅᓂᐊᕐᓗᑎᒃ 

ᐊᑐᓕᖁᔭᓕᐅᕐᓂᐊᕐᓗᑎᒃ ᐃᒪᓐᓇ ᖃᓄᐃᑦᑐᓂᒃ  

ᑭᓈᓗᖃᕐᕕᓕᕆᔭᐅᓂᐊᕐᒪᖔᑕ ᑕᒫᓂ 

ᐊᕕᑦᑐᖅᓯᒪᓂᐅᔪᓂ. 

 

ᐊᒻᒪᓗ ᑲᓇᑕᒥ ᐊᕙᑎᓕᕆᔨᒃᑯᑦ ᐊᖏᖅᓯᒪᔪᑦ 

ᑕᒪᒃᑯᐊ ᑲᔪᓯᓯᒪᓂᐊᕐᓂᖓᓂ 

ᖃᐅᔨᓴᖅᑕᐅᒐᓱᐊᕐᓂᖓᓄᑦ. ᑕᐃᒪ 

ᑕᐃᔅᓱᒪᓂᐅᓕᖅᑲᑦ ᓄᓇᕗᒻᒧᑦ 

ᐊᑐᓕᖁᔭᓕᐅᕈᓐᓇᓂᐊᖅᑐᑦ ᑭᓱᓂᒃ 

ᐊᑐᖅᑕᐅᖁᔨᒻᒪᖔᕐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓛᒻ. 

(ᑐᓵᔨᑎᒎᖏᑦᑐᖅ) ᐊᑎᖁᑎᖃᕈᓐᓃᕋᒪ. ᑖᒃᑯᐊ 

ᐱᓕᕆᐊᔅᓴᑦᑎᓐᓂ ᒪᒃᐱᖅᑐᕋᖓᓄᐊᓚᐅᖅᑕ 

ᖃᓪᓗᓈᑎᑐᑦ J-3, ᐃᓄᑦᑎᑐᑦ ᔨ-3. ᑕᐃᒪ ᑖᒃᑯᐊ 

ᐅᖃᐅᓯᕆᕙᓪᓕᐊᓂᐊᕋᒃᑭᑦ. ᑕᕝᕙᓂ ᐃᒻᒥᒃᑰᖅᑐᓂᒃ 

ᐊᐱᖅᑯᑎᖃᕈᒪᓐᓂᕈᔅᓯ ᐃᓵᖃᑦᑕᕐᓂᐊᖅᐳᓯ. 

ᐱᒋᐊᖅᑎᒃᑎᓚᐅᕐᓚᖓᐃ. ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᔅᓯᖅᑎᑦ, ᐱᓕᕆᕝᕕᒃ ᓇᐃᓈᕈᑎᖏᑦ 

ᐊᑭᑐᔫᑎᓂᒃ ᐸᕐᓇᖕᓂᖅ ᑲᑎᒃᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓕᑦ $20,588,000. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᖕᒪᕆᐊᓗᒃ 

ᐃᒃᓯᕙᐅᑕᖅ. ᑕᐃᒃᑯᓇᓂ ᐃᑲᔫᑎᓂ ᑖᒃᑯᐊ $4.3 

ᒥᓕᐊᓐ ᐃᖃᓗᓐᓄᑦ ᑐᓂᔭᐅᔭᐅᓚᕐᒪᑕ 

ᓄᓇᓕᐸᐅᔭᓄᑦ. ᑖᒃᑯᐊ ᒪᓕᒐᒃᓴᖃᖅᐸᑦ ᑖᒃᑯᐊ 

ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᓄᓇᓕᐸᐅᔭᒃᑯᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᑖᓐᓇ ᓈᖕᒪᒋᔭᒍᖕᓂ 

ᑭᐅᔭᐅᖁᒐᓗᐊᖅᖢᒍ ᑐᖏᓕᕐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᓄᓇᓕᑦ ᒐᕙᒪᓕᕆᔨᖏᑦ ᐱᔨᑦᓯᖅᑎᒃᑯᓪᓗ  

ᐊᖏᖃᑎᒌᒍᑎᖃᖅᑐᑦ ᑖᒃᑯᓄᖓ ᐊᕐᕌᑕᒫᖅᓯᐅᑎᓂ 

ᑮᓇᐅᔭᖃᕈᑕᐅᔪᓂᒃ ᓄᓇᓕᐸᐅᔭᖓᓄᑦ ᐃᖃᓗᐃᑦ 

ᓴᓇᔾᔪᑎᒃᓴᐃᑦ; ᐊᒻᒪᓗ ᐅᓂᒃᑳᖃᑦᑕᕆᐊᖃᖅᑐᑦ 

ᑖᒃᑯᓄᖓ ᑮᓇᐅᔭᓂᒃ ᑐᓂᓯᓚᐃᓐᖏᓐᓂᑦᑎᓐᓂ 

ᐅᓂᒃᑳᖃᑦᑕᕆᐊᖃᓂᐊᖅᑐᑦ ᐊᒻᒪᓗ ᐊᕐᕌᒍᑕᒫᑦ 

ᐅᓂᒃᑳᓕᐅᕐᕕᐅᖃᑦᑕᕐᓂᐊᖅᑐᒍᑦ ᖃᓄᖅ ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᖕᒪᖔᑕ ᐊᒻᒪᓗ ᒪᓕᒐᐃᑦ 

ᒪᓕᒃᑕᐅᒐᓗᐊᕐᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᓯᐊᓄᑦ ᓅᓐᓂᐊᓕᕋᒪ. ᓯᕗᕐᖓᓐᓂ ᐸᕐᓇᐃᓂᐅᑉ 

ᒥᒃᓵᓄᑦ ᐊᐱᖅᑯᑎᖃᕈᒪᓂᐊᕋᒪ. ᑕᒫᓂ 20-

ᖏᓐᓃᒻᒪᑕ ᐱᓕᕆᐊᖑᕐᓂᐊᖅᑐᑦ ᐊᒻᒪᓘᓐᓃᑦ 

ᐱᓕᕆᐊᖑᔪᒪᔪᑦ ᓯᕗᕐᖓᓐᓂ 

ᐸᕐᓇᐅᑎᒋᓂᐊᖅᑕᖏᓐᓂᒃ ᐋᖅᑭᒃᓱᖅᑕᐅᔪᑦ ᐊᒻᒪᓗ 

ᑮᓇᐅᔭᓂᒃ ᓴᓂᕐᕙᐃᓯᒪᓪᓗᑎᒃ ᑖᒃᑯᓄᖓ 

ᐊᑐᕋᔭᖅᑐᓂᒃ. 

 

ᐅᐃᕖᑦ ᐃᓕᓐᓂᐊᕐᕕᖓᑦ ᑕᒫᓂ ᐃᖃᓗᓐᓂ ᐊᒻᒪᓗ 

ᐃᒡᓗᑦ ᐊᑕᐅᓯᐅᖏᑦᑐᑦ. ᑕᒪᕐᒥᒃᑎᐊᖅ ᑖᒃᑯᐊ 

ᐃᓕᓴᕆᓯᒪᒐᒃᑭᑦᔭ 

 

ᐃᓱᒫᓘᑎᒋᔭᐅᔪᑦ ᐊᒻᒪᓗ ᓱᕈᓯᖅ 

ᖁᐃᓂᓗᐊᓕᕐᓂᖏᓐᓅᖓᔪᑦ 

ᐱᓐᖑᐊᕐᕕᒃᑕᐅᖏᓐᓂᖓᓂ ᑖᒃᑯᐊ 

ᕿᒥᕐᕈᓇᖅᑕᐅᖃᓯᐅᔾᔭᐅᓯᒪᖕᒥᖕᒪᑕ. ᑭᓱᒥᒃ 

ᐱᔾᔪᑎᖃᖅᖢᑎᒃ ᑕᐃᒪᐃᓕᖓᕙᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑭᐅᔭᐅᑦᓯᐊᕐᓂᐊᕐᒪᑦ 

ᑐᓂᔾᔪᑎᒋᔪᒪᕝᓗᒍ ᑐᖏᓕᓐᓄᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᑐᓂᕐᕈᑕᐅᓯᒪᔪᖅ ᓯᕗᓪᓕᐅᔾᔭᐅᓯᒪᓪᓗᓂᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐃᒃᐸᔅᓴᖅ 

ᑲᑎᒪᑎᓪᓗᒋᑦ ᓴᖅᑭᓚᐅᖅᑕᒃᑲ ᐊᔾᔨᒋᓐᖏᑕᖏᓐᓂᒃ 

ᓴᖅᑭᑦᑎᓯᒪᒐᒪ $2 ᒥᓕᐊᓐᓂᒃ ᐸᕐᓇᐃᓂᕐᒧᑦ. 

ᓯᕗᕐᖓᒍᑦ ᐸᕐᓇᐃᓂᕐᒧᑦ ᐊᑐᖅᑐᒃᓴᐃᓂᒃᑯᑦ $2 

ᒥᓕᐊᓐᒧᑦ ᐋᖅᑭᑕᐅᓯᒪᖕᒪᑕ. ᑕᐃᒃᑯᐊ 

ᐱᓐᖑᐊᖅᑐᓕᕆᓂᕐᒧᑦ ᑐᕌᖓᔪᑦ ᖃᐅᔨᓴᖅᑕᑦ 

ᐃᓚᒋᔭᐅᖃᑕᕙᖃᐃ, ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. (ᑐᓵᔨᑎᒍᑦ) 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᓱᓕᓗ, 

ᐱᔪᓐᓇᕈᒪ, ᑖᓐᓇ ᑐᓐᓂᖅᑯᑎᒋᔪᒪᔭᕋ ᑐᖏᓕᓐᓄᑦ, 

ᒥᔅᑐ ᒍᕇᓐᒧᑦ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. $2 

ᒥᓕᐊᓐ ᐃᓚᓕᐅᔾᔭᐅᖃᓯᐅᔾᔭᐅᓯᒪᔪᖅ ᑕᐃᒃᑯᐊ 

ᐱᒋᐊᖁᑎᑦ ᐸᕐᓇᐅᑎᑦ ᐱᒋᑦᑎᑦᑐᓐᓇᕐᓂᐊᕋᑦᑎᒃᑯᑦ 

ᐊᒻᒪᓗ ᕿᒥᕐᕈᔭᐅᓗᑎᒃ. ᓇᐅᒃᑯᑦ ᐊᑭᑭᓐᓂᖅᐹᒃᑯᑦ 

ᓴᓇᔪᓐᓇᕐᓂᐊᕐᒪᖔᑦᑎᒃᑯᑦ ᓯᕗᕐᖓᓂᒃ 

ᐸᕐᓇᐃᓂᒃᑰᖅᑎᒃᖢᑎᒃᑯᑦ.  

ᑲᑎᖅᓱᐃᔭᕆᐊᖃᕐᓂᐊᖅᑐᒍᑦ ᖃᔅᓯᕌᕋᔭᕐᒪᖔᑦ ᐊᒻᒪ 

ᖃᓄᖅ ᐃᓕᔭᐅᓂᖃᕋᔭᕐᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ, 

ᖁᔭᓐᓇᒦᓪᓗ ᐃᒃᓯᕙᐅᑕᖅ. ᐄ, ᖁᐊᓱᒃᑦᑎᐊᖅᑐᖓ 

ᓯᕗᕐᖓᓂ ᖃᐅᔨᓴᖅᑕᐅᓂᐊᕐᒪᑕ ᑕᒪᒃᑯᐊ 

ᐊᑭᑐᔪᖅᑐᕈᑎᒃᓴᐃᑦ ᐊᒻᒪᓗ 

ᑲᔪᓯᑦᑎᐊᕐᓂᐊᕋᓱᒋᓪᓗᒍ ᑲᑎᖅᓱᖅᑕᐅᑎᓪᓗᒋᑦ 

ᑕᒪᒃᑯᐊ ᑐᓴᐅᒪᔾᔪᑎᒃᓴᐃᑦ. 

 

ᐱᓐᖑᐊᖅᑐᓕᕆᓂᕐᒧᑦ ᑕᒪᒃᑯᐊ ᑐᕌᖓᔪᑦ 

ᐊᐱᖅᑯᑎᒋᔪᒪᒐᒃᑭᑦ, ᐊᐱᖅᑯᑎᒋᓂᐊᕋᒃᑭᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᒥᓂᔅᑐ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. 

 

ᐃᒃᓯᕙᐅᑕᖅ: ᐄᒎᖅ. ᑲᔪᓯᓗᑕ.  ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᖅᑲᐅᒐᒪ ᒪᑐᐃᕈᑎᒋᖅᑲᐅᔭᕐᓂ, 

ᒪᐃᖑᓚᐅᖅᓯᒪᔪᒥ ᐊᕐᕌᓂ ᒪᓕᒐᓕᐅᖅᑎᒃᑯᑦ 

ᐊᖏᓚᐅᖅᓯᒪᒻᒪᑕ $130.8 ᒥᓕᐊᓂᒃ 

ᐊᑭᑐᔪᖅᑐᕈᑎᑦ ᑲᔪᓯᒋᐊᖅᑎᑕᐅᓂᖏᓐᓄᑦ 145-ᓄᑦ 

ᓴᓇᔭᐅᔪᓄᑦ ᐊᕐᕉᕆᓚᐅᖅᑕᖓᑕ 

ᓯᕗᓂᐊᓃᓐᖔᖅᑐᓂᒃ. ᓱᓕᓗ ᑕᒪᓐᓇ 

ᐃᓚᒋᐊᕈᑎᒃᑲᓐᓂᐅᕗᖅ ᑕᒪᒃᑯᓂᖓ ᐊᑭᑐᔪᖅᑐᕈᑎᑦ 

ᑲᔪᓯᒋᐊᒃᑲᓐᓂᖅᑎᑕᐅᓂᖏᓐᓄᑦ. ᖃᓄᐃᑦᑐᓂᒃ 

ᓯᕗᒧᐊᕈᑎᖃᖅᓯᒪᕕᓯ ᐱᓕᕆᕕᑦᑎᒍᑦ ᑕᐃᒃᑯᐊ 

ᑲᔪᓯᒃᑲᓐᓂᕆᐊᖃᓚᕿᓯᒪᔪᑦ ᓄᖑᔾᔫᒥᒋᐊᖁᓪᓗᒋᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. ᒥᓂᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᑖᓐᓇ ᓈᒻᒪᒃᓴᕈᕕᑦ (ᑐᓵᔨᑎᒍᑦ) 

ᑐᓂᔪᒪᔭᕋ ᑐᖏᓕᓐᓄᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇ 

ᐊᐱᖅᑯᑎᑦᑎᐊᕙᒃ, ᒐᕙᒪᐅᓪᓗᑕ ᑕᒪᓐᓇ 

ᐱᓕᕆᐊᕆᓯᒪᓕᕋᑦᑎᒍ ᑲᔪᓯᒋᐊᒃᑲᓐᓂᖅᑎᑕᐅᓯᒪᔪᑦ 

ᐊᒥᓲᓂᖏᓐᓂᒃ ᐅᑭᐅᒃ ᑭᖑᓪᓕᐅᓕᖅᑐᓂ. 

ᐃᓚᖓᑎᒍᑦ ᐊᒥᓱᕈᖅᐸᓪᓕᐊᓂᕆᓯᒪᔭᖏᑦ ᐊᕐᕌᒍᑦ 

ᑎᓴᒪᑦ ᑕᓪᓕᒪᓪᓗᑭᐊᖅ ᐃᓚᖓᒍᑦ ᐱᔾᔪᑎᖃᖅᓯᒪᔪᑦ 

Building Canada Fund ᐃᒪᓐᓇᒃ 

ᐊᑕᖐᓯᒪᑦᑕᐅᑎᒋᕙᒻᒪᑕ ᐱᒋᐊᕈᑎᓂᑦ, 75 ᐳᓴᖏᑦ 

ᑮᓇᐅᔭᒃᓴᖏᓐᓂᑦ ᖃᐃᑕᐅᑲᐅᑎᒋᕙᒃᑐᑎᑦ 

ᒐᕙᒪᑐᖃᒃᑯᓐᓂᒃ. ᑕᐃᒪᐃᓐᓂᖓᓄᑦ ᐅᑭᐅᓄᑦ 

ᑕᓪᓕᒪᐸᓗᓐᓄᑦ ᐱᔭᕇᕋᓱᓪᓗᑎᒍᖃᑦᑕᓕᓲᖅ 

ᑕᒪᓐᓇᓗ ᐱᔾᔪᑕᐅᓗᐊᓐᖑᐊᖅᑐᓂ 

ᑲᓯᒃᑲᓐᓂᖅᑎᑕᐅᕙᒃᑐᓂᑦ. 

 

ᐊᓯᐊ ᐱᔾᔪᑕᐅᓯᒪᔪᖅ ᐱᓕᕆᐊᒃᓴᓕᐊᖑᓯᒪᔪᐃᑦ 

ᓴᓇᔭᐅᓂᐊᖅᑐᓂᒃ 

ᓇᓗᓇᐃᖅᑕᐅᓯᒪᓐᖏᓕᐊᖅᓯᒪᓂᖏᓐᓄᑦ ᑕᕝᕘᓇᓗ 

ᐊᑭᑐᔪᖅᑐᕈᑎᓄᐊᖅᑕᐅᓯᒪᓕᕌᖓᑕ ᓱᓕ 

ᐱᓕᕆᐊᕆᔭᐅᒃᑲᓐᓂᕆᐊᖃᖅᑐᑎᒃ ᐊᑕᖏᐅᒪᔪᒥᒃ 

ᕿᒥᕐᕈᔭᐅᓯᒪᓐᖏᓗᐊᕐᒪᑕ. ᑕᐃᒪᐃᓚᕿᓂᖏᓐᓄᑦ 

ᑕᒪᒃᑯᐊ ᑭᖑᕙᕆᐊᕈᑕᐅᓚᕿᓯᒪᕗᑦ 

ᐱᔭᕇᖅᑕᐅᕕᒃᓴᕆᓂᐊᖅᑕᒥᓂᕋᓗᐊᖏᓐᓄᑦ ᐊᒻᒪᓗ 

ᑮᓇᐅᔭᓄᑦ ᓈᒻᒪᖁᓪᓗᒋᑦ. 

 

ᓇᓗᒋᓐᖏᓚᕗᑦ ᓄᑖᖑᔪᒥᒃ 

ᐸᕐᓇᐅᓯᐅᕐᓂᐅᓂᐊᓕᖅᑐᒥᒃ ᑕᒪᒃᑯᐊ 

ᑐᓴᕈᑕᐅᔭᕆᐊᓕᑦ 

ᐊᑕᖏᐅᒪᓂᖅᓴᐅᖃᑦᑕᕐᓂᐊᓯᒻᒪᑕ 

ᓇᓗᓇᐃᖅᓯᑦᑎᐊᓂᖅᓴᐅᒍᓐᓇᖅᓯᓂᐊᖅᑐᒍᑦ 

ᐱᓕᕆᐊᖑᔭᕆᐊᓕᓐᓂᒃ ᐊᑭᒋᒐᔭᖅᑕᖏᓐᓂᓪᓗ 

ᐸᕐᓇᐅᑎᒧᐊᖅᑕᐅᓚᐅᖅᑎᓐᓇᒋᑦ. ᐃᓱᒪᔪᒍᑦ  

ᐊᑐᖅᐸᓪᓕᐊᓕᕈᑦᑎᒍ 

ᓄᖑᑎᖅᐹᓪᓕᕈᑎᒋᓂᐊᖅᑕᕗᑦ ᐊᑭᑐᔪᖅᑐᕈᑎᑦ 

ᑲᔪᓯᒃᑲᓐᓂᕆᐊᖃᖅᑎᑕᐅᓂᐊᕐᓂᖏᓐᓂᒃ. 

 

ᓄᓇᑦᑎᐊᕐᒥᐅᑦ ᐅᖃᓪᓚᖃᑎᒋᓪᓗᑎᒃᑯ 

ᑕᐃᒪᐃᑦᑐᒥᒃ ᑲᔪᓯᑎᑦᑎᓕᕐᒪᑕ 

ᓄᖑᑎᑦᑎᕚᓪᓕᖅᓯᒪᔪᒥᓂᐅᓂᕋᖃᑦᑕᓕᓚᐅᖅᑐᑦ 

ᑕᒪᒃᑯᐊ ᐊᑭᑐᔪᖅᑐᕈᑎᒃᓴᐃᑦ 

ᑲᔪᓯᒋᐊᒃᑲᓐᓂᕆᐊᖃᖅᑎᑕᐅᓂᖏᓐᓄᑦ ᓄᑖᒥᒃ 

ᐸᕐᓇᐅᓯᐅᕈᓯᒋᓕᖅᑕᖓᑎᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᒍᕇᓐ. 

ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᔪᒪᕙᔅᓯ 

ᑐᓵᔾᔪᑎᓂᒃ ᐊᑐᕈᔅᓯ ᖃᓄᐃᑦᑐᑐᐃᓐᓇᕐᓂᒃ 

ᑎᒍᒥᐊᒐᐅᔪᓂᒃ ᓲᕐᓗ ᐅᖃᓘᑎᕋᓛᓂᑦ, 

ᖃᒥᖃᑦᑕᓚᐅᖅᓯᐅᒃ. ᖁᔭᓐᓇᒦᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒋᔪᒪᓕᕐᒥᔭᕋ 

ᑐᓪᓕᐊᓂ ᖃᓄᐃᑦᑐᓂᒃ ᑮᓇᐅᔭᖅᑐᓐᖏᔾᔪᑎᓂᒃ 

ᐱᓇᓱᑉᐱᓯ ᕼᐋᒻᓚᓕᕆᔨᒃᑯᑦ ᓴᓇᔭᐅᕙᓪᓕᐊᔪᐃᑦ 

ᐱᐅᓛᑎᒍᑦ ᑲᔪᓯᑦᑎᐊᕈᓐᓇᖁᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᖕᓇᑲᖅ. 

ᒥᓂᔅᑐ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑖᓐᓇᑦᑕᐅᖅ ᑭᐅᔭᐅᖁᔭᕋᓗᐊᕋ 

ᑐᓪᓕᕆᔭᕐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑑᑉ ᑐᓪᓕᐊ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓕᖁᓯᓪᓗᐊᑕᒥᒃ ᓴᖅᑭᑎᑦᑎᓇᓱᓐᓂᕐᒧᑦ 

ᑮᓇᐅᔭᖅᑐᓐᖏᓐᓂᖅᓴᐅᖁᓪᓗᑕ ᓴᓇᓂᐅᑉ 

ᐊᑭᖏᓐᓂᒃ ᐅᓇ ᕿᒥᕐᕈᕙᓪᓕᐊᒻᒥᔭᕗᑦ 

ᐊᑐᕋᓱᒍᒪᓂᐊᕐᓗᑎᒃᑯ ᓄᑖᒥ 

ᑮᓇᐅᔭᖅᑐᕐᓇᐅᓂᐊᖅᑐᒥ ᐊᕐᕌᒍᒥ ᑕᐃᔭᐅᔪᖅ 

“ᑐᕌᑲᐅᑎᒋᔪᒥᒃ ᒥᐊᓂᖅᓯᓂᖅ”. ᑕᒪᑐᒨᓇ 

ᐱᓕᕆᕕᑦ ᐊᑐᓂ ᑲᑎᖃᑎᒋᖃᑦᑕᕋᔭᖅᑕᕗᑦ 

ᕿᒥᕐᕈᓇᖃᑎᒋᓗᒋᑦ ᖃᓄᖅ 

ᐊᑭᑭᓪᓕᒋᐊᕈᓐᓇᕋᔭᕐᒪᖔᑦᑎᒍ ᓴᓇᓂᕙᑦᑐᑦ 

ᐃᒡᓗᓕᐊᕆᔭᑦᑕ ᐃᓚᖏᓐᓂᒃ. ᑕᒪᑐᒨᓇ  

ᕿᒥᕐᕈᒐᔭᖅᑕᕗᑦ ᐃᒡᓗᓕᐊᖑᓂᐊᖅᑑᑉ 

ᐋᖅᑭᓱᖅᓯᒪᓂᖓᓂᒃ ᖃᐅᔨᔾᔪᑎᒋᔪᓐᓇᕐᓂᐊᕋᑦᑎᒍ 

ᐊᓯᐊᑎᒎᕈᑕᐅᔪᓐᓇᕋᔭᖅᑐᓂᑦ 

ᓱᕐᕋᔾᔪᑕᐅᒐᔭᓐᖏᑦᑐᓂᒃ ᐱᓕᕆᐊᖑᖃᑦᑕᕋᔭᖅᑐᓂᒃ 

ᐱᔨᑦᑎᕋᐅᑕᐅᖃᑦᑕᕋᔭᖅᑐᓂᓪᓗ ᑖᒃᑯᓇᓂ 

ᐃᒡᓗᓕᐊᖑᔪᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ, ᒍᕇᓐ. ᒥᔅᑕ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᐅᐃᒍᓕᕐᓗᒍ. ᐃᓛᓐᓂᒃᑯᑦ ᐃᓱᒪᓲᖑᔪᖓ 

ᓱᒻᒪᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᑦ 

ᑕᐃᒃᑯᓂᖓᔅᓴᐃᓐᓇᖅ ᑎᑎᕋᐅᔭᖅᑎᒋᓚᐅᖅᑕᒥᓐᓂᒃ 

ᐊᑐᖃᑦᑕᕐᒪᖔᑦ ᓲᕐᓗ ᐃᓕᓐᓂᐊᕐᕕᓕᐅᕐᓗᑎᒃ. 

ᓄᑖᓂᒃ ᑳᓐᑐᕌᔅᓴᓂᒃ ᓴᖅᑭᑦᑎᔪᖃᐃᓐᓇᐅᔭᕐᒪᑦ 

ᐋᓐᓂᐊᕕᒻᒥᒃ ᓴᓇᔪᒪᓕᕌᖓᔅᓯ ᓱᒻᒪᒃᑭᐊᖅ 

ᑖᑯᓂᖓᔅᓴᐃᓐᓇᖅ ᐊᑐᖃᑦᑕᓐᖏᓚᓯ 

ᐊᑭᑭᔾᔫᒥᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖕᓇᑲᖅ. ᒥᓂᔅᑐ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᓂᔾᔪᑎᒋᓂᐊᖅᑕᕋ ᓈᒻᒪᔅᓴᕈᕕᑦ 

ᑐᒡᓕᓐᓄᑦ.  

 

ᐃᒃᓯᕙᐅᑕᖅ: ᒥᓂᔅᑕᐅᑉ ᑐᖏᓕᐊ, ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑎᑎᕋᐅᔭᖅᑕᕕᓂᕐᓂᒃ ᐊᑐᖅᑕᐅᑲᓐᓂᕈᓐᓇᕐᒪᖔᑕ 

ᑕᒪᒃᑯᓂᖓ ᕿᒥᕐᕈᓇᑦᑐᒍᑦ ᐊᑭᑭᓐᓂᖅᓴᐅᓇᔭᕐᒪᑦ 

ᑖᒃᑯᓂᖓᔅᓴᐃᓐᓇᖅ ᐊᑐᕈᑦᑕ. ᐆᒃᑐᑎᒋᓗᒋᑦ 

ᑕᐃᒃᑯᓂᖓᔅᓴᐃᓐᓇᖅ ᐊᑐᖅᓯᒪᔪᒍᑦ. 

ᑮᓇᐅᔭᖅᑐᖏᓐᓂᖅᓴᐅᓲᖑᒻᒪᑕ  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓂᖓᔅᓴᐃᓐᓇᖅ ᑎᑎᕋᐅᔭᓂᒃ ᐊᑐᕌᖓᑦᑕ 

ᐊᒻᒪᓗ ᑳᓐᑐᕌᔅᓴᓂᒃ 

ᓴᖅᑭᑦᑎᓴᕋᐃᓂᖅᓴᐅᓇᓱᓐᓂᖅᓴᐅᖃᑦᑕᓕᖅᑐᒍᑦ. 

 

ᐆᒃᑑᑎᔅᓴᐃᑦ ᑕᒪᒃᑯᐊ 

ᐅᐸᓗᖓᐃᖅᑕᐅᕙᒌᖅᓯᒪᔪᒪᓂᐊᕐᒪᑕ ᐅᒥᐊᕐᔪᐊᒧᑦ. 

ᐅᒥᐊᕐᔪᐊᖅ ᑎᑭᓐᓂᐊᕐᓂᖓ 

ᖃᓂᓪᓕᕙᓪᓕᐊᓕᖅᑎᓪᓗᒍ ᐱᕕᑭᑦᑑᓗᐊᖃᑦᑕᕐᒪᑕ 

ᑕᐃᒃᑯᐊ ᑳᓐᑐᕌᑖᖅᑐᑦ. ᑕᒪᒃᑯᐊ ᕿᒥᕐᕈᓇᕐᒥᔭᕗᑦ. 

ᓴᖅᑭᑕᐅᓴᕋᐃᑕᕌᖓᑕ ᔮᓐᓄᐊᕆᒥ ᕕᕗᐊᕆᒥᓗ 

ᐱᕕᖃᕐᓂᖅᓴᐅᓲᑦ ᑕᐃᒃᑯᐊ ᑲᑎᖅᓱᐃᔭᕆᐊᓕᑦ 

ᑳᓐᑐᕌᓚᐅᖅᑐᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᐊᓯᐊᓄᑦ ᓅᓕᕐᓗᖓ. 

ᑖᒃᑯᐊ 2014-15 ᐊᑭᑐᔪᖅᑐᕈᑎᔅᓴᖏᑦ $2.867-

ᒥᓕᐊᓐᓂᒃ ᐃᓚᓕᐅᑎᓯᒪᒻᒪᑕ ᐃᒡᓗᓄᑦ 

ᓱᓇᒃᑯᑖᓄᓪᓗ ᐊᑐᖅᑐᔅᓴᑦ ᐊᑭᑐᔪᖅᑐᕈᑎᕋᓛᑦ 

ᐃᓗᓕᖏᓐᓃᒃᖢᑎᒃ ᑭᓯᐊᓂ ᓈᓴᐅᑎᖏᑦ 

ᑕᑯᓐᓇᖅᖢᒋᑦ ᓇᓗᓇᐃᖅᓯᓯᒪᓐᖏᑦᑐᑦ ᓇᓕᐊᑦ 

ᐱᓕᕆᐊᖑᖅᑎᑕᐅᓯᒪᔪᑦ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᑕ ᑕᕝᕙᓐᖓᑦ. 

ᐊᒡᒍᑐᖅᑕᐅᓯᒪᔪᓂᒃ ᑕᑯᕐᕈᔾᔭᐅᔪᓐᓇᖅᐱᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑖᓐᓇ  

ᓈᒻᒪᔅᓴᕈᕕᑦ ᐴ ᓛᒻ ᑭᐅᔪᓐᓇᕐᒪᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓛᒻ.  

 

ᓛᒻ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᐄ, ᓱᓕᔪᖅ. ᓴᓂᕐᕙᐃᓯᒪᔪᒍᑦ 

$2.867 ᒥᓕᐊᓐᓂᒃ ᐊᑭᑐᔪᖅᑐᕈᑎᕋᓛᓄᑦ 

ᐊᑐᖅᑐᔅᓴᓂᒃ. ᑖᒃᑯᐊ ᐃᓚᖃᖅᑐᑦ ᐃᒡᓗᑦ 

ᓄᑖᓐᖑᕆᐊᖅᑎᑕᐅᓂᖏᑦ ᓴᓇᔭᐅᒃᑲᓂᕐᓂᖏᓪᓗ. 

 

ᐊᕐᕌᒎᑉ ᐃᓗᐊᓂ ᐃᒡᓗᓅᖓᔪᑦ ᐃᓗᐃᑦ ᐃᒡᓗᕈᔪᐃᑦ 

ᓱᕋᒍᓐᓇᕐᒪᑕ ᒪᑯᐊ ᐃᒪᖃᐅᑎᖃᕐᕕᖏᓪᓘᓐᓃᑦ 

ᐅᖅᑰᓴᐅᑎᖏᓪᓘᓐᓃᑦ. ᑕᐃᒪᐃᑦᑐᖃᕐᓂᐊᕐᒪᖔᖅ 

ᓇᓗᓇᖃᑦᑕᕐᒪᑦ ᑕᐃᒪᐃᑦᑑᓂᖓᓄᑦ ᐅᑯᓄᖓ ᐅᑯᐊ 

ᐊᑐᕐᓂᐊᖅᑑᓚᓯᒪᓐᖏᑦᑐᓂᒃ ᐋᖅᑭᓯᓯᒪᖃᑦᑕᖅᑐᒍᑦ. 

ᑭᓯᐊᓂᑦᑕᐅᖅ ᐊᔪᕐᓇᖏᑦᑕᕌᖓᑦ 

ᑐᐊᕕᕐᓇᖅᑐᓕᕆᓂᖅ ᑕᒪᓐᓇ 

ᓯᕗᓪᓕᔾᔭᐅᓯᒪᐃᓐᓇᐅᔭᖅᑐᖅ. ᑕᐃᒫᓪᓗ 

ᐃᓂᔅᓴᓕᐅᖅᑕᐅᓯᒪᓐᖏᒃᑲᓗᐊᖅᑎᓪᓗᒋᑦ 

ᓴᓂᕐᕙᐃᖃᑦᑕᖅᑐᒍᑦ ᑮᓇᐅᔭᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᒻ. 

ᒥᔅᑕ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑭᐅᒐᕕᑦ. ᑕᐃᒪ ᐊᐱᖅᑯᑎᒋᔪᒪᔭᓐᓄᑦ 

ᐃᒥᓕᕆᑎᓪᓗᑕ ᐅᖃᐅᓯᖃᕈᒪᑦᑕᓕᕆᕗᖓ. 

ᐊᕐᕌᒍᒐᓴᓐᓂᒃ ᐊᓂᒍᖅᓯᒪᔪᓂᒃ ᓄᓇᓕᑦ ᐅᓄᖅᑐᑦ 

ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᒪᓕᔅᓯᒪᓐᖏᑦᑐᑎᓪᓗ 

ᐃᒥᕐᒥᒃ ᐊᑐᕐᓂᕐᒧᑦ ᓚᐃᓴᓂᒃ, ᐃᖃᓗᐃᑦ 

ᐃᓚᐅᓪᓗᓂ. ᖃᓄᐃᓕᐅᖅᓯᒪᕕᓯ, ᕼᐋᒻᓚᒃᑯᓐᓂᒃ 

ᐃᖅᑲᓇᐃᔭᖃᑎᖃᖅᐱᓯ ᑕᒪᓐᓇ ᐊᑲᐅᓐᖏᓕᐅᕈᑦ 

ᒪᓕᓐᖏᓐᓂᕐᓗ ᐋᖅᑭᑦᑕᐅᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑐᖏᓕᕆᔭᕐᒪ ᑭᐅᔪᓐᓇᖅᑰᕐᒪᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ 

ᐋᖅᑭᔅᓱᐃᕙᓪᓕᐊᔪᒍᑦ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᓐᓂᒃ ᑕᓪᓕᒪᓄᑦ ᕼᐋᒻᓚᓄᑦ 

ᑐᕌᖓᓂᐊᖅᑐᑦ, ᑕᐃᒃᑯᐊ ᒪᓕᔅᓯᒪᓐᖏᒻᒪᑕ ᐃᒥᕐᒥᒃ 

ᐊᑐᕐᓂᕐᒧᑦ ᒪᓕᒐᕐᓂ. ᑕᐃᒃᑯᐊᓗ ᕼᐋᒻᓚᒃᑯᑦ 

ᐃᖅᑲᓇᐃᔭᖃᑎᒋᓂᐊᖅᑐᑎᒃᑯ ᒪᓕᒐᕐᓂᒃ 

ᓯᖁᒥᑦᑎᓂᖏᓐᓂᒃ ᐃᒥᕐᒥᒃ ᐊᑐᕐᓂᕐᒧᑦ 

ᒪᓕᒐᖁᑎᒥᓐᓂᒃ, ᐸᕐᓇᐅᓯᐅᖃᑎᒋᓂᐊᖅᑕᕗᑦ 

ᐃᓕᓐᓂᐊᖅᑎᑕᐅᓗᑎᓪᓗ. 

 

ᒫᓐᓇ ᐃᖃᓗᐃᑦ ᐱᔾᔪᑎᒋᓪᓗᒋᑦ ᓄᓇᓕᐸᐅᔭᒃᑯᑦ 

ᐃᖅᑲᓇᐃᔭᖃᑎᒋᔭᕗᑦ ᐊᑐᖅᑐᑎᒃᑯ ᑕᐃᒃᑯᐊ 

ᐃᓗᐃᒃᑲᐃᑦ ᑮᓇᐅᔭᑦ ᑐᓐᓂᖅᑯᑕᐅᖃᑦᑕᖅᑐᑦ 

ᓄᓇᓕᐸᐅᔭᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᒪᓕᑐᐃᓐᓇᕐᓗᒍ ᐃᒪᓕᕆᓂᖅ, ᑕᒪᒃᑯᐊᕈᔪᐃᑦ. 

ᓄᓇᕗᑦ ᒐᕙᒪᒃᑯᑦ ᖃᓄᐃᓕᐅᖅᐸᑦ 

ᐅᓄᖅᓯᕙᓪᓕᐊᑎᓪᓗᒋᑦ ᑕᒪᒃᑯᐊ ᐊᐅᑦᑕᔫᕈᓗᐃᑦ 

ᐴᔅᓴᐃᑦ, ᒪᑯᐊᓗ ᕚᑕᓖᑦ ᐃᕐᖓᖃᑦᑕᕐᒪᑕ 

ᒪᐅᖓᑐᐃᓐᓇᖅ. ᖃᓄᐃᓕᐅᖅᑕᐅᕙᓪᓕ ᑕᒪᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑭᐅᔭᐅᔪᓐᓇᖅᑰᕐᒪᑦ ᐅᕙᖓ 

ᑐᖏᓕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 

ᒥᓂᔅᑕᐅᑉ ᑐᖏᓕᐊ, ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐊᐱᖅᑯᑎᒋᔭᐅᔪᖅ ᐃᓄᑦᑎᑑᖓᔪᖅ 

ᑐᓴᖅᓴᐅᔪᐊᓘᖅᑲᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᑕᐃᒪ 

ᐊᐱᕆᒃᑲᓐᓂᖁᕕᐅᒃ, ᑕᐃᒪᓐᓇ ᐅᖃᖅᐱᑦ? ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᑖᓐᓇ ᑐᒃᓯᕋᐅᑎᒋᔭᐃᑦ ᑐᓂᔭᐅᓂᐊᖅᐳᖅ. ᒥᔅ 

ᐊᖕᓇᑲᖅ. 

 

>>ᐃᓪᓚᖅᑐᑦ 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᐊᐱᖅᑯᑎᒋᖅᑲᐅᔭᕋ ᓄᓇᓕᓐᓂ 

ᒐᕙᒪᒃᑯᓕᕆᒃᑯᑦ ᑕᒪᒃᑯᓂᖓ ᐊᐅᑦᑕᔫᓂᑦ, 

ᕚᑕᓖᕕᓂᕐᓂᓪᓗ, ᑐᖁᓐᓇᖅᑐᒐᓚᓐᓂᓪᓗ 

ᖃᓄᐃᓕᐅᕈᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᑖᓐᓇ ᒥᔅᑕ ᒍᕇᓐᒧᑦ 

ᑐᓂᔭᐅᓂᐊᖅᑲᐅᒻᒪᑦ, ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᒫᓐᓇ ᐱᓕᕆᐊᖃᖅᑐᒍᑦ ᐋᖅᑭᔅᓱᐃᓪᓗᑕ 

ᑕᒪᒃᑯᓂᖓ ᐊᑦᑕᕈᑕᐅᖃᑦᑕᖅᑐᓂᒃ 

ᐸᕐᓇᐅᑎᖃᖅᐸᓪᓕᐊᓪᓗᑕ. ᑕᒪᒃᑯᐊ 

ᐊᑦᑕᖅᑕᐅᖃᑦᑕᖅᑐᑦ ᐊᑦᑕᕐᕕᒻᒥ 

ᐊᒡᒍᖅᑕᐅᖃᑦᑕᖁᓪᓗᒋᑦ ᐊᒻᒪᓗ ᐆᑦᑑᑎᖃᖅᑐᒍᑦ  

ᐃᖃᓗᑦᑑᑦᑎᐊᕐᒥ ᒫᓐᓇ ᐱᓕᕆᔪᒍᑦ. ᑕᐃᒪᓐᓇ 

ᑕᒪᒃᑯᐊ ᐊᐅᑦᑕᔫᑦ ᐴᒃᓴᐃᑦ 

ᐃᒃᑯᐊᓪᓚᑦᑎᖃᑦᑕᖅᑐᒋᑦ ᑕᒪᒃᑯᐊᓗ ᐸᐃᑉᐹᑦ ᓲᕐᓗ 

ᕿᕋᑕᔪᑦ ᐊᓯᖏᓪᓗ ᐃᑯᐊᓪᓚᑦᑎᖃᑦᑕᖅᑐᒋᑦ. 

 

ᑕᐃᒪᓐᓇ ᐱᕙᓪᓕᐊᓂᖃᖁᓪᓗᒋᓪᓗ 

ᓄᓇᓕᓐᓂᒥᐅᑕᐅᔪᑦ ᐊᑦᑕᕐᕕᒻᒥᓂᒃ ᑕᐃᒪᓐᓇ 

ᐊᑦᑕᕐᕕᒻᒧᐊᖅᑎᑦᑎᑦᑕᐃᓕᒪᔪᓐᓇᖁᓪᓗᒋᑦ 

ᑕᒪᒃᑯᓂᖓ ᐃᑯᐊᓪᓚᑦᑎᑦᑎᖃᑦᑕᖁᓪᓗᒋᓪᓗ 

ᓄᓇᓕᐅᑉ ᐃᓗᐊᓂ, ᐊᒻᒪᓗ ᐊᑕᐅᑦᑎᒃᑯᑦ 

ᐊᑐᖅᑕᐅᕙᓪᓕᐊᔪᓐᓇᖁᓪᓗᒋᑦ 

ᑕᐃᒪᐃᓕᐅᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᑭᐅᔭᐅᒐᒪ. ᖃᓄᖅ ᐊᑯᓂᐅᑎᒋᔪᖅ 

ᐃᖃᓗᖕᓂ ᓄᓇᓕᐸᐅᔭᒃᑯᓐᓂ ᐊᒃᑕᕐᕕᖕᒥ 

ᐊᒃᑕᖅᑕᖏᑦ ᐱᕙᓪᓕᐊᔪᒻᒪᕆᐊᓘᖕᒪᑕ ᖃᓄᖅ 

ᐸᕐᓇᒃᓯᒪᒍᑎᖃᖅᐱᓯ ᓯᕗᓂᒃᓴᐅᓂᐊᖅᑐᒥ 

ᖃᓄᐃᓕᐅᖅᑕᐅᓂᐊᕐᒪᖔᖅ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒍᕇᓐ-ᒧᑦ 

ᑐᓂᓂᐊᖅᐸᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᓕᖕᓂ ᒐᕙᒪᓕᕆᔨᒃᑯᑦ ᐱᓕᕆᖃᑎᖃᖃᑦᑕᕐᒪᑕ 

ᑲᑎᒪᖃᑎᖃᖃᑦᑕᕐᒪᑕ ᓯᑕᒪᐃᑦᑕᖅᖢᑎᑦ ᐊᕐᕌᒍᒥ 

ᐃᖃᓗᖕᓂ ᓄᓇᓕᐸᐅᔭᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᖏᓐᓄᓪᓗ ᐅᖃᓪᓚᖃᑎᒋᔭᖅᐳᑦ.  

ᑕᐃᒪᓐᖓᓕᒫᖅ ᑕᒪᓐᓇ ᑖᒃᑯᐊ ᐊᑦᑕᕐᕕᖏᑦ 

ᐱᔾᔪᑎᒋᓪᓗᒍ ᑕᕝᕙᓂ ᐃᖃᓗᖕᓂ. 

 

ᐃᖃᓗᖕᒥᐅᑦ 2.5 ᐳᓴᖏᑦ ᓲᕐᓗ ᐃᒪᕐᓗᖕᒥᒃ 

ᐊᑐᖃᑦᑕᕐᒪᑕ. ᐋᖅᑭᒃᓱᐃᕙᓪᓕᐊᔪᑦ 

ᐊᒃᑕᕐᕕᒋᔭᕐᒥᖕᓂᒃ ᖃᓄᕐᓗ 

ᐊᑐᖅᐸᓪᓕᐊᒍᓐᓇᕋᔭᕐᒪᖔᕐᒥᒃ ᐅᖃᓪᓚᖃᑎᒌᒃᑐᒍᑦ 

ᒫᓐᓇᐅᔪᑦ ᓄᓇᓕᐸᐅᔭᒃᑯᑦ. 

 

ᑖᒃᑯᐊ ᓄᓇᓕᐸᐅᔭᒃᑯᑦ ᖃᐅᔨᒪᑎᖃᕐᒪᑕ 

ᖃᐅᔨᓴᖅᑎᖃᕐᒪᑕ ᖃᓄᖅ ᐋᖅᑭᒃᑕᐅᓯᒪᓂᐊᕐᒪᖔᑦ 

ᐊᒃᑕᕐᕕᖓᑦ ᑕᕝᕙᓂ ᐃᖃᓗᖕᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᑦᓯᐊᕋᕕᑦ. ᑕᐃᒪ 

ᐊᓯᐊᓅᖅᐸᓪᓕᐊᓕᕐᒥᓗᖓ ᖃᓄᖅ ᐊᑯᓂᐅᔪᒃᑯᑦ 

ᑕᐃᒪᓐᓇ ᑕᐃᓐᓇ ᐃᓕᓐᓂᐊᕆᐊᖅᑐᓂᒃ 

ᓇᔪᖅᑕᐅᖃᑦᑕᖅᓯᒪᔪᖅ ᖃᓄᐃᓕᐅᖅᑕᐅᓂᐊᖅᐸ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦ, ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑎᓐᓂᐊᕆᕙᕋ 

ᑐᖏᓕᕋᓄᑦ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ ᐊᑏᒃ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖁᔭᓐᓇᒦᖅᐸᕋ ᑲᑎᒪᔨᐅᔪᖅ ᐊᐱᕆᖕᒪᑦ. 

ᐅᖃᓪᓚᖃᑎᒋᓪᓗᒋᑦ ᑖᒃᑯᐊ ᓄᓇᕗᒻᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ ᖃᓄᖅ ᐊᑯᓂᐅᑎᒋᔪᖅ 

ᐊᑐᖅᑕᐅᔪᓐᓇᕐᓂᐊᕐᒪᖔᖅ ᑖᓐᓇ ᒫᓐᓇ  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

209 

ᖃᐅᔨᒋᐊᕋᓱᖃᑎᒋᔭᖅᐳᑦ ᖃᓄᐃᑦᑐᓂᒃ 

ᐃᓕᓐᓂᐊᖅᑎᑦᑎᒍᑎᖃᕐᒪᖔᑕ ᐊᒻᒪᓗ 

ᖃᓄᐃᓕᐅᕐᓂᐊᕐᒪᖔᑕ.  

 

ᑕᒪᓐᓇ ᑕᐃᓐᓇ ᓇᔪᖅᑕᐅᖃᑦᑕᓚᐅᖅᓯᒪᔪᖅ 

ᐃᒡᓗᕐᔪᐊᖅ ᖃᓄᐃᓐᖏᒃᑲᓗᐊᕐᒪᖔᖅ 

ᓱᕋᒐᔭᓐᖏᒃᑲᓗᐊᕐᒪᖔᖅ ᖃᐅᔨᓴᕐᓂᐊᖅᑕᕗᑦ 

ᐊᒡᓚᒡᕕᖕᓄᑦ ᐃᓂᒋᔭᐅᔪᓐᓇᕐᓂᐊᕐᒪᖔᓪᓗ ᐊᒻᒪᓗ 

$70 ᒥᓕᐊᓐᓂᑦ ᐊᑭᖃᕋᔭᕐᒪᖔᕐᓘᓐᓃᑦ. 

 

ᐃᒪᓐᓇ ᐊᑐᖅᑕᐅᒃᑲᓐᓂᖁᓪᓗᒍ. 

ᑐᑭᓯᒋᐊᒃᑲᓐᓂᕈᑎᖃᓕᕈᑦᑕ ᑕᐃᒪ 

ᑐᑭᓯᑎᑦᑎᒍᓐᓇᕐᓂᐊᖅᑐᒍᑦ ᖃᓄᐃᓕᐅᕐᓂᐊᕐᒪᖔᑦᑕ 

ᑕᐃᑲᓂ ᐃᓕᓐᓂᐊᕆᐊᖅᑐᑦ 

ᓇᔪᖃᑦᑕᖅᓯᒪᔭᖓᓐᓂᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᐃᒻᒪᖃ ᒥᔅ 

ᐊᖕᓇᑲᖅ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑖᓐᓇ ᐊᐱᖅᑯᑎᒋᔪᓐᓇᓛᖅᑕᐃᑦ 

ᖃᓄᕐᓕ ᑭᐅᓛᕐᒪᖔᑕ. ᑕᐃᒫᖅᑰᕋᕕᑦ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᑦᓯᕙᐅᑖᖅ. ᐅᓇ 

ᐊᐱᕆᒍᑎᒋᒐᓱᐊᖅᑲᐅᔭᕋ ᐸᕐᓇᒃᐸᒌᖅᓯᒪᓂᖅ 

ᐊᑭᑐᔫᑎᓂᒃ ᐊᑐᕐᓂᐊᕐᓗᓂ. ᑕᐃᒪ 

ᓇᓗᓇᐃᖅᑲᐅᖕᒪᑕ ᑖᓐᓇ ᐊᑐᖅᑕᐅᖃᑦᑕᕐᓂᐊᓕᕐᒪᑦ 

ᐊᑭᑐᔫᑎᓄᑦ. (ᑐᓵᔨᑎᒎᓕᖅᑐᖅ) ᑐᑭᓯᐅᒪᓕᖅᐳᖔ 

ᐸᕐᓇᖅᐸᒌᖅᓯᒪᓂᖅ ᐊᑭᑐᔫᑎᓂᒃ ᓴᓇᓂᐊᕐᓗᓂ 

ᒫᓐᓇᐅᔪᒥᒃ ᐱᒋᐊᕐᓗᒍ ᑕᐃᒪᖃᐃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᖃᑦᑕᕐᓂᐊᓕᖅᐱᑖ ᑕᐃᒪᓐᓇ 

ᑕᐃᒪᓐᓇᐃᓕᐅᖃᑦᑕᓕᖅᑎᓪᓗᓯ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᓴᒻᒧᖅᑐᖅ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᒍᕇᓐ 

ᑭᐅᑦᓯᐊᕈᓐᓇᖅᑰᕐᒪᒍ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐅᒃᐱᕈᓱᒃᑲᑦᑕ ᑕᐃᒪᓐᓇ 

ᐸᕐᓇᒃᐸᒌᖃᑦᑕᓕᕈᑦᑕ 

ᖃᓄᐃᓕᐅᕈᑎᒋᓂᐊᖅᑕᑦᑎᓐᓂᒃ ᑕᐅᑐᒡᓗᒋᓪᓗ 

ᑖᒃᑯᐊ ᖃᑦᑎᑐᕐᓂᐊᕐᓂᖏᓐᓄᑦ ᓴᓇᓂᐊᖅᑕᕗᑦ. 

ᑕᐃᒪᓐᓇ ᕿᓚᒻᒥᐅᓂᖅᓴᖅ ᐊᒻᒪᓗ 

ᑮᓇᐅᔭᖅᑐᓗᐊᓐᖏᓐᓂᖅᓴᐅᓗᑕ 

ᓴᓇᖃᑦᑕᕈᓐᓇᖁᓪᓗᑕ 

ᑕᐃᒪᓐᓇᐃᓕᐅᖅᐸᓪᓕᐊᓂᐊᖅᑐᒍᑦ 

ᐃᓕᔭᐅᓚᐅᓐᖏᓐᓂᖏᓐᓂᒃ ᐊᑭᑐᔫᑎᒃᓴᓄᑦ 

ᐊᑐᖅᑕᐅᔪᒃᓴᐅᓂᐊᖅᑐᓄᑦ ᐊᒻᒪᓗ 

ᐱᐊᓚᓂᖅᓴᐅᓗᑎᒃ ᓴᓇᔭᐅᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. ᑕᐃᒪ ᑎᑎᖅᓯᓯᒪᒐᒪ 

ᐅᑯᓂᖓ ᐅᔾᔨᕈᓱᒃᓯᒪᒐᒪ ᑕᕝᕙᓂ ᐸᕐᓇᒃᐸᒌᖅᓯᒪᔪᑦ 

ᓴᓇᔭᐅᓂᐊᖅᑐᑦ ᐱᓪᓗᒋᑦ ᑖᒃᑯᐊ ᓄᓇᓖᒃ ᒪᕐᕉᒃ 

ᑭᒡᒐᖅᑐᖅᑖᒃᑲᒃ ᐱᓪᓗᒋᒃ ᑕᐃᒪᓐᓇ 

ᐱᖁᑎᕐᔪᐊᖅᑖᕆᐊᖃᕐᒪᑕ ᐊᒻᒪᓗᑦᑕᐅᖅ 

ᖃᐅᔨᒍᒪᖅᑲᐅᓪᓗᖓ ᑎᑎᕋᖅᓯᒪᖕᒪᑕ ᐊᕙᑎᓂᒃ 

ᓴᓇᔭᐅᓂᐊᖅᑐᓂᒃ ᑕᕝᕙᓂ 

ᐸᕐᓇᒃᐸᒌᖅᑕᐅᓂᐊᖅᑐᓂᒃ, ᑖᒃᑯᐊ ᐊᕙᑏᑦ 

ᑕᒪᕐᒥᓗᒃᑖᖅ ᑮᓇᐅᔭᖅᑖᖅᑎᑕᐅᓂᐊᕐᒪᑕ, 

ᖃᐅᔨᔭᐅᓂᐊᖅᐹᑦ ᑖᒃᑯᐊ 

ᓴᓇᔭᐅᒋᐊᖃᑦᑎᐊᕋᓗᐊᕐᒪᖔᑕ? ᐅᓂᒃᑳᕈᓐᓇᖅᐲᑦ 

ᓇᓪᓕᐊᖕᓂᑦ ᓴᓇᔭᐅᒍᓐᓇᕐᓂᐊᓐᖏᒻᒪᖔᑕ, ᖃᓄᖅ 

ᖃᐅᔨᖃᑦᑕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒍᕇᓐ ᑖᓐᓇ 

ᐱᓯᒪᖕᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑑᖅ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐸᕐᓇᒃᐸᒌᖃᑦᑕᖅᑐᒍᑦ ᓴᓇᔭᐅᓂᐊᖅᑐᓂᒃ. 

ᓴᓇᔭᐅᒍᓐᓇᔾᔮᓐᖏᑦᑑᓚᖃᑦᑕᖏᒃᑲᓗᐊᖅᑐᒍᑦ 

ᑭᓯᐊᓂ ᐸᕐᓇᒃᐸᒌᖃᑦᑕᖅᑐᒍᑦ ᖃᐅᔨᒐᓱᐊᖅᑐᑕ 

ᓱᓇᒥᒃ ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᒪᖔᑦᑕ 

ᐃᖅᑲᓇᐃᔭᕐᕕᑦᑎᓐᓂ ᐊᒻᒪᓗ ᖃᓄᐃᑦᑐᓂᒃ 

ᓴᓇᓂᐊᕐᒪᖔᑦᑕ. ᑕᐃᒪ ᐸᕐᓇᒃᐸᒌᖃᑦᑕᖅᑐᒍᑦ 

ᐃᒪᓐᓇ ᓇᓗᓇᐃᖅᓯᒐᓱᐊᖅᑐᑕ 

ᐊᖏᒡᓕᒋᐊᖅᑕᐅᓂᐊᕐᖔᑦ, 

ᓄᑖᓐᖑᖅᑎᑕᐅᓂᐊᕐᒪᖔᕐᓘᓐᓃᑦ, 

ᓄᑖᑦᑎᐊᒻᒪᕆᖕᒥᓪᓘᓐᓃᑦ ᓴᓇᔪᖃᕐᓂᐊᕐᒪᖔᑦ 

ᐃᒡᓗᕐᔪᐊᖑᓂᐊᖅᑐᒥᒃ, ᐊᑭᑭᓐᓂᖅᐹᖑᓇᓱᒡᓗᒍ 

ᑮᓇᐅᔭᖅᑐᓗᐊᓐᖏᓐᓂᖅᐹᖑᓂᐊᖅᑐᒥᑦ ᐊᑐᕐᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑐᓴᖅᑕᐅᒍᒪᓪᓗᖓ, ᑐᓴᖅᑕᐅᓂᐊᕐᒪᑦ. 

ᑖᒃᑯᐊ ᖃᐅᔨᓴᕈᑕᐅᓂᐊᖅᑐᑦ ᐃᓕᔅᓯᓐᓄᑦ 

ᑲᒪᒋᔭᐅᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᑕᐃᒪ ᑐᓂᓂᐊᖅᐸᕋ ᒥᔅᑕ 

ᒍᕇᓐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓴᓇᒍᑎᓂᐊᖅᑕᕗᑦ ᑕᐃᒪᓐᓇ ᓇᓗᓇᐃᖅᓯᖃᑦᑕᕐᒪᑕ 

ᑭᓱᑖᕈᒪᖕᒪᖔᕐᒥᒃ ᓇᓪᓕᐊᑐᐃᓐᓇᖏᑦ. 

ᐸᕐᓇᖃᑎᒋᖃᑦᑕᖅᑕᕗᓪᓗ ᑭᓱᑖᕈᒪᖕᒪᖔᑕ 

ᕿᒥᕐᕈᓪᓗᒋᓪᓗ ᓴᓇᔭᐅᖁᔭᖏᑦ, ᓲᕐᓗ ᑖᒃᑯᐊ  

ᐅᕙᒍᑦ ᐊᒻᒪᓗᑦᑕᐅᖅ ᑖᒃᑯᐊ ᓴᓇᒍᑎᓂᐊᖅᑕᕗᑦ 

ᐸᕐᓇᖃᑎᒋᖃᑦᑕᖅᑕᕗᑦ ᐃᓛᓐᓂᒃᑯᓪᓗ 

ᐊᑐᖃᑦᑕᖅᑐᑕ ᖃᐅᔨᒪᔨᑕᐅᓂᐊᖅᑐᓂᒃ ᑕᐃᒪᓐᓇ 

ᐸᕐᓇᒃᐸᓪᓕᐊᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᕋ ᐱᔾᔪᑎᖃᕐᒪᑦ ᐊᑭᑐᔫᑎᓂᒃ 

ᐸᕐᓇᒃᐸᓪᓕᐊᓂᖅ, ᐊᑭᑐᔫᑎᓄᑦ. ᑕᐃᒪ 

ᒐᕙᒪᐅᓚᐅᖅᑎᓪᓗᒋᑦ ᑭᖑᓪᓕᕐᒥᑦ ᒪᓕᒐᓕᐅᖅᑏᑦ 

ᐃᓱᒫᓗᒍᑎᖃᓚᐅᕐᒪᑕ ᓄᓇᓕᖕᓂᒥᐅᑕᐅᔪᑦ 

ᒪᓕᖃᑦᑕᖏᓐᓂᖏᓐᓄᑦ ᐃᒪᕐᒥᑦ ᐊᑐᕐᓂᕐᒧᑦ 

ᓚᐃᓴᒥᖕᓂᒃ.  

 

ᐊᕐᕌᓂᐅᓚᐅᖅᑐᒥ ᑲᑎᒪᑐᐃᓐᓇᖅᑎᓪᓗᒋᑦ ᑕᒪᓐᓇ 

ᕿᒥᕐᕈᔭᐅᑎᓪᓗᒍ 2013-14 ᐊᑭᑐᔫᑎᖅᑐᕈᑎᒃᓴᐃᑦ 

ᑖᒃᑯᐊ ᑐᖏᓕᕆᔭᐅᓚᐅᖅᑐᖅ ᐃᒪᓐᓇ ᐅᖃᓚᐅᕐᒪᑦ, 

ᑕᒪᒃᑯᐊᒎᖅ ᐱᓕᕆᖃᑎᖃᕐᓂᐊᕐᒪᑕ 

ᐃᑲᔪᖅᑕᐅᓗᑎᒃ ᑎᐅᓪᕼᐊᐅᓯ 

ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ ᓱᓇᑐᐃᓐᓇᕐᓂᒃ 

ᖃᐅᔨᓴᖃᑦᑕᓗᑎᒃ ᑲᓇᑕᒥ ᑲᑎᒪᔨᓄᑦ ᒥᓂᔅᑕᓄᑦ 

ᑖᒃᑯᓄᖓ ᐊᕙᑎᒥᐅᑕᓕᕆᓂᕐᒧᑦ. ᑲᓇᑕᓗᒃᑖᒥᒃ 

ᐸᕐᓇᐅᑕᐅᔪᓂᒃ ᐊᐅᓚᑕᐅᓂᖏᓐᓄᑦ ᓄᓇᓕᖕᓂ 

ᐃᒪᕐᓗᐃᑦ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ, 

ᖃᓄᐃᓕᐅᖅᓯᒪᓕᖅᐱᓯ ᑕᒪᓐᓇ ᐱᓕᕆᐊᕆᓪᓗᒍ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᓯᐊᖁᓪᓗᒍ 

ᓈᖕᒪᒃᓴᕈᕕᑦ ᒥᔅᑕ ᕘᓛᓐ. 

 

ᐃᒃᓯᕙᐅᑕᖅ: ᒥᔅᑕ ᓛᒻ. 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ ᐊᐱᕆᖕᒪᑦ. 

ᑕᒪᓐᓇ ᖃᐅᔨᓴᕈᑎᒋᔭᐅᔪᖅ ᑖᒃᑯᓄᖓ 

ᓯᓚᑦᑐᖅᓴᕐᕕᓕᕆᔨᒃᑯᖏᓐᓄᑦ ᑕᐅᕼᐊᐅᓯ-ᒃᑯᓐᓄᑦ 

ᑕᒪᒃᑯᐊ ᐃᒪᕐᓗᒃ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓂᖓ. 

ᑕᒪᒃᑯᐊ ᓯᕗᓪᓕᖅᐹᒥᒃ ᓲᕐᓗ ᖃᐅᔨᓴᕈᑕᐅᓯᒪᔪᑦ 

ᖃᐅᔨᒍᒪᒐᑦᑕ ᒫᓐᓇᐅᔪᖅ ᐊᑐᖅᑕᕗᑦ ᒪᓕᒡᓗᒋᑦ 

ᖃᓄᖅ ᐃᒪᕐᓗᐃᑦ ᓄᓇᓕᖕᓂ ᐊᐅᓚᑕᐅᖕᒪᖔᑕ 

ᐅᕝᕙᓘᓐᓃᑦ ᐃᒪᓐᓇ ᒪᓕᒐᒃᓴᕐᓂᒃ 

ᒪᓕᒃᑲᓐᓂᕆᐊᖃᒃᑲᓐᓂᕐᓂᐊᕐᒪᖔᑕ ᑲᓇᑕᒥ.  

 

ᒫᓐᓇ ᑖᒃᑯᐊ ᓚᐃᓴᕗᑦ ᐃᒪᖃᕐᓂᕐᒧᑦ ᐱᖁᔭᕋᓛᑦ 

ᓄᓇᕗᑦ ᐃᒪᓕᕆᔨᒃᑯᑦ ᑲᑎᒪᔨᖏᓪᓗ 

ᑲᒪᒋᔭᐅᖃᑦᑕᕐᒪᑕ. ᑕᐃᒪᓐᓇ ᒪᓕᒐᒃᓴᐃᑦ 

ᒪᓕᖁᔭᐅᓪᓚᒃᑖᕆᐊᖃᓂᐊᕐᒪᑕ ᑖᒃᑯᐊ 

ᓯᓚᒃᑐᓴᕐᕕᓕᕆᔨᒃᑯᖏᑦ ᑕᐅᕼᐊᐅᓯ ᖃᐅᔨᓴᕐᒪᑕ 

ᑐᑭᓯᒍᒪᓪᓗᑎᒃ ᖃᓄᖅ ᑕᒪᓐᓇ ᐃᒪᕐᓗᖕᒥᒃ 

ᑐᑭᓯᐅᒪᔾᔪᑎᖃᕐᒪᖔᑕ ᖃᓄᖅ 

ᐱᓕᕆᐊᕆᔭᐅᒋᐊᖃᕐᓂᖏᓐᓄᑦ 

ᖃᓄᐃᓕᐅᕆᐊᖃᕐᓂᖏᓐᓄᓪᓗ ᓄᓇᕗᒥ ᑕᒫᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓛᒻ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓗ ᑭᐅᖕᒪᑦ ᑕᒪᑉᓱᒪ ᒥᒃᓵᓄᑦ 

ᐊᐱᖅᑯᑎᒥᒃ. (ᑐᓵᔨᑎᒍᑦ) 

ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᑖᓐᓇ ᖃᑦᓯᑦ ᓄᓇᓖᑦ 

ᓄᓇᕘᒥ ᖃᐅᔨᓴᖅᑕᐅᕙᑦ ᐃᒪᕐᓗᖏᑦ ᑯᕕᒃᑕᕐᕕᖏᑦ 

ᐃᓛᒃ ᑯᕕᖃᑦᑕᖅᑕᖏᑦ ᐃᒪᐃᑦ…ᐃᒪᕐᒥᒃ 

ᖁᕕᓯᖃᑦᑕᕐᓂᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): ᒥᔅᑕ 

ᓛᒻᒧᑦ ᑖᓐᓇ ᑐᓂᓂᐊᕆᕙᕋ. ᖁᔭᓐᓇᒦᒃ. 

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ 

ᑖᒃᑯᐊ ᑕᐅᕼᐊᐅᓯ ᓯᓚᒃᑐᓴᕐᕕᑦ ᐊᕐᕕᓂᓕᖕᓂ 

ᖃᐅᔨᓴᖅᓯᒪᔪᑦ ᓄᓇᓕᖕᓂᑦ 

ᖃᓄᐃᓕᐅᕈᑎᖃᖅᖢᑎᒡᓗ ᖃᐅᔨᓴᕈᑎᖃᖅᖢᑎᒡᓗ 

ᖃᓄᕐᓗ ᒪᓕᒃᖢᒍ ᓯᓚ ᖃᓄᐃᑦᑑᓂᖓ. 

ᑕᒪᕐᒥᓗᒃᑖᓄᑦ ᓄᓇᓕᓕᒫᕌᓗᖕᓄᑦ ᑕᒪᓐᓇ 

ᖃᐅᔨᓴᕈᑕᐅᔪᖅ ᐊᑐᖅᑕᐅᓂᐊᖅᑐᖅ, ᑕᒪᕐᒥᓗᒃᑖᖅ 

ᖃᐅᔨᓴᖅᑕᐅᖏᒃᑲᓗᐊᕐᓗᒋ ᐆᒃᑑᑎᒋᔭᐅᓂᐊᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᒻ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ 

ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ ᑐᓴᒐᒃᓴᓂᒃ 

ᑐᓂᔭᐅᔪᓐᓇᕐᓂᐊᖅᐱᑖ ᓄᓇᓕᐅᔪᑦ 

ᖃᐅᔨᓴᖅᑕᐅᖕᒪᖔᑕ ᐃᒪᖃᐅᑎᖏᑦ ᐊᒻᒪᓗᑦᑕᐅ 

ᑯᕕᖅᑕᕐᕕᖏᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᑭᓐᖑᐊᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᓐᓇ ᑐᓴᒐᒃᓴᖅ 

ᑐᓂᑦᑎᐊᕈᓐᓇᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ 

ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑕᒪᓐᓇ ᑖᓐᓇ 

ᖃᐅᔨᓴᕐᓂᖅ ᐃᖅᑲᓇᐃᖅᑕᐅᑐᐊᖅᐸᑦ 

ᐊᒃᑐᐃᓂᖃᕋᔭᖅᐹ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐃᑎᓕᕆᓂᕐᒧᑦ ᓯᕗᓂᒃᓴᑦᑎᓐᓂ 

ᐊᑭᑐᔪᖅᑐᕈᑎᒃᓴᓄᑦ ᐊᒃᑐᐃᓂᖃᕐᓂᐊᖅᐹ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᒍᕇᓐ ᑭᐅᓂᐊᕐᒪᑦ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ 

ᖃᐅᔨᓴᖅᑕᐅᖕᒪᑦ ᑕᐅᕼᐊᐅᓯᒃᑯᑦ 

ᓯᓚᑦᑐᖅᓴᕐᕕᒡᔪᐊᖓᓐᓄᑦ ᖃᐅᔨᓴᖅᑐᑦ ᓄᑖᒥᒃ 

ᐱᖁᑎᕐᔪᐊᖅᑖᕆᐊᖃᕐᓂᐊᕐᒪᖔᑕ. 

ᒪᓕᒃᓯᒪᓂᐊᖅᑐᖅ ᑕᒪᒃᑯᓂᖓ ᒪᓕᒐᕐᓄᑦ 

ᐊᔾᔨᒌᓕᖅᑎᑕᐅᓯᒪᔪᓄᑦ ᐊᕙᑎᓕᕆᔨᒃᑯᑦ ᑲᓇᑕᒥ 

ᐋᖅᑭᒃᓱᖅᑕᖏᓐᓂᒃ ᐊᑐᖅᑕᐅᓂᐊᖅᑎᓪᓗᒋᑦ 

ᐅᑭᐅᖅᑕᖅᑐᒥ. 

 

ᑖᒃᑯᐊ ᑕᐅᕼᐊᐅᓯᒃᑯᑦ ᓯᓚᑦᑐᖅᓴᕐᕕᒡᔪᐊᖓᑦ. 

ᑕᐃᒃᑯᐊ ᐃᒪᖁᑎᖏᓐᓂᒃ ᐊᐅᓚᔾᔪᑎᖏᓐᓂᒃ 

ᐊᖑᒻᒪᑎᑦᓯᐊᖅᐸᑕ ᒪᓕᒐᕐᓂᒃ ᐊᑦᑕᕐᓇᔾᔮᖏᑦᑐᖅ 

ᐊᕙᑎᑦᑎᓐᓄᑦ ᑭᒃᑯᑐᐃᓐᓇᕐᓄᓪᓗ. 

ᐊᒃᑐᐃᓂᖃᓗᐊᖅᑰᔨᒐᔭᖏᑦᑐᖅ ᓄᓇᕘᒥ ᑭᓯᐊᓂᓕ 

ᑕᐃᓐᓇ ᖃᐅᔨᓴᐃᓂᖅ ᑐᓴᒐᑦᓴᓪᓗ ᐱᒍᑦᑎᒍᑦ 

ᓈᒻᒪᒋᔭᐅᒃᐸᑕ ᒫᓐᓇ ᐃᖏᕐᕋᓂᕆᔭᐅᔪᖅ 

ᐃᒪᑦᑎᓐᓂᒃ ᐃᓛ ᑯᕕᖅᑕᕐᕕᖕᒧᑦ 

ᓴᓪᓗᒻᒪᖅᓴᐃᔾᔪᑕᐅᖃᑦᑕᖅᑐᑦ.   

  

ᐃᒃᓯᕙᐅᑕᖅ (ᑐᓵᔨ): ᖁᔭᓐᓇᒦᒃ ᒥᔅᑕ ᒍᕆᓐ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨ): ᖁᔭᓐᓇᒦᒻᒪᕆᐊᓗᒃ 

ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑖᓐᓇ  

ᖃᐅᔨᓴᕈᑕᐅᖃᑦᑕᖅᓯᒪᔪᖅ, ᑕᐃᒃᑯᐊ 

ᖃᐅᔨᓴᖅᑕᐅᔪᓂ ᖃᐅᔨᔭᐅᔪᑦ ᐱᔭᐅᒃᐸᑕ 

ᐊᒻᒪᓗᑕᐅᖅ ᐃᖅᑲᐅᒪᓪᓗᒋᑦ ᑕᐃᒃᑯᐊ ᒥᓂᔅᑕᐅᑉ 

ᒪᑐᐃᕆᐊᕈᑎᒋᖅᑲᐅᔭᖏᑦ ᐱᓕᕆᐊᑦᓴᐃᑦ. ᑕᒪᒃᑯᐊ 

ᓇᓗᓇᐃᖅᑕᐅᑦᓯᐊᖃᑦᑕᖁᓪᓗᒋᑦ 

ᓯᕗᓪᓕᐅᔾᔭᐅᑦᓯᐊᖃᑦᑕᖁᓪᓗᒋᓪᓗ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓄᑦ ᑕᐃᒃᑯᐊ 

ᐊᖅᑭᑦᓱᐃᓯᒪᖕᒪᑕᒎᖅ ᓯᕗᓪᓕᐅᔾᔭᐅᖃᑦᑕᕐᓂᐊᖅᑐᑦ 

ᐱᓕᕆᐊᑦᓴᐃᑦ. ᑕᐃᒃᑯᐊᓗ 

ᓈᓴᐅᓯᖅᓱᖅᑕᐅᖃᑦᑕᖅᑐᑎᒃ ᐱᓕᕆᕕᐅᔪᑦ 

ᐊᑐᖃᑦᑕᖅᑕᖓᑦ ᑕᐃᓐᓇ ᐊᑐᖅᑕᐅᕚ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨ): ᖁᔭᓐᓇᒦᒃ ᒥᔅᑕ ᒥᒃᑭᓐᖑᐊᖅ. 

ᒥᓂᔅᑖ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: (ᑐᓵᔨ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒡᒐ.  

 

ᐃᒃᓯᕙᐅᑕᖅ (ᑐᓵᔨ): ᖁᔭᓐᓇᒦᒃ.  ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨ): ᖁᔭᓐᓇᒦᒻᒪᕆᐊᓗᒃ. ᑕᐃᒪ 

ᑐᑭᓯᑦᓯᐊᕈᒃᑯ ᒥᓂᔅᑕ ᐅᖃᖅᑑᖅ NCIAC-ᑯᑦ 

ᑕᐃᒃᑯᐊ ᐊᔾᔨᒌᓕᖅᑎᑕᐅᓯᒪᔪᑦ 

ᓈᓴᐅᓯᖅᓱᐃᖃᑦᑕᕐᓂᕐᒧᑦ ᓯᕗᓪᓕᐅᔾᔭᐅᔪᓂᒃ 

ᐋᖅᑭᑦᓱᐃᑎᓪᓗᒋᑦ, ᓯᓚᑦᑐᖅᓴᕐᕕᒡᔪᐊᖓᑦ 

ᑕᐅᕼᐊᐅᓯᒃᑯᑦ ᖃᐅᔨᓴᖅᓯᒪᔭᖓᑦ ᐱᔾᔪᑎᒋᓪᓗᒍ. 

ᑭᓱᒥᑦ ᐱᔾᔪᑎᖃᖅᐸᑦ ᐊᒻᒪᓗ ᖃᓄᖅ 

ᐊᑯᓂᐅᑎᒋᔪᖅ ᖃᐅᔨᓴᕐᓂᖅ ᐱᓕᕆᔭᐅᓂᐊᖅᐸ 

ᐊᑭᑐᔪᖅᑐᕈᑎᒃᓴᓂᑦᓘᓐᓃᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨ): ᒥᓂᔅᑖ. 

 

ᐊᖏᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. (ᑐᓵᔨ) 

ᑭᐅᑦᑎᐊᖁᓪᓗᒍ ᒥᔅᑕ ᓛᒻ ᑭᐅᖁᓂᐊᖅᑕᕋ.  

 

ᐃᒃᓯᕙᐅᑕᖅ: (ᑐᓵᔨ): ᒥᔅᑕ ᓛᒻ.  

 

ᓛᒻ (ᑐᓵᔨᑎᒍᑦ). ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᐱᖕᒪᑕ ᑖᓐᓇ ᒪᓕᒐᓕᐅᖅᑎ 

ᐱᔾᔪᑎᒋᓪᓗᒍ ᑕᐃᒃᑯᐊ ᐊᔾᔨᒌᓕᖅᑎᑕᐅᓯᒪᔪᑦ 

ᒪᓕᒐᐃᑦ NCIAC-ᑯᑦ ᑲᑎᒪᔨᕋᓛᑦ ᑕᐃᒃᑯᐊ  

ᓇᐃᓴᐅᓯᖅᓱᐃᖃᑦᑕᕐᒪᑕ ᓯᕗᓪᓕᐅᔾᔭᐅᓯᒪᔪᓂᒃ 

ᓯᓚᑦᑐᖅᓴᕐᕕᒡᔪᐊᕐᒥ ᑕᐅᕼᐊᐅᓯᒃᑯᑦ ᖃᐃᔪᔭᖓᑦ 

ᑕᐃᓐᓇ ᐊᒃᑐᐃᓐᓂᖃᕐᓂᐊᖅᑐᖅ. ᑖᒃᑯᐊᓗ 

ᐊᑐᖅᑕᐅᖏᓐᓇᕐᓂᐊᖅᑐᑦ. 

 

ᐱᔾᔪᑎᒋᓪᓗᒍ ᑖᒃᑯᐊ ᐊᐱᖅᑯᑎᒋᕋᑖᖅᑕᖓ ᖃᓄᖅ 

ᐊᑯᓂᐅᑎᒋᔪᖅ ᖃᐅᔨᓴᖅᑕᐅᓂᐊᕐᒪᖔᑦ 

ᐱᒋᐊᕐᓂᐊᓂᑦ ᑲᓐᑐᕌᒃᑕᐅᓚᐅᖅᓯᒪᔪᖅ ᒪᕉᒃ 

ᓯᓚᑦᑐᖅᓴᕐᕕᒡᔪᐊᒥ 2010-ᒥ ᐱᒋᐊᖅᑕᐅᓪᓗᑎᒃ. 

ᑳᓐᑐᕌᒃᑕᐅᓯᒪᓪᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ 

ᑳᓐᑐᕌᒃᑕᐅᓯᒪᓂᐊᖅᑐᑦ ᐊᕐᕌᒍᖓᓂ 

ᑕᓪᓕᒪᖓᓃᓕᖅᑐᒍᑦ ᓄᐊᑦᑎᑎᓪᓗᒋ ᑐᓴᒐᑦᓴᓂᒃ. 

ᐊᕐᕌᒍᒋᔭᑦᑎᓐᓂ ᓄᐊᑕᐅᓂᐊᖅᑐᑦ ᑕᐃᒃᑯᐊ 

ᑐᓴᒐᒃᓴᐃᑦ ᐊᒻᒪ ᐊᑐᐃᓐᓇᕈᕐᓗᑎᒃ ᑭᒃᑯᑐᐃᓐᓇᕐᓄᑦ 

ᐊᕐᕌᒍᐊᓐᓂ 2015. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᐸᑲ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ 

ᑭᐅᖕᒪᑦ. ᐊᐱᖅᑯᑎᒐ ᐊᒃᑐᐊᓂᖃᖅᑐᑦ ᓄᓇᓕᖕᓂ 

ᑯᕕᖅᑕᖅᑕᐅᖃᑦᑕᖅᑐᓄᑦ ᖃᒪᓂᑦᑐᐊᕐᒥ ᑕᐃᒃᑯᐊ 

ᖃᐅᔨᓴᖅᑕᐅᒡᒥᒡᒪᑕᐅᖅ. ᑖᓐᓇ 

ᕿᑭᖅᑕᒦᖏᑦᑐᑐᐊᖑᓪᓗᓂᓗ ᓄᓇᕘᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨ): ᖁᔭᓐᓇᒦᒃ ᒥᔅᑕ ᒥᒃᑭᓐᖑᐊᖅ. 

ᒥᓂᔅᑖ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐋᒡᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨ): ᖁᔭᓐᓇᒦᒃ ᒥᔅᑕ ᒥᒃᑭᓐᖑᐊᖅ. 

 

ᒥᑭᓐᖑᐊᖅ: ᑖᓐᓇ ᑐᑭᓯᑦᑎᐊᕋᑉᑯ ᐱᔾᔪᑎᒋᓪᓗᒍ 

ᐊᕐᕌᒍᓂ ᖄᖏᖅᑐᓂ ᖃᒪᓂᑦᑐᐊᕐᒥᐅᑕᖅᑎᒍᑦ 

ᑕᒪᓐᓇ ᐃᓱᒫᓗᑎᑕᖅᓯᒪᒐᓗᐊᕋᑦᑎᒍ. ᓯᕗᓂᕐᒥ 

ᑖᒃᑯᐊ ᖃᐅᔨᕼᐋᓂᖅᓯᒪᓕᖅᐸᑕ 

ᑕᐃᒪᐃᓕᐅᒃᑲᓐᓂᕈᒫᕐᒪᖔᑕ ᑐᑭᕼᐃᒍᐅᐊᓕᖅᐳᖓ  

ᓯᕗᓂᒃᓴᒥ ᖃᐃᔪᓂ ᐊᕐᕌᒍ ᑖᒻᓇ ᑭᖑᓪᓕᖅᐹᖅ 

ᐱᔭᕇᖅᐸᑦ ᑕᐃᒪᓐᓇᐃᓕᐅᒃᑲᓐᓂᕈᒫᕐᒪᖔᑕ. ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᒃᑭᓐᖑᐊᖅ. (ᑐᓵᔨ) 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. (ᑐᓵᔨ) 

ᑭᐅᑎᓐᓂᐊᖅᑕᕋ ᒥᔅᑕ ᓛᒻ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᒻ.  

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 6-

ᖑᓚᐅᖅᑐᑦ ᓄᓇᓖᑦ ᑕᐃᒃᑯᐊ ᓯᕗᓪᓕᖅᐹᒥ 

ᖃᐅᔨᓴᖅᑕᐅᔪᑦ ᑕᐅᕼᐊᐅᓯ-ᒥ ᓯᓚᑦᑐᖅᓴᕐᕕᖕᒥ. 

ᑖᒃᑯᐊ ᓄᓇᓖᑦ ᑖᒃᑯᐊ ᑯᒑᕐᔪᒃ, ᐸᖕᓂᖅᑑᖅ, 

ᑲᖏᖅᖢᒑᐱᒃ, ᒥᑦᑎᒪᑕᓕᒃ, ᐊᐅᓱᐃᑦᑐᖅ ᐊᒻᒪᓗ 

ᓴᓪᓖᑦ. ᖃᒪᓂᑦᑐᐊᑦ ᐃᓚᐅᓚᐅᖅᓯᓐᖏᑦᑑᒐᓗᐊᑦ 

ᑕᐃᔅᓱᒪᓂ ᑭᓯᐊᓂ ᐱᔾᔪᑎᒋᓪᓗᑎᒍᑦ 6-ᖑᔪᑦ 

ᓂᕈᐊᓚᐅᖅᑕᕗᑦ ᓄᓇᓕᐅᔪᑦ. 

 

ᐱᔾᔪᑎᒋᓪᓗᒍ ᓄᓇᓖᑦ ᐊᔾᔨᒌᓐᖏᑦᑐᓂᒃ 

ᐅᐊᔭᒨᖅᑐᓂᒃ ᓴᓗᒻᒪᖅᓴᐃᔾᔪᑎᖃᕐᒪᑕ ᐃᒥᕐᒧᑦ. 

ᑕᐃᒪᓐᓇ ᖃᓄᖅ ᓴᓗᒻᒪᖅᓴᐃᑦᑎᐊᖅᑎᒋᓲᖑᖕᒪᖔᑕ 

ᓴᓗᒻᒪᖅᓴᐃᔾᔪᑏᑦ ᖃᐅᔨᓴᖅᓯᓐᓈᕋᑦᑎᒍᑦ ᓄᓇᕗᒻᒥ. 

 

ᓄᓇᓖᓪᓗ ᓂᕈᐊᖅᑕᐅᓚᐅᕐᒪᑕ ᐱᔾᔪᑎᒋᓪᓗᒍ 

ᓄᓇᖅᑲᑎᒌᓐᖏᓐᓂᖏᑦ. ᐅᖓᓯᒌᒃᑑᑕᐅᖕᒪᑕ 

ᐱᔾᔪᑎᒋᓪᓗᒍ ᑕᐃᒪᓐᓇ ᕿᒥᕐᕈᓇᒍᓐᓇᕐᓂᐊᕋᑦᑕ 

ᐆᓇᕐᓂᖓ ᓄᓇᐅᑉ, ᓯᓚᐅᑉ, ᖃᓄᑎᒋᓗ 

ᐊᐱᑎᒋᖃᑦᑕᕐᒪᖔᑕ. ᐅᓄᖅᑐᓂᒃ 

ᐱᔾᔪᑎᖃᐅᕈᓘᔭᖅᖢᑕ ᐊᔾᔨᒌᓐᖏᑦᑐᓂᒃ 

ᐱᔾᔪᑎᒋᓪᓗᒋᑦ. 

 

ᓄᓇᓖᑦ ᑕᕝᕙᓂ ᖃᐅᔨᓴᖅᑕᐅᖕᒪᑕ. ᑐᑭᖃᓐᖏᑦᑐᖅ 

ᑕᕝᕙᓐᖓᑦ ᐃᑲᔪᖅᑕᐅᓛᕐᒪᑕ. ᑭᓯᐊᓂᓕ ᐅᑯᐊ 

ᓇᓗᓇᐃᖅᓯᓇᓱᑐᐃᓐᓇᖅᑐᑦ ᑭᓱᓂᒃ ᐱᔾᔪᑎᓂᒃ  

ᐃᒥᕐᒧᑦ ᓴᓗᒻᒪᓴᐃᔾᔪᑎᑕᖃᕈᓐᓇᕐᒪᖔᖅ ᑕᒪᒃᑯᐊᓗ 

ᖃᐅᔨᔭᐅᔪᑦ ᐱᐅᓂᖅᐹᑦ ᓄᓇᓕᓕᒫᓄᑦ 

ᐊᑐᖅᑕᐅᒐᔭᖅᖢᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. 

ᖁᔭᓐᓇᒦᒃᑕᐅᖅ. ᓄᓇᓖᑦ ᑕᐃᒃᑯᐊ ᑕᐃᒐᔅᓯᐅᒃ 

ᓇᓗᓇᐃᖅᑕᐅᓯᒪᔪᖅ ᖃᐅᔨᓴᐃᕕᐅᓂᐊᖅᖢᑎᒃ. 

ᓇᓗᓇᐃᖅᓯᕗᖓ ᖃᒪᓂᑦᑐᐊᕐᒥᐅᑕᐅᓪᓗᖓ 

ᓂᕈᐊᖅᑕᐅᕕᒋᓯᒪᔭᒃᑲ ᖃᒪᓂᑦᑐᐊᕐᒥ ᐊᕐᕌᒍᑦ 

ᑎᓴᒪᑦ ᑕᓪᓕᒪᓪᓗ ᐊᕐᕌᒍᑦ ᐊᓂᒍᖅᓯᒪᔪᑦ 

ᐃᓄᒋᐊᒃᓯᕙᓪᓕᐊᑐᐃᓐᓇᓕᕋᑦᑕ ᐅᔭᕋᖕᓂᐊᕐᕕᒃ 

ᐱᕙᓪᓕᐊᑐᐃᓐᓇᖅᑎᓪᓗᒍᑦ ᐊᒻᒪᓗᑦᑕᐅᖅ ᑕᒪᒃᑯᐊ 

ᑯᕕᖅᑕᕐᕖᑦ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᓚᐅᖅᑑᒐᓗᐊᑦ 

ᐃᓄᒋᐊᒃᓯᕙᓪᓕᐊᓪᓚᕆᓕᕐᒪᑦ ᓄᓇᖁᑎᕗᑦ 

ᐊᒻᒪᓗᑦᑕᐅᖅ ᑯᕕᖅᑕᕐᕖᑦ ᑕᐃᒃᑯᐊ 

ᐅᓄᖅᑐᕐᒪᕆᐊᓗᐃᑦ ᑯᕕᕝᕕᐅᖃᑦᑕᓕᕐᒪᑕ 

ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᕆᐊᖃᖅᑐᖅ. 

ᐅᔭᕋᖕᓂᐊᕐᕕᒃ ᓄᓇᓖᑦ ᖃᓂᒋᔮᓂ 

ᒪᑐᐃᖅᑕᐅᓚᐅᖅᑎᓪᓗᒍ ᑕᐃᒪᐃᕙᒃᐸᖕᒪᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐊᐱᖅᑯᑎᒥᒃ ᑐᓴᓐᖏᓐᓇᒪ. ᒥᔅᑕ ᒥᒃᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᑐᓴᒐᒃᓴᖅ ᐱᓯᒪᔭᕋ ᒫᓐᓇᕋᑖᖑᔪᖅ ᑐᓂᕋᑖᖅᑕᕋ 

ᐃᓄᒋᐊᒃᓯᕙᓪᓕᐊᓂᖏᓪᓗ ᒪᓕᒃᖢᒋᑦ ᐊᒻᒪ 

ᑎᑭᖃᑦᑕᖅᑐᑦ ᐃᓄᒋᐊᒃᓯᕙᓪᓕᐊᖕᒪᑕ 

ᐅᔭᕋᖕᓂᐊᕐᕕᖃᓕᖅᑎᓪᓗᒍ ᖃᓂᒋᔮᓂ. ᑖᓐᓇ 

ᐃᓱᒪᒃᓴᖅᓯᐅᖃᓯᐅᔾᔭᐅᓂᐊᖅᐹ ᑲᔪᓯᓂᐊᖅᐸᑕ 

ᖃᐅᔨᓴᐃᓂᕐᒥᓂᒃ ᑕᐃᒃᑯᐊ 

ᕿᑭᖅᑕᒦᖏᑦᑐᑐᐊᖑᖕᒪᑕ ᑕᐃᓐᓇ ᓄᓇ 

ᐅᖃᐅᓯᕆᔭᕋ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᑲᔪᓯᑎᓐᖏᑲᓴᓪᓚᒻᒪᕆᒃᑲᓗᐊᖅᖢᒍ ᑭᓯᐊᓂ ᑖᓐᓇ 

ᐊᐱᖅᑯᑎᑦ ᑲᔪᓯᑎᒐᓛᒻᓂᐊᖅᑕᕋ. ᒥᓂᔅᑕ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐴ ᓛᒻᒧᑦ 

ᑭᐅᔭᐅᒃᑲᕐᓂᐊᖅᑕᕋ.  

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓛᒻ. 

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᐄ, 

ᕿᒥᕐᕈᓇᒃᖢᑎᒍᑦ ᐱᖁᑎᕐᔪᐊᓂ ᐊᑐᓗᐊᓕᖅᑐᑦ 

ᑕᒪᒃᑯᐊ ᓲᕐᓗ ᐱᕙᓪᓕᐊᔪᓕᕆᓂᖅ ᐊᒻᒪᓗᑦᑕᐅᖅ 

ᐊᑐᖅᑕᐅᓪᓗᓂ ᐃᓄᒋᐊᒃᓯᕙᓪᓕᐊᓂᖅ 

ᐱᔾᔪᑎᖃᐅᕈᓘᔭᖅᖢᑕ ᐊᔾᔨᒌᓐᖏᑦᑐᓂᒃ. ᑕᐃᒪᓕ 

ᓇᓗᓇᐃᖅᓯᕋᔭᕌᖓᑦᑕ ᓄᓇᓕᖕᓂ 

ᐊᑲᐅᓐᖏᓕᐅᕈᑎᓂᒃ ᐃᓛᒃᑰᖓᓪᓗᒋᑦ 

ᖃᐅᔨᓴᖃᑦᑕᖅᑐᒍᑦ ᓄᓇᓖᑦ ᑐᕌᖓᓂᖅ. 

 

ᖃᒪᓂᑦᑐᐊᖅ ᐃᓚᐅᓯᒪᓐᖏᒻᒪᑦ ᑕᐅᕼᐊᐅᓯ-ᑯᓐᓄᑦ 

ᖃᐅᔨᓴᕐᓂᕆᔭᖏᓐᓄᑦ. ᐊᑲᐅᓐᖏᓕᐅᕈᑎᑐᖃᖏᑦ 

ᑕᐃᒃᑯᐊ ᐱᖁᑎᖏᑦ ᒪᓕᒡᓗᒋᑦ ᓄᓇᓕᖕᓂ 

ᖃᐅᔨᓴᐃᓪᓚᕆᒍᓐᓇᖅᑐᒍᑦ 

ᓇᓗᓇᐃᖅᑕᐅᑦᑎᐊᖁᓪᓗᒋᑦ 

ᐊᑲᐅᓐᖏᓕᐅᕈᑎᒋᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᑲᔪᓯᓗᖓ 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᑐᐊᐸᓕᕆᓂᐅᑉ ᒥᒃᓵᓄᑦ. 

$2.5-ᒥᓕᐊᓐᓂᑦ ᐊᑭᖃᖅᓯᒪᖕᒪᑦ ᑕᐃᒃᑯᐊ 

ᐊᑐᖅᑕᐅᓂᐊᖅᑐᑦ ᕿᑎᕐᒥᐅᓄᑦ ᑐᐊᐸᓕᕆᓂᕐᒧᑦ. 

ᐅᖃᖅᓯᒪᖕᒥᖕᒪᑕ ᑖᓐᓇ ᐱᔭᕇᖅᑕᐅᑐᐊᖅᐸᑦ 

ᐊᓯᖏᑦ ᐊᒡᒍᖅᑐᖅᓯᒪᓂᕐᒦᑦᑐᑦ ᑕᕝᕙᓐᖓᑦᑕᐅᖅ 

ᑐᐊᐸᓕᕆᔾᔪᑕᐅᓛᕆᓪᓗᑎᑦ ᖃᐅᔨᓴᕈᑕᐅᔪᒥᒃ. 

ᖃᓄᖅ ᑖᓐᓇ ᒥᓂᔅᑕ ᑭᕙᓪᓕᕐᒧᑦ ᐸᕐᓇᐅᑎᖃᖅᐸ 

ᐊᕐᕕᐊᓄᑦ ᐱᓗᐊᓐᖑᐊᖅᑐᒥ ᑐᐊᐸᓕᕆᓂᕐᒧᑦ 

ᐱᓕᕆᔾᔪᑕᐅᒐᔭᖅᑐᒥᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᓴᒻᒧᖅᑐᖅ.  



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑖᓐᓇ 

ᐅᖃᐅᓯᕆᓚᐅᖅᓯᒪᔭᕋᓗᐊᕗᑦ ᑭᓯᐊᓂ ᑕᐃᓐᓇ 

ᐅᖃᐅᑎᔪᓐᓇᖅᑕᕋ ᐊᐅᔭᖅ. ᑕᐃᑲᓂ 

ᑐᐊᐸᓕᕆᓂᕐᒧᑦ ᐱᓕᕆᐊᖅ ᐊᕐᕕᐊᓂ 

ᐱᒋᐊᕐᓂᐊᕐᒪᑦ, ᑕᐃᒃᑯᐊᓗ ᐱᓕᕆᔾᔪᑎᒃᓴᐅᓂᐊᖅᑐᑦ 

ᓴᓐᖏᔪᑦ, ᐅᖁᒪᐃᑦᑐᑦ ᐊᐅᔭᖅ ᑕᐃᑯᖓ 

ᑎᑭᑎᑕᐅᔪᓐᓇᕐᓂᐊᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᖁᔭᓐᓇᒦᖅᐸᕋ ᒥᓂᔅᑕ ᓇᓛᒎᑦᑎᐊᖅᑐᒥᒃ 

ᑭᐅᔪᐊᓐᓅᖕᒪᑦ ᕿᓚᒥᐊᖕᒥᒃ ᐊᒻᒪᓗᑦᑕᐅᖅ 

ᐱᖃᑖᓂᑦ ᐅᖃᐅᓯᖃᕐᓗᖓ ᑕᑯᓐᖏᓇᒃᑯ, 

ᐊᑭᑐᔪᖅᑐᕈᑎᒃᓴᓂᒃ ᐸᕐᓇᐃᓯᒪᖕᒪᖔᔅᓯ. ᒥᓂᔅᑕ 

ᖃᐅᔨᒪᖕᒪᑦ ᐊᕐᕕᐊᓂ ᐊᒃᑕᕐᕕᕗᑦ ᐃᓂᒃᓴᐃᒍᓕᕐᒪᑦ, 

ᐊᖏᒡᓕᒋᐊᖅᑕᐅᔪᓐᓇᖏᒻᒪᑦ ᓇᓃᓐᓂᖓ ᒪᓕᒃᖢᒍ, 

ᖃᖓᑕᓲᒧᑦ ᒥᑦᑕᕐᕕᖕᒧᑦ ᓇᓛᓃᒻᒪᑦ. ᕼᐋᒻᓚᒃᑯᓪᓗ 

ᐊᔭᐅᖅᑐᐃᖏᓐᓇᖅᓯᒪᔪᑦ ᒐᕙᒪᒃᑯᓐᓂᒃ 

ᐃᑯᐊᓪᓚᒃᑎᑦᑎᕕᖕᓂᑦ ᐱᔪᒪᓪᓗᑎᒃ, ᑕᐃᒃᑯᐊ 

ᐸᕐᓇᐅᑎᒋᔭᖏᑦᑕ ᐃᓚᖏᓐᓂᑦ ᐃᒋᑦᑎᖃᑦᑕᕐᓂᕐᒧᑦ 

ᓴᓂᓕᖕᓂᑦ ᐃᓚᒋᖃᓯᐅᑎᖕᒪᒍ. ᒥᓂᔅᑕ 

ᓇᓗᓇᐃᖅᓯᔪᓐᓇᕐᒪᖔᖅ, ᐸᕐᓇᐃᓯᒪᖕᒪᖔᑦ 

ᑮᓇᐅᔭᖅᑐᕈᑎᒃᓴᓂᒃ ᐃᓕᔭᐅᖁᓪᓗᒍ ᑕᕝᕙᓂ 

ᑕᑯᓐᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᑎᐊᖁᓗᒍ 

ᑐᓂᔾᔪᑎᒋᔪᒪᔭᕋ ᒥᔅᑕ ᒍᕇᓐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᓂᒃ ᐊᖏᖅᓯᖃᑦᑕᖅᓯᒪᔪᒍᑦ ᒑᓴᓖᓄᑦ 

ᑖᒃᓰᔭᕈᑎᕕᓂᕐᓄᑦ ᐸᕐᓇᐃᔾᔪᑎᒃᓴᐃᑦ 

ᑎᑎᕋᖅᑕᐅᓯᒪᔾᔪᑎᒃᓴᖏᓐᓄᑦ ᑕᖏᓕᖕᓄᑦ 

ᐊᒃᑕᕐᕕᒃᓴᐅᓂᐊᖅᑐᒥᑦ, ᐊᒃᓯᕕᖕᒥᒃ.  

ᑭᓯᐊᓂ ᐊᕐᕌᒍᑦ ᐊᒥᓱᑲᓪᓚᐅᓕᕐᒪᑕ 

ᕿᓂᕋᓱᒃᑎᓪᓗᑕ ᐊᒃᑕᕐᕕᒃᓴᖓᓐᓂᑦ ᐊᓯᐊᓄᑦ. 

ᐊᐅᔭᐅᕋᑖᖅᑐᖅ ᑭᓯᐊᓂ ᓯᕗᓪᓕᖅᐹᑦᑎᐊᒥ 

ᕿᒥᕐᕈᓇᓚᐅᕋᑦᑎᒍᑦ ᐋᖅᑭᒋᐊᕈᑎᒃᓴᖓᓄᑦ 

ᐊᑲᐅᓐᖏᓕᐅᕈᑎᐅᑉ. ᓈᓴᐃᓚᐅᖅᑐᒍᑦ 

ᐊᒃᑕᕐᕕᐅᔪᓐᓇᖅᑐᓂᒃ ᑭᓱᓪᓗ 

ᐋᖅᑭᒋᐊᕈᑕᐅᔪᓐᓇᖅᐸᑦ ᐊᑐᖅᑕᐅᔪᓐᓇᖅᑐᑦ, 

ᑕᐃᒃᑯᐊ ᓄᓇᒧᑦ ᐃᒋᑕᐅᔪᑦ 

ᐃᓄᐃᓴᓪᓕᓂᖅᓴᐅᖁᓪᓗᒋᑦ. 

 

ᑕᐃᒪᓕ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᖃᐅᔨᓴᕈᑎᕕᓃᑦ ᓴᖅᑭᑉᐸᑕ 

ᕿᒥᕐᕈᓇᒃᑕᐅᓚᐅᕐᓗᑎᒃ 

ᑮᓇᐅᔭᖃᖅᑎᑕᐅᔪᓐᓇᕐᒪᖔᑦ ᖃᐅᔨᓴᐃᓛᖅᑐᒍᑦ 

ᐃᓗᐊᓂᖃᐃ ᓄᑖᓂᒃ ᒑᓴᓖᒧᑦ ᑖᒃᓰᔭᕈᑎᓂᒃ 

ᑮᓇᐅᔭᖁᑎᖏᓐᓂᑦ, ᑭᓯᐊᓂ ᒫᓐᓇᐅᔪᖅ 

ᕿᓚᓈᓗᐊᓕᕋᑦᑕ ᖃᔅᓯᑖᓚᕌᕋᔭᕐᒪᖔᑕ 

ᐋᖅᑭᒃᓱᐃᓇᓱᒡᓗᑕ ᑭᖑᕝᕕᖅᑕᐅᓇᓱᒃᑎᓪᓗᒍ 

ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᓱᓕ 

ᐊᑎᖁᑎᖃᕋᒪ, ᑲᔪᓯᒋᐊᓐᖏᓐᓂᑦᑎᓐᓂᑦ 5-ᒥᓂᒥᒃ 

ᓄᖅᑲᖓᑲᐃᓐᓇᓚᐅᖅᑕ ᑕᖃᐃᖅᓯᓚᐅᑳᕐᔪᒋᐊᖃᕋᒪ. 

ᐅᑎᕐᓂᐊᖅᐳᒍᑦ 5-ᒥᓂᒥᑦ. 

 

>>ᓄᖅᑲᑲᐃᓐᓇᖅᑐᑦ 17:18ᒥ ᑲᔪᓯᒃᑲᓂᖅᑐᑎᓪᓗ 

17:26ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓕᐊᓇᐃᑦ ᐅᑎᕐᒥᒐᔅᓯ. 

ᒫᓐᓇ ᐊᔾᔨᓐᖏᑕᖓᓂᒃ ᐱᑕᖃᖏᑦᑎᐊᖕᒪᕆᖕᒪᑦ 

ᑲᔪᓯᒋᐊᑐᐃᓐᓇᕋᒪ ᐊᐱᖅᑯᑎᒃᓴᓄᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᒻᒧᑦ ᐅᑎᖅᑎᑕᐅᒍᓐᓇᖅᑐᑯᓘᒐᒪ. ᒥᔅᑕ ᒍᕇᓐ 

ᐅᖃᐅᓯᖃᖅᑲᐅᒻᒪ ᒑᓯᒧᑦ ᑖᒃᓰᔭᐃᔭᕐᓂᕐᒧᑦ 

ᑮᓇᐅᔭᓂᒃ ᓄᐊᑕᐅᖃᑦᑕᖅᑐᓂᒃ ᖃᓄᖅ ᑖᒃᑯᐊ 

ᓇᓗᓇᐃᖅᑐᖅᑕᐅᖃᑦᑕᖅᑲᑦ ᑖᒃᑯᐊ ᑮᓇᐅᔭᑦ 

ᐊᒻᒪᓗ ᖃᑦᑎᓂᖅ ᐃᖃᓗᓐᓂᑦ ᑮᓇᐅᔭ…ᐃᖃᓗᐃᑦ 

ᖃᑦᑎᓂᒃ ᑮᓇᐅᔭᓂᒃ ᐱᕙᑉᐸᑦ. ᖁᔭᓐᓇᒦᒃ. 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᑖᓐᓇ ᒥᔅᑕ ᒍᕇᓐ 

ᑐᓂᔪᒪᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙᓐᖓᑦ ᐊᕐᕌᒍᑕᒫᑦ ᒑᓯᒧᑦ ᑖᒃᓰᔭᐃᔭᕈᑎᓄᑦ 2.5 

ᐳᓴᖓ ᐃᖃᓗᐃᑦ ᓯᑎᖓᓅᖓᑦᑕᖅᑐᖅ ᐊᒻᒪ 

ᐊᑭᐊᒃᑯᖏᑦ ᒑᓯᓄᑦ ᑖᒃᓰᔭᐃᔭᕈᑎᓄᑦ. ᕼᐋᒻᓚᓂᑦ 

ᑕᐃᒪ ᖃᓄᖅ ᐊᑐᖅᑕᐅᒍᒪᒻᒪᒑᑕ ᑎᑎᖅᑲᓂᒃ 

ᐱᓯᒪᓲᖑᒐᑦᑕ, ᐃᒥᓕᕆᔾᔪᑎᔅᓴᓄᓪᓗ ᐊᒻᒪᓗ 

ᐅᐊᑦᑕᑯᓕᕆᔾᔪᑎᔅᓴᓄᑦ ᑐᔅᓯᕋᖃᑦᑕᓲᑦ. ᓄᓇᓕᓐᓄᑦ 

ᑕᐃᒫᒃ ᑐᓂᐅᖅᑲᖅᑕᐅᓕᓲ ᑐᔅᓯᕌᖑᓚᐅᖅᑐᑎᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᐃᒫᒃ ᑭᐅᒐᕕᓐᖓ. ᑕᐃᒫᔅᓴᐃᓐᓇ 

ᒪᓕᒐᖃᖃᑦᑕᖅᑭᓯ ᑲᓇᑕᒥ ᐱᕈᔅᓴᐃᔾᔪᑎᔅᓴᐃᑦ 

ᑮᓇᐅᔭᐃᖏᑎᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᔅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᒥᔅᑕ ᒍᕇᓐᒧᑦ 

ᑭᐅᔭᐅᔪᓐᓇᖅᑰᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᖃᓄᖅ ᑲᒪᒋᔭᐅᒋᐊᖃᕐᒪᖔᑕ ᒪᓕᑦᑕᐅᔭᕆᐊᓖᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐋᖅᑭᑎᖅᑕᐅᓯᒪᔪᓂᒃ 

ᐊᑐᐊᒐᕐᓂᒃ ᒪᓕᑉᐸᑦᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᑕᐃᒪ ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎᐅᖃᑎᒐ 

ᑭᐅᓪᓗᒍ ᐅᖃᖅᑲᐅᒐᕕᑦ ᑕᒪᒃᑯᐊ ᐅᐊᑦᑕᑯᓄᑦ, 

ᑲᖏᖅᓯᓂᕐᒧᑦ 

ᐱᖃᑕᐅᑎᑕᐅᓂᐊᕐᓂᕋᖅᑑᔮᖅᑲᐅᖏᓐᓇᕕᒋᑦ? 

ᑭᓯᐊᓂ ᑕᒪᓐᓇ ᐋᓐᓂᐊᖅᑕᐃᓕᓕᕆᓂᖅ 

ᐃᓱᒪᒋᓪᓗᒍ 40%-ᖓ ᐃᓱᒪᒋᔭᐅᖃᑦᑕᕆᐊᓕ 

ᐊᑦᑕᓇᓐᖏᒃᑲᓗᐊᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᒍᕇᓐ ᑖᓐᓇ 

ᑭᐅᓂᐊᕐᖓᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇᓕ 

ᖃᓄᑎᒋ ᓯᕗᓪᓕᐅᔭᕆᐊᖃᕐᒪᖔᑦ ᑭᒃᑯᑦ ᓇᓕᐊᑦ 

ᐱᓕᕆᐊᔅᓴᖅ ᓯᕗᓪᓕᐊᑎᑕᐅᔭᕆᐊᖃᕐᒪᖔᖅ 

ᐋᖅᑭᑎᖅᑕᐅᓲᑦ ᑕᐃᓐᓇ ᑖᓪᕼᐊᐅᓯᒥ 

ᖃᐅᔨᓴᕐᓂᐅᓯᒪᔪᒃᑯᑦ ᖃᐅᔨᔭᒥᓃᑦ ᐅᖃᖅᑲᑕ 

ᐃᓄᓄᑦ ᐋᓐᓂᐊᓕᕈᑕᐅᑐᐃᓐᓇᕆᐊᓕᒃ ᐊᕝᕙᑎᒧᑦ 

ᓱᕋᐃᒍᑕᐅᑐᐃᓐᓇᕆᐊᓕᒃ. ᑕᕝᕙ 

ᐋᓐᓂᐊᑦᑕᐃᓕᓕᕆᓂᕐᒧᑦ 

ᐱᒃᑯᒥᓇᕐᓂᖅᓴᐅᓕᖅᑎᑕᐅᒐᔭᖅᑐᖅ ᓄᓇᕗᑦ 

ᒐᕙᒪᒃᑯᖏᓐᓅ? ᐊᒻᒪᓗ ᐊᑦᑕᓇᑦᑎᐊᖏᑉᐸᑦ 

ᐃᓄᓐᓄᑦ ᑕᐃᒪᓕ ᓱᒋᐊᖅᑕᐅᓗᐊᕆᐊᖃᕋᔭᓐᖏᒻᒪᑦ 

ᒫᓐᓇᑦᑕᐅᑎᒋ ᐱᒋᐊᖅᑕᓂᐊᕆᐊᖓ 

ᐃᓱᒪᒋᔭᐅᒐᔭᓐᖏᑦᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. 

ᑕᐃᒫᖅᑰᕋᕕᑦ ᒥᔅᑕ ᕼᐃᒃᔅ. ᒥᔅᑕ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᕐᕕᖃᑲᐃᓐᓇᕈᒪᒐᒪ ᐊᐱᕆᒋᐊᔅᓴᖅ 

ᐳᐃᒍᕐᓂᖅᑲᐅᒐᒪ. $7 ᒥᓕᐊᓐᓂᑦ ᓴᓂᕐᕙᐃᓯᒪᒐᔅᓯ 

ᐃᒥᓕᕆᔾᔪᑎᓂᒃ ᐱᐅᓯᒋᐊᖅᑎᒍᑎᔅᓴᖏᓐᓂ 

ᖁᕐᓗᖅᑐᒥ 2011-12 ᑮᓇᐅᔭᖁᑎᔅᓴᖏᓐᓂ ᐊᒻᒪᓗ 

ᑖᓐᓇ ᐸᕐᓇᐅᑎᖓ ᓱᒻᒪᑦ ᓴᖅᑭᕆᐊᖃᕐᒪᖔᖅ 

ᐅᖃᖅᓯᒪᑦᑕᖅᑯ ᒪᐃ 2010-ᖑᑎᓪᓗᒍ ᖁᕐᓗᖅᑑᖅ 

ᐃᒥᓕᕆᔾᔪᑎᖓᑕ ᑮᓇᐅᔭᖓ 

ᐃᑲᔫᓯᐊᕐᓂᐊᖅᑐᒥᓂᖅ $6 ᒥᓕᐊᓐᓂᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᑕ 

ᐊᒥᒐᖅᓴᕐᓂᕆᔪᔭᖏᓐᓄᑦ. 

 

ᐅᓪᓗᒥ ᖃᓄᐃᓕᖓᓕᖅᑲ ᐃᒥᓕᕆᔾᔪᑎᖏᑦ 

ᑕᐃᑲᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᑎᐊᖁᓪᓗᒍ ᒥᔅᑕ ᐳ 

ᓛᒻ ᑭᐅᓂᐊᕐᒪᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓛᒻ.  

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᖁᕐᓗᖅᑐᒥᓕ 

ᐃᒥᓕᕆᔾᔪᑎᖓᓂ ᐃᒥᓕᕆᕕᖓᓂ ᐃᒪᐃᓕᖓᔪᖅ 

ᐱᔭᕇᖅᐸᓪᓕᐊᒐᓱᑦᑕᕗᑦ ᑎᑎᕋᐅᔭᖅᑕᐅᓯᒪᓂᖓ 

ᐊᒻᒪ ᓴᓇᒋᐊᖅᑕᐅᓛᕐᓗᓂ 2014 ᒫᓐᓇ 

ᐊᐅᔭᐅᓂᐊᖅᑐᖅ. 

 

ᑖᓐᓇ ᑕᐃᒪᓐᖓᓕᓵᓘᕗᖅ ᐅᖃᐅᓯᕆᕋᑖᖅᑕᖏᓐᓂ 

ᒪᓕᒐᓕᐅᖅᑎᐅᑉ ᑖᓐᓇ ᐱᔾᔪᑎᖃᖅᓯᒪᔪᖅ ᐃᒥᖅ 

ᑕᕆᐅᕈᔫᖃᑦᑕᕐᓂᖓ ᐱᔾᔪᑎᒋᓪᓗᒍ ᑕᐃᒪᐃᑦᑐᓄᑦ 

ᐱᐊᕈᔪᑦᑐᓄᑦ ᐃᒥᓕᕆᔾᔪᑎᓂᒃ 

ᐋᖅᑭᑦᑎᕆᒋᐊᖃᖅᓯᒪᒐᑦᑕ ᐊᒻᒪ  

ᐊᔾᔨᒌᓐᖏᑦᑐᕈᓘᔭᕐᓂᑦᑕᐅᖅ 

ᐆᒃᑐᕋᕆᐊᖃᖅᓯᒪᒋᓪᓗᑕ ᐃᒥᓕᕆᔾᔪᑎᔅᓴᓂᒃ.  

 

ᑕᐃᒪᓕ ᐊᕐᕌᒎᒃ ᒪᕐᕉᒃ ᓈᓕᖅᑑᒃ 

ᓇᓂᓯᓚᐅᖅᓯᒪᒐᑦᑕ ᐃᒥᕐᒥᒃ ᐱᕈᓇᖅᓴᐃᔾᔪᑎᔅᓴᒥ 

ᖁᕐᓗᖅᑑᖅ ᐃᒥᖓᑕ ᐊᔾᔨᖓᓂᒃ. ᑕᐃᒪᒃ ᐊᕐᕌᒎᒃ 

ᒪᕐᕉᒃ ᓈᓯᒪᓕᖅᑑᒃ ᑖᒃᑯᐊ 

ᑕᐃᒪᐃᓪᓚᕆᒃᑲᓗᐊᕐᒪᖔᑕ ᖃᐅᔨᒋᐊᖅᑕᐅᓯᒪᕗᑦ. 

ᑕᐃᓐᓇ ᓯᕗᓪᓕᖅᐹᒥ ᖃᐅᔨᓴᕆᐊᖓᕐᓂᕆᔪᔭᕗᑦ 

ᖃᐅᔨᒍᑎᒋᔪᔭᕗᑦ ᖃᓄᐃᑦᑐᓂᒃ ᑕᐃᑲᓂ 

ᓴᓇᔪᖃᕆᐊᖃᕐᓂᐊᕐᒪᖔᑦ ᑕᕝᕙᓂ ᐊᕐᕌᒍᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᐊᐱᖅᑯᑎᔅᓴᑦ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᔅᓴᖃᖅᑐᖓ 

ᓴᓂᑭᓗᐊᕐᒧᑦ ᐅᐊᑦᑕᑯᓕᕆᕕᖓᓄᑦ 

ᑭᓈᓗᓕᕆᕕᖓᓄᑦ. 

 

2012-ᖑᑎᓪᓗᒍ ᓴᓇᔭᐅᓂᐊᖅᑕᓂᖅᑯᖅ. ᑕᐃᒪᓕ 

ᓄᓇᖓᑦ ᓈᒻᒪᓈᖅᓯᒪᓐᖏᓗᐊᕐᖓᑦ ᓱᓇᒃᑯᑖᖏᓪᓗ 

ᐊᔪᓕᖅᑐᒥᓂᐅᑎᓪᓗᒋᑦ ᖁᔭᓈᖅᑕᐅᑲᐃᓐᓇᓂᕐᖓᑦ. 

ᐅᖃᐅᔾᔭᐅᓕᓚᐅᕐᒥᒐᒪ 

ᑲᔪᓯᒃᑲᓂᕐᓂᐊᕐᓂᕋᖅᑕᐅᓕᖅᑐᓂ ᒫᓐᓇ 

ᐊᐅᔭᐅᓂᐊᖅᑐᖅ ᑭᓯᐊᓂᓕ ᒫᓐᓇ ᐅᓪᓗ 

ᐃᑉᐸᔅᓵᓂᓂᑦ ᑐᓴᐅᒪᓕᕐᒥᒐᒪ 

ᑲᔪᓯᔾᔮᕙᓪᓚᐃᖏᒻᒪᒡᒎᖅ. 

 

ᒥᓂᔅᑕ ᓇᓗᓇᐃᖅᑕᐃᒍᓐᓇᖅᑳ ᑕᒪᓐᓇ 

ᖃᓄᐃᓕᖓᓕᕐᒪᖔᑦ ᓴᓂᑭᓗᐊᖅ ᑭᓈᓗᒻᒥ 

ᑯᕕᑦᑕᕐᕕᖓᑕ ᓴᓇᔭᐅᒋᐊᖃᕐᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ.. 

ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᒍᕇᓐ 

ᑭᐅᔪᓐᓇᖅᑕᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᖓᑕ ᖃᐅᔨᓴᖅᑕᐅᓂᕆᓚᐅᖅᑕᖓᑕ 2013 

ᐊᐅᔭᐅᑎᓪᓗᒍ ᖃᐅᔨᓴᖅᑕᐅᔪᒻᒪᑦ ᒫᓐᓇ 

ᐱᕋᑖᔪᒐᑦᑎᒍ ᐱᓇᓱᐊᕈᓰᑦ ᖃᑦᑏᓐᓇᕈᓗᐃᑦ 

ᐊᓂᒍᖅᓯᒪᓕᖅᑐᑦ. ᓄᓇᖓ ᑖᓐᓇ 

ᓱᕋᒌᕋᔭᖅᐸᓪᓚᐃᔪᕉᖅ ᑕᐃᑲᓂ 

ᑯᕕᑦᑕᕐᕕᓕᐅᕋᓱᒃᑲᓗᐊᕈᑦᑕ. 

 

ᐅᐊᑦᑕᑯᓄᑦ ᐱᐅᒐᔭᖅᐸᓚᐃᓐᖏᑦᑐᖅ ᑕᐃᓐᓇ 

ᓄᓇᖓ. ᑕᐃᓐᓇ ᑎᒃᑯᐊᖅᑕᐅᓯᒪᓚᐅᖅᑑᒐᓗᐊᖅ 

ᑭᓯᐊᓂᓕ ᑲᑎᒪᔩᑦ ᑖᒃᑯᐊ ᐊᖏᖅᓯᒪᓕᖅᑐᑦ 

ᐊᓯᐊᓂᖔᖅ ᓇᓗᓇᐃᖅᓯᑎᐊᒻᒪᕆᓪᓗᑎᑦ 

ᐅᐊᑦᑕᑯᖃᕐᕕᔅᓴᒥᒃ ᑯᕕᓯᕕᐅᖃᑦᑕᕋᔭᖅᑐᓂᒃ 

ᑭᓈᓗᓐᓂᒃ. ᕼᐊᒻᒪᓚᖏᑦ ᑕᐃᒃᑯᐊ ᐅᖃᖃᑎᒋᓪᓗᒋᑦ 

ᓇᓗᓇᐃᖅᓯᒋᐊᖃᕐᓂᐊᖅᑐᒍᑦ ᐊᓯᖔᖓᓂ ᓄᓇᒥ 

ᓱᑯᑦᑎᐊᓃᓐᓂᕆᒐᔭᖅᑕᖓᓂ. ᑖᓐᓇᖃᐃ 

ᐊᕐᕌᒍᓪᓗᐊᐸᓗᒻᒥ ᐅᖓᑖᓄᓪᓘᓐᓃᑦ 

ᑭᖑᕙᕆᐊᖅᑎᑎᓐᖑᓱᓕᕐᒥᔪᖅ 

ᐱᓕᕆᐊᕆᔭᐅᓂᖓᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ ᕋᒻᐴᑦ..  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᑦᑕᐅᖅ ᓇᓗᓇᐃᖅᓯᒐᕕᑦ. 

ᐊᓯᐊᓂᖔᕐᓕᑭᐊᖅ ᐊᐱᕆᓗᖓ. ᒫᓐᓇ ᑕᐃᒪ 

ᐊᓪᓚᕕᑦᑕᖃᕆᐊᖃᕐᓂᖓ ᑭᒃᑯᓕᒫᓄᑦ 

ᖃᐅᔨᒪᔭᐅᓕᕐᖓᑦ ᐅᕙᖓ ᓄᓇᓕᖓᓂ 

ᐃᖅᑲᓇᐃᔭᖅᑎᑎᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᕐᕌᒍᐊᓂ ᖃᑦᑎᓂᒃᑭᐊᖅ 

ᐅᖃᐅᓯᕆᖃᑦᑕᖅᓯᒪᓕᖅᑕᕋᓗᐊᕗᑦ. 

 

ᐊᕐᕌᒍᒐᓚᑲᓪᓚᓐᓂᒃ ᑐᓴᐅᒪᑎᑕᐅᓕᕋᓗᐊᖅᑐᓯ 

ᐊᓪᓚᕕᔅᓴᖅᑕᖃᓐᖏᒻᒪᑦ ᓴᓂᑭᓗᐊᕐᒥ. 

ᖃᓄᐃᓕᐅᕋᓱᑉᐸᓪᓕ ᐱᓕᕆᕕᓯ ᓴᓂᑭᓗᐊᕐᒥ 

ᐊᓪᓚᕕᔅᓴᑖᖅᑎᑦᑎᒐᓱᐊᕐᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. (ᑐᓵᔨᑎᒍᑦ) 

ᒥᓂᔅᑕ. 

 

ᐊᖓᔪᖅᑲᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᔭᐅᑎᒃᑲᓂᓐᖑᓱᒃᑲᒃᑯ ᒥᔅᑕ ᒍᕇᓐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑳᓐᑐᕌᒥᑦ ᐱᒐᓱᐊᕋᔅᓴᒥᑦ ᓴᖅᑮᓚᐅᖅᓯᒪᒐᓗᐊᖅᑐᒍᑦ 

ᐊᓪᓚᕝᕕᓕᐅᕋᔭᕐᓗᑎᒃ ᓴᓂᑭᓗᐊᕐᒥ, ᑭᓯᐊᓂ 

ᐱᓇᓱᐊᖅᑐᖃᔪᓐᖏᑎᐊᕐᖓᑦ, 

ᑭᐅᔭᐅᔪᓐᖏᑦᑎᐊᕋᑦᑕ ᑳᓐᑐᕌᒍᒪᒐᔭᖅᑐᓂᒃ 

ᑐᒃᓯᕋᕋᓱᒃᑲᓗᐊᖅᑎᓪᓗᑕ ᐊᒻᒪᓗ ᐃᓪᓗᓂᒃ 

ᕿᒥᕐᕈᐊᔪᒐᓗᐊᖅᑐᒍᑦ ᐊᓪᓚᕝᕕᔅᓴᒧᑦ 

ᐱᐅᓂᐊᕋᓗᐊᕐᒪᖔᑕ ᑕᐃᒃᑯᐊᓗ ᐃᓪᓗᖃᖅᑐᐃᑦ 

ᐅᖃᖃᑎᒋᓪᓗᑎᒍ ᖃᐅᔨᓚᐅᕋᑦᑕ 

ᐊᓪᓚᕝᕕᒋᓂᐊᕐᓗᒋᑦ ᐱᐅᓐᖏᓗᐊᕋᔭᖅᑑᔮᕐᖓᑕ, 

ᓈᒻᒪᓐᖏᓗᐊᕋᔭᕐᓂᐊᖅᑑᔮᔪᒻᒪᑕ.  

 

ᑕᐃᒪᐃᒃᑲᑦᑕᐃᓛᒃ ᓄᓇᕗᓕᒫᒥ 

ᐊᓪᓚᕝᕕᑭᖅᓴᕈᓘᔭᖃᑦᑕᕋᑦᑕ ᐊᒻᒪᓗ ᒫᓐᓇ 

ᖃᐅᔨᓴᖅᑎᑦᑎᒐᓗᐊᖅᑐᒍᑦ ᖃᑦᑎᓂᒃ 

ᐊᓪᓚᕕᑦᑖᒃᑲᓐᓂᕆᐊᖃᕐᒪᖔᑦᑕ ᓄᓇᓕᓐᓄᑦ 

ᐳᓚᕋᖅᑎᑎᓪᓗᑕ ᓄᓇᕗᓕᒫᑦᑎᐊᕐᒥ 

ᐅᖃᐅᔾᔭᐅᖃᑦᑕᕐᓂᐊᕋᑦᑕ ᐊᒥᒐᖅᓯᒻᒪᖔᑕ 

ᐊᓪᓚᕝᕕᓂᑦ. ᖃᓄᖅ ᓄᓇᓕᓐᓂᑦ ᖃᐅᔨᒐᓱᓪᓗᑕ 

ᖃᓄᖅ ᐋᖅᑭᒍᑎᔅᓴᓂᒃ ᐊᑐᕈᓐᓇᕋᔭᕐᒪᖔᑦᑕ. ᑖᓐᓇ 

ᑲᔪᓰᓐᓇᖅᑐᖅ ᐃᓱᒫᓗᓇᖅᑐᖅ ᐱᔭᕆᐊᑭᒃᑐᑯᓗᒻᒥᑦ 

ᐋᖅᑭᒍᑎᔅᓴᖅᑕᖃᕐᒥᒐᓂᓗ. 

 

ᑭᓯᐊᓂ ᖃᐅᔨᓴᓪᓚᕆᒃᑲᓗᐊᖅᑐᒍᑦ ᖃᓄᖅ 

ᐸᕐᓇᐅᑎᓕᐅᕈᓐᓇᕐᓂᐊᕐᒪᖔᑦᑕ ᓄᓇᕗᓕᒫᒥ 

ᐊᓪᓚᕕᑭᔅᓱᕐᓂᕆᕙᑦᑕᕗᑦ ᓱᒋᐊᕋᓱᓐᓂᐊᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓂ ᖃᐅᔨᓴᖅᑎᐅᒐᔭᕐᖓ 

ᐊᓪᓚᕕᔅᓴᖅᑕᖃᕆᐊᖃᕐᓂᖏᓐᓂ ᓄᓇᕗᒻᒥ. ᖃᖓ 

ᐱᔭᕇᖅᑕᐅᒐᔭᖅᑲᑭᐊᕐᖓᐃ ᑖᓐᓇ 

ᖃᐅᔨᓴᖅᑎᑦᑎᒍᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒍᕇᓐ 

ᑭᐅᑎᓐᖑᓱᒻᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᒻᒧᖅᑑᖅ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑳᓐᑐᕌ ᑐᓂᔭᐅᓯᒪᓕᖅᑐᖅ, ᖃᐅᔨᓴᖅᑏᑦ 

ᐱᒋᐊᖅᐸᓪᓕᐊᓕᖅᑐᑦ. ᐱᖓᓲᔪᖅᑐᑦ ᑕᖅᑮᑦ 

ᐊᓂᒍᖅᑲᑕ ᐱᔭᕇᓛᖅᑐᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᓯᑦᑕᐅᖅ ᖃᐅᔨᒪᔭᕇᕐᖓᑕ 

ᑳᓐᑐᕌᒍᒪᒐᔭᖅᑐᓂᒃ ᐱᒐᓱᐊᕋᔅᓴᓂᒃ ᓴᖅᑮᒐᓗᐊᕋᔅᓯ 

ᐱᒐᓱᐊᑦᑐᖃᕐᓂᖏᒻᒪᑦ, ᐊᓪᓚᕕᔅᓴᒥᑦ 

ᓴᖅᑮᔪᖃᔾᔭᓂᓐᖏᓚᖅ. ᒫᓐᓇᓕ ᑕᐃᒪ 

ᖃᐅᔨᓴᖅᑎᒥᑦ ᐃᖅᑲᓇᐃᔭᖅᑎᑦᑎᒐᓱᓕᕇᕐᒥᔪᓯ 

ᑖᔅᓱᒥᖓ ᐅᖃᕋᔭᕐᒥᔪᒥᑦ. ᓱᒻᒪᑦ ᑕᐃᒫᒃ 

ᐅᑕᖅᑭᑎᑕᐅᑐᐃᓐᓇᖅᑭᑕ ᖃᐅᔨᒪᔭᐅᔭᕇᖅᑎᓪᓗᒍ 

ᐊᓪᓚᕕᔅᓴᑭᓗᐊᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒍᕇᓐ 

ᑭᐅᔪᓐᓇᖅᑰᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑑᖅ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᓕᒐᓕᐅᖅᑎ ᓱᓕᔪᖅ, ᐊᓪᓚᕕᒃᓯᖅᓱᕋᔅᓰᓛᒃ 

ᓱᓕᔪᖅ ᓴᓂᑭᓗᐊᕐᒥ. ᖃᐅᔨᒍᒪᓚᐅᕋᑦᑕ 

ᓄᓇᕗᓕᒫᒥ ᖃᓄᖅ ᐊᓪᓚᕕᑭᖅᓱᕐᒪᖔᑕ 

ᐊᑲᐅᓐᖏᓕᐅᕈᑎᖏᑦ ᑕᒪᒃᑯᐊ ᐋᖅᑭᒐᓱᓐᓂᐊᕐᓗᒋᑦ. 

ᐃᒫᖃᐃ ᕼᐋᒻᓚᒃᑯᓐᓂᑦ ᐊᓪᓚᕕᔅᓴᓕᐅᓕᕋᐃᒍᑦᑕ 

ᑕᐃᒃᑯᐊ ᐊᓯᖏᑦᑕᐅᖅ ᐊᓪᓚᕕᑦᑖᕆᐊᓖᑦ 

ᐃᓱᒪᒋᖃᓯᐅᔾᔭᐅᖃᑦᑕᖅᑲᑕ.  

 

ᖃᐅᔨᒋᐊᕈᑦᑕ ᑕᕝᕙ ᖃᑦᑎᓂᒃ ᐱᒋᐊᖃᕐᒪᖔᑦᑕ, 

ᖃᑦᑎᓂᒃ ᐊᒥᒐᖅᓯᒻᒪᖔᑕ 

ᓱᒋᐊᖅᓯᕙᓪᓕᐊᒍᓐᓇᓕᕋᔭᕋᓗᐊᕋᑦᑕ ᐊᒻᒪᓗ 

ᐋᖅᑭᒋᐊᕆᐊᓖᑦ ᐊᓪᓚᕝᕖᑦ ᐋᖅᑭᒋᐊᖅᑕᐅᓗᑎᒃ, 

ᑭᓯᐊᓂ ᓇᒻᒥᓂᖃᐅᑎᓃᓐᖔᖅᑐᓂᒃ 

ᐅᖃᑦᑐᖃᑦᑎᐊᓚᐅᖅᓯᒪᓐᖏᓪᓚᕆᒻᒪᑦ 

ᓴᓇᒍᓐᓇᕐᓂᕋᖅᑐᑎᒃ ᐊᒻᒪᓗ 

ᓴᖅᑮᒍᓐᓇᕐᓂᕋᐃᓂᕋᖅᑐᑎᒃ ᐊᓪᓚᕕᔅᓴᓂᒃ 

ᓄᓇᓕᕋᓛᖑᓂᖅᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᓇᒻᒥᓂᖃᐅᑎᓖᑦ ᐱᒍᒪᓂᖃᔪᔫᒐᓗᐊᑦ, 

ᐊᓪᓚᕝᕕᓕᐅᕈᒪᒻᒪᕆᑉᐸᓪᓚᐃᔪᔪᑦ ᓄᓇᑦᑎᓐᓂ. 

ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᑦ 

ᐱᒍᒪᒍᓐᓃᖅᑑᔮᔪᒻᒪᑕ 

ᐊᑐᖅᑐᐊᕐᓂᕐᒨᕈᒫᔫᔮᔪᓐᖏᒻᒪᑕ. ᑕᐃᓐᓇ 

ᓇᒻᒥᓂᖃᐅᑎᓕᒃ ᓇᒻᒥᓂᖅ ᐃᓪᓗᓕᐅᕋᓗᐊᖅᑲᑦ 

ᐊᑐᖅᑐᐊᖅᑕᐅᒍᒪᓂᐊᖅᑑᔮᔪᓐᖏᒻᒪᑦ. ᓱᒻᒪᓪᓕ 

ᑕᒪᓐᓇ ᐊᑐᖅᑕᐅᒐᓱᓐᖏᓚᖅ ᑕᐃᒪᐃᓕᐅᕐᓂᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓂᒃᑲᓂᕐᒥᔭᕋ 

ᒥᔅᑕ ᒍᕇᓐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᐅᒪᓪᓚᕆᓐᖏᓇᒃᑯ. ᓇᒻᒥᓂᖃᐅᑎᓕᒥᓂᖅ 

ᑕᐃᓐᓇ ᓄᓇᖓᓐᓂ ᐊᑐᖅᑐᐊᕋᔅᓴᕐᒥᑦ 

ᓴᖅᑮᒐᓱᓐᓂᐊᖅᑐᒥᓂᐅᒐᓗᐊᖅ. 

ᖃᐅᔨᒪᒐᓗᐊᖅᑐᖓᓕ ᑭᓯᐊᓂ 

ᐅᖃᖃᑎᖃᖃᑦᑕᔪᒐᑦᑕ ᐊᑕᐅᓯᕐᒥᒃ ᐅᖃᔪᔪᒥᒃ 

ᐱᓕᕆᕕᒥᓂᖓ 

ᐊᖏᓪᓕᒋᐊᖅᓯᒍᓐᓇᓂᐊᕐᓂᕋᖅᑐᓂᒃ 

ᐊᓪᓚᕝᕕᔅᓴᖅᑖᖅᑎᑦᑎᓗᓂ ᓄᓇᖓᓂ. ᑭᓯᐊᓂᓕ 

ᐅᕙᖓ ᖃᐅᔨᒪᔭᖓᑎᒍᑦ ᖁᔭᓈᓚᐅᖅᓯᒪᒻᒥᒻᒪᑕ 

ᐅᕙᒍ ᐱᓕᕆᕕᖓᓂᒃ ᐅᖃᖃᑎᖃᓚᐅᕋᓗᐊᖅᑐᑎᒃ. 

ᒫᓐᓇ ᓇᓗᓇᐃᖅᑐᖅᑎᐊᕈᓐᓇᖏᓐᓇᒃᑯᑦ ᒥᓂᔅᑕᒧᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᒍᕇᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᐅᒪᓚᐅᕋᒪ ᐱᕕᒃᓴᖃᓚᐅᕐᓂᕋᓚᐅᒪᑦ 

ᐊᓪᓚᒡᕕᓕᐅᖅᑐᖃᕈᓐᓇᖅᓱᓂ ᑖᒃᑯᐊ ᓄᓇᕗᑦ 

ᒐᕙᒪᖏᑦ ᐊᑐᖅᑐᐊᕈᓐᓇᓚᐅᖅᐸᑕ ᐊᒡᓚᕝᕕᒃᓴᓂᒃ 

ᑖᒃᑯᓄᖓ ᓇᖕᒥᓂᖃᖅᑐᒥᒃ. 

 

ᑕᐃᒪ ᐊᐱᖅᑯᑎᒋᓕᖅᐸᖃ ᑭᓇᑐᐃᓐᓇᒥᒃ 

ᓴᖅᑭᑦᑐᖃᖅᐹᑦ ᐊᒡᓚᒡᕕᕈᒪᔪᒥᒃ ᑖᒃᑯᐊ ᒐᕙᒪᒃᑯᑦ 

ᐊᖏᖃᑎᒌᒍᒻᒥᒃ ᐋᖅᑭᒃᓯᒐᔭᖅᐹ ᐊᑐᖅᑐᐊᕈᑎᒃᓴᓂᒃ 

ᓴᓇᔭᐅᓚᐅᖏᓐᓂᖓᓂᒃ ᐃᒡᓗ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑐᕌᖅᑎᓐᓂᐊᕋᒃᑯᑦ 

ᒥᔅᑕ ᒍᕇᓐᒻᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᕿᒥᕐᕈᒋᖓᖃᕋᔭᖅᑕᕗᑦ ᑖᒃᑯᐊ ᐊᑐᐊᒐᖃᕐᒪᑕ 

ᒐᕙᒪᒃᑯᑦ ᕿᒥᕐᕈᖅᑳᕆᐊᖃᕐᒪᑕ ᐃᒪᓐᓇ 

ᓇᖕᒥᓂᕆᒍᓐᓇᕋᔭᓐᖏᒃᑲᓗᐊᕐᒫᒻᒥᐅᒃ 

ᐊᑐᖅᑐᐊᓐᖏᖔᕐᓗᒍ, ᓇᓪᓕᐊ 

ᐊᑭᑭᓐᓂᖅᓴᐅᒐᔭᕐᒪᖔᑦ ᐱᓕᕆᕕᐅᔪᒧᑦ. ᑕᐃᒪ 

ᐸᓴᒍᓱᑦᑐᖓ ᑕᒪᓐᓇ ᐃᓚᒋᔭᐅᓂᐊᕐᓂᖓᓂᒃ. 

ᑖᒃᑯᐊ ᐊᒡᓚᒡᕕᖃᕆᐊᖃᕐᓂᐊᓂᒃ ᖃᐅᔨᓴᕈᑕᐅᔪᑦ 

ᐱᐊᓂᒃᑕᐅᑉᐸ ᑖᒃᑯᐊ ᐃᓱᒪᒋᒋᐊᕐᓂᐊᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᖅ ᐃᒃᓯᕙᐅᑖᖅ. ᐄ, ᐃᒪᐃᒻᒪᑦ 6-ᓂᑦ 

ᑕᖅᑭᓄᑦ ᑖᓐᓇ ᖃᐅᔨᒪᔨᑕᓯ ᐋᖅᑭᒃᓱᐃᓂᐅᒻᒪᑦ 

ᑕᖅᑮᓐᓄᑦ ᒪᕐᕉᓐᓄᑦ ᐅᓂᒃᑳᓕᐅᕐᓗᑎᒃ. ᑕᐃᒪ 5-ᓂᒃ 

ᐊᕐᕌᒍᓂᑦ ᑕᐃᒪ ᐅᑕᖅᑭᓂᐊᓕᕆᕗᒍᑦ 6-ᓂᓗᑭᐊᖅ 

ᐊᕐᕌᒍᑦ ᑕᐃᒫᒃ ᐊᒡᓚᒡᕕᒃᑖᓚᐅᓐᖏᑎᓪᓗᑕ, 

ᑕᐃᒪᓐᓇᐃᒃᐹ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᒃ. 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒥᔅᑕ 

ᒍᕇᓐᒨᑲᓐᓂᕐᓂᐊᕋᒃᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ 

ᒪᓕᒐᔭᖅᑐᖅ ᖃᓄᐃᓕᒃᐸᑕ ᑖᒃᑯᐊ 

ᐱᑕᖃᕆᐊᖃᓗᐊᕐᓂᖏᑦ ᐊᓯᖏᓐᓂᓘᓐᓃᑦ 

ᐱᕕᒃᓴᖃᕐᓂᖅᐸᑦ ᑕᒪᑐᒧᖓ ᖃᐅᔨᓴᕐᓂᖅ. 

ᐱᒋᐊᓕᕋᑖᓗᐊᕐᒪᑦ ᐅᖃᕈᓐᓇᖏᓐᓇᒪ ᑕᒪᓐᓇ 

ᖃᓄᐃᓕᓂᐊᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

(ᑐᓵᔨᑎᒎᕈᓐᓃᖅᑐᖅ) ᑲᖏᖅᖠᓂᐅᑉ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑐ ᓴᒻᒧᖅᑑᖅ. 

 

ᓴᒻᒧᖅᑑᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᖅᑎᑦᑎᕗᖓ ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᕈᒪᓕᖅᓱᓂ 

ᐱᒋᐊᑎᒃᓯᔪᖅ ᒥᔅᑕ ᓴᒻᒧᖅᑑᖅ. 

ᐱᒋᐊᑎᑦᓯᔾᔪᑎᑕᖃᕐᒪᑕ ᓄᖅᑲᕈᒪᓕᖅᓱᑎᒃ ᐊᒻᒪᓗ 

ᐊᐃᕙᐅᑎᒋᔭᒃᓴᐅᒐᓂ, (ᑐᓵᔨᑎᒎᕈᓐᓃᖅᑐᖅ) 

ᓂᓪᓕᖅᑐᖃᕋᓱᑦᑕᐃᓕᒋᔅᓯ. 

 

>>ᐃᓪᓚᖅᑐᑦ 

 

ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᔪᒧᑦ ᓈᖕᒪᒃᓴᖅᑐᑦ 

ᐃᓵᒡᓕᑦ. ᓈᖕᒪᒃᓴᖏᑦᑐᑦ. ᓂᕈᐊᓐᖏᑦᑐᑦ. ᑲᔪᓯᔪᖅ. 

ᖁᔭᓐᓇᒦᒃ ᒫᓐᓇ ᓇᖏᖅᓯᓂᐊᐳᖓ 

ᐅᓂᒃᑳᕐᓂᐊᕐᓗᖓᓗ. 

 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᕈᕕᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖅ ᑲᑎᒪᔨᑐᐃᓐᓇᐃᑦ 

ᑲᑎᒪᑐᐃᓐᓇᖅᑎᓪᓗᒋᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᒥᒃ ᓇᐃᓴᐅᑎᓕᖕᒥᒃ 2 ᐊᒻᒪ ᐊᑭᑐᔪᓄᑦ 

ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐅᖃᕈᒪᓪᓗᑕ 

ᐱᕚᓪᓕᖅᓯᒪᓂᕋᖅᖢᑕ. ᐅᖃᖅᑎ, ᐱᒋᐊᖅᑎᑦᑎᕗᖓ  

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐲᕙ? (ᑐᓵᔨᑎᒍᑦ) 

ᒪᓕᒐᓕᐅᖅᑎ ᒥᔅ ᐅᒡᔪᒃ. ᖁᔭᓐᓇᒦᒃ. ᐱᒋᐊᖅᑎᑕᖅ 

ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. ᐊᖏᓐᖏᑦᑐᑦ. 

ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᔨᑐᐃᓐᓇᐃᑦ ᑲᑎᒪᓛᕐᒪᑕ 

9:00-ᒧᐊᖅᐸᑦ ᑐᒃᑐ ᑲᑎᒪᕕᖕᒥ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 12, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 



ᐊᐃᑉᐱᖅ, ᒫᑦᓯ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 

ᓄᖅᑲᖔᑲᐃᓐᓇᕐᓂᐊᓕᕆᕗᒍᑦ 

ᐱᖓᑦᑎᓐᖑᕋᓱᓐᓂᖓᓂ, ᒫᑦᓯ 12, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᓄᖅᑲᖅᑐᑦ 17:48ᒥ



 

 

 


